
ᐱᖓᑦᓯᖅ, ᔫᓂ 1, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 1, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ ᑐᒃᓯᐊᕐᓂᒃᑯᒃ ᐊᖕᒪᐃᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ ᒥᔅ ᕿᓕᖅᑎ. ᓄᓇᕗᒻᒥᐅᓕᒫᑦ ᑕᐅᑐᒃᑐᑦ ᓈᓚᐅᑎᒃᑯᓪᓗ ᑐᓵᔪᑦ ᑐᙵᓱᒡᓕᑦ. (ᑐᓵᔨᑎᒍᑦ) 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 027 - 6(2): ᐅᖅᓱᖅᑑᒥ ᑎᑎᕋᕐᕕᖓ ᐃᑭᓚᐅᕐᓂᖓ - ᐊᑦᑐᖅᑕᐅᓯᒪᔪᑦ 

ᓄᓇᓯᐅᑎᓕᕆᔨᒃᑯᑦ ᐊᐅᓚᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑐᓴᖅᓴᐅᓕᖅᐳᖔ? ᑕᐃᒫ? ᓇᕿᓐᓂᕐᒪᑦ, ᒪᒥᐊᓇᖅ. ᐱᒋᐊᒃᑲᓐᓂᕐᓚᖓᐃ. 

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᖃᐅᔨᒪᒻᒪᑕ ᖃᐃᕆᐊᕆᒃ ᐃᓪᓗ  ᐅᖅᓱᖅᑑᕐᒥ ᑖᓐᓇ 

ᐃᓂᒋᔭᐅᕙᓚᐅᖅᑐᖅ ᓄᓇᓯᐅᑎᓕᕆᔨᒃᑯᓐᓄᑦ ᐃᑭᓚᐅᕐᖓᑦ ᓄᖑᑦᓯᐊᖅᓱᓂ ᒫᑦᓯ 26, 2022ᖑᑎᓪᓗᒍ. ᐄ, 

ᐋᓐᓂᐊᖅᑐᖃᙱᕈᓘᔭᓚᐅᖅᑑᒐᓗᐊᖅ ᐃᑭᑦᑐᖃᖅᑎᓪᓗᒍ ᑭᓯᐊᓂᓕ ᑲᓱᕈᑎᓕᒫᑦᑎᐊᖏᑦ ᓄᓇᕗᑦ ᒐᕙᒪᖓᑕ 

ᐱᓕᕆᔾᔪᑎᖏᑦ.  

 

ᐊᓪᓛᑦ ᑕᐃᒃᑯᐊ ᓄᓇᓯᐅᑎᓄᑦ ᐊᖁᑦᑐᖅᓯᐅᑎᑖᑦ ᓂᐅᕐᕈᑎᐅᑎᐅᖃᑦᑕᖅᑐᐃᑦ ᐊᓯᐅᓚᐅᕐᖓᑕ. ᑕᒪᒃᑯᐊᖑᓂᖓ 

ᐊᓯᐅᔨᓪᓗᓂ ᓄᓇᓯᐅᑎᓕᕆᔾᔪᓂᒃ ᓚᐃᓴᓕᕆᔾᔪᑎᓂᒃ ᐅᑎᖅᐸᓪᓕᐊᓕᖅᑐᓪᓗᒋᑦ ᓄᕙᖕᓇᕐᔪᐊᕐᒧᑦ 

ᐊᐳᖅᑕᕈᑎᖃᓚᐅᖅᑎᓪᓗᑕ ᐱᔭᕆᐊᑐᓯᒪᔪᐊᓗᒃ ᑭᓯᐊᓂ ᖁᕕᐊᓱᑦᑐᖓ ᐅᖃᕈᓐᓇᕋᒪ ᐃᖅᑲᓇᐃᔭᖅᑎᕗᑦ 

ᐱᓕᕆᒋᐊᑦᑎᐊᖅᓯᒪᔪᐊᓘᒻᒪᑕ ᐱᒡᒐᓇᖅᑐᓂᒃ ᓵᙵᑦᑎᒋᐊᖅᑐᑎᒃ ᐱᕐᕈᓗᐊᕿᔪᖃᓚᐅᖅᑎᓪᓗᒍ ᐊᒻᒪᓗ 

ᐱᔨᑦᑎᕋᐅᑏᑦ ᐊᑦᑐᖅᑕᐅᑲᒻᒪᒐᓛᑐᐃᓐᓇᖅᓯᒪᕗᑦ. 

 

ᑖᒃᑯᐊ ᐊᖁᑦᑐᖅᓯᐅᑎᓕᕆᔨᖏᑦ ᑭᕙᓪᓕᕐᒥ ᕿᑭᖅᑖᓗᒻᒥᓗ ᐊᓪᓚᕝᕕᖏᑦ ᐃᑲᔪᖃᑦᑕᓕᓚᐅᕐᖓᑕ 

ᐊᐅᓪᓚᕆᐊᖃᓪᓚᕆᑦᑐᐃᑦ ᐅᖅᓱᖅᑑᒥ ᐊᐅᓚᔾᔭᒃᑲᓐᓂᕋᓱᓚᐅᙱᓐᓂᖓᓂ. ᐊᒥᓱᐊᓗᐃᓪᓗ ᓄᓇᓯᐅᑎᓄᑦ 

ᐱᔨᑦᑎᕋᐅᑏᑦ, ᓄᓇᓯᐅᑏᑦ ᑎᑎᕋᖅᑕᐅᓂᖏᑦ ᐊᒻᒪᓗᑦᑕᐅᖅ ᑭᓇᐅᒻᒪᖔᖅᐱᑦ ᓇᓗᓇᐃᖅᓯᒍᑏᑦ 

ᐊᑐᐃᓐᓇᐅᖃᑦᑕᖅᑐᐃᑦ ᖃᕆᓴᐅᔭᒃᑯᑦ ᐃᑭᐊᖅᓯᕕᖓᓂ ᒐᕙᒪᒃᑯᑦ. 

 

ᐊᒻᒪᑦᑕᐅᖅ ᐃᓕᓴᕆᒍᒪᒻᒥᔭᒃᑲ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ 

ᐃᑲᔪᑦᑎᐊᖅᓯᒪᔪᐊᓘᒻᒪᑕ ᓄᑖᓂᒃ ᐊᓪᓚᕕᔅᓴᓂᒃ ᓇᓂᓯᔾᔪᔾᔨᓪᓗᑎᒃ ᐅᖅᓱᖅᑑᒥ ᐃᖅᑲᓇᐃᔭᖅᑎᑎᓐᓄᑦ ᐊᒻᒪ 

ᐊᐅᓚᒍᓐᓇᓂᕆᕙᓚᐅᖅᑕᖓᓄᑦ ᐅᑎᑐᐃᓐᓇᓛᕐᓂᐊᖅᑐᕆᔪᒍᑦ ᔫᓐ ᕿᑎᖓᓅᓚᐅᖅᑎᓐᓇᒍ. 

ᐊᒻᒪ ᑭᖑᓪᓕᖅᐹᖓᓂ ᖁᔭᓐᓇᒦᕈᒪᔭᒃᑲ ᓄᓇᓯᐅᑎᓕᕆᔨᓕᒫᑦᑎᐊᑦ ᐊᓪᓚᕝᕕᖓᓂ 

ᐊᖏᖅᓯᒪᓂᖃᑦᑎᐊᖏᓐᓇᕐᖓᑕ ᐱᔨᑦᑎᕋᐃᓐᓇᓂᐊᖅᑐᑎᒃ ᐱᑕᖃᕆᐊᖃᓪᓚᕆᑦᑐᓂᒃ ᓄᓇᕗᒻᒥᐅᓄᑦ 

ᐱᒡᒐᓇᖅᑐᖅᓯᐅᖏᓐᓇᕋᓗᐊᖅᑎᓪᓗᑕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ, ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 028 - 6(2): ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᖏᑦ ᔫᑳᓐᒥ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓕᓯ ᐊᕿᐊᕈᖅ: ᓄᓇᕗᒻᒥᐅᑕᐃᑦ ᓈᓚᑦᑐᑦ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐅᓪᓗᒃᑯᑦ. 

(ᑐᓵᔨᑎᒍᑦ) ᐅᖃᖅᑏ ᐱᒋᐊᓚᐅᙱᓂᓐᓂ ᑕᖅᑭᓂᒃ ᑕᓪᓕᒪᓂᒃ ᐊᓂᒍᐃᑦᑎᐊᖅᑐᐊᓘᒐᑦᑕ.  

 

ᐅᓪᓗᒥ ᐅᖃᐅᓯᖃᕈᒪᔪᖓ ᑕᑯᓐᓈᖃᑦᑕᐅᑎᓪᓗᑕ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᒋᐅᑦᑎᐊᔪᒐᑦᑕ ᐊᕐᕌᒎᓐᓂ 

ᒪᕐᕉᓐᓂ ᐊᓂᒍᓕᖅᑑᓐᓂ ᓯᕗᓕᖅᑎ ᕚᕝ ᑳᒃᕋᓐᓗ, ᑐᙵᓱᑦᑎᑕᐅᓚᐅᕋᓐᓄᒃ ᕗᐊᐃᑦᕼᐊᐅᔅᒧᑦ ᓯᕗᓕᖅᑎ ᓯᐅᕗᒧᑦ 

ᑖᓐᓇ ᐃᑦᓯᕙᐅᑕᐅᑲᐃᓐᓇᖅᑐᖅ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᓐᓂ.  

 

ᓯᕗᓪᓕᐅᖁᔭᐅᓯᒪᔪᓂ ᐱᒻᒪᕆᐊᓗᓐᓂᒃ ᐅᑭᐅᖅᑕᖅᑑᑉ ᐅᐊᑦᑎᔭᐅᒋᐊᖃᕐᓂᖓᓂᒃ, ᐃᓪᓗᓕᕆᓂᕐᒥᒃ, 

ᐋᓐᓂᐊᑦᑕᐃᓕᓕᕆᓂᕐᒥᓪᓗ ᐅᖃᐅᓯᖃᓚᐅᖅᑐᒍᑦ. ᓯᕗᓕᖅᑎᐅᓪᓗᑕ ᐅᑭᐅᖅᑕᖅᑐᒥ ᐊᖏᖅᓯᒪᓂᖃᑦᑎᐊᖅᑐᒍᑦ 

ᐱᓕᕆᖃᑎᖃᕐᓂᐊᕐᓂᕋᖅᑐᑕ ᒐᕙᒪᑐᖃᒃᑯᓐᓂᒃ ᓄᓇᖃᖅᑳᖅᑐᒥᓂᓕᕆᐅᔪᓂᓪᓗ ᓴᙱᓕᖅᑎᑦᑎᒋᐊᕋᓱᓪᓗᑕ 

ᑲᓇᑕᐅᑉ ᐅᑭᐅᖅᑕᖅᑐᖓᓂᒃ.  

 

ᐊᖏᖃᑎᖃᖅᓯᒪᔪᒍᑦ ᐅᑭᐅᖅᑕᖅᑑᑉ ᐅᐊᑦᑎᔭᐅᑦᑎᐊᕆᐊᖃᕐᓂᖓ ᓴᙱᓕᖅᑎᑦᑎᓲᖑᒻᒪᑦ ᓄᓇᓕᑦᑎᓐᓂᒃ 

ᐊᒻᒪᓗᑦᑕᐅᖅ ᑐᑭᒧᐊᑦᑎᑕᐅᓯᒪᔪᓂᒃ. ᐃᓕᐅᖅᑲᐃᕕᐅᒋᐊᖃᕐᖓᑕ ᒐᕙᒪᑐᒃᑯᓐᓄᑦ ᐅᑭᐅᖅᑕᖅᑐᓄᑦ 

ᐅᖃᐅᔾᔭᐅᓯᒪᓂᖏᑦ ᒪᓕᓪᓗᒋᑦ ᑕᐃᒫᑦᑕᐅᖅ ᑕᐃᒃᑯᐊ ᖁᑭᐅᑎᓖᑦᑕᐅᖅ ᐊᒥᓱᕈᒋᐊᖅᑕᐅᒃᑲᓐᓂᕐᓂᐅᓴᒋᓪᓗᑎᒃ 

ᐃᓕᐅᖅᑲᐃᕕᐅᒃᑲᓐᓂᕐᓂᐊᖅᑐᑎᒃ ᐊᒻᒪ ᐃᖏᕐᕋᔪᓕᕆᓂᕐᒧᑦ, ᐆᒻᒪᖅᑯᑎᓕᕆᓂᕐᒧᑦ, ᑐᓴᐅᔭᔾᔪᑎᓕᕆᓂᕐᒧᓪᓗ 

ᐃᓚᓕᐅᔾᔨᓂᐊᖅᑐᑎᒃ.  

 

ᑕᐃᒫᒃ ᑲᔫᓯᓐᓇᕈᒪᔪᒍᑦ ᑲᑐᔾᔨᖃᑎᖃᖃᑦᑕᕐᓗᑕ ᒐᕙᒪᑐᖃᒃᑯᓐᓂᒃ ᐊᒻᒪ ᓄᓇᖃᖅᑳᖅᑐᒥᓂᐅᖃᑎᑦᑎᓐᓂᒃ 

ᐃᓪᓗᓕᕆᓂᖅ ᐱᓪᓗᒍ ᐃᓪᓗᓂᒃ ᐊᒥᒐᖅᓯᓂᕗᑦ. ᖃᐅᔨᒪᒐᑦᑕ ᑕᒪᒃᑯᐊ ᓯᕗᓂᑐᖃᖅᑎᓐᓄᑦ ᐊᓯᔾᔨᖅᑕᕋᑦᓴᐃᓪᓗ 

ᖃᓄᖅ ᐊᑐᕋᑦᓴᐅᒻᒪᖔᑕ ᑮᓇᐅᔭᐃᑦ ᐱᑕᖃᕆᐊᖃᓪᓚᕆᒻᒪᑕ ᐃᓪᓗᓕᕆᔾᔪᑎᑦᓴᓂᒃ ᐋᖅᑭᒋᐊᕆᖃᑦᑕᕈᑎᑦᓴᓂᓪᓗ 

ᐊᒻᒪᓗ ᐊᑑᑎᖃᑦᑎᐊᓪᓚᕆᑦᑐᓂᒃ ᑮᓇᐅᔭᓂᒃ ᐃᓕᐅᖅᑲᐃᔪᖃᖃᑦᑕᕆᐊᖃᕐᖓᑦ ᐅᑭᐅᖅᑕᖅᑐᒧᑦ.  

 

ᐅᑭᐅᖅᑕᖅᑐᒥ ᐋᖅᑭᓱᖅᑕᐅᔪᓄᑦ ᐃᑲᔪᖅᓰᒍᑕᐅᒐᓱᑦᑐᓄᑦ ᐃᓪᓗᓕᕆᓂᕐᒥᒃ, ᐱᖁᑎᕐᔪᐊᓂᒃ, 

ᐃᓱᒪᒋᔪᓐᓇᐃᖃᑎᒌᓐᓂᕐᒥᒃ ᐅᐊᑦᑎᔭᐅᕕᓂᖓᓂᓪᓗ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᓪᓗ. ᑕᐃᒪᓐᓇ ᓄᕙᓐᓇᔾᔪᐊᖅ 

ᐊᑦᑐᐃᓂᒪᐃᓐᓇᖅᑐᐊᓘᒻᒪᑦ ᐋᓐᓂᐊᖅᑕᐃᓕᓕᕆᓂᕐᒥᒃ, ᐊᒻᒪ ᓴᖅᑭᔮᕆᐊᖅᑎᑦᑎᓪᓗᓂ ᐋᖅᑭᒋᐊᕆᐊᖃᕐᓂᖏᓐᓂᒃ 

ᐃᓐᓇᑐᖃᐃᑦ ᐸᖅᑭᔭᐅᓂᖏᑦᑕ ᐊᒻᒪ ᓄᓇᕗᑦ ᐅᑭᐅᖅᑕᖅᑐᒥᒫᒥ ᑲᑐᔾᔨᖃᑎᒌᒍᓯᒪᒐᑦᑕ ᐋᓐᓂᐊᖅᑕᐃᓕᓕᕆᓂᕐᒥᒃ 

ᐃᖅᑲᓇᐃᔭᖅᑏᑦ ᐱᓪᓗᒋᑦ. ᓵᙵᑦᑎᒋᐊᓪᓚᕆᓗᑕ ᐅᑭᐅᖅᑕᖅᑐᒥ ᓄᓇᓕᕋᓛᖑᓂᖅᓴᐅᔪᓂᓪᓗ 

ᑐᑭᒧᐊᒍᑎᑦᓴᓕᐅᕐᓂᐊᓂᖅᑲᑕ ᑲᓇᑕᓕᒫᒧᑦ ᑐᕌᖓᔪᒥᒃ.  

 

ᐱᖓᓲᓪᓗᑕ ᐊᖏᖃᑎᒌᒐᓱᓛᕐᒥᒐᑦᑕ ᐋᓐᓂᐊᖅᑕᐃᓕᓕᕆᓂᕐᒧᑦ ᑮᓇᐅᔭᖏᓐᓂᒃ ᐱᔾᔪᑎᖃᖅᑐᓂᒃ ᐊᒻᒪ 

ᓴᙱᓕᖅᑎᕆᐊᒐᓱᓪᓗᒍ ᐅᑭᐅᖅᑕᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅ ᑯᕌᔅ.  

 

 

 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 029 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᒃᖢᑎᒃ ᐃᑲᔪᖅᑐᐃᓪᓗᑎᓪᓗ 2SLGBTQ+ 

ᐃᓕᓐᓂᐊᖅᑎᖏᓐᓂᒃ (ᑯᕌᔅ) 

 

ᐊᖓᔪᖅᑳᖅ ᐸᒪᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᒫᓐᓇ ᓄᓇᕗᒻᒥ ᐃᓕᓴᕕᕗᑦ ᐅᐱᒍᓱᓐᓂᖏᓐᓂᒃ 

ᒪᕐᕉᓐᓂᒃ ᑕᕐᓂᓖᓐᓂᒃ ᐊᒻᒪ ᐊᐱᖅᑯᑎᖃᖃᑦᑕᖅᑐᐃᑦ ᖃᓄᐃᑦᑑᓂᕐᒥᓂᒃ ᐃᓕᓐᓂᐊᖅᑏᑦ ᐱᓪᓗᒋᑦ. ᔫᓐ 

ᐃᓕᓴᕆᔭᐅᓯᒪᒻᒪᑦ Pride−ᒧᑦ ᑕᖅᑭᒋᔭᐅᓂᐊᕐᓗᓂ ᑲᓇᑕᒥ ᑎᒥᕈᓘᔮᓗᐃᑦ, ᒐᕙᒪᐃᑦ, ᐃᓕᓴᕖᑦ, ᓴᐃᒻᒪᑎᖓᓂᒃ 

Pride−ᑯᑦ ᓇᑉᐸᑎᑦᑎᖃᑦᑕᖅᑐᑎᒃ ᐃᑲᔪᖅᓱᐃᓪᓗᑎᒃ ᐊᔾᔨᒌᙱᑦᑐᕈᓘᔭᐅᔪᓂᒃ.  

 

ᑖᓐᓇ ᑐᕌᒐᕆᔭᐅᔪᖅ ᐃᓕᓴᕖᑦ ᐊᑦᑕᓇᖅᑐᒦᖁᓇᒋᑦ, ᐊᑦᑕᓇᖁᓇᒋᑦ ᐱᐅᔫᖁᓪᓗᒋᓪᓗ ᐅᐸᒐᔅᓴᐅᓗᑎᒃ 

ᖃᓄᑐᐃᓐᓇᑦᑎᐊᖅ ᐃᓕᓐᓂ ᑕᐃᒎᓯᖃᕋᓗᐊᕈᕕᑦ. ᒪᒃᑯᑦᑐᐃᑦ ᓯᕗᓕᖅᑎᖏᑦ ᑕᕝᕙᓂ ᐃᖃᓗᓐᓂ 

ᑕᐃᒪᐃᑦᑐᓕᕆᔨᐅᔪᓂ ᐱᐅᓪᓚᕆᖃᑦᑕᖅᑐᑦ ᓄᓇᕗᒻᒥ ᑭᒃᑯᓕᒫᓂᒃ ᐱᖃᑕᐅᑎᑦᑎᓂᖅᓴᐅᓕᖅᑎᕋᓱᐊᕐᖓᑕ. 

ᒪᒃᑯᑦᑐᖁᑎᕗᓪᓗᑦᑕᐅᖅ ᑲᒪᓇᓪᓚᕆᑦᑐᑎᒃ ᒪᓕᓱᐊᕋᓴᑦᑎᐊᕚᓗᓐᓂᒃ ᐃᓅᓯᖃᖃᑦᑕᖅᑐᐃᑦ, 

ᐱᑎᐊᖃᑦᑕᐅᑎᙱᑦᑐᓂᒃ ᐃᓕᓴᕕᒻᒥ ᐊᖏᕐᕋᒥᓪᓗ ᒥᑭᓪᓕᒋᐊᖅᓯᒐᓱᐊᖅᑐᑎᒃ.  

 

ᐊᒻᒪ ᐊᑦᑕᓇᙱᑦᑐᑯᓗᓐᓂᒃ ᐃᓂᑖᕋᓱᐊᖅᑐᑎᒃ ᓄᓇᕗᒻᒥᐅᑦ ᐃᓱᒪᖅᓱᕈᓐᓇᕐᕕᖓᓂᒃ. ᐆᑦᑑᑎᑦᓯᐊᕚᓗᐃᑦ ᐃᓄᒃᓱᒃ 

ᐃᓕᓴᕕᒻᒥ ᐃᓂᒃᓴᕆᔭᐅᔪᑦ ᐊᒻᒪᑦᑕᐅᖅ ᐃᖃᓗᑦᑑᑦᑎᐊᕐᒥ Rainbow Army−ᑯᑦ ᐃᓂᑦᓴᖁᑎᒋᒻᒥᔭᖓᑦ ᐃᓕᓴᕕᒻᒥ. 

ᑕᒪᒃᑮᒃ ᐃᓕᓴᕖᒃ ᓱᑎᑦᑎᕈᓘᔭᑦᑎᐊᖅᓯᒪᔪᐊᓘᒃ ᐊᕐᕌᒍᓂ ᐊᓂᒍᕋᑖᖅᓯᒪᔪᓂ. Pride-ᒥ ᐱᓇᓱᐊᕈᓯᖃᖅᑎᑦᑎᓪᓗᑎᒃ 

Pride−ᒥᓗ ᒧᒥᖅᑎᑦᑎᓪᓗᑎᒃ ᐊᒻᒪ ᓴᐃᒻᒪᑎᓂᓪᓗ ᖁᕝᕙᑎᑦᑎᖃᑦᑕᖅᑐᑎᒃ ᐃᑲᔪᖅᓱᐃᓪᓗᑎᒃ ᑕᐃᒪᐃᑦᑑᓱᕆᔪᓂᒃ 

ᐃᓕᓐᓂᐊᖅᑎᓂᒃ.  

ᑕᒪᒃᑯᐊ Pride−ᒥ ᐱᖃᑕᐅᔪᐃᑦ ᐱᐅᔪᓂᒃ ᐊᑦᑕᓇᙱᑦᑐᑯᓗᓐᓂᒃ ᐃᓕᓴᕕᓐᓂᒃ ᓴᖅᑮᑎᑦᑎᒐᓱᐊᖃᑦᑕᖅᑐᐃᑦ 

ᓴᖅᑭᔮᖅᑎᑦᑎᒐᓱᐊᖃᑦᑕᖅᑐᐃᑦ.  

 

ᑕᒪᑐᒥᖓ ᐃᑲᔪᖅᓰᓂᖅ ᐃᓕᓴᕕᓐᓂ ᑲᑐᔾᔨᖃᑎᒌᑦᑎᐊᓕᖅᑎᑦᑎᓂᐅᖃᑦᑕᖅᑐᖅ ᐊᔾᔨᒋᙱᑕᑦᑎᓐᓂᒃ 

ᖃᓄᐃᔅᓴᕈᓐᓃᓂᖅᓴᐅᑎᑦᑎᒐᓱᑦᑐᑎᒃ. ᖁᕕᐊᓱᑉᐳᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕐᖓᑕ ᒫᓐᓇ 

ᐅᖃᓕᒫᒐᓕᐅᖅᑐᑎᒃ ᐃᑲᔪᕈᑎᔅᓴᓕᐅᖅᑐᑎᒃ ᓴᖅᑭᔮᕆᐊᖅᑎᑦᑎᒐᓱᑦᑐᑎᓪᓗ ᖃᐅᔨᒪᔭᐅᓕᖅᑎᑦᑎᓇᓱᒃᑐᑎᓪᓗ 

ᑕᒪᑐᒥᖓ ᐃᓕᓴᕕᑦᑎᓐᓂ.  

 

ᐃᑲᔪᖅᓱᖅᑕᐅᑕ ᑕᒪᒃᑯᐊ 2SlGBTQ−ᑯᑦ ᐃᓕᓐᓂᐊᖅᑎᖁᑎᕗᑦ. ᖁᐊᓇ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 030 - 6(2): ᑲᓇᑕᓕᒫᒥ ᐋᓐᓂᐊᓯᐅᖅᑎᐅᓂᕐᒧᑦ ᐱᓇᓱᐊᕈᓯᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒪᐃ 9-ᒥᒃ 15−ᒧᑦ ᑲᓇᑕᒥ 

ᐱᓇᕼᐅᐊᕈᕼᐃᕆᔭᐅᓚᐅᕐᒪᑦ ᓇᔭᙳᐊᓄᑦ ᑐᕌᖓᔪᒥᒃ. ᐱᕕᖃᓚᐅᕐᓂᓐᓂᒃ ᐃᓕᑕᕆᕼᐅᐊᖅᕼᐅᒋᑦ ᒫᓐᓇ ᓄᓇᕗᒻᒥ 

ᓇᔭᙳᐊᕆᔭᐅᔪᑦ ᐋᓐᓂᐊᓯᐅᑎᒋᔭᐅᔪᓂᓛᒃ ᐱᓕᕆᒡᒍᓂᕆᔭᖏᑦ. ᐃᓕᑕᕆᕼᐅᐊᖅᕼᐅᒋᑦ ᒫᓐᓇᒧᑦ ᑎᑭᖦᖢᒍ 

ᐊᒻᒪᓗ ᕼᐃᕗᒧᑦ ᑲᔪᕼᐃᕙᓪᓕᐊᑎᖦᖢᒋᑦ ᐱᓕᕆᒡᒍᓂᕆᓂᐊᖅᑕᖏᑦ ᖁᕕᐊᕼᐆᑎᒋᕼᐅᐊᖅᖢᒋᑦ.  

 

ᐅᖃᖅᑎᑦᓯᔩ, ᓇᔭᙳᐃᑦ ᐊᒻᒪ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔨᖏᑦ ᐃᓄᓕᕆᔨᐅᑦᑕᖅᑐᑦ 

ᐊᒃᕼᐅᕈᖅᑎᑕᐅᕐᔪᐊᖅᕼᐃᒪᕗᑦ. ᑕᒪᓐᓇ ᓄᕙᖕᓇᕐᔪᐊᖅ ᐱᓕᕆᐊᖑᑎᖦᖢᒍ ᓄᓇᕐᔪᐊᕐᒥ ᐊᒃᕼᐅᕉᑕᐅᑎᓪᓗᒍ. 

ᓄᓇᕗᒻᒥᐅᑕᓂᒃ ᒥᐊᓂᖅᖠᓂᓗᒃᖢᑎᒃ ᐃᑲᔪᕐᓂᓗᒃᖢᑎᒃ.  

 

ᓇᖕᒥᓂᖅ ᓇᔭᙳᐊᖁᑎᑉᑕ ᐃᓚᖏᑦ ᐃᓛᒃ ᓇᔭᙳᐊᖁᑎᒋᔭᕗᑦ ᐃᓚᖏᑦ ᐅᖃᖃᑎᒋᑦᑕᖅᕼᐃᒪᑉᓗᒋᑦ 

ᐅᖃᖅᑎᑦᓯᔩ ᓇᓗᓇᙱᑦᓯᐊᖅᑑᒥᒃ ᐅᖃᖅᑑᓪᓗᐊᖅᐳᖓ ᐊᒃᕼᐅᕈᕐᓇᖅᑐᒥᒃ ᐱᓕᕆᐊᒃᕼᐊᕼᐊᖅᐳᑦ. ᑎᒥᒃᑯᑦ 

ᐃᒃᐱᓐᓂᐊᕐᓂᒃᑯᑦ ᐊᒻᒪᓗ ᐃᕼᐅᒪᒃᑯᑦ ᐊᒃᕼᐅᕈᖅᑎᑕᐅᓇᖅᑐᒥᒃ. ᑕᖃᑐᐃᑦᑐᕐᔫᒻᒪᑕ ᐊᔪᙱᑦᑐᕆᕙᒃᑲ ᓇᔭᙳᐃᑦ 

ᓄᓇᓕᖁᑎᒥᓐᓂᒃ ᐱᓕᕆᒋᒍᔾᔨᓂᓗᒃᖢᑎᒃ ᓄᓇᖅᑲᑎᒥᓂᒡᓖᓛᒃ ᓄᓇᖅᑲᑎᒥᖕᓂᒃ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᓛᓐᓂᒃᑯᑦ ᐱᓕᕆᓂᖅᕼᐊᐅᓕᕼᐅᕐᒪᑕ ᓇᔭᙳᐃᑦ ᐃᓚᒥᓐᓂᕼᐃᐅᖔᕋᔭᓚᐅᖅᖢᑎᐅᒐᓗᐊᖅ 

ᓄᖅᑲᖓᓇᔭᓚᐅᕋᓗᐊᖅᖢᑎᒃ ᐃᑲᕐᕋᓂᒃ ᐊᔾᔨᒌᙱᑦᑐᓂᒃ ᐱᓕᕆᑎᑕᐅᕼᐅᕐᒪᑕ. ᐊᔪᙱᑦᑐᕆᕙᒃᑲ ᑕᒪᓐᓇ 

ᓄᕙᖕᓇᕐᔪᐊᖅ ᐱᓕᕆᐊᖑᓚᐅᕐᓂᖓᓂᒃ ᖃᖅᑭᐅᒪᕐᔪᐊᕐᕼᐃᒪᕗᖅ. ᐅᒡᒍᕐᓇᕋᓗᐊᖅᖢᓂ ᐅᖃᖅᑎᑦᓯᔩ 

ᓇᔭᙳᐊᖁᑎᒋᔭᕗᑦ ᐊᒻᒪᓗ ᐊᕼᐃᖏᑦ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔩᑦ ᐃᓛᓐᓂᑦ ᐱᓕᕆᕕᐅᑉ ᐃᓗᐊᓂ 

ᐅᖃᐅᕼᐃᒃᑯᑦ ᑲᑕᒃᑎᒐᐅᕼᐅᕐᒪᑕ ᑕᒪᓐᓇ ᐅᒡᒍᕐᓇᕋᓗᐊᖅᐳᖅ ᐊᒃᕼᐅᕈᖅᑎᑕᐅᑦᑕᕐᒪᑕ ᑕᕝᕘᓇ.  

 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐅᓗᕆᐊᓇᕐᓂᖃᙱᑦᑐᒥᒃ ᐊᒻᒪ ᕼᐊᐃᒪᓂᖃᑦᓯᐊᖅᑐᒥᒃ ᐱᓕᕆᕝᕕᖃᖁᔨᕗᑦ ᐊᒻᒪ 

ᐱᓕᕆᑦᑕᖅᐳᒍᑦ ᑕᕝᕘᓇ. ᑭᕼᐃᐊᓂᒃᑕᐅᖅ ᐃᖅᑲᐃᑎᑦᓯᕼᐅᐊᖅᐳᖓ ᓄᓇᕗᒻᒥᐅᑕᓂᒃ ᐊᑏ ᐱᓕᕆᔨᖁᑎᒋᔭᕗᑦ 

ᓇᔭᙳᐊᖁᑎᒋᔭᕗᑦ ᐱᑦᓯᐊᖅᑕᓐᓈᖅᕼᐃᐅ ᐃᓕᕋᕼᐋᖅᑕᐃᓕᓗᒋᑦ ᐅᖃᐅᕼᐃᒃᑯᓪᓗ ᐅᖃᐅᕼᐃᕐᓘᑎᓂᒃ 

ᐊᑐᕐᕕᒋᑦᑕᐃᓕᓗᒋᑦ.  

 

ᐅᓪᓗᑕᒫᑦ ᐅᖃᖅᑎᑦᓯᔩ ᓇᔭᙳᐃᑦ ᐊᒃᓱᕈᕐᒪᑕ, ᓄᓇᕗᒻᒥᐅᑕᓂᒃ ᐱᓕᕆᒍᔾᔨᖢᑎᒃ. ᑕᒪᓐᓇ 

ᐊᒃᖢᕈᕐᓇᖅᑕᕋᓗᐊᖅᑎᓪᓗᒍ ᓇᔭᙳᐊᓂᖅ ᐱᓕᕆᕝᕕᐅᓂᖓ ᑕᐅᑐᒃᖢᒍ ᖁᕕᐊᓇᖅᑐᓂᒃ ᐅᖃᖅᑎᑦᓯᔩ 

ᐃᓗᓕᖃᖅᐳᖅ ᐊᒥᕼᐅᓂᒃ ᑕᒪᓐᓇ ᑕᑯᒃᕼᐊᕈᖅᑕᖅᑐᖅ ᖁᔭᓕᓂᒃᑯᑦ. ᐅᑯᐊ ᐃᑲᔪᖅᑕᐅᔪᑦ ᓄᓇᕗᒻᒥᐅᑦ  

ᐅᕝᕙᓘᓐᓃᑦ ᐃᓚᒋᔭᖏᑦ ᓇᔭᙳᐊᖁᑎᒥᓐᓄᑦ ᖁᔭᓕᓂᕋᖅᖢᑎᒃ ᒪ’ᓈᕼᐃᒪᓂᕋᖅᖢᑎᒃ ᓂᔾᔮᒐᔪᒻᒪᑕ.  

 

ᐅᖃᖅᑎᑦᓯᔩ ᒫᓐᓇ ᐊᐱᕆᕗᖓ ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪ ᓄᓇᕗᒻᒥᐅᑕᓄᑦ ᖁᕕᐊᕼᐆᑎᒋᓗᒋᑦ ᑖᒃᑯᐊ 

ᓇᔭᙳᐊᖁᑎᒋᔭᕗᑦ ᓄᓇᕗᒻᒥ ᐃᑲᔪᕐᔪᐊᖅᕼᐃᒪᒻᒪᑎᒍᑦ ᐋᓐᓂᐊᖅᑕᐃᓕᑎᑦᓯᓂᖅ ᐱᔾᔪᑎᒋᕝᓗᒍ. ᒪᑦᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 031 - 6(2): ᐅᖅᓱᐊᓗᓕᕆᔨᒃᑯᑦ ᐊᖏᖅᓯᒪᓂᖓ ᐱᐅᓯᕚᓪᓕᖅᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ ᓄᓇᕗᒻᒥᐅᑦ. ᐅᖃᖅᑏ, ᐅᖅᓱᐊᓗᐃᑦ ᐅᖅᑰᑎᑦᓯᖃᑦᑕᖅᐳᑦ 

ᐊᖏᕐᕋᑦᑎᓐᓂᒃ ᐅᖅᓱᐊᓗᖃᖅᑎᑦᓯᓪᓗᑎᒃ ᐱᖁᑎᑦᑎᓐᓂᒃ ᓇᓗᓇᐃᖅᓯᓂᕐᒧᓪᓗ ᐱᒻᒪᕆᐅᔪᓂᒃ. ᓂᐅᕕᐊᒃᓴᐃᑦ 

ᐅᓯᔭᐅᖃᑦᑕᕐᒪᑕ ᓄᓇᓕᑦᑎᓐᓄᑦ.  

 

ᐅᖅᓱᐊᓗᓕᕆᔨᒃᑯᑦ ᓄᓇᕗᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑲᒪᒋᔭᑦᓴᖃᖅᐳᑦ ᓂᐅᕕᕐᓂᕐᒥᒃ 

ᐊᑦᑕᓇᙱᑦᑐᒥᒃ ᑐᖅᑯᖅᓯᓯᒪᓂᕐᒥᒃ ᐊᒻᒪᓗ ᑐᓂᐅᖅᑲᖅᑕᐅᓂᖏᓐᓄᑦ ᐅᖅᓱᐊᓗᐃᑦ ᓄᓇᕗᒻᒥ. ᓄᓇᓕᕗᑦ 

ᐊᑐᐃᓐᓇᖃᐃᓐᓇᕆᐊᖃᕐᒪᖔᑕ ᐱᐅᔪᓂᒃ ᐅᖅᓱᐊᓗᓐᓂᒃ ᐊᕐᕌᒍᓕᒫᒥ ᐊᒃᓱᕈᐊᕆᔭᐅᖏᓐᓇᖅᐳᑦ ᐱᓕᕆᔨᑦᑎᓐᓄᑦ 

ᐊᕐᕌᒍᓕᒫᖅ ᐊᖏᖅᓯᒪᒋᐊᖃᐃᓐᓇᕆᐊᖃᖅᑐᑎᒃ ᐱᓕᕆᒍᒪᓯᑦᑎᐊᖅᑎᓪᓗᒋᓪᓗ ᐊᒻᒪᓗ ᓴᓇᑐᔫᖏᓐᓇᕐᓗᑎᒃ.  

 

(ᑐᓵᔨᑎᒍᑦ) ᐊᕐᕌᒍᑕᒫᑦ ᑕᐃᒪᐃᑦᑐᖅᑕᖃᖅᐸᑉᐳᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐱᓕᕆᒋᐊᕆᐊᖃᓲᖑᒻᒪᑕ 

ᐊᔾᔨᐅᖏᑦᑐᒃᑯᑦ ᖃᐅᔨᒪᑦᑎᐊᕋᓱᒃᑐᑎᒃ ᐅᖅᓱᐊᓗᖃᐃᓐᓇᕐᓂᐊᕋᓗᐊᕐᒪᖔᑕ ᓄᓇᕗᑦ ᓄᓇᓕᖁᑎᖏᑦ. ᑖᓐᓇ 

ᐊᕐᕌᒎᓯᒪᔪᖅ ᑕᐃᒪᐃᑐᐃᓐᓇᖅᓯᒪᒻᒥᒻᒪᑦᑕᐅᖅ. ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᖅᓱᐊᓗᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᕐᖓᑕ ᖁᑦᑎᓂᖅᐹᓂᒃ ᐱᔨᑦᑎᕋᖃᑦᑕᓂᐊᕐᓂᕋᖅᑐᑎᒃ ᓄᓇᕗᒻᒥ ᓄᓇᓕᖏᓐᓂ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐃᖅᑲᐅᒪᔪᑦ ᓄᑖᓂᒃ ᐅᖅᓱᐊᓗᖃᐅᑎᓂᒃ ᐊᖏᖅᑕᐅᓯᒪᔪᖃᕐᖓᑦ ᐊᕐᕕᐊᕐᒧᑦ 

ᐱᔭᕇᖅᑕᐅᕕᒃᓴᖃᖅᑐᑎᒃ 2024-2025 ᐅᑭᐊᒃᓵᖓᓂ.  

 

ᑖᒃᑯᐊ ᐃᓚᒋᐊᖅᓯᓂᐅᔪᐃᑦ ᑕᐃᒪᐃᒋᐊᖃᕐᖓᑕ ᓄᓇᓕᐅᑉ ᐱᒋᐊᖃᕐᓂᖓᖅᑕᖏᓐᓂᒃ ᓯᕗᓂᑦᑎᓂᓪᓗ 

ᑕᑯᓐᓈᖅᑐᑎᒃ ᐅᖅᓱᐊᓗᓕᕆᔨᒃᑯᑦ ᖃᐅᔨᒪᑦᑎᐊᕋᓱᓪᓚᕆᔅᓯᒪᒻᒪᑕ ᖃᓄᑎᒋ ᐊᑐᖅᑕᐅᓂᕆᖃᑦᑕᖅᑕᖏᓐᓂᒃ 

ᐅᖅᓱᔅᓴᐃᑦ ᐊᕐᕕᐊᕐᒥ ᓇᓗᓇᐃᖅᓯᓪᓗᑎᓪᓗ ᐊᒥᒐᖅᓯᑐᐃᓐᓇᕆᐊᖃᓛᕐᖓᑕ 2022 ᐅᑭᐊᒃᓵᖓᓂ.  

ᐊᒥᒐᖅᓯᑐᐃᓐᓇᕆᐊᖃᕐᓂᖓ ᑲᒪᒋᔭᐅᑦᑕᐅᑎᒋᒐᓱᑦᑐᓂᒃ ᐱᑕᖃᐃᓐᓇᖁᓪᓗᒍ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐱᔭᕇᖅᑐᒥᓃᑦ ᖃᖓᑕᓲᒃᑯᑦ ᐅᓯᑲᑦᑕᖅᑐᑎᒃ ᐅᖅᓱᔅᓴᓂᒃ ᑲᖏᖅᓯᓂᕐᒥᒃ ᐊᕐᕕᐊᕐᒧᑦ. ᑕᒪᓐᓇ 

ᐸᕐᓇᑕᐅᑦᑎᐊᕆᐊᖃᓪᓚᕆᓚᐅᖅᑐᖅ 50−ᖏᕋᖅᑐᑎᒃ ᖃᖓᑕᖃᑦᑕᓚᐅᕐᖓᑕ ᐊᑦᑕᓇᙱᑦᑐᒦᖁᔭᐅᓪᓗᑎᒃ 

ᐅᖅᓱᐊᓗᓕᕆᔨᒃᑯᑦ. ᑕᒪᓐᓇ ᖃᐅᔨᒪᔭᐅᒐᓱᐊᖏᓐᓇᕐᓂᐊᖅᑐᖅ ᐊᕐᕕᐊᕐᒥ ᐅᖅᓱᔅᓴᖃᑦᓯᐊᕋᓗᐊᕐᒪᖔᑕ ᓄᖅᑲᖁ 

ᓄᖑᕈᑎᖁᓇᒋᑦ.  

 

ᐅᖃᖅᑏ, ᕼᐋᒻᓚᖓᑦᑕᐅᖅ ᑲᖏᖅᑐᒑᐱᒃ ᓇᓗᓇᐃᖅᓯᓯᒪᓚᐅᕐᒥᒪᑦᑕᐅᖅ ᓄᑖᒡᒎᖅ ᐃᖏᕐᕋᓲᖁᑎᖏᓐᓂᒃ 

ᐱᔾᔪᑕᐅᓗᑎᒃ. ᐅᖅᓱᔅᓴᒥᒃ ᐊᑐᕆᐊᖃᕐᓂᒥᒻᒪᑕ ᑲᖏᖅᑐᒑᐱᒻᒥ ᐱᑕᖃᙱᑦᑐᒥᒃ. ᑕᒪᓐᓇ ᐱᓕᕆᐊᕆᒐᓱᑦᑐᒍ 

ᐱᓕᕆᕕᕗᑦ ᐃᑲᔪᕆᐊᖅᓯᒪᕗᖅ ᕼᐋᒻᒪᓚᖓᓂᒃ ᐋᖅᑭᐅᒪᑎᑦᑎᔾᔪᑎᖏᑦ ᑲᒪᒋᔭᐅᒃᑲᓐᓂᕆᐊᖅᑐᖅᑐᑎᒃ ᐊᒻᒪᑦᑕᐅᖅ 

ᐅᖅᓱᔅᓴᖏᑦ ᑕᐃᒪᐃᑦᑑᔭᕆᐊᓖᑦ ᐱᑕᖃᖅᑎᑕᐅᒐᓱᐊᖅᑐᑎᒃ ᐊᒻᒪᓗ ᒫᓐᓇ ᐊᐅᔭᐅᓂᐊᖅᑐᖅ 

ᓄᑖᕈᕆᐊᒃᓯᓂᐊᕐᒥᔪᐃᑦ ᐅᖅᓱᐊᓗᖃᐅᑏᑦ ᐋᖅᑭᑎᖅᓯᒪᓂᖏᓐᓂᒃ. ᓄᑖᕈᕆᐊᖅᑕᐅᑉᐸᑕ ᓯᕗᓕᖅᐹᑦᑎᐊᕐᒥ 

ᑲᖏᖅᑐᒑᐱᒃ ᐅᖅᓱᐊᓗᖃᐅᑎᖃᓛᓕᖅᑐᖅ ᐅᖅᓱᔅᓴᓄᑦ ᐅᖅᓱᐊᓗᒻᒧᑦ ᐊᒻᒪᑦᑕᐅᖅ ᓱᐱᔪᖅᓯᐅᑎᓂᖅ.  

 

(ᑐᓵᔨᑎᒎᕈᓐᓃᖅᑐᖅ) ᑐᓂᐅᖅᑲᐃᓂᕐᓗ ᐅᖅᓱᐊᓗᓐᓂᒃ ᓄᓇᕗᒻᒥ ᑕᒪᓐᓇ ᐱᔭᕐᓂᖏᑦᑑᒻᒪᑦ ᖏᒻᒪᑦ. ᐱᓕᕆᖃᑎᒌᑦ 

ᐅᖅᓱᐊᓗᓕᕆᔨᒃᑯᓐᓂᒃ ᐊᖏᖅᓯᒪᓂᖃᖅᑐᑦ ᐊᑐᐃᓐᓇᖃᖅᑎᑦᑎᓂᕐᒧᑦ ᐱᐅᔪᒻᒪᕆᒻᒥᒃ ᐱᔨᑦᑎᕋᕐᓂᕐᒧᑦ 

ᐱᓕᕆᖃᑎᖃᐃᓐᓇᕐᓂᐊᖅᑐᑎᓪᓗ ᓴᓇᕕᓐᓂ ᐱᓕᕆᖃᑎᒌᓂᒃ ᓄᓇᓕᓐᓄᓪᓗ. ᐊᑦᑕᓇᖏᑦᑐᓂᒃ ᐱᔪᓐᓇᕐᓂᕐᒥᒃ 

ᐱᐅᔪᒻᒪᕆᒻᒥᓪᓗ. ᓄᓇᕗᒻᒥ ᐊᕐᕌᒎᓪᓗ ᐃᓗᐊᓂᓕᒫᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑎᒥᖁᑖᑕ 

ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 032 - 6(2): ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ ᐱᓕᕆᐊᒃᓴᑦ ᐃᖅᑲᓇᐃᔭᕐᕕᒋᔭᐅᔪᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. (ᑐᓵᔨᑎᒍᑦ): ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᑖᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓂᓪᓗ 

ᑎᒥᖁᑎᒋᔭᐅᔪᑦ. ᓇᓗᓇ ᐃᓕᓴᕆᓗᒋᓪᓗ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᓇᙱᑦᑐᒥ ᐃᖅᑲᓇᐃᔭᖃᑦᑕᖅᑐᑦ 

ᐊᒻᒪᓗ ᐊᓯᒥᓐᓂᒃ ᐃᑲᔪᖃᑦᑕᖅᖢᑎᒃ ᓇᓗᓇᐃᔭᐃᑎᓪᓗᒋᑦ ᓇᓕᐊᒃ ᐋᖅᑭᑦᑕᐅᔭᕆᐊᖃᕐᒪᖔᖅ 

ᐊᑦᑕᓇᔾᔭᐃᖅᓯᒪᖁᓪᓗᒍ.  

 

Business−ᕋᓛᖑᒐᓗᐊᖅᐸᑦ ᐅᕝᕙᓘᓐᓃᑦ ᑎᒥ ᑖᓐᓇ ᐊᖏᔫᒐᓗᐊᖅᐸᑦ ᐃᖅᑲᓇᐃᔭᖅᑏᑦ ᐱᖁᔭᖅᑎᒍᑦ 

ᐊᑦᑕᓇᙱᑦᑐᒦᑎᑦᑎᔭᕆᐊᓖᑦ. ᓲᕐᓗᖃᐃ ᐅᓗᕆᐊᓇᖅᑐᓕᕆᔨᒃᑯᓐᓂᒃ ᑎᒥᓂᒃ ᓴᖅᑭᑦᑎᓯᒪᓗᑎᒃ 

ᖃᐅᔨᓴᐃᖃᑦᑕᕐᓗᑎᒃ ᐊᑭᓕᖅᓱᖅᑕᐅᔪᑦ ᐅᓪᓗᒥᒧᑦ ᐊᙳᑎᓯᒪᒐᓗᐊᕐᒪᖔᑦ. ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᕐᔪᐊᖅ ᒪᓕᑦᑕᐅᑦᑎᐊᕋᓗᐊᕐᒪᖔᒋᑦ.  

 

ᑕᖅᑭᑦ 12 ᐃᓅᔪᓐᓃᖅᑐᖃᓚᐅᙱᑦᑐᑦ ᐊᒻᒪᓗ ᐋᓐᓂᖅᑐᖃᓚᐅᕋᓂ, ᐋᓐᓂᐊᓕᖅᑐᖃᓪᓚᕆᓚᐅᕋᓂᓗ. 

ᐊᑦᑕᓇᔾᔭᐃᖅᓯᒪᓗᑎᒃ ᐃᖅᑲᓇᐃᔭᖅᑎᑦᑎᔩᑦ ᑐᑭᓯᒋᐊᕈᓐᓇᖅᑐᑦ ᐃᑭᐊᖅᑭᕕᒃᑯᑦ wscc.nt.ca ᐊᒻᒪᓗ ᑖᒃᑯᑎᒎᓇᖅ 

ᓇᓗᓇᐃᒃᑯᑕᓂᒃ ᓇᓗᓇᐃᖅᓯᔪᓐᓇᖅᑐᑦ ᐱᓕᕆᕕᐊᓂ ᓴᖅᑭᔮᕈᓐᓇᕐᓂᐊᕐᒪᑕ ᐊᒻᒪᓘᓐᓃᑦ 

ᐃᑭᐊᖅᑭᕕᒃᑰᖅᑎᑕᖏᑎᒍᑦ. 

 

ᑲᔪᖏᖅᓴᐃᕗᖓ ᐃᖅᑲᓇᐃᔭᖅᑎᑦᑎᔩᑦ, ᐱᔅᓇᓯᖃᖅᑐᓪᓗ ᑖᒃᑯᓄᖓ ᐃᓚᒋᔭᐅᖃᑕᐅᑦᑎᐊᖁᓪᓗᒋᑦ, 

ᐊᑦᑕᓇᙱᑦᑐᒦᖁᓪᓗᒋᑦ ᓄᓇᕗᒻᒥ. ᐃᖅᑲᓇᐃᔭᖅᑎᑦᑎᔩᑦ, ᐃᖅᑲᓇᐃᔭᖅᑏᑦ ᐊᒻᒪᓗ ᑖᒃᑯᐊ ᑎᒥᐅᔪᑦ 

ᑲᔪᑎᔾᔨᖃᑎᒌᖕᓂᒃᑰᕐᓗᑎᒃ ᐋᓐᓂᖅᑐᖃᙱᑦᑑᔪᓐᓇᖅᑐᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᒻᒪᓗ ᑕᐃᒃᑯᐊ 

ᐋᓐᓂᖅᓯᒪᔪᑦ ᐸᖅᑭᔭᐅᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 033 - 6(2): ᓄᓇᓕᓐᓂ ᓴᓗᒻᒪᖅᓴᐃᓂᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᐊᔭᖅ ᑎᑭᑦᑐᐊᐃᓐᓅᒐᓗᐊᕐᒥᖕᒪᑦ 

ᐃᖅᑲᐃᑎᑦᑎᒋᐊᖅᐳᒍᑦ ᑖᒃᑯᐊ ᒥᑭᑦᑐᒥᐅᒐᓗᐊᖅ ᐱᓕᕆᐊᕐᔪᖁᔨᖃᖃᑦᑕᕋᑦᑕ ᑕᒪᒃᑯᖓ ᓄᓇᑦᑎᓐᓂ 

ᐃᒪᖁᑎᑦᑎᓐᓂ ᐸᖅᑭᑦᑎᐊᕋᓱᖕᓂᑦᑎᓐᓂᒃ. 

 

ᓄᓇᕗᑦ ᐊᕐᕌᒍᑕᒫᑦ ᓄᓇᓕᖕᓂᒃ ᓴᓗᒻᒪᖅᓴᐃᖃᑦᑕᕐᒪᑕ ᐊᒻᒪᓗ ᑕᒫᓂ ᑕᐃᒪᓐᓇ ᑲᑎᑦᑐᓐᓇᖃᑦᑕᖅᓱᑎᒃ. ᑖᒃᑯᐊᓗ 

ᓄᓇᓖᑦ ᖃᓄᖅ ᐱᐅᓂᕆᔭᖏᓐᓂᒃ ᐊᒻᒪᓗ ᓴᓗᒪᑦᑎᐊᕋᓱᖕᓂᖓᓂᒃ ᓴᖅᑭᔮᖅᑎᑦᑎᖃᑦᑕᕐᒪᑕ ᑖᒃᑯᐊ ᐅᑭᐅᒥ ᓴᓃᑦ 

ᓄᐊᕈᓘᔭᖃᑦᑕᖅᑎᓪᓗᒋᑦ. 

 

ᐅᖃᖅᑎᑦᑎᔩᔨ, ᑖᒃᑯᐊ ᐱᓕᕆᔨᒃᑲ ᑕᒪᒃᑯᓂᖓ ᓴᓗᒻᒪᐊᖅᑎᑦᑎᓇᓱᖃᑦᑕᕐᓂᕐᒧᑦ ᑐᕌᖓᔪᓂᒃ ᑖᒃᑯᐊ 

ᐊᕙᑎᓕᕆᔨᒃᑯᓐᓂᒃ ᐃᑲᔪᖅᑐᐃᖃᑦᑕᖅᐳᑦ ᑖᒃᑯᓂᖓ ᓴᓗᒻᓴᖅᓴᐃᓂᕐᒧᑦ ᐱᓕᑎᑦᑎᓪᓗᑎᒃ ᐊᒻᒪᓗ 

ᐸᕐᓇᐃᖃᑦᑕᖅᓱᑎᒃ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ ᓄᓇᕗᑦ ᓄᓇᓕᖁᑎᓕᒫᖏᓐᓂᒃ. 

 

ᐅᖃᖅᑎᑦᑎᔩ, ᐊᕐᕌᒍᑕᒫᑦᑕᐅᖅ ᐊᕙᑎᓕᕆᔨᒃᑯᑦ ᐱᙳᐊᖅᑎᑦᑎᖃᑦᑕᖅᐳᑦ ᓄᓇᕗᑦ ᐃᓕᓐᓂᐊᕐᕕᖓᓂ 

ᑎᑎᕋᐅᔭᖅᑎᑦᑎᓪᓗᑎᒃ ᑖᔅᓱᒧᖓ ᓴᓗᒻᒪᖅᓴᐃᓂᕐᒧᑦ ᑐᕌᖓᔪᒥᒃ ᓇᓗᓇᐃᒃᑯᑕᓕᐅᖅᑎᑦᑎᓇᓱᖃᑦᑕᖅᓱᑕ 

ᑕᐃᒪᓐᓇᐃᓕᖓᓪᓗᓂ ᑕᒫᓂ ᐊᕐᕌᒎᔪᒥ, ᑲᐃᔭ ᕼᐃᒻᒥᐅ, ᖁᑦᑎᖕᓂᓕᒃ 8ᒥᒃ ᐃᓕᓐᓂᐊᖅᑐᖅ ᐊᖅᓴᕐᓃᑦ 

ᐃᓕᓐᓂᐊᕐᕕᖕᒥ ᐃᖃᓗᖕᓂ ᓵᓚᒃᓴᓚᐅᖅᓱᓂ. 

 

ᐅᖃᖅᑎᑦᑎᔩ, ᐱᔭᕇᕈᒪᒐᓗᐊᕋᒪ ᑖᓐᓇ ᐅᖃᐅᓯᕆᔭᓐᓂᒃ ᐊᖏᖅᑕᐅᔪᒪᓪᓗᖓ ᐱᕕᑖᕈᒪᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂᒃ. 

ᐱᑕᖃᙱᒻᒪᑦ, ᑲᔪᓯᒋᑦ ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ 

ᑖᔅᓱᒥᖓ ᐱᔭᕇᖅᑎᑦᑎᔪᓐᓇᖅᑐᐊᐃᓐᓅᒐᔅᓯ.  

 

ᐄᓪᓛᒃ ᑕᒫᓂ ᐅᕕᓂᕈᕐᓂᒃ ᓴᖅᑭᔮᖅᑎᑕᐅᓂᐊᖅᑐᑦ ᑕᒫᓂ ᐊᕐᕌᒍᒋᔭᑦᑎᓐᓂ ᐊᒻᒪᓗ ᒫᓐᓇ ᒪᕐᕉᒃ 

ᓵᓚᒃᓴᑲᓴᓚᐅᖅᑑᒃ ᓕᐋᓐ ᐱᐅᔅ, ᓴᓂᑭᓗᐊᕐᒥᐅᑕᖅ ᐊᒻᒪᓗ ᑲᐃᑦᓕᓐ ᖃᐅᓐᓇᖅ, ᐃᒃᐱᐊᕐᔪᒻᒥᐅᑕᖅ. ᑖᒃᑯᐊ 

ᐱᖓᓱᑦ ᓵᓚᒃᓴᖅᑐᐃᑦ ᑐᓐᓂᖅᑯᓯᐊᕐᓂᐊᖅᑐᐃᑦ ᓯᓚᒥ ᐊᑐᖅᑕᐅᒍᓐᓇᖅᑐᓂᒃ ᐊᔾᔨᒌᙱᑦᑐᓂᒃ ᐱᑖᖅᑎᑕᐅᓗᑎᒃ 

ᐊᒻᒪᓗ ᑖᓐᓇ ᑲᐃᔭ ᐸᐃᓯᑰᖅᑖᖅᑎᑕᐅᓂᐊᖅᓱᓂ. 

 

ᐅᖃᖅᑎᑦᑎᔩ, ᓄᓇᓖᑦ ᓇᒻᒥᓂᖅ ᖃᓄᖅ ᓴᓗᒻᒪᖅᓴᐃᓂᐊᕐᒪᑕᑭᐊᖅ ᐊᒻᒪᓗ ᖃᓄᖅ ᐃᑲᔪᖅᑐᖅᑕᐅᓂᐊᕐᒪᑕᑭᐊᖅ 

ᑖᒃᑯᓄᖓ ᑯᐊᐸᕇᓴᖃᖅᑐᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ. ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ ᓄᓇᕗᒻᒥ 

ᓇᒻᒥᓂᓖᑦ ᑲᑐᔾᔨᖃᑦᑕᓲᖑᒻᒥᒻᒪᑕ ᖁᔭᓐᓇᒦᑦᑎᐊᕐᒥᔭᒃᑲ ᑖᒃᑯᓂᖓ ᓴᓗᒻᒪᖅᓴᐃᑎᓪᓗᒋᑦ ᐊᒻᒪᓗ ᑕᒪᒃᑯᓂᖓ 

ᐊᔾᔨᒌᙱᑦᑐᓂᒃ ᐱᑖᒃᓴᓂᒃ ᓴᖅᑭᑎᑦᑎᖃᑦᑕᓲᖑᒻᒥᒻᒪᑕ. 

 

ᐅᖃᖅᑎᑦᑎᔩ, ᑖᓐᓇ ᐊᕐᕌᒍᑕᒫᑦ ᓴᓗᒻᒪᖅᓴᐃᓂᖅ ᐊᒃᓱᒻᒪᕆᐊᓗᖅ ᐊᒥᓱᓄᑦ ᐱᓕᕆᔭᐅᖃᑦᑕᕐᒪᑦ ᓄᓇᕗᓕᒫᒥ 

ᖁᔭᓕᑦᑎᐊᖅᐳᒍᑦ  ᑖᒃᑯᓂᖓ ᐱᓕᕆᖃᑦᑕᕋᔅᓯ ᐊᑭᓕᖅᓱᖅᑕᐅᙱᒃᑲᓗᐊᖅᓱᓯ ᑕᕝᕗᖓ ᐊᕐᕌᒍᑕᒫᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 6(2): ᐅᐱᒋᔭᐅᓂᖏᑦ ᒥᑦᑎᒪᑕᓕᒻᒥ ᐃᓕᓐᓂᐊᕌᓂᒃᓯᒪᔪᑦ (ᓄᑕᕋᖅ)  

 

ᓄᑕᕋᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᑐᐃᓐᓇᖅᑐᖓ ᐊᖏᕐᕋᓚᐅᑲᒍᓐᓇᕋᑖᕋᒪ ᐱᔭᕇᖅᓯᔪᑦ ᓱᕈᓰᑦ 

ᖁᑦᑎᖕᓂᓕᒃ 6ᒥᒃ ᐱᔭᕇᖅᓯᔪᑦ, ᑕᐅᑐᒋᐊᖅᑐᖅᓯᒪᓪᓗᒋᑦ. ᐅᐱᓐᓇᑦᑎᐊᕋᑖᕐᒪᑕ ᐅᓄᖅᑐᐊᓗᐃᑦ ᐱᔭᕇᖅᓯᕋᑖᕐᒪᑕ 

ᑕᐃᑲᓂ ᐃᓕᓐᓂᐊᕐᕕᖕᒥ ᐊᒻᒪ ᖁᑦᑎᖕᓂᖅᓴᓂᒃ ᒪᕐᕉᖕᓂᒃ ᐱᔭᕇᖅᓯᔪᖃᖅᖢᓂ. ᑖᒃᑯᐊ ᐅᐱᒋᔭᐅᑦᑎᐊᖁᖕᒥᕙᒃᑲ 

ᓄᓇᕗᒻᒥ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᐊ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 6(2): ᐅᐱᒋᔭᐅᓂᖏᑦ ᐃᓄᒃᓱᐃᑦ ᐃᓕᓐᓂᐊᕐᕕᒻᒥ ᐃᓱᓕᒃᓯᔪᑦ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᑲᖏᖅᑐᒑᐱᒻᒥ ᕿᑭᖅᑕᔪᐊᕐᒥᐅᓪᓗ, ᓄᓇᕗᒻᒥᐅᑦ ᑕᒪᕐᒥᒃ. 

 

ᒫᓐᓇ ᓇᖏᖅᓯᔾᔪᑎᖃᖅᑐᖓ ᐅᐱᒍᓱᒍᒪᓪᓗᖓ ᓄᓇᑦᑎᓐᓂ ᐱᔭᕇᕐᓂᖅᑕᖃᕐᒪᑦᑕᐅᖅ, ᐊᑕᐅᓯᑯᓘᒐᓗᐊᖅ ᑭᓯᐊᓂ 

ᐅᐱᒋᑦᑎᐊᖅᑕᕋ ᐱᑕᖃᙱᑦᑎᐊᒻᒪᕆᙱᒻᒪᑦ ᓄᓇᒋᔭᑦᑎᓐᓂ. ᑖᓐᓇ ᓗᐄᔅ ᑰᔅᓯᐊᖅ ᕿᑭᖅᑕᕐᔪᐊᕐᒥ ᐅᓪᓗᒥ ᒫᓐᓇ 

ᐅᓐᓄᓴᒋᐊᖑᓂᐊᖅᑐᒥ ᐱᔭᕇᕐᓂᖓ ᐊᑐᖅᑕᐅᓂᐊᖅᑐᓂᐅᒻᒪᑦ ᐊᒻᒪᓗᑦᑕᐅᖅ ᐃᓕᓐᓂᐊᕕᒻᒥ ᑕᐃᑲᓂ ᐃᓄᒃᓱᐃᑦ 

ᐃᓕᓐᓂᐊᕐᕕᐊᓂ ᐃᓕᓴᐃᔩᑦ ᑲᒪᔩᓪᓗ ᐃᓅᓯᓕᕆᔨᖓᓪᓗ ᑕᒪᒃᑯᐊ ᑕᒪᕐᒥᑦᑎᐊᖅ ᐅᐱᒋᓪᓗᓯ. ᖁᔭᓐᓇᒦᖅᑲᔅᓯ 

ᐊᔅᓱᕈᕐᓇᖅᑐᖅ ᑕᒪᓐᓇ ᐊᑑᑎᖃᑦᑕᖅᑐᖅ ᐱᑎᓪᓗᒍ, ᑲᔪᓯᐊᒍᓐᓇᖅᑎᑦᑎᖃᑦᑕᕐᖓᑕ ᑲᒪᑦᑎᐊᖅᑐᑎᒃ ᑖᔅᓱᒥᖓ 

ᖁᔭᓐᓇᒦᕈᑎᖃᖅᑐᖓ ᕿᑭᖅᑕᔪᐊᕐᒥ ᐅᓪᓗᒥᓗ ᐊᑐᖅᑕᐅᓂᐊᖅᑐᖅ ᑕᒪᓐᓇ ᓇᖏᖅᓯᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᓯᓈᑉ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᓐᓂᕐᒥᒃ ᑕᖅᑭᖓᓂᒃ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᕈᑎᒋᓗᒍ ᓯᕗᓕᖅᑎ ᐊᕿᐊᕈᖅ ᖁᔭᓐᓇᒦᕈᒪᓪᓗᒍ ᑕᐃᓐᓇ 

ᓴᐃᒪᑎ ᐅᓪᓗᒥ ᓴᖅᑭᔮᖅᑎᑕᐅᔪᓐᓇᕐᒪᑦ ᐊᒻᒪᓗ ᐅᑯᐊ ᓴᕐᕋᕐᒥᒃ ᖃᐃᑕᐅᖅᑲᐅᔪᑦ ᐊᒃᓱᐊᓗᒃ ᐱᐅᔪᑦ ᐅᓄᖅᑐᓄᑦ 

ᐊᑐᖅᑕᐅᖕᒪᑦ. ᐊᖏᖅᓯᒪᑦᑎᐊᕆᐊᖃᖅᑐᒍᑦ ᑕᒪᒃᑯᓄᖓ ᑭᒃᑯᓕᒫᓄᑦ. ᖃᓄᐃᑦᑑᒐᓗᐊᖅᐸᑕ  

 

17ᓂᒃ ᐊᕌᒍᖃᖅᖢᖓ ᑕᐃᓐᓇ ᒪᓕᒐᓕᐅᕐᕕᒡᔪᐊᕐᒥ ᔅᑖᓐ ᕌᐱᓐᓴᓐ ᓯᕗᓪᓕᖅᐹᑦᑎᐊᖑᓪᓗᓂ ᐊᖑᑕᐅᓪᓗᓂ 

ᐊᖑᒻᒥᒃ ᐊᐃᑉᐸᖃᓚᐅᖅᓯᒪᔪᖅ ᓇᓗᓇᐃᖅᓯᓪᓗᓂᓗ ᑭᒃᑯᓕᒫᓄᑦ. ᐊᒃᑐᖅᑕᐅᓪᓚᕆᓚᐅᖅᓯᒪᒐᒪ ᑕᐃᔅᓱᒪᓂ 

ᐃᒃᐱᒋᓚᐅᕋᒃᑯ ᐊᒻᒪᓗ ᓇᓗᓇᐃᖅᓯᔪᓐᓇᓚᐅᙱᒻᒥᔪᖓ ᑕᖅᑲᒃᑯᓄᖓ ᐅᖃᕐᕕᒃᓴᖃᓚᐅᖅᓯᒪᒐᑦᑕ 

ᓇᓕᖅᑯᐊᕇᕆᐊᖃᕐᓂᖅ ᒪᑯᐊᓗ ᐊᔪᕈᑎᓖᑦ ᑕᒪᒃᑯᐊᓕᒫᑦ ᐃᓱᒪᒋᓪᓗᒋᑦ ᐊᒻᒪᓗ ᐃᓚᒋᔭᐅᖃᑕᐅᓪᓗᖓ ᑖᒃᑯᓄᖓ 

ᑲᑐᔾᔨᖃᑎᒌᖕᓄᑦ. 

 

ᐅᓇ ᒪᑐᐊᕋ ᐲᖅᑕᕋ ᓇᓗᓇᐃᖅᓯᔪᒪᓪᓗᖓ ᐅᓪᓗᒥ ᐊᒻᒪᓗ ᖃᐅᑕᒫᑦᑎᐊᖅ ᓴᖅᑭᔮᒃᑲᓐᓂᕆᐊᖃᖅᑐᒍᑦ 

ᑕᖅᑲᒃᑯᓄᖓ ᐃᓄᖕᓄᑦ ᐃᔨᖅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 6(2): ᐃᓐᓇᕈᖅᐸᓪᓕᐊᑦᑎᐊᕐᓂᖅ ᓄᓇᕗᒥ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 

ᓯᕗᓪᓕᐅᔾᔭᐅᓯᒪᔪᖅ ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᒃᓴᕆᔭᖓᑦ ᐃᓐᓇᕈᖅᐸᓪᓕᐊᑦᑎᐊᕐᓂᖅ ᓄᓇᕗᒻᒥ. ᐅᖃᖅᓯᒪᖕᒪᑦ 

ᓱᒃᑲᓕᒋᐊᕐᓗᒋᒡᒎᖅ ᐊᕕᒃᑐᖅᓯᒪᔪᓂᒃ ᐃᓐᓇᕐᓄᑦ ᐸᖅᑭᕖᑦ ᓴᓇᔭᐅᓯᒋᐊᕐᓂᐊᖅᑐᑦ ᐊᑕᐅᓯᕐᒥᒃ ᓴᓇᔭᐅᓕᕇᖅᑐᑦ 

ᑲᖏᖅᖠᓂᕐᒥ ᑭᕙᓪᓕᕐᒥᐅᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᐃᖃᓗᐃᑦ, ᐃᖃᓗᒃᑑᑦᑎᐊᕐᓗ 

ᐃᓐᓇᒃᑯᕕᖃᓕᕇᖅᖢᑎᒃ.  

 

ᐅᖃᖅᑏ, ᑐᑭᓯᐊᓂᙱᑕᖓ ᖃᓄᐃᒻᒪᑦ ᒐᕙᒪᒃᑯᑦ ᑕᒪᒃᑯᓄᖓ ᓄᓇᓕᐸᐅᔭᐅᓂᖅᐹᖑᔪᓂᒃ ᓴᓇᖃᑦᑕᕐᒪᖔᑦ 

ᐃᓐᓇᒃᑯᕕᖕᒥᒃ.  

ᑕᒪᓐᓇ ᐱᔭᒃᓴᖅᑕᐅᓚᐅᖅᓯᒪᔪᒍᑦ ᓯᐊᒻᒪᒃᑎᕐᔫᒥᓗᒋᑦ ᑕᒪᒃᑯᐊ ᐱᖁᑎᕐᔪᐊᑦ ᑕᒪᓐᓇ ᐳᐃᒍᖅᑕᐃᖅᑰᕐᒪᑦ. 

 

ᐅᖃᖅᑏ, ᒐᕙᒪᐅᓚᐅᖅᑐᑦ ᐃᓐᓇᒃᑯᕕᓕᐅᓚᐅᖅᑐᑦ ᐅᖅᓱᖅᑑᕐᒥ, ᐃᒡᓗᓕᖕᒥ, ᐊᕐᕕᐊᓂᓗ. ᑖᒃᑯᐊ ᓄᓇᓖᑦ 

ᐸᖅᑭᔭᖃᕈᓐᓇᖅᑐᑦ ᐃᓐᓇᖁᑎᒥᖕᓂᒃ ᐊᖏᕐᕋᖅᓯᒪᓗᑎᒃ. ᑕᐃᒃᑯᐊ ᐊᐅᓚᓕᕇᖅᑐᑦ ᑕᑯᓪᓗᒋᑦ ᐊᑕᐅᓯᕐᒧᑦ 

ᓄᓇᓕᐸᐅᔭᐅᓂᖅᓴᐅᔪᒧᑦ ᐃᓕᓗᒍ ᐱᐅᙱᓐᓂᖅᓴᐅᖕᒪᑦ.  

 

ᒥᑭᓐᓂᖅᓴᒥᒃ ᓄᓇᓖᑦ ᑕᑯᓐᓇᕆᐊᖃᖅᑕᕗᑦ ᐊᖏᕐᕋᐅᔾᔭᐅᓂᐊᖅᑐᓰᓚᓯᒪᖕᒪᑕ ᑖᒃᑯᐊ ᒐᕙᒪᒃᑯᑦ. ᒪᕐᕈᐃᓕᖓᓗᒍ 

ᑖᓐᓇ ᑐᑭᓯᔭᐅᔪᓐᓇᖅᑐᖅ. ᐃᓐᓇᐃᖅᑲᐃ ᐊᖏᕐᕋᖅᑎᑕᐅᓗᑎᒃ ᓄᓇᕗᒻᒧᑦ, ᒪᕐᕉᓪᓘᓐᓃᑦ ᐅᕝᕙᓘᓐᓃᑦ ᐃᓐᓇᐃᑦ 

ᓄᓇᒥᖕᓄᑦ ᐅᑎᖅᑎᑕᐅᓗᑎᒃ. ᐃᓘᓐᓇᖏᑦ ᓄᓇᕗᒻᒥᐅᑕᓕᒫᑦ ᐊᖏᕐᕋᒥᓃᖏᓐᓇᕈᒪᔪᒃᓴᐅᔪᑦ 

ᐊᐅᓪᓚᖅᑎᑕᐅᙱᖔᕐᓗᑎᒃ.  

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐃᓐᓇᒃᑯᕕᖕᓂᒃ ᓴᓇᓂᐊᕈᑎᒃ ᓄᓇᕗᒻᒥ ᐊᑏ, ᑐᑦᑕᕐᕕᖕᒦᙱᓚᐅᕐᓕᑦ ᑕᐃᒪ 

ᐊᖏᕐᕋᓪᓚᕆᒐᔭᖅᐳᑦ ᑕᐃᒃᑯᐊ ᐃᓐᓇᐃᑦ.  

 

ᐅᖃᖅᑏ, ᐊᕐᕌᒎᓂ ᐊᓂᒍᖅᑐᓂ ᑕᓪᓕᒪᑦ ᓴᓂᑭᓗᐊᕐᒥᐅᑕᑦ ᐃᓐᓇᐃᑦ ᐃᓅᔪᓐᓃᖅᓯᒪᓕᖅᑐᑦ ᖃᓪᓗᓈᑦ 

ᓄᓇᖏᓐᓂ. ᒪᒃᐱᖅᑐᒐᒃᑲ ᑕᒡᕙᐅᖕᒪᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ ᐃᓱᓕᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᔭᕇᖅᓯᔪᒪᓪᓗᓂ. ᐋᖅᑳᖅᑐᖃᖅᐸ? 

ᐋᖅᑳᖅᑐᖃᙱᒻᒪᑦ, ᐊᑏ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐱᕕᖃᖅᑎᑕᐅᙳᐊᑕᖅᓯᓐᓇᕋᒪ.  

 

ᐅᖃᖅᑏ, ᐆᒻᒪᑎᒐ ᓯᖁᒻᒥᑉᐳᖅ ᐃᓄᑑᑦᑎᐊᖅᖢᑎᒃ ᐃᓚᖃᙱᖦᖢᑎᒃ ᐃᓅᔪᓐᓃᓚᐅᖅᓯᒪᖕᒪᑦ. ᐃᓐᓇᐅᓂᖅᐹᑦ 

ᓴᓂᑭᓗᐊᕐᒥᐅᑦ ᒫᓐᓇᐅᔪᖅ ᖃᓪᓗᓈᑦ ᓄᓇᖓᓐᓃᒻᒥᔪᖅ. ᑖᓐᓇᑦᑕᐅᖅ ᓄᓕᐊᕐᒪ ᐊᓈᓇᑦᑎᐊᖓ. 90−ᓂᒃ 

ᐊᕐᕌᒍᓕᒃ. ᐊᖏᕐᕋᖁᒐᓗᐊᖅᑕᕗᑦ ᑭᓯᐊᓂ ᐃᓐᓇᒃᑯᕕᒃᑕᖃᙱᓐᓂᖓ ᐱᔾᔪᑎᒋᓪᓗᒍ ᐅᑎᔾᔮᙱᑦᑐᖅ. ᑕᒪᓐᓇ 

ᐊᒃᓱᕈᕐᓇᖅᑐᐊᓗᒃ. 

 

ᐅᖃᖅᑏ, ᐃᑲᔪᖅᓱᑦᑎᐊᖅᐸᒃᑲ ᐃᓐᓇᒃᑯᕖᑦ ᓄᓇᓕᖕᓃᓪᓗᑎᒃ ᑐᑦᑕᕐᕕᒦᙱᖔᕐᓗᑎᒃ ᑖᓐᓇ ᑭᖑᓪᓕᖅᐹᖅ 

ᒐᕙᒪᒃᑯᑦ ᐱᔭᒃᓴᖏᓐᓃᑦᑐᖅ ᐃᓐᓇᕈᑦᑎᐊᕐᓂᖅ ᐃᒪᐃᓕᖓᔪᖅ, ᐃᓐᓇᕐᓄᑦ ᐊᑐᖅᑕᐅᔪᒃᓴᓂᒃ ᐃᒡᓗᓂᒃ 

ᓴᓇᔭᐅᓴᕋᐃᓐᓂᖅᓴᐅᓗᑎᒃ. ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᐃᓄᐃᑦ ᐸᖅᑭᔭᐅᓂᖏᑦᑕ ᓇᓖᕌᕈᑎᖏᑦ ᑖᓐᓇ 

ᐃᓱᒪᒋᙱᓐᓂᖅᓴᐅᓗᒋᑦ ᓄᓇᓕᕐᔪᐊᓂ ᓴᓇᓂᖅ ᓄᓇᓕᕋᓛᖑᓂᖅᓴᐅᔪᓂᒃ ᓴᓇᖃᑦᑕᖁᓪᓗᒋᑦ 

ᓯᕗᓪᓕᐅᔾᔭᐅᖁᓪᓗᒍᓗ ᑖᓐᓇ.  

 

ᓈᒻᒪᒃᓯᒃᐸᑦ ᐅᖃᖅᑎ, ᑕᒪᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 6(2): ᓇᑦᑎᕋᓱᒃᑎᑦᑎᓂᖏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐃᓕᓴᕆᔪᒪᓪᓗᒋᑦ ᒪᕐᕉᒃ ᑲᑎᒪᔨᕗᑦ 

ᑕᓗᕐᔪᐊᕐᒥ ᓇᑦᑎᓕᖕᒥᓗ ᒪᕐᕉᒋᓕᖅᑕᖓᓂᒃ ᐊᕐᕌᒐᑕᒫᑦ ᔫᓐ 3−ᒥᑦ 5−ᒧᑦ 2022−ᒥ ᓇᑦᑎᕋᓱᒃᑎᑦᑎᓛᖅᖢᑎᒃ.  

 

ᓯᕗᓪᓕᕐᒥ ᓵᓚᒃᓴᖅᑕᐅᔪᒃᓴᖅ $10,000−ᖑᓪᓗᓂ, ᐊᐃᑉᐹ $5,000, ᐱᖓᔪᐊᑦ $4,000, ᑎᓴᒪᖓ $3,000, 

ᑕᓪᓕᒪᖓᑦ $2,000, 6ᖓᓄᑦ $1,000, 7−ᖓᓐᓄᑦ $500, 8−ᖓᓄᑦ $500−ᓂᒃ ᓂᕿᑖᕈᑎᒃᓴᓄᑦ, 9ᖓᓄᑦ 

ᓄᓗᐊᑦ 10 ᐊᒻᒪ 11−ᖓ $100 ᓂᐅᕕᕈᓐᓇᐅᑎ, 12−ᖓ ᐃᒐᓛᖅ, 13−ᖓ, ᐃᒐᓛᖅ, 14 ᐃᒐᓛᖅ, 15−ᖓ 

$10−ᒥᒃ ᒐᓵᓕᒥᒃ ᐊᒻᒪ ᑭᖑᓪᓕᖅᐹᖅ ᑐᓵᔾᔪᑎ. 

 

ᐅᖃᖅᑏ, ᐃᓕᑕᕆᔪᒪᓪᓗᒋᑦ ᐃᑲᔪᖅᑐᐃᓚᐅᖅᑐᑦ ᑕᓗᕐᔪᐊᒥ, ᕼᐋᒪᓚᒃᑯᖏᑦ ᑯᐊᐸᒃᑯᑦ, ᑕᓗᕐᔪᐊᑉ 

ᐃᓪᓗᓕᕆᔨᒃᑯᖏᑦ ᐊᖑᓇᓱᒃᑐᓕᕆᔨᒃᑯᓪᓗ. ᓇᑦᓯᓕᒻᒥᓪᓗ ᐃᓕᓐᓂᐊᖅᑐᓕᕆᔩᑦ ᓂᐅᕕᖅᑎᒃᑯᑦ ᐊᒻᒪᓗ ᐸᓖᓯᒃᑯᑦ, 

ᓄᓇᕗᒻᒥᐅᑦ ᐃᓚᐅᒍᒪᒍᑦᓯ ᑐᒡᓕᕆᓕᖅᑕᖓᓂᒃ ᓇᑦᓯᓕᐅᑎᓄᑦ ᑲᑎᒪᔨᓄᑦ ᑐᙵᓱᑦᑎᑕᐅᕗᓯ, ᐊᑭᓖᔪᓐᓇᖅᓱᓯ 

$50−ᒧᑦ ᐃᓪᓗᒧᑦ ᐊᑕᐅᓯᕐᒧᑦ ᐃᓚᐅᔪᒪᔪᓄᑦ. ᖁᔭᓐᓇᒦᒃ ᐅᖃᖅᑎᑦᓯᔨ ᐊᒻᒪ ᑰᕌᕐᔫᑉ ᑲᑎᒪᔨᖏᑦ 

ᖁᔭᓐᓇᒦᖅᖢᒋᓪᓗ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 6(2): ᐅᔭᕋᕐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᑎᐊᖅᑲᒃᑲ ᖁᕐᓗᖅᑑᕐᒥᐅᑦ ᓄᓇᕗᒻᒥᓗ ᒪᓕᒐᓕᕆᔨᒃᑯᑦ.  

 

ᓇᖏᖅᓯᕗᖓᓗ ᐅᔭᕋᓂᐊᕐᓂᖅ ᒥᑦᓵᓄᑦ ᕿᑎᕐᒥᐅᓂ. ᐅᔭᕋᕐᓂᐊᓂᖅ, ᐅᖃᖅᑎᑦᑎᔩ, ᐱᒻᒪᕆᐅᒻᒪᑦ 

ᑮᓇᐅᔭᓕᐅᕈᑎᑦᓴᖁᑎᑦᑎᓐᓂᒃ. ᒪᓕᒐᓕᐅᖅᑎᐅᓪᓗᖓ ᖁᕐᓗᖅᑑᒧᑦ ᐃᑲᔪᖅᑐᐃᕙᑉᐳᖓ ᐅᔭᕋᑦᓯᐅᑦᑎᐊᕐᓂᕐᒥᒃ 

ᐃᓕᓴᐅᑎᓂᓪᓗ ᐃᖅᑲᓇᐃᔮᔅᓴᐅᔪᓐᓇᖅᑐᓂᓪᓗ ᓴᖅᑭᐸᑦᑐᓂᒃ ᓄᓇᓕᑦᑎᓐᓂ. ᑭᓯᐊᓂᑦᑕᐅᖅ ᑲᒪᒋᔭᔅᓴᖃᕐᒥᒐᒪ 

ᐃᓱᒫᓘᑕᐅᔪᓂᒃ ᓴᖅᑭᑕᐅᕙᑦᑐᓂ ᐅᕙᖓ ᓂᕈᐊᖅᑎᖁᑎᒋᔭᖏᓐᓄᑦ ᕿᑎᕐᒥᐅᓂᓪᓗ.  

 

ᐅᖃᖅᑏ, ᐅᖃᐅᑎᔭᐅᓯᒪᒐᒪ ᐃᓄᓐᓄᑦ ᐃᖅᑲᓇᐃᔭᖅᐸᑦᑐᓄᑦ ᐅᔭᕋᕐᓂᐊᕐᕕᒻᒥ ᐅᔭᕋᑦᓯᐅᖅᐸᑦᑐᓄᓪᓗ 

ᐃᓕᓐᓂᐊᖅᑎᑕᐅᓯᒪᓕᕋᓗᐊᖅᓱᑎ ᓲᕐᓗ ᐅᖁᒪᐃᑦᑐᕐᓂᐅᖅᑎᓂᒃ ᐊᖁᒍᓐᓇᕐᓗᑎᒃ ᐃᓛᒃ ᐊᔾᔨᖓᓂᒡᒎᖅ 

ᐱᓕᕆᔭᐅᑦᓴᐃᓐᓇᖅᐸᖏᒻᒪᑕ ᑲᒪᔨᓄᑦ ᐊᐅᓚᑦᓯᔨᓄᑦ ᐃᖅᑲᓇᐃᔭᕆᐊᖃᓕᕋᐃᒐᒥᒃ.  

 

ᐅᖃᖅᑏᔩ, ᐃᓚᐃᓐᓈᐸᓐᓂᖅ ᓈᒻᒪᖏᒻᒪᑦ. ᐱᒻᒪᕆᐅᕗᖅ ᓇᒻᒥᓂᕆᔭᐅᔪᑦ ᐅᔭᕋᓐᓂᐊᖅᐸᑦᑐᑦ ᓄᓇᑦᑎᓐᓂ. 

ᐊᖏᕉᑎᒋᓯᒪᔭᒥᓂᑦ ᐊᖑᒻᒪᑦᓯᐊᖃᑦᑕᖁᓪᓗᒋᑦ ᐱᕕᖃᖅᑎᑎᑦᓯᐊᕐᓗᑎ ᓱᓕᔾᔫᒥᔪᒥᒃ ᐱᕚᓪᓕᕈᒃᓴᐅᔪᓐᓇᖅᑐᓂ 

ᐃᖅᑲᓇᐃᔮᒧᑦ.  

 

ᐅᖃᖅᑏ, ᐊᑦᑕᓇᖅᑕᐃᓕᓂᖅ ᐅᔭᕋᓐᓂᐊᕐᕕᒻᒥ ᐅᔭᕋᓐᓂᐊᕐᕕᐅᔪᓂᓪᓗ ᐱᒻᒪᕆᐅᒥᒻᒪᑦ ᐃᓱᒫᓘᑕᐅᓪᓗᓂᓗ.  

 

ᐅᖃᖅᑏ, ᖃᐅᔨᒪᒐᕕᑦ ᐱᓂᕐᓗᒃᑐᖃᔪᒻᒥᒻᒪᑦ ᐊᕐᕌᒍᒋᔭᑦᑎᓐᓂ ᑖᕙᓂ Back River ᐅᔭᕋᓐᓂᐊᕐᕕᐅᔪᒥ 

ᑐᖁᔪᖃᔪᒻᒪᑦ ᐱᖅᕈᓗᐊᕿᔪᒥᒃ ᐃᖅᑲᓇᐃᔭᖅᑎᒥᒃ. ᑐᑭᓯᐅᒪᕗᖓ ᓯᓚ ᐊᒻᒪᓗ ᓇᓗᒋᔭᕙᓐᓂᖓ ᓄᓇ ᐃᒻᒪᖃ 

ᐱᔾᔪᑕᐅᓐᓂᖅᐳᑦ ᑕᒪᑐᒧᖓ ᑐᖁᔪᒧᑦ.  

 

ᐅᖃᖅᑏ, ᐱᒻᒪᕆᐅᕗᖅ ᐅᔭᕋᓐᓂᐊᖅᑏᑦ ᐅᐱᒋᔭᖃᑦᓯᐊᕈᑎ ᐊᑐᖃᑦᑕᑦᓯᐊᕈᑐᔪᑦ ᓄᓇᓕᑦᑕ ᐃᓄᖁᑎᖏᑦᑕ 

ᖃᐅᔨᒪᔭᖏᓐᓂᒃ. ᑕᐃᒪᐃᖃᑦᑕᕈᑎᒃ ᐊᑦᑕᓇᙱᔾᔫᒥᔪᒥᓱᓐᓇᕋᔭᖅᑑᑦ ᐅᔭᕋᓐᓂᐊᕐᕖᑦ ᐅᔭᕋᓐᓂᐊᕐᕕᐅᔪᐃᓪᓗ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐱᕕᖃᓕᕈᒪ ᑖᔅᓱᒧᖓ ᒥᓂᔅᑕᒧᑦ ᑭᐅᔪᓐᓇᖅᑐᒧᑦ ᐊᐱᖅᓱᓛᖅᐳᖓ ᑕᒪᑐᒪᓂ ᐃᑦᓯᕙᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᖓᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 6(2): ᐃᖅᑲᓇᐃᔮᓄᑦ ᐱᕕᖃᕐᓂᖏᑦ ᐊᒥᑦᑐᕐᒥ (ᖃᐃᕐᓂᖅ)  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓ ᑕᐃᒪ ᑕᓪᓕᒪᒋᓚᐅᖅᑕᖓᓂ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒃᓱᕈᖅᖢᖓ 

ᐱᕚᓪᓕᕈᑎᒃᓴᓂᒃ ᑕᕝᕗᖓ ᑭᒡᒐᑐᖅᑕᓐᓄᑦ ᐊᐱᖅᓱᖃᑦᑕᓚᐅᖅᓯᒪᒐᒪ. ᐅᖅᑰᓯᕙᓵᖅᐸᒃᖢᖓ.  

 

ᑭᓯᐊᓂ ᑖᒃᑯᐊ ᑭᒡᖅᒐᑐᖅᑕᒃᑲ ᐃᓱᒪᒋᓪᓗᒋᑦ ᑕᕝᕗᖓ ᐅᕙᓐᓂ ᑕᒫᓃᖏᓐᓇᒪ. ᑖᒃᑯᐊ ᓂᕈᐊᖅᑎᒋᓯᒪᔭᒃᑲ 

ᑕᕝᕗᖓ ᐱᕚᓪᓕᕈᑎᒃᓴᖏᓐᓂᒃ ᕿᓂᓚᐅᖅᓯᒪᔪᖓ ᓇᐅᒃᑯᑐᐃᓐᓇᖅ ᐊᑭᑐᔫᑎᑎᒍᑦ ᒐᕙᒪᒃᑯᑦ 

ᑮᓇᐅᔭᖅᑑᑎᖏᑦᑎᒍᑦ ᐃᖏᕐᕋᔾᔪᑎᒃᓴᖏᒃᑎᒍᑦ ᐊᒻᒪ ᐱᕚᓪᓕᕈᑎᒃᓴᖏᒃᑎᒍᑦ ᐊᐱᖅᓱᖃᑦᑕᓚᐅᖅᓯᒪᕗᖓ 

ᑖᒃᑯᓂᖓ ᒥᓂᔅᑕᐅᔪᓂᒃ ᑕᕝᕙᓂ ᑕᓪᓕᒪᒋᓚᐅᖅᓯᒪᔭᖓᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᑕᐃᒪᓕ ᑕᐃᒪᓐᓇᐃᑎᓪᓗᖓ, ᐅᖃᖅᑎᑦᑎᔩ, ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᑕᒪᒃᑯᓄᖓ ᓄᓇᓕᕋᓛᕐᓄᑦ 

ᐊᔪᕐᓇᖅᑎᓪᓗᒋᑦ ᐊᒻᒪᓗ ᒐᕙᒪᒃᑯᓐᓄᑦ ᑐᖅᑲᑕᕐᕕᖃᙱᑦᑐᐃᑦ ᑐᖅᑲᑕᕐᕕᐅᓯᒪᙱᑦᑐᐃᑦ ᐊᒻᒪ ᑕᒪᒃᑯᐊ 

ᒐᕙᒪᒃᑯᓐᓄᑦ ᑐᖅᖅᑲᑕᕐᕕᐅᓯᒪᔪᐃᑦ ᑕᐃᒪ ᑕᒪᓐᓇ ᓄᕙᒡᔪᐊᕐᓇᖅ ᓴᖅᑭᓚᐅᖅᓯᒪᑎᓪᓗᒍ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᒪ ᐊᖏᕐᕋᖅᓯᒪᓗᑎᒃ ᐃᖅᑲᓇᐃᔭᕆᐊᖃᓕᓚᐅᖅᓯᒪᖕᒪᑕ. ᐊᒻᒪᓗ ᑖᓐᓇ ᒪᓕᒐᓕᐅᕐᕕᕗᑦ 

ᐅᑭᐅᖑᓚᐅᖅᓯᒪᔪᖅ ᐅᖓᕙᕆᐊᓚᐅᖅᓯᒪᓪᓗᓂ ᑖᓐᓇ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᕐᓂᖅ.  

 

ᑕᐃᒪᓕ ᑖᓐᓇ ᐅᖃᖅᑎᓪᓗᖓ ᑕᐃᒪᓐᓇ ᐅᖃᖅᑎᑦᑎᔩ, ᐃᒪᓐᓇᓕ ᓇᓗᓇᐃᖅᓯᒃᑲᓐᓂᕈᒪᒐᓗᐊᖅᐳᖓ ᓱᓕ ᑖᒃᑯᐊ 

ᓂᕈᐊᖅᑎᒋᔭᒃᑲ ᑭᒡᒐᖅᑐᖅᑕᒃᑲ ᑕᒪᐃᓐᓂᒃ ᓱᓕ ᐱᕚᓪᓕᕈᑎᒃᓴᖏᓐᓂᒃ ᐃᖅᑲᓇᐃᔭᕐᓂᖅ ᑕᒪᓐᓇ 

ᐊᕕᒃᑐᖅᑕᐅᔪᓐᓇᕐᒪᖔᑦ ᒐᕙᒪᒃᑯᓐᓂ ᕿᓂᐅᑎᒋᒃᑲᓂᕐᓂᐊᕋᒃᑭᑦ ᑖᒃᑯᐊ ᐱᔾᔪᑎᒋᓗᒋᑦ.  

 

ᑖᒃᑯᐊ ᑕᐃᒪ ᐅᖃᖅᑲᐅᑎᓪᓗᖓ ᓄᕙᔾᔪᐊᕐᓇᒧᑦ ᐊᖏᕐᕋᖅᓯᒪᓪᓗᑎᒃ ᐃᖅᑲᓇᐃᔭᖁᔭᐅᓕᓚᐅᖅᓯᒪᓪᓗᑎᒃ 

ᐊᑐᐊᒐᕐᒥᒃ ᐋᖅᑭᒃᓯᓚᐅᖅᓯᒪᖕᒪᑕ ᐊᖏᕐᕋᖅᓯᒪᓗᑎᒃ ᐃᖅᑲᓇᐃᔭᖁᔭᐅᓪᓗᑎᒃ ᑕᒪᓐᓇ ᐊᓂᒍᕋᓱᖕᓂᖓᓂᒃ. 

ᑕᐃᒪᓐᓇᓕ ᐅᖃᖅᑎᑎᓪᓗᖓ, ᐅᖃᖅᑏ, ᓱᓖᓪᓛᒡᓕ ᑕᐃᒪ ᑕᐃᒪᓐᓇ ᐊᐱᖅᓱᕐᓂᖃᕐᓂᐊᕋᒪ ᖃᓄᖅ 

ᐱᕚᓪᓕᖅᑎᑕᐅᒃᑲᓐᓂᕈᓐᓇᖅᐸᑦ  

ᑕᒪᒃᑯᐊ ᐃᖅᑲᓇᐃᔮᑦ ᐊᔪᕐᓇᖅᑰᔨᔪᐃᑦ ᐃᓐᓄᑦᑕᐅᔪᓐᓇᙱᑦᑐᐃᑦ ᖃᓄᖅᑑᑲᓐᓂᖁᒐᓗᐊᕆᓪᓗᒋᑦ ᒐᕙᒪᒃᑯᑦ 

ᑕᒪᒃᑯᐊ ᐱᕚᓪᓕᕈᑎᒃᓴᐃᑦ ᐊᒥᓲᑎᓪᓗᒋᑦ ᓄᓇᕗᒻᒧᑦ. ᓄᓇᕗᑦ ᐊᖏᔪᑲᓪᓚᐅᖕᒪᑦ.  

 

ᐅᖃᖅᑏ, ᑕᐃᒪᓕ ᑖᒃᑯᐊ ᓄᓇᓕᓕᒫᑦᑎᐊᖅ ᓄᓇᕗᒻᒥ ᑖᒃᑯᐊ 25-ᖑᔪᐃᑦ ᐱᕚᓪᓕᕆᐊᖃᕋᓗᐊᕐᒥᖕᒪᑕ. 

ᑕᐃᒪᓐᓇᐃᑎᓪᓗᖓ ᐊᐱᖅᓱᕐᓂᖃᕐᓂᐊᕋᒪ ᑖᔅᓱᒧᖓ ᒥᓂᔅᑕᒧᑦ ᐃᖅᑲᓇᐃᔭᖅᑎᒧᑦ ᑖᒃᑯᐊ ᓱᓕ ᑖᓐᓇ ᐊᑐᐊᒐᖅ 

ᐊᑐᖅᓯᒪᖕᒪᖔᑦ ᒫᓐᓇᒧᑦ ᑎᑭᖦᖢᒍ ᐋᓐᓂᐊᖃᖅᑕᐃᓕᓕᕆᔨᒃᑯᓐᓂ ᐋᖅᑭᒃᑕᐅᓚᐅᖅᓯᒪᔪᖅ. ᑖᓐᓇ 

ᐊᐱᖅᑯᑎᒋᓂᐊᖅᐸᕋ ᓇᓪᓕᖅᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓴᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᓐᓂᕐᒥᒃ ᑕᖅᑭᖓᓂᒃ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ ᓇᖏᖅᓯᖃᑎᒋᕙᕋ ᒪᓕᒐᓕᐅᖅᑎ ᓯᓈᓄᑦ 

ᖁᔭᓐᓇᒦᕈᒪᑉᓗᒍ ᓴᙱᓂᖓᓄᑦ ᐅᖃᐅᓯᖓᓄᓪᓗ ᐅᑉᐱᕆᔭᖓᓂᒃ. ᖁᔭᓐᓇᒦᕈᒪᒋᓪᓗᑎᓪᓗ ᐅᖃᖅᑎᑦᑎᔩ 

ᓯᕗᓕᖅᑎᕗᓪᓗ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᓛᕐᓂᖓ ᐊᔾᔨᐅᙱᑦᑐᒥᒃ ᒪᓕᒐᓕᐅᕐᕕᒻᒥ ᐅᐱᒋᔭᐅᓂᖏᒃ ᐊᖑᑕᐅᖃᑎᒥᒃ ᐊᕐᓇᐅᖃᑎᒥᒃ 

ᐊᐃᑉᐸᖃᖃᑦᑕᖅᑐᑦ ᐃᑲᔪᖅᑐᐃᖃᑕᐅᒋᕗᖓ. ᐱᓂᕐᓗᐸᓐᓂᖅ ᑕᒪᒃᑯᓇᙵᑦ ᐊᕐᓇᓂᒃ ᐊᖑᑕᐅᖃᑎᒥᓂᒃ 

ᐊᐃᑉᐸᖃᖅᑐᓂᒃ ᓇᖏᖃᑎᒋᕙᒃᑲ.  

 

ᐅᖃᖅᑏ, ᐃᑲᓂᐅᓗᐊᙱᑦᑐᖅ ᓯᕗᓕᕆᓚᐅᖅᑕᑎᓐᓂ ᑕᒪᒃᑯᐊ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 

ᑕᐃᒪᑦᓴᕆᐊᖃᖅᐸᓚᐅᖅᓯᒪᙱᒻᒪᑕ ᑲᑎᑎᑕᐅᒍᓐᓇᔅᓱᑎᒃ ᑲᑎᑎᑕᐅᒍᓐᓇᖅᓯᕋᑖᓚᐅᖅᓯᒪᑐᐃᓐᓇᖅᑐᑦ. 

ᐊᓯᔾᔨᐸᓪᓕᐊᔫᒦᓕᕋᑉᑕ ᐅᓪᓗᒥ ᓱᓕᓗ ᐅᓄᖅᑐᒍᑦ ᓄᓇᕗᒻᒥ ᐃᓚᐃᓐᓈᖅᑕᐅᕗᑦ ᐱᑦᑎᐊᖅᑕᐅᕙᙱᑦᑐᑦ.  

 

ᐅᐱᒍᓱᓪᓚᕆᑉᐳᖓ ᖁᕕᐊᓱᒃᖢᖓᓗ ᑕᒪᒃᑯᐊ ᐱᕙᓪᓕᐊᓂᖅᓴᒦᓂᖅᓴᐅᓕᕐᒪᑕ ᐊᓯᔾᔨᐸᓪᓕᐊᔪᒦᓐᓂᖅᓴᐅᓕᕋᑦᑕ 

ᐅᑉᓗᒥᐅᔪᖅ ᖁᕕᐊᓱᓪᓚᕆᑦᑐᖓ ᐃᓱᐊᕆᓪᓗᒍᓗ ᑕᑯᒋᐊᒥᒃ. ᓄᓇᕗᑦ ᖃᓄᐃᑦᑑᓛᕐᓂᖓᓂ ᐃᑲᓂᒃᑲᓐᓂᖅ. 

ᓯᕗᓕᐅᖃᑕᐅᓪᓚᕆᑉᐳᒍᑦ ᖁᓚᙱᓚᖓᓗ ᓯᕗᓂᔅᓴᑎᓐᓂᒃ ᓄᓇᕗᒻᒥᐅᑦ ᑕᐃᒫᒃ ᖀᒥᑦᑕᐅᕙᑦᑐᑦ 

ᐃᓚᐃᓐᓈᖅᑕᐅᕙᑦᑐᑦ ᐱᓪᓗᒋᑦ ᐱᑕᖃᓗᐊᕈᓐᓃᕐᔪᒥᒐᔭᕐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᓐᓂᕐᒥᒃ ᑕᖅᑭᖓᓂᒃ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓇᖏᖅᓯᕗᖓ 

ᐅᓪᓗᒥ ᐃᓕᑕᖅᓯᔪᒪᓪᓗᖓ ᓇᓪᓕᐅᓂᖅᓯᐅᕐᓂᖓᓄᑦ ᐊᕐᓇᐅᖃᑎᒌᑦ ᐊᖑᑕᐅᑎᒌᑦ ᐊᐃᑉᐸᕇᖅᐸᓐᓂᖏᑦ. ᑕᕝᕙᓂ 

ᒪᓕᒐᓕᐅᖅᑎᐅᖃᑎᒃᑲᑐ ᐊᑐᖃᑕᐅᒋᕗᖓᑦᑕᐅᖅ ᐃᓕᑕᖅᓯᔪᒥᒃ ᑕᒪᒃᑯᐊ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᓐᓂᒃ 

ᐊᐃᑉᐸᖃᖅᐸᑦᑐᑦ ᐊᒻᒪ ᐊᕐᓇᖑᖅᓯᒪᔪᑦ ᐊᖑᑎᖑᖅᓯᒪᔪᓪᓘᓐᓃᑦ ᐅᐱᒋᔭᐅᓂᖓᑦ.  

 

ᐃᓚᒋᔭᐅᖃᑎᒋᔪᒪᑦᑎᐊᖅᐸᕋ ᐃᖃᓗᐃᑦ−ᓯᓈᖓᓄᑦ ᐅᖃᐅᓯᖃᖅᑲᐅᓂᖓ ᑕᒪᓐᓇ ᓴᐃᒻᒪᑎᖓᓂᒃ 

ᓴᖅᑮᖃᐅᓂᖓᓂᒃ ᐃᓕᑕᖅᓯᓂᕐᒥᒃ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᓐᓂᒃ ᐊᐃᑉᐸᖃᑉᐸᓐᓂᖅ. (ᑐᓵᔨᑎᒎᕈᓐᓃᖅᑐᖅ) 

ᐊᔅᓱᐊᓗᒃ ᐅᐱᒍᓱᓐᓂᕐᒧᑦ ᑎᑭᑕᐅᖅᑲᐅᕗᖓ ᑕᐃᒪᐃᓕᐅᖅᑎᓪᓗᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᒃᑯᐊ ᐅᐱᒍᓱᓐᓂᖅ ᓯᓚᕐᔪᐊᓕᒫᒥ ᐃᓕᑕᕆᔭᐅᓯᒪᓕᕐᒪᑦ ᑕᒪᓐᓇ 

ᖁᕕᐊᓲᑕᐅᓂᖓᓗ ᑕᒪᒃᑯᐊ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᑉᐸᕇᑉᐸᑦᑐᑦ ᐱᓪᓗᒋᑦ. ᒫᓐᓇ 

ᐱᕕᖃᕈᒪᕗᖓᑦᑕᐅᖅ ᐃᓕᓐᓂᐊᖅᑎᓂ ᐃᖃᓗᐃᑦ ᐃᓄᒃᓱᒃ ᐃᓕᓐᓂᐊᕐᕕᖓᓂ, ᐊᖅᓴᕐᓃᑦ ᐊᒻᒪ ᔫᒥ 

ᐃᓕᓐᓂᐊᕐᕕᖓᓐᓂ. ᑕᕝᕙᓂ ᐱᓇᓱᐊᕈᓯᒋᔭᑦᑎᓐᓂ ᐸᕐᓇᐅᑎᖃᓚᐅᕐᒪᑕ ᐅᐱᒋᔭᐅᓂᖏᑦ ᑕᒪᒃᑯᐊ ᐊᖑᑕᐅᖃᑎᒌᑦ 

ᐊᕐᓇᐅᖃᑎᒌᑦ ᐊᐃᑉᐸᕇᖅᐸᑦᑐᑦ.  

 

ᑖᒃᑯᐊ ᐅᐱᒋᓪᓚᕆᑉᐸᒃᑲ ᐸᕐᓇᓚᐅᕐᓂᖏᑦ ᖁᕕᐊᓲᑎᖃᕈᒪᓪᓗᑎ ᐅᐱᒍᓱᓐᓂᐅᓂᕋᖅᑕᒥ. 

ᓲᖑᓂᖅᓴᐅᑲᓐᓂᓕᖁᓪᓗᒍ ᓄᓇᓕᕗᑦ ᓄᓇᕗᓪᓗ ᑕᒪᒃᑯᐊ ᐃᓚᓕᐅᑦᓯᑎᐊᕐᓂᕐᒥᒃ ᑕᑯᑎᑎᑦᓯᐊᕋᑦᑎᒍ ᓇᓪᓕᓂᕐᒥᒃ 

ᓴᖅᑮᑎᑦᓯᖃᕌᖓᑦᑕ ᐱᐅᓯᐅᔪᒥᓪᓗ.  

ᓄᓇᕗᒻᒥᐅᑦ ᖁᕕᐊᓱᖁᑦᓯᐊᖅᐸᒃᑲ ᐅᐱᒍᓱᓐᓂᐅᔪᒥᒃ ᑖᒃᑯᐊ ᐃᓚᒌᑦ ᓄᓇᖅᑲᑎᒌᓪᓗ ᐱᖃᓐᓇᕆᔭᓪᓗ 

ᖁᕕᐊᓱᖃᑎᒋᓗᒋᑦ. ᑲᑐᑎᖃᑎᒌᓐᓂᖅ ᐊᑑᑎᖃᓪᓚᕆᒻᒪᑦ ᓇᖏᖃᑎᒋᓪᓗᒋᓪᓗ ᑕᒪᒃᑯᐊ ᐊᕐᓇᐅᖃᑎᒌᑦ 

ᐊᖑᑕᐅᖃᑎᒌᑦ ᐊᐃᑉᐸᕇᑉᐸᑦᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔩᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧ, ᒥᔅ ᖁᐊᓴ.  

 

 

 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 6(2): ᔮᓱᐊ ᖃᐅᓐᓇᖅ ᓴᓇᔨᐅᓂᕐᒧᑦ ᓇᓗᓇᐃᒃᑯᑕᖅᑖᖅᑐᖅ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐅᐱᒍᓱᒍᒪᓪᓗᖓ ᓯᕗᓪᓕᕐᒥᒃ 

Happy Pride Month.   

 

ᑐᓴᖃᑦᑕᓵᕋᑦᑕ ᐃᓕᓐᓂᐊᖅᑐᑯᓗᖕᓂᒃ ᐊᓂᒍᐃᔪᓂᒃ ᐃᓕᓐᓂᐊᕐᕕᖕᒥ. ᑖᓐᓇᐅᒐᓗᐊᖅᑎᓪᓗᒍ 

ᓯᓚᑦᑐᖅᓴᕐᕕᖕᒥᑦᑕᐅᖅ ᐊᓂᒍᐃᔪᒥᒃ ᐅᖃᐅᓯᖃᕈᒪᒐᒪ. ᑖᓐᓇ ᐊᕐᕌᒍᓄᑦ ᑎᓴᒪᓄᑦ ᐃᓕᓐᓂᐊᓵᖅᑐᖅ ᐊᓂᒍᐃᓵᕐᒪᑦ 

ᑭᐊᑦᓴᐅᓯᕆᓂᕐᒥᒃ ᐃᓕᓐᓂᐊᔅᓲᔭᕋᒥ ᐊᓂᒍᕐᓂᕐᒥᓄᑦ ᓇᓂᑐᐃᓐᓇᑦᑎᐊᖅ ᐱᓕᕆᔪᒪᔭᒥᓂᒃ 

ᐱᓕᕆᔪᓐᓇᖃᑦᑕᕐᓂᐊᓕᕐᒪᑦ ᐅᐱᒋᕙᕋ. ᑕᐃᒃᑯᐊᓗ ᐊᓂᒍᐃᙱᑦᑑᒐᓗᐊᑦ ᐱᓕᕆᖃᑎᒋᓵᖅᑕᖏᑦ. 

ᐆᒃᑐᒃᑲᓐᓂᖁᕙᒃᑲ ᑕᒪᒃᑯᐊ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᓯᓚᑦᑐᖅᓴᕐᕕᖕᒥ ᐊᑏ ᑕᐃᒃᑯᓇᙵᑦ 

ᐱᐊᓂᒃᓯᒪᔪᓂᒃ ᐆᒃᑐᖅᑕᐅᖃᑦᑕᑐᐃᓐᓇᕐᓕᑦ.  

 

ᑕᐃᒫᑦᑕᐅᖅ ᑖᔅᓱᑐᓇᖅ ᔮᓱᐊ ᖃᐅᓐᓇᖅ Red Seal ᖃᓕᕐᓂᖓᓂᒃ ᐅᐱᒋᔪᒪᓪᓗᒍ. ᐊᓕᐊᓇᐃᒋᓪᓗᒍ 

ᖁᕕᐊᓱᖃᑎᒋᔭᐅᔪᒪᕗᖓ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᑯᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᓐᓂᕐᒥᒃ ᑕᖅᑭᖓᓂᒃ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲ, 

ᐃᖃᓗᒃᑑᑦᓯᐅᕐᒥᐅᑕᐃᓪᓗ.  

 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᖁᕕᐊᓲᑎᖃᖅᑎᓪᓗᑕ ᐅᐱᒍᓱᓐᓂᐅᓂᕋᖅᑕᒥᒃ ᐱᓕᕆᑦᓯᐊᓚᐅᕐᓂᖏᓐᓂᓪᓗ 

ᐃᖃᓗᒃᑑᑦᑎᐊᕐᒥ. ᐅᑭᐅ 13-ᓂ ᑖᒃᑯᐊ Rainbow Army ᐱᓪᓗᒋᑦ.  

 

ᐅᖃᖅᑏ, Rainbow Army ᐱᒋᐊᖅᑎᑕᐅᓚᐅᖅᓯᒪᒻᒪᑦ ᒥᔅ ᑖᒻᓴᓐ−ᒧᑦ. ᑖᓐᓇ ᐃᓕᓐᓂᐊᖅᑕᒥᓂᒃ 

Masters−ᑖᕋᓱᓚᐅᖅᓯᒪᒻᒪᑦ ᑕᒪᒃᑯᐊ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐱᓪᓗᒋᑦ.  

 

ᐱᓕᕆᑦᓯᐊᓪᓚᕆᑦᓯᒪᓂᖏᑦ ᐃᖃᓗᒃᑑᑦᑎᐊᕐᒥ ᐃᓕᑕᕆᔪᒪᓪᓗᒋᑦ ᑕᐃᒃᑯᐊᓗ ᐃᓚᒋᔭᐅᓚᐅᖅᑐᑦ 

ᐊᑦᑕᓇᖅᑐᒦᖅᑐᖃᖁᓇᒋᑦ ᑕᒪᒃᑯᐊ ᐃᓄᐃᑦ ᑕᐃᒪᐃᑦᑑᔪᑦ ᐱᓪᓗᒋᑦ. ᑕᒪᒃᑯᐊᓗ ᐃᓅᓱᑦᑐᐃᑦ ᐃᓚᒋᓗᒋᑦ ᐊᓯᕗᓪᓗ 

ᑕᒪᒃᑯᐊ ᐃᑲᔪᖅᑐᐃᑲᓐᓂᖅᓱᒋᓪᓗ ᐃᓕᓐᓂᐊᑲᓐᓂᕈᒪᔪᑦ ᑕᒪᒃᑯᐊ ᐊᑦᑕᓇᖅᑐᒥᒃ 

ᓴᖅᑭᔮᑦᑎᐊᓂᖅᓴᖃᑦᑕᕈᓐᓇᖅᓯᖁᓪᓗᒋᑦ. ᖁᕕᐊᓱᓪᓚᕆᑉᐳᖓ ᐅᐱᒍᓱᑉᐳᖓᓗ ᑕᒪᒃᑯᐊ ᐊᕐᓇᐅᖃᑎᒌᑦ 

ᐊᖑᑕᐅᖃᑎᒌᑦ ᐊᐃᑉᐸᕇᑉᐸᑐᑦ ᐱᓪᓗᒋᑦ. ᐃᓚᒌᒐᑉᑎᒎᓪᓚᓗᒋᑦ ᐃᑲᔪᖅᑐᐃᓂᑦᑎᓂᓪᓗ ᑕᐃᒪᐃᑦᑑᔪᑦ.  

 

ᐃᑯᖓᒃᑲᓐᓂᖅ ᐅᓄᕐᓂᖅᓴᑦ ᓇᓪᓕᒋᔭᐅᓂᕐᒥᓂᒃ ᖃᐅᔨᕙᓪᓕᐊᓯᒪᕗᑦ. ᐅᐱᒍᓱᓐᓂᖃᑦᓯᐊᓂᐊᖅᐳᓯ ᓄᓇᕗᑕᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 6(2): ᖁᕕᐊᓲᑎᖃᕐᓂᖅ ᐅᐱᒍᓱᓐᓂᕐᒥᒃ ᑕᖅᑭᖓᓂᒃ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑎᑭᕋᕐᔪᐊᕐᒧᑦ, ᐊᕐᕕᐊᕐᒥᐅᑦ, ᐅᑉᓗᑦᓯᐊᖅ ᐅᑉᓗᕈᑖᖅᓱᒃᑯᑦ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᒋᑉᓗᒋᑦ ᐃᑲᔪᖅᑐᖅᖢᒋᓪᓗ ᐅᑯᐊ ᐊᖑᑕᐅᖃᑎᒌᖕᓂᕐᒧᑦ 

ᐊᕐᓇᐅᖃᑎᒌᖕᓂᕐᒧᑦ ᐅᕝᕙᓘᓐᓃᑦ ᐊᓯᐊᑎᒍᑦ ᓇᒡᓕᖕᓂᖃᑦᑕᖅᑐᑦ.  

 

ᐅᖃᖅᑎᑦᑎᔩ, ᒪᒃᑯᒃᑐᓂᒃ ᐅᖃᖃᑎᖃᖃᑦᑕᖅᓯᒪᑉᓗᓂ ᑐᑭᓯᑎᑕᐅᓯᒪᒐᒪ ᐃᓚᖏᑦ ᒪᒃᑯᒃᑐᑦ ᐃᓕᕋᓱᑦᑕᕐᒪᑕᒎᖅ 

ᑮᓇᐅᓂᕐᒥᓂᒃ ᑐᓴᖅᑎᑦᑎᔭᕆᐊᒃᓴᖅ ᓇᓪᓕᖕᓂᖃᕐᓂᕆᔭᖏᑦ ᐱᔾᔪᑎᒋᑉᓗᒋᑦ,  ᐊᖑᑕᐅᖃᑎᒌᖕᓂᕆᔭᖏᑦ 

ᐅᕝᕙᓘᓐᓃᑦ ᐊᕐᓇᐅᖃᑎᒌᖕᓂᕆᔭᖏᑦ ᓅᒐᓂᕆᔭᖏᑦ ᐱᔾᔪᑎᒋᓪᓗᒋᑦ.     

 

ᑕᒪᓐᓇ ᓈᒻᒪᙱᑦᑐᖅ, ᐅᖃᖅᑎᑦᓯᔩ, ᑭᒡᒐᖅᑐᖅᑕᒃᑲ ᒪᒃᑯᒃᑐᑦ, ᒪᕐᕈᐃᓐᓇᕐᓂᒃ ᐅᖃᐅᓯᒃᓴᖃᖅᑐᖓ ᐃᓕᑉᓯᖕᓄᑦ. 

ᓯᕗᓪᓕᖅᐹᖅ ᖃᐅᔨᒪᓂᐊᖅᐳᓯ ᓇᒡᓕᒋᔭᐅᒐᑉᓯ. ᓇᒡᓕᒋᔭᐅᔪᓯ. ᐊᑕᒪᓐᓇ ᓇᒡᓕᖕᓂᕆᔭᑦ ᓂᕈᐊᕆᔭᑦ 

ᓱᖁᑕᐅᖏᑦᑐᖅ ᖃᓄᐃᑦᑐᑐᐃᓐᓇᐅᒍᓗᐊᕈᕕᑦ. ᓇᒡᓕᒋᔭᐅᔪᑎᑦ. 

ᑖᒻᓇ ᓯᕗᓪᓕᖅ, ᒪᒃᑯᒃᑐᓄᑦ ᐅᖃᕈᐊᒐᐅᓚᐅᖅᖢᒍ. 

 

ᐊᒻᒪ ᑐᒡᓕᐊ. ᐊᒃᓱᕈᕋᓗᐊᕐᓂᕈᕕᑦ ᐅᑉᓗᒥ. ᐅᑉᓗᓂᒃ ᐊᒡᒋᖅᑐᓂᒃ ᐱᐅᓯᒃᑲᓐᓂᕐᓂᐊᖅᑐᖅ. ᐊᒃᓱᕈᐃᓐᓇᓚᖏᑦᑐᑎᑦ. 

ᖃᑉᓗᓈᑎᑐᑦ it gets better. ᐃᓅᓯᓗᒃᑖᒧᑦ ᐊᒃᓱᕈᕐᓂᐊᖅᑑᔭᕋᓗᐊᕐᓗᓂ ᐊᒃᓱᕈᖅᑎᑕᐅᖏᓐᓇᐅᔭᕐᓇᖏᑦᑐᖅ.  

ᐱᐅᓯᓂᐊᖅᑑᒐᓗᐊᖅ. ᑕᒪᓐᓇ ᖄᖏᕐᓂᐊᖅᑐᖅ ᐊᒃᓱᕉᑎᒋᔭᑦ. ᑕᒪᓐᓇ ᑕᐃᒪ ᐅᖃᖅᑎᑦᓯᔨ ᒪᒃᑯᒃᑐᓄᑦ 

ᑐᕌᖓᓗᐊᖅᑐᓂᒃ ᐅᖃᐅᓯᒃᓴᖃᕐᕕᒋᒍᐊᓚᐅᕋᑉᑯ ᑖᓐᓇ ᑕᖅᑭᕆᔭᐅᓂᖓ ᐅᐱᒍᓱᖕᓂᕐᒥᒃ pride month 

ᐱᔾᔪᑎᒋᑉᓗᒍ. 

 

ᑕᐃᒃᑯᐊ ᒪᒃᑯᒃᑐᑦ ᑭᒡᒐᖅᑐᖅᑕᒃᑲ ᐃᖅᑲᐅᒪᖁᑉᓗᒋᑉᓗ ᓇᒡᓕᒋᔭᐅᖕᒪᑕ ᐊᒻᒪᓗ ᐱᐅᓯᕙᓪᓕᐊᓂᐊᖅᑐᒥᒃ 

ᐃᓅᓯᖃᕐᓂᐊᕐᒪᑕ it gets better. ᓴᐱᓕᖅᑕᐃᓕᒋᑦᓯ ᓇᒡᓕᒋᔭᐅᒐᑉᓯ. ᒪ’ᓇ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᒥᓂᔅᑕᒋᔭᐅᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 045 - 6(2): ᐆᒪᔪᒥᓃᑦ ᓂᐅᕕᖅᑕᐅᓂᖏᑦ ᑭᕙᓪᓕᖅ ᐅᑭᐅᖅᑕᖅᑐᒧᑦ 

ᓂᕿᔨᕆᔨᒃᑯᓐᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒡᕗᖓ ᐅᑎᕈᒪᒐᒪ ᑖᓐᓇ 

ᓈᓴᐅᑎᖃᓚᐅᖅᑐᖅ 045-6 (2) ᑖᓐᓇ, ᐅᖃᖅᑎᑦᑎᔩ, ᐃᓚᒋᐊᕈᒪᓪᓗᒍ ᑖᓐᓇ ᑭᐅᔾᔪᑎᒋᓚᐅᖅᑕᕋ ᑕᐃᑲᓂ 

ᐊᐱᖅᓱᖅᑕᐅᑎᓪᓗᑕ ᒪᐃ 27, 2022−ᒥ. 

 

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ ᐊᕐᕕᐊᑦ ᓂᒋᐊᓂᖔᖅᑐᒥ ᑐᔅᓯᕋᓚᐅᕐᒪᑦ ᑖᒃᑯᐊ ᓂᕐᔪᑎᑦ 

ᓂᐅᕕᖅᑕᐅᖃᑦᑕᖅᑐᑦ ᑭᕙᓪᓕᕐᒥ, ᑭᕙᓪᓕᖅ ᐅᑭᐅᖅᑕᖅᑐᒧᑦ ᓂᕿᓕᕆᔨᒃᑯᓐᓂᖔᖅᓯᒪᔪᓂᑦ. 

 

ᐅᖃᖅᑎᑦᑎᔩ, ᑖᓐᓇ ᐃᓚᒋᐊᕌᕐᔪᒍᒪᓪᓗᒍ ᑭᕙᓪᓕᒃᑯᑦ ᓂᕐᔪᑎᒃ, ᐅᑭᐅᖅᑕᖅᑑᑉ ᓂᕐᔪᑎᖏᓐᓂᒃ 

ᓂᐅᕐᕈᑎᖃᖃᑦᑕᖅᑐᐃᑦ ᓇᒻᒥᓂᖅ ᐃᖅᑲᓇᐃᔭᖅᑎᖃᖏᑦᑐᑦ ᐊᖑᓇᓱᒃᑎᓂᒃ. ᑖᓐᓇ ᐱᓯᓂᓯᕆᔭᐅᔪᖅ 

ᓂᐅᕕᖃᑦᑕᖅᑐᑦ ᓂᕿᓂᒃ ᑖᒃᑯᓇᖓᑦ ᐊᖑᓇᓱᒃᑎᓂᒃ ᑕᐃᒪᓐᓇ, ᑖᒃᑯᓄᖓᓗ ᑮᓇᐅᔭᑦ ᐊᑭᓕᐅᑕᐅᕙᒃᑐᑦ 

ᐅᖁᒪᐃᓐᓂᖓᓄᑦ ᑖᒃᑯᐊ ᓂᐅᕐᕈᑕᐅᔪᑦ ᓂᕿᑦ ᒪᓕᒃᑕᐅᓪᓗᑎᒃ. 

 

ᐱᔾᔪᑎᒋᓪᓗᒍ ᑖᓐᓇ ᓄᕙᖕᓇᕐᔪᐊᖅ ᒪᑐᓯᓯᒪᔅᓲᔮᓗᓚᐅᕐᒪᑦ ᑕᕝᕙᓂ ᐊᕐᕕᐊᓂᑦ ᑐᒃᑐᕕᓂᕐᓂᒃ 

ᓂᐅᕕᓚᐅᖏᑦᑎᐊᖅᑐᒍᑦ.  

 

ᐅᖃᖅᑎᑦᑎᔩ 2020−21 ᑭᕙᓪᓕᖅ arctic foods−ᑯᑦ ᓂᐅᕕᓚᐅᖅᐳᑦ 883-ᓂᒃ ᑐᒃᑐᓂᒃ ᑖᒃᑯᐊ ᑲᑎᔅᓱᒋᑦ 

85,301 lbs ᐅᖁᒪᐃᓐᓂᖃᓚᐅᖅᑐᑦ ᑖᒃᑯᓇᖓᑦ 64-ᓂᒃ ᐊᖑᓇᓱᒃᑎᓂᒃ. 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ 64 ᐊᖑᓇᓱᒃᑏᑦ ᑕᐃᒪᓐᓇ ᐊᕕᒃᑐᖅᓯᒪᓪᓗᑎᒃ ᓄᓇᓕᖕᓄᑦ ᐃᒪᓐᓇᐃᓕᖓᕗᑦ: 

 

58 ᑲᖏᖅᖠᓂᕐᒥᖔᖅᑐᑦ 

3 ᐃᒡᓗᓕᒑᕐᔪᖕᒥ 

2 ᑎᑭᕋᕐᔪᐊᖅ 

1 ᖃᒪᓂᑦᑐᐊᕐᒥᑦ 

 

ᑕᐃᑲᓂ 2020−21−ᒥᑦ ᑭᕙᓪᓕᖅ Arctic Foods ᓂᐅᕕᓚᐅᕆᕗᑦ 33-ᓂᒃ ᐅᒥᖕᒪᖕᓂᑦ ᑖᓐᓇ ᑲᑎᔅᓱᒍ 7,757 

lbs ᐅᖁᒪᐃᓐᓂᓖᑦ, ᓂᐅᕕᕐᕕᐅᓪᓗᑎᒃ 15 ᐊᖑᓇᓱᒃᑏᑦ. 

 

ᑖᒃᑯᐊ 15 ᐊᖑᓇᓱᒃᑏᑦ ᓄᓇᓕᖕᓂᖔᓚᐅᖅᑐᑦ ᐃᒪᓐᓇ: 

 

14 ᑲᖏᖅᖠᓂᕐᒦᓐᖔᖅᑐᑦ 

1 ᖃᒪᓂᑦᑐᐊᕐᒦᓐᖔᖅᓱᓂ 

 

ᐅᖃᖅᑎᑦᑎᔩ, ᑖᒃᑯᐊ ᑭᒡᓕᖃᖏᑦᑐᐃᑦ ᖃᓄᑎᒋ ᑐᒃᑐᓂᒃ ᑐᒃᑐᕕᓂᕐᓂᑦ ᓂᐅᕕᕈᓐᓇᕐᓂᕆᔭᖏᑦ ᑖᒃᑯᓇᖓᑦ 

ᓄᓇᓕᖕᓂᑦ ᑭᓯᐊᓂ ᑖᒃᑯᐊ ᑭᕙᓪᓕᖅ Arctic Foods−ᑯᑦ ᖃᐅᔨᒋᐊᖃᑦᑕᖅᐳᑦ ᐊᒻᒪᓗ ᐅᔾᔨᕈᓱᑦᑎᐊᕋᓱᖃᑦᑕᖅᐳᑦ 

ᑕᒪᒃᑯᐊ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑖᒃᑯᐊ ᐊᖑᓇᓱᒃᑎᐅᖃᑦᑕᖅᑐᑦ ᓴᖅᑭᑎᑦᑎᔭᕆᐊᖃᖃᑦᑕᖅᓱᑎᒃ 

ᓄᓇᕗᑦ ᑐᙵᕕᒃᑯᑦ ᐃᓚᒋᔭᐅᔾᔪᑎᖓᑕ ᓈᓴᐅᑎᖓᓐᓂᑦ ᑖᒃᑯᐊ ᓂᐅᕐᕈᑎᖃᕋᓱᓕᕌᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕐᔪᐊᕐᓂᕐᒧᑦ. ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ. ᒥᔅ ᕿᓕᖅᑎ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐃᓕᓴᖅᓯᔪᒪᓪᓗᖓ ᐃᓕᔅᓯᓐᓄᑦ ᑕᕝᕙᓂ ᑐᙵᓱᒃᑎᑕᐅᖁᒋᓪᓗᒋᑦᑕᐅᖅ 

ᑐᙵᓱᑦᑎᓪᓚᕆᒃᑲᒃᑭ ᑖᒃᑯᐊ, ᐅᑯᐊᕋ ᑖᓐᓇ ᑕᐃᓯ ᐊᕐᓇᖅᑯᖅ ᐊᓂᒪ ᐱᓕᐅᑉ ᓄᓕᐊᖓ, ᐊᒻᒪᓗ ᐄᓇ ᖄᐱᒃ 

ᑖᕙᓂᒥᐅᑕᖅᑕᐅᖅ ᓄᓇᑦᑎᓐᓂ. ᑐᙵᓱᒋᑦ.  

 

>>ᐸᑦᑕᑐᖅᑐᑦ  

 

ᐊᒻᒪ ᑖᒃᑐ ᐋᓗᓘᖅ ᓄᓕᐊᖓ (ᔫᓇᔅ ᐋᓗᓘᑉ) ᒦᓇ ᐋᓗᓘᖅ, ᑕᒫᓂ ᐃᖃᓗᒻᒥᐅᖅ 

ᐃᑲᔪᖅᑎᓪᓚᕆᐊᓗᒋᖃᑦᑕᖅᑕᕋ ᑖᒃᑯᐊ ᑕᕝᕗᖓᖅᓯᒪᓂᖏᑦ ᐃᓕᓴᕆᔭᐅᖁᓪᓗᒋᑦ, ᑐᙵᓱᑦᑎᑕᐅᖁᓪᓗᒋᑦ 

ᓂᑯᕕᔾᔪᑎᒋᕙᕋ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᒃᑯᑦ):  ᑐᙵᓱᒋᔅᓯ ᑲᑎᒪᕐᔪᐊᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ. ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 073 - 6(2): ᐃᓐᓇᕈᖅᐸᓪᓕᐊᑦᑎᐊᕐᓂᖅ ᓄᓇᕗᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓐᓄᑦ. 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ, ᐅᖃᐅᓯᖃᖅᑲᐅᒐᒪ ᑲᑐᔾᔨᓗᑕ ᑐᕌᒐᓕᐊᖑᓯᒪᔪᓂᒃ 

ᓯᕗᓪᓕᐅᑎᑕᐅᓯᒪᔪᓂᒃ ᐃᓐᓇᕈᑦᑎᐊᕋᓱᓐᓂᕐᒥᒃ ᓄᓇᕘᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᑕᒪᓐᓇ ᐃᓐᓇᒃᑯᕕᓕᐅᕐᓂᖅ ᓄᓇᕘᒥ ᓄᓇᓕᕋᓛᓂᒃ ᐃᑲᔪᖅᓯᖅᑕᐅᖏᒻᒪᖔᑦ ᐆᒧᖓ 

ᒐᕙᒪᐅᔪᒧᑦ ᑐᕌᖅᑕᔅᓴᖏᓐᓄᑦ ᐃᓚᒋᔭᐅᖃᑕᐅᒍᓗᐊᖅᑐᓂ ᓯᕗᓪᓕᐅᒋᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑦᓱᒪ ᒥᒃᓵᓄᑦ ᐊᐱᖅᓱᖅᑑᓪᓗᐊᕐᒪᑦ. 

ᐅᖃᐅᓯᒃᓴᖃᓚᐅᖅᑎᓪᓗᒍᓗ ᐃᒃᐱᖕᓇᓚᐅᕐᒪᑦ ᑕᒪᓐᓇ ᖃᓄᑎᒋ ᐱᒻᒪᕆᐅᑎ’ᒪᖔᒎ. 

 

ᖃᐅᔨᒪᔪᖓ ᐊᒥᓱᑎᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐃᓄᑐᖃᕐᓂᑦ ᐃᑲᔪᕐᓂᖃᐅᕈᐊᖅᖢᑕ 

ᐊᑐᐃᓐᓇᖅᑕᖃᑦᑎᐊᕐᓂᖅᓴᐅᖁᔨᑉᓗᑕ ᐊᖏᖃᑎᒌᒃᑐᒍᑦ ᑭᓯᐊᓂ ᖃᓄᖅ, ᓇᐅᒃᑯᑦ, ᓱᓇ ᐱᓕᕆᐊᖑᓂᐊᖅᐸᑦ. 

 

ᐅᖃᖅᑎᑦᓯᔩ, ᐱᓕᕆᐊᖑᔭᕆᐊᖃᖅᑐᑦ ᐊᒥᓲᑎᑦᖢᒋᑦ ᓄᓇᕘᑉ ᐃᓗᐊᓂ ᐃᓄᑐᖃᕐᓄᑦ ᑐᕌᖓᔪᑦ ᐊᒥᓱᑦ 

ᐱᓕᕆᐊᖑᔭᕆᐊᓖᑦ ᐊᒻᒪᑦᑕᐅᖅ ᒪᒃᑯᒃᑐᓄᑦ, ᐊ’ᓂᐊᖅᑕᐃᓕᑎᑦᓯᓂᖅ, ᐃᓕᓐᓂᐊᖅᑐᓕᕆᓂᖅ, ᐃᓄᓕᕆᓂᖅ, 

ᐊᒥᓲᖕᒪᑕ ᐱᔭᒃᓴᕗᑦ. 

 

ᑕᐃᒪ, ᐊᑕᑕᒪᓐᓇ ᐱᔾᔪᑎᒋᑉᓗᒍ ᐊᑕᐅᑦᓯᒃᑯᓗᒃᑖᖅ ᑭᙴᒪᒋᔭᐅᔪᑦ ᐱᔭᐅᒍᐊᖅᓯᒪᔪᑦ ᐱᓕᕆᐊᓂᖅ ᐊᔪᕋᑉᑎᒍᑦ. 

ᑕᕝᕙᓂ ᑐᕌᒐᓕᐊᕆᓯᒪᔭᑉᑎ’ᓂᒃ ᐃ, ᓇᓗᓇᐃᖅᑕᐅᓯᒪᔪᖃᖅᑑᒐᓗᐊᖅ ᒪᕐᕉᖕᓂᒃ ᓴᓇᔭᐅᔪᒃᓴᐅᓂᐊᖅᑐᓂᒃ ᑕᒫᓂ 

ᐃᖃᓗᖕᓂ ᐊᒻᒪᓗ ᐃᖃᓗᒃᑑᑦᑎᐊᕐᒥ ᑭᓯᐊᓂ, ᐸᕐᓇᐅᒐᓕᐅᕆᐊᖃᕐᓂᕐᒥᒃᑕᐅᖅ ᐱᓕᕆᐊᖃᕐᓂᐊᕐᓂᕋᖅᓯᒪᒐᑉᑕ 

ᐸᕐᓇᐅᒐᓕᐅᕆᐊᖃᕐᓂᕆᔭᕗᑦ ᐱᔾᔪᑎᖃᓗᐊᖅᑐᖅ ᖃᓄᖅ ᐅᑭᐅᓄᑦ ᐊᒥᓱᓄᑦ ᑕᐅᑐᒋᐊᕐᓗᑕ ᑕᐅᑐᖅᑰᕆᐊᕐᓗᑕ 

ᐃᒻᒪᖃ ᐅᑭᐅᑦ ᐊᕙᑎᑦ (20) ᐊᒡᒋᖅᑐᑦ ᖃᓄᐃᑦᑐᓂᒃ ᑕᑯᒍᐊᕈᒫᖅᐱᑕ ᐱᔭᐅᒋᐊ…ᓴᖅᑭᑦᑐᖃᕆᐊᖃᕈᒫᖅᐸ 

ᓱᓇᓂᒃ?  

 

ᐅᑭᐅᓄᑦ ᐊᒥᓱᓄᑦ ᑐᕌᒐᖃᖅᑐᒥᑦ ᑖᕗᖓ ᐅᖓᕙᓄᑦ ᓂᕈᐊᖅᑕᐅᓂᕆᑦᑕᒐᖅᐳᑦ ᐅᖃᖅᑎᑦᓯᔨ ᐅᑭᐅᓄᑦ 

ᓯᑕᒪᒐᔮᖕᓄᑦ ᓂᕈᐊᖅᑕᐅᓂᖃᖅᑕᕋᑉᑕ. ᐸᕐᓇᐅᒐᖅᑕᖃᖏᓐᓂᖓ ᐅᑭᐅᓄᑦ ᐊᒥᓲᓂᖅᓴᕐᓄᑦ ᑕᒪᓐᓇ 

ᑭᙴᒪᒋᔭᐅᑦᑕᓚᐅᕐᒪᑦ ᒐᕙᒪᐅᓚᐅᖅᑎᖢᒋᑦ ᑕᓪᓕᒪᒋᔭᖓᓐᓂ ᑕᕝᕘᓇ ᐸᕐᓇᐅᒐᓕᐅᕐᓂᑦᑎᒍᑦ ᓱᓇᒃᑲᓐᓂᕐᓂᒃ 

ᐃᓄᑐᖃᐅᓯᕐᕕᒃᑲᓐᓂᕐᓂᒃ ᐃᓱᒪᓕᐅᖅᐸᓪᓕᐊᓕᕐᓗᑕ ᐸᕐᓇᐅᒐᓕᐅᕐᓂᐅᑉ ᐃᓗᐊᓂ ᑕᑉᑯᐊ ᒪᕐᕉᒃ 

ᓇᓗᓇᐃᔭᖅᑕᐅᓯᒪᔪᑦ ᓯᕗᓪᓕᐅᓂᐊᖅᑑᒐᓗᐃᑦ ᑭᓯᐊᓂ ᑭᓯᐊᓂ ᑭᖑᓂᐊᒍᑦ ᓇᓗᓇᐃᔭᐃᓂᖅ ᐊᔪᖅᑐᖓ ᒫᓐᓇ 

ᓱᓇᑦ, ᓇᓂ ᓇᑉᐸᖅᑐᖃᕋᔭᕐᒪᖔᑦ ᐃᓄᑐᖃᐅᓯᕐᕕᒃᑲᓐᓂᕐᓂᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᑲᔪᖅᓯᒐᒪ ᒐᕙᒪᒃᑯᑦ ᐅᖃᐅᓯᕆᓯᒪᔭᖓᓂᒃ 

ᐊᖏᕐᕋᖅᑎᓚᐅᕐᒪᕗᓂᒃᑯᐊᓚᔪᓂᒃ ᐃᓐᓇᑐᖃᐃᑦ ᐊᖏᕐᕋᖁᔭᐅᒻᒪᑕᐃᓛᒃ ᓄᓇᕘᒧᑦ.  

 

ᐅᑉᐱᕈᓱᑦᑐᖓ ᐃᓂᔅᓴᖅᑕᖃᓕᕋᐃᑉᐸᑦ ᓄᓇᕘᒻᒥ, ᐅᐊᑦᑎᐊᕈᐃᑦ … ᑐᑭᓯᓯᒪᒐᒪ ᐃᓂᔅᓴᖅᑖᕋᐃᒻᒪᑕ ᓄᓇᕘᒥ 

ᐸᖅᑭᑦᑎᕕᐅᔪᒥ ᐃᓐᓇᑐᖃᐃᑦ ᑕᒪᐅᖓ ᐊᐅᓪᓛᖅᑎᑕᐅᒍᓐᓇᐸᒃᑲᓗᐊᕐᒪᑕ. ᑕᕝᕙᓕ ᐊᑲᐅᖏᓕᐅᕈᑎᐅᒻᒪᑦ ᐅᓇ 

ᓄᓇᓕᓕᒫᐸᓗᐃᑦ ᓄᓇᕘᒥ ᐃᓐᓇᒃᑯᕕᖃᖏᒻᒪᑕ. 

 

ᐃᓐᓇᐃᑦ ᐊᖏᕐᕋᒥᓂᒃ ᐊᐅᓪᓚᕆᐊᖃᐸᑦᑐᑦ ᐱᓯᒪᔭᐅᓂᐊᕋᒥᒃ ᐊᖏᕐᕋᖓᑕ ᓯᓚᑖᓄᑦ. ᐊᓪᓛᓪᓗ ᓄᓇᕘᑉ 

ᓯᓚᑖᓄᑦ. ᒥᓂᔅᑕᐅᑉ ᐅᖃᐅᑎᒍᓐᓇᖅᑳᖓ ᖃᓄᐃᑦᑐᑦ ᖃᐅᔨᓴᕐᓃᑦ ᖃᓄᖅ ᖃᐅᔨᓴᖅᑕᐅᓯᒪᕙᑦ?  

 

ᖃᓄᐃᑦᑐᓄᑦ, ᖃᓄᐃᑦᑐᓂᒃ ᐃᓐᓇᕐᓂᒃ ᐃᓐᓇᕐᓄᑦ ᐸᖅᑭᑦᑎᕕᑦ ᐸᖅᑭᔭᐅᒍᓐᓇᕋᔭᖅᑐᓄᑦ 

ᓴᖅᑭᖅᑕᐅᔪᖃᕈᓐᓇᕋᔭᕐᒪᖔᑦ ᓄᓇᕘᒥ ᓄᓇᓕᕋᓛᖑᓂᖅᓴᐅᔪᓂᑦ, ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᑎᒍᑦ) ᑕᒪᐃᓕ ᒐᕙᒪᐅᕋᑖᔪᔪᓂᒃ ᐱᓕᕆᔪᕕᔾᔪᐊᕌᓘᔪᒻᒪᑕ 

ᐸᕐᓇᑦᑐᑎᒃ ᐃᓐᓇᒃᑯᕕᔅᓴᓄᑦ ᖃᐅᔨᓴᖅᑐᑎᒃ ᖃᓄᑎᒋ ᐱᑕᖃᕆᐊᖃᕐᓂᖃᕐᒪᖔᑦ ᑭᓯᐊᓂᓕ ᑕᐃᒃᑯᐊ 

ᐱᓕᕆᐊᕌᓘᔪᔫᒐᓗᐊᑦ ᑕᖅᑲᐅᖓ ᓴᖅᑭᖅᑕᐅᓯᒪᖏᒻᒪᑕ ᓱᓕ. 

 

ᐅᖃᖅᑏ, ᑕᒪᓐᓇ ᕿᒥᕐᕈᐊᖅᑕᕋᓗᐊᕗᑦ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ ᑭᓱᓂᒃ ᓴᖅᑭᖅᑎᕆᒍᓐᓇᕐᒪᖔᑦᑕ 

ᑕᑯᔅᓴᐅᔭᕆᐊᖃᕐᓂᖓᐃᓛᒃ ᐃᓱᒪᒋᓗᒍ.  ᐊᒻᒪᑦᑕᐅᖅ ᓯᕗᒧᐊᒋᐊᖁᔨᓪᓗᑕ ᑲᔪᓰᓐᓇᖁᔨᓪᓗᑕ 

ᐅᖃᖃᑎᒌᑦᑎᐊᕐᓂᐊᓘᓕᖅᑐᒥᑦ ᓄᓇᕘᒥ ᐃᓐᓇᑐᖃᐃᑦ ᐱᓪᓗᒋᑦ ᖃᓄᖅ ᐸᖅᑭᔭᐅᓲᖑᒻᒪᖔᑕᓗ. 

 

ᑖᔅᓱᒥᖓᑐᐊᖑᖏᒻᒪᑦ ᓯᕗᓂᑐᖃᑦᑎᓐᓄᑦ ᐸᖅᑭᑦᑎᕝᕕᐅᔪᓂᒃ ᐆᒥᖓᑦᑕᐅᖅ ᐃᒡᓗᓕᕆᓂᕐᒧᑦ ᐊᑦᑐᐃᓯᖕᒥᖕᒪᑦ 

ᓂᖃᐃᓲᑎᔅᓴᓕᕆᓂᕐᒥᑦ ᐃᑲᔫᓯᐊᓕᕆᓂᕐᒥᑦ ᐊᑦᑐᓯᒻᒥᒻᒪᑦᑕᐅᖅ ᑭᐅᓂᐊᖅᑕᕋᓗᐊᕋᐃᓐᓇ ᒪᓕᒐᓕᐅᖅᑎ. 

 

ᐅᓂᒃᑳᓕᐊᒥᓃᓪᓗ ᓴᖅᑭᖅᑕᐅᖃᑦᑕᖅᓯᒪᔪᐃᑦ ᑭᓱᓗ ᐱᑕᖃᕆᐊᖃᕐᒪᖔᑕ ᖃᐅᔨᓴᕐᓂᐅᓯᒪᔪᐃᑦ 

ᑲᑐᔾᔨᖃᑎᖃᕕᐅᑎᔅᓯᒪᓪᓗᑎᓪᓗ BC−ᑯᓐᓂᑦ ᐊᖏᕈᑎᑎᒍᑦ ᐃᑲᔪᖅᑎᑕᐅᓯᒪᓚᐅᖅᑐᑦ ᐱᓕᕆᐊᕆᓯᒪᔭᖏᓪᓗ 

ᑕᐃᒃᑯᐊ ᐃᓱᒪᒋᓪᓗᒋᑦ ᐊᐱᖅᓱᖃᑦᑕᕈᓘᔭᖅᓯᒪᔪᐃᑦ ᐊᒻᒪᑦᑕᐅᖅ ᓴᖅᑭᕋᔅᓴᐅᒻᒪᖔᖅ ᖃᐅᔨᓴᖅᓯᒪᓪᓗᑎᒃ 

ᓇᓖᕌᕋᔅᓴᓂᑦ ᐊᐅᓚᑦᑎᔨᓄᑦ ᓴᖅᑭᓯᒻᒪᕆᔪᔪᑦ ᖃᓄᐃᑦᑐᓂᒃ ᐸᖅᑭᑦᑎᕕᓐᓂᑦ ᓴᖅᑭᖅᑐᖃᕈᓐᓇᕋᔭᕐᒪᖔᑦ. 

 

ᐱᓕᕆᐊᖑᓯᒪᔪᖅ ᑕᒪᓐᓇ, partnership BC−ᑯᓐᓄᐃᓐᓇᕈᔪᖅ ᐊᔅᓱᐊᓗᒃ ᐱᓕᕆᐊᖑᓯᒪᓪᓗᓂ. ᐃᓐᓇᑐᖃᐃᑦ 

ᐸᖅᑭᔭᐅᓂᖏᑦ ᐱᓪᓗᒋᑦ ᒐᕙᒪᕆᔪᔭᑦᑎᓐᓂ ᐅᖃᐅᓯᐅᖃᑦᑕᕐᓂᕆᔪᔭᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᖢᒍ ᑮᓇᐅᔭᑦ ᐊᑭᑐᔪᖅᑐᕈᑎᒃᓴᓄᑦ 

ᕿᓗᖅᑭᑦᑖᖃᑦᑕᕐᓂᖏᑦ ᖃᐅᔨᒪᓪᓗᒋᑦ ᐊᒻᒪᓗ ᑕᒪᒃᑯᐊ ᐱᓇᐃᓗᑕᐃᑦ ᐊᒥᓲᓪᓗᑎᒃ ᑕᒪᒃᑯᓄᖓ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑏᑦ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᐊᖅᑐᑦ ᒪᑭᑕᑦᑎᐊᖁᓪᓗᒋᑦ ᐱᓕᕆᐊᕆᔭᐅᔪᑦ 

ᑕᐃᒪᐃᒃᑲᓗᐊᖅᑎᓪᓗᖓ ᐃᑲᔫᑎᑦ ᑕᒪᒃᑯᐊ ᐅᓄᕈᓘᔭᕐᒥᔪᑦ ᐊᑐᕈᓐᓇᕐᒥᔭᕗᑦ ᓄᓇᓕᖕᓂ, 

 

ᑕᒪᒃᑯᐊ ᒥᑭᓐᓂᖅᓴᐃᑦ ᐱᓕᕆᐊᖑᑎᑕᐅᔪᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓖᑦ ᑭᙴᒪᔭᐅᔪᑦ ᒪᓕᒡᓗᒋᑦ ᐃᓚᒌᑦ 

ᑲᑎᙵᔪᓐᓇᕐᓂᐊᕐᒪᑕ ᓇᓖᕌᕈᑎᓂᒡᓗ ᐊᑐᐃᓐᓇᕈᐃᓯᒪᓗᑎᒃ ᐸᖅᑭᓂᕐᒧᑦ ᑐᕌᖓᔪᑦ ᓄᓇᓕᖕᓂᓪᓗ 

ᐃᖅᑲᓇᐃᔭᖅᑏᑦ. 

 

ᒥᓂᔅᑕᖃᐃ ᒥᓂᔅᑕᐅᖃᑎᒥᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᐊᖅᐳᖅ ᓇᓖᕌᕈᑎᓂᒃ ᓴᖅᑭᑦᑐᖃᕐᓂᐊᕐᒪᑦ ᐃᓐᓇᐃᑦ 

ᐸᖅᑭᔭᐅᓂᖏᑦ ᐱᓪᓗᒋᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ ᐅᓂᒃᑳᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, (ᑐᓵᔨᑎᒍᑦ) ᑕᐃᒪᙵᓕᒫᖅ ᐊᐱᖅᓱᖅᑕᐅᓕᕌᖓᒪ ᑖᓐᓇ 

ᐱᖓᔪᒋᔭᐅᓕᖅᑐᖅ ᐃᒪᐃᓕᐅᕐᓂᐊᖅᐱᑦ ᐊᖏᕐᓂᐊᖅᐲᑦ−ᓚᓪᓗᓂ ᐅᕙᓐᓄᑐᐊᖃᐃ ᑕᐃᒪᐃᓕᐅᖅᑕᐅᖃᑦᑕᖅᐳᖓ. 

 

>>ᐃᒡᓚᖅᑐᑦ 

 

ᐄ, ᐃᒪᐃᓕᐅᕐᓂᐊᖅᐳᖔᓚᔪᒥᓇᖅᑑᒐᓗᐊᖅ ᑭᓯᐊᓂ ᑕᐃᒪᐃᓕᔾᔮᖏᑦᑐᖓ ᐱᔾᔪᑎᖃᖅᖢᖓ ᐆᒥᖓ … ᑕᐃᒃᑯᐊ 

ᑐᕌᒐᑦ ᐱᔭᒃᓴᖅᑖᕆᓯᒪᔭᑦᑎᓐᓂᒃ ᐋᖅᑭᒃᓱᓚᐅᖅᓯᒪᕗᑦ ᐱᐅᓂᖅᐹᖑᓪᓗᑎᒡᓗ ᑕᒪᓐᓇ ᑲᒪᒋᔭᐅᑦᑎᐊᖁᓪᓗᒍ ᓲᕐᓗ 

ᒐᕙᒪᓕᕆᔨᒃᑯᑦ  

ᓯᕗᑲᑦᑕᖅᑎᒋᔭᐅᓗᑎᒃ ᐃᓐᓇᐃᑦ ᐸᖅᑭᔾᔪᓯᕆᓂᐊᖅᑕᖏᓐᓂᒃ ᐋᖅᑭᒃᓯᓗᑎᒃ. ᐊᕗᖓᐅᔾᔨᓯᒪᔪᑦ 

ᑕᑯᓐᓇᑐᐃᓐᓇᙱᓪᓗᒋᑦ ᐃᒡᓗᓕᕆᓂᖅ ᐃᑲᔪᖅᑕᐅᓂᖏᑦ ᐅᓄᖅᑐᑦ ᑕᒪᒃᑯᐊ ᕿᒥᕐᕈᓇᒍᒥᓇᖅᑐᑦ ᑕᐃᒪᓐᓇ 

ᐃᒪᐃᓕᐅᕐᓂᐊᖅᐳᖔᓚᒍᒪ ᐅᖃᓪᓚᖃᑎᒋᓗᒋᓪᓗ ᒥᓂᔅᑕᐅᖃᑎᒃᑲ. 

ᐅᓄᒃᑲᓐᓂᖅᑐᑦ ᑕᐃᒪ ᑎᒥᐅᔪᑦ ᐃᓚᒋᔭᐅᔭᕆᐊᓖᑦ ᐃᓄᐃᓪᓗ. ᑕᐃᒪᓐᓇ ᐱᓇᓱᕐᑐᒍᑦ ᐋᖅᑭᒃᓱᐃᔪᓐᓇᕐᓂᐊᕋᑦᑕ 

ᑐᑭᒧᐊᕈᑎᓂᒃ. ᓲᕐᓗ ᑎᒥᐅᔪᑦ ᐃᓐᓇᐃᑦ ᐃᓚᖏᑦ ᐃᓚᐅᔪᓐᓇᖁᓪᓗᒋᑦ ᐅᖃᐅᔾᔭᐅᓗᑕᓗ ᖃᓄᐃᑦᑐᓂᒃ 

ᑕᑯᔪᒪᖕᒪᖔᖏᑦ. ᐃᒪᐃᓕᐅᕐᓂᐊᖅᑐᖔᓚᒍᒪᙱᑦᑐᖓ ᑭᓯᐊᓂ ᖃᐅᔨᒪᓪᓗᒍ ᐊᒃᓱᕉᑎᖃᓪᓚᕆᒃᑐᖅ ᑖᔅᓱᒥᖓ. 

ᒪᑐᐃᖓᑦᑎᐊᕈᒥᓇᖅᑐᖅ ᒪᑐᐃᖓᑦᑎᐊᖅᑐᒍᓪᓗ ᖃᓄᖅ ᑕᒪᓐᓇ ᑕᑯᓐᓇᖅᑕᐅᖕᒪᖔᑦ. ᑕᕝᕙᓂ 

ᒪᓕᒐᓕᐅᖅᑎᓕᒫᓂᑦ ᑐᓴᕈᒥᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᒧᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 074 - 6(2): ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑎᑦᑎᖃᑦᑕᕐᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᑐᕌᖅᑎᑦᑐᒪᓪᓗᒍ 

ᐊᐱᖅᑯᑎᒐ. ᐃᒪᐃᓕᐅᕐᓂᐊᖅᐳᑏᓚᔪᒪᓇᖓ.  

 

ᐅᖃᐅᓯᕆᕈᓘᔭᖃᑦᑕᖅᓯᒪᒐᑦᑎᒃᑯᑦ ᑕᒪᑐᒥᖓ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ ᐃᒡᓗᓕᕆᔨᕐᔪᐊᒃᑯᑦ 

ᑳᓐᑐᕌᑎᑦᑎᖃᑦᑕᕐᓂᖏᑦ ᒪᑯᓄᖓ ᐃᒡᓗᕐᔪᐊᓄᑦ ᓴᓇᔭᐅᔭᕆᐊᖃᖅᑐᓄᑦ ᐊᒻᒪᓗ ᒥᓂᔅᑕ ᖃᐅᔨᒪᔪᒃᓴᐅᕗᖅ 

ᐅᓂᒃᑳᖅᑕᖃᓚᐅᕐᒪᑦ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ ᑲᔪᓯᑎᑦᑎᓚᐅᖅᓯᒪᙱᒻᒪᑕ ᐸᖕᓂᖅᑑᕐᒥ, ᑕᓗᕐᔪᐊᕐᒥ, 

ᐃᖃᓗᖕᓂᓗ. 

 

ᐄ, ᐱᕐᔪᐊᖑᓇᓱᒋᓐᓈᔪᖓ ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓗᓂ ᑕᐃᒃᑯᓂᖓ ᐅᓂᒃᑳᑦ ᐃᓗᐊᓂ 

ᑎᑎᕋᖅᑕᐅᓯᒪᔪᓂᒃ ᖃᐅᔨᒪᓪᓗᖓᓗ ᑕᐃᔅᓱᒪᓂ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᓚᐅᖅᓯᒪᙱᒻᒪᑦ. ᒫᓐᓇ ᑕᐃᒪ 

ᐅᓂᒃᑲᐅᓯᕆᔪᓐᓇᖅᓯᕙᖏᑦ. ᐅᖃᖅᑎ, ᐱᕙᓪᓕᐊᔪᓂᒃ ᐅᖃᓕᒫᓚᐅᕋᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ 

ᓄᖅᑲᖅᑎᑕᐅᓚᐅᖅᓯᒪᔪᑦ ᓴᓇᔭᐅᔪᒪᔪᑦ ᐊᑭᑐᓗᐊᕐᓂᖏᑦ ᐱᓪᓗᒋᑦ? ᖃᓄᕐᓕᑭᐊᖅ ᑕᒪᓐᓇ ᐱᓕᕆᐊᖑᓂᐊᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ, 

ᐅᓄᖅᑐᓂᒃ ᐱᔾᔪᑎᒃᓴᖃᐅᖃᑦᑕᖅᑐᒍᑦ ᓄᖅᑲᖅᑎᑦᑎᔭᕌᖓᑦᑕ ᑳᓐᑐᕌᒃᓴᓂᒃ ᖃᐅᔨᒪᔭᕆᐊᖃᖅᖢᑕᓗ ᐅᓄᖅᑐᓂᒃ 

ᐱᔾᔪᑎᖃᖃᑦᑕᕋᑦᑕ ᐊᑭᑐᓗᐊᕐᓂᖏᑦ ᐃᓚᒋᔭᐅᓪᓗᒍ. ᑕᐃᒃᑯᐊ ᑳᓐᑐᕌᒃ ᓄᖅᑲᖅᑎᑕᐅᓚᐅᖅᓯᒪᔪᑦ ᐅᖃᖅᑏ. 

 

ᖃᐅᔨᒪᔭᕆᐊᖃᖅᑐᒍᑦ ᒪᑯᓄᖓ ᑕᐃᒃᑯᐊ ᑳᓐᑐᕌᒃᓴᐃᑦ ᕿᒥᕐᕈᓇᒃᖢᒋᑦ ᒪᕐᕉᖕᓄᑦ ᐱᓇᓱᐊᕈᓯᕐᓅᖃᑦᑕᕐᒪᑦ ᑭᓯᐊᓂ 

ᓄᕙᒡᔪᐊᕐᓇᖅ ᑕᒪᓐᓇᐅᑎᓪᓗᒍ ᐃᖅᑲᓇᐃᔭᙱᑦᑐᑦ ᐊᖏᕐᕋᒥᓂ ᐃᖅᑲᓇᐃᔭᕆᐊᖃᖅᑐᑦ ᑕᒪᒃᑯᐊᓗ 

ᐅᐸᒍᓐᓇᙱᑦᑐᑦ ᓄᕙᒡᔪᐊᖕᓇᖃᕐᓂᓂ ᐱᔾᔪᑎᒋᓪᓗᒍ, ᐅᑯᐊ ᐱᔾᔪᑎᒃᓴᐅᙱᑦᑐᑦ ᑭᓯᐊᓂ ᑕᒪᓐᓇ 

ᐊᖅᑯᓵᓚᐅᖅᓯᒪᒐᑦᑎᒃᑯᑦ ᑕᐃᔅᓱᒪᓂ ᖃᐅᑕᒫᖅᓯᐅᑎᐅᓚᐅᖅᓯᒪᙱᒻᒪᑕ ᑕᐃᒃᑯᐊ ᐅᓪᓗᐃᑦ. 

 

ᐊᒻᒪ ᑕᒪᓐᓇ ᐃᒡᓗᓕᐅᕐᓂᐅᑉ ᐊᑭᖓ ᐱᓗᐊᕐᓗᒍ ᓄᖅᑲᐅᔾᔭᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᒧᑦ ᑕᒪᑐᒪᓂ ᐊᐱᕆᓚᐅᖅᖢᖓ ᐃᖃᓗᐃᑦ 

ᐊᒃᓱᕉᑎᖃᓪᓚᕆᒃᑐᑦ ᑕᒪᒃᑯᐊ ᐃᒡᓗᓕᐅᖅᑕᐅᔭᕆᐊᓖᑦ ᐱᓪᓗᒋᑦ. ᒪᓕᒐᓕᐅᖅᑎᐅᖃᑕᐅᓪᓗᖓ 

ᐃᓱᒫᓘᑎᖃᓪᓚᕆᒃᑐᖓ ᑕᒪᒃᑯᐊ ᐱᙳᖅᑎᑦᑐᓐᓇᙱᒃᑯᑦᑎᒃᑯᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ 

ᖃᐅᔨᒪᓪᓚᕆᐊᓘᙱᑦᑐᖓ.  

 

ᑭᓯᐊᓂ ᑖᓐᓇ ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐸ 2021ᒥ ᑕᐃᓐᓇ ᑕᐃᒃᑯᐊ ᑳᓐᑐᕌᒃ 

ᓄᖅᑲᖅᑎᑕᐅᓚᐅᖅᑎᓪᓗᒋᑦ ᑭᓱᓂᒃ ᐃᓕᑉᐹᓪᓕᐅᑎᒋᔭᐅᓚᐅᖅᐸ?  

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑳᑦᑐᕌᒃᓴᐃᑦ ᑕᒪᒃᑯᐊ ᑕᖅᑲᐅᙵᖅᑕᐅᑎᓪᓗᒍ 

ᐃᓕᑉᐹᓪᓕᐅᑎᒌᓐᓇᐅᔭᖅᑐᒍᑦ ᐃᓗᓕᑯᓘᔭᖏᑦ ᑕᐃᒃᑯᐊ ᐃᓕᑉᐹᓪᓕᐅᑎᒋᖃᑦᑕᖅᑐᕗᑦ 

ᐅᖃᐅᓯᕆᔭᐃᓐᓇᕈᓐᓇᙱᑕᕋᓗᐊᒃᑲ ᐃᓚᖏᑦ ᐊᑐᕋᔪᒃᑕᕗᑦ ᑕᐃᒃᑯᐊ ᐱᕙᓪᓕᐊᔪᖅᑎᒎᓚᐅᖅᑐᑦ ᓱᓕᔪᓂᒃ 

ᑐᙵᕕᖃᐃᓐᓇᓚᐅᙱᒻᒪᑦ. ᓲᕐᓗ ᐅᖃᖅᓯᒪᔪᖃᓚᐅᕐᒪᑕ ᒪᓕᒐᓕᐅᖅᑎᐅᑉ ᐃᖅᑲᓇᐃᔭᖅᑎᒥᒃ 

ᐅᖃᓪᓚᖃᑎᖃᖅᑳᖅᖢᖓ ᑕᐃᒃᑯᐊ ᑲᒻᐸᓂᐅᔪᑦ ᐊᐱᕆᓚᐅᙱᑦᑐᑦ ᑕᐃᒃᑯᐊ ᑲᒻᐸᓂᓂᙶᖅᑐᑦ ᐊᔾᔨᖏᓐᓂᒃ 

ᐱᓯᒪᔪᖓ ᐊᒻᒪᓗ ᓄᖅᑲᖅᑎᑦᑎᓂᕋᓚᐅᖅᖢᓂ ᑳᓐᑐᕌᒃᓴᒥᖕᓂᒃ ᐊᑭᑭᓗᐊᕐᓂᖓ ᐱᔾᔪᑎᒋᓪᓗᒍ. 

ᑕᐃᒪᐃᓕᖓᓚᐅᖅᐳᖅ. 

 

ᑕᕝᕙᓂ ᑭᓯᐊᓂ ᐃᓕᐹᓪᓕᐅᑎᒋᔭᕗᑦ ᖃᓄᖅ ᐱᐅᓯᑎᒋᐊᒃᑲᓐᓂᕈᓐᓇᕐᒪᖔᑦ ᕿᒥᕐᕈᓇᒋᐊᖃᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᐅᖅᑲᐅᑎᓪᓗᒍ ᒥᓂᔅᑕᕆᔭᐅᔪᖅ ᐃᖅᑲᐅᒪᕗᖅ ᑕᐃᒃᑯᐊ 

ᑎᑎᕋᖅᑕᐅᓚᐅᖅᑐᑦ ᒫᑦᓯ 18 ᐅᖃᖅᓯᒪᖕᒪᑕ ᓰᐱᓰᒃᑯᑦ ᐊᔪᐃᓐᓈᖃᓚᐅᖅᓯᒪᖕᒪᑕ ᐱᕙᓪᓕᐊᔪᑦ ᐊᔾᔨᖏᓐᓂᒃ 

ᐱᔪᒪᓪᓗᑎᒃ. ᑲᒥᓯᓇᒧᑦ ᑎᑎᕋᕋᒥ ᒥᓂᔅᑕ ᐅᖃᓚᐅᖅᓯᒪᔪᖅ ᐊᑐᓕᖁᔭᓕᐅᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 

ᒪᓕᒐᖅᑎᒍᑦ ᐃᓱᒪᖅᓱᕈᓐᓇᕐᓂᕐᒥᒃ ᑐᙵᕕᖃᕐᓂᖏᓐᓂᒃ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᐊᑐᓕᖁᔭᓕᐊᕆᔭᐅᓚᐅᖅᑐᖅ ᖃᓄᐃᓕᖓᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᓇᖅᓯᑦᑎᐊᕈᓐᓇᖅᑕᕋ ᓈᒻᒪᒃᓯᒃᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᑎᒃᑯᑦ ᐊᐱᖅᑯᑏᑦ, ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 075 - 6(2): ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑎᑦᑎᖃᑦᑕᕐᓂᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕈᓐᓇᕐᒪᑦ. ᐅᖃᐅᓯᖃᕈᒪᔪᖓ 

ᑕᐃᒃᑯᐊ ᑕᓗᕐᔪᐊᕐᒧᑦ ᐃᒡᓗᓕᐅᕐᓂᐊᕐᓂᕐᒧᑦ ᑳᓐᑐᕌᒃᓴᐃᑦ ᓄᖅᑲᖅᑎᑕᐅᓂᖏᑦ. ᓇᒡᒐᔾᔭᒥ ᑲᑎᒪᕐᔪᐊᖅᑎᓪᓗᑕ 

ᐊᕐᕕᐊᑦ ᓂᒋᐊ ᒪᓕᒐᓕᐅᖅᑎ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᐊᐱᖅᑯᑎᖃᓚᐅᕐᒪᑦ ᒪᑯᐊ 

ᐊᑭᑐᔪᖅᑐᑦ ᐃᒡᓗᓕᐅᕐᓂᐊᕐᓃᓪᓗ ᑕᐃᒃᑯᐊ ᐱᔪᒥᒃᓱᖅᑐᑦ ᐊᑭᑐᓗᐊᓚᐅᕐᓂᖏᑦ. 

 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᒪᓕᒐᖃᑕᐅᖅᐸᑦ ᑕᒪᒃᑯᐊ ᐃᒡᓗᓄᑦ ᑳᓐᑐᕌᒃᓴᐃᑦ ᓄᖅᑲᖅᑎᑕᐅᔭᕆᐊᖃᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ 

ᑕᖅᑲᐅᙵᐃᔭᕌᖓᒥ ᐊᑐᕈᒫᕐᓂᐊᖅᑐᓂᒃ ᓴᓂᕐᕙᐃᖃᑦᑕᖅᑐᒍᑦ. ᑕᐃᒃᑯᐊ ᑭᓯᐊᓂ ᐃᒡᓗᓕᐅᕈᒪᔪᑦ ᑳᓐᑐᕌᒃᓴᓂᒃ 

ᐱᓇᓱᒃᑐᑦ ᐊᑭᑐᓗᐊᖅᑐᕐᔪᐊᒻᒪᕆᐊᓘᓚᐅᕐᒪᑕ ᑕᒪᑐᒪᓂ ᓄᖅᑲᖅᑎᓚᐅᖅᑕᕗᑦ ᑳᓐᑐᕌᒃᓴᐃᑦ 

ᑐᓐᓂᖅᑯᑎᒋᙱᖦᖢᑎᒃᑯᑦ ᑮᓇᐅᔭᖅᑐᕈᑎᖏᓐᓂᒃ ᐱᓯᒪᙱᓐᓇᑦᑕ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᓂᐊᕐᒪᑕ ᓂᕈᐊᖅᑎᒃᑲ ᑖᓐᓇ ᒥᓂᔅᑕᕆᔭᐅᔪᖅ 

ᐊᐃᑦᑖᕈᓱᒡᔪᐊᖅᑐᒻᒪᕆᐅᓚᐅᖅᓯᒪᖕᒪᑕ ᑕᐃᒃᑯᐊ ᓂᕈᐊᖅᑎᒃᑲ ᑳᓐᑐᕌᒃᓴᐃᑦ ᐃᒡᓗᓕᐅᕐᓂᕐᒧᑦ ᒪᕐᕉᖕᓄᑦ ᐊᕐᕌᒎᖕᓄᑦ 

ᓄᖅᑲᖅᑎᑕᐅᓯᒪᓕᖅᑐᑦ ᐊᒻᒪᓗ ᐃᒡᓗᓕᐅᓚᐅᖅᓯᒪᙱᓕᖅᖢᑎᒃ 7ᓄᑦ ᐊᕐᕌᒍᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓇᓪᓕᐊᒃ ᑳᓐᑐᕌᒃᑕᕋᓱᒃᑐᑦ ᐅᖓᑕᐅᔾᔨᓚᐅᕐᒪᖔᖏᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ?  

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᕈᒫᕐᓂᐊᖅᑐᑦ, ᐃᓛᒃ ᐅᓄᙱᓗᐊᕌᖓᑦᑕ 

ᐃᓱᒪᓕᐅᕈᑎᒋᓗᒋᑦ ᑭᓯᐊᓂ ᑕᐃᒪᓐᓇᐅᓲᖅ. ᓄᖅᑲᖅᑎᑦᑎᒍᑦᑕ ᐃᒡᓗᓕᐊᖑᓂᐊᕋᓗᐊᖅᑐᒥᒃ ᓇᓕᐊᑐᐃᓐᓇᕐᓂᒃ 

ᓄᓇᓕᖕᓂ ᐃᒡᓗᓕᐅᒃᑲᓐᓂᔾᔮᕈᓐᓃᖅᑐᒎᓚᙱᑦᑐᒍᑦ. 

 

ᐱᓕᕆᕕᒃᐳᑦ ᐃᒡᓗᓕᕆᔨᕐᔪᐊᒃᑯᑦ ᖃᓄᖅᑑᕈᑎᖃᖅᑐᑦ ᐃᒡᓗᑭᒃᓴᕐᓂᖅ ᑕᒪᓐᓇ ᓄᓇᕗᑦ ᐱᓪᓗᒍ ᐊᒻᒪᓗ ᑕᐃᒃᑯᐊ 

ᐃᒡᓗᓕᐅᕐᕕᐅᓂᐊᓚᐅᖅᓯᒪᔫᒐᓗᐊᑦ ᓄᖅᑲᖅᑎᑕᕕᓃᑦ ᖃᓄᖅᑑᕈᑎᒋᒃᑲᓐᓂᕐᓗᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑯᖏᓪᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ ᓂᕈᐊᖅᑎᓐᓄᑦ. ᐅᖃᖅᑎ, 

ᑐᑭᓯᐊᓂᙱᑦᑐᖓ ᑭᓇ ᑭᖑᓪᓕᖅᐸᐅᓪᓗᓂ ᓄᖅᑲᖅᑎᑦᑎᔪᓐᓇᕐᒪᖔᑦ ᑳᓐᑐᕌᒃᓴᓂᒃ.  

 

ᖃᐅᔨᒪᓂᐊᕋᑦᑕ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓇ ᐃᓱᒪᓕᐅᖅᑎᒋᔭᐅᖃᑦᑕᕐᒪᖔᑦ ᐃᒡᓗᓕᐅᕐᓂᐊᕐᓂᕐᒧᑦ 

ᑳᓐᑐᕌᒃᓴᖅ ᓄᖅᑲᖅᑎᑕᐅᓂᐊᕐᒪᖔᑦ, ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓ? ᑖᓐᓇ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᒥᓂᔅᑕᐃᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔩᑦ? ᓇᓪᓕᐊᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᓂᖓ ᐊᑐᐃᓐᓇᕈᐃᕈᓐᓇᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 076 - 6(2): ᐃᓄᑐᖃᐃᑦ ᐃᑲᔫᑎᖏᓐᓄᑦ ᐅᖃᓕᒫᒐᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᕐᓄᑦ ᒥᓂᔅᑕᕆᔭᐅᔪᒧᑦ ᐊᐱᕆᔪᒪᔪᖓ. ᑕᐃᒃᑯᐊ 

ᐅᖃᓕᒫᓚᐅᖅᓯᒪᒐᒃᑭᑦ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᐃᑲᔫᑎᒃᓴᒃᑲᓐᓃᑦ. ᐅᓇ ᓯᕗᓪᓕᖅᐹᖅ ᐊᐱᖅᑯᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓇᓃᓐᓂᐊᕐᒪᖔᑦ ᐃᓐᓇᕐᓄᑦ ᑐᕌᖓᔪᑦ ᐊᐅᓚᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ ᑖᔅᓱᒥᖓ. ᑖᓐᓇ 

ᐋᖅᑭᒃᑕᐅᓯᒪᓕᓚᐅᖅᓯᒪᔪᖅ ᑐᕌᒐᐅᔪᓐᓇᖅᑐᓄᑦ ᐃᓐᓇᕐᓄᑦ ᐅᖃᓗᒡᕕᐅᔪᓐᓇᖅᑐᓄᑦ 

ᑐᑭᓯᒋᐊᕐᕕᐅᔪᓐᓇᖅᑐᓄᓪᓘᓐᓃᑦ ᕿᒥᕐᕈᔭᐅᓚᐅᖅᑐᑦ ᐊᒻᒪ ᕿᒥᕐᕈᔭᐅᒃᑲᓐᓂᕐᓂᐊᖅᑐᖅ ᑖᒃᑯᐊ ᐱᓕᕆᖃᑎᒋᓗᑎᒍᑦ 

ᒐᕙᒪᓕᕆᔨᒃᑯᑦ ᑕᒻᒪᖅᓯᒪᙱᑦᑐᓂᒃ ᐋᖅᑭᑦᑎᐊᖅᓯᒪᔪᓂᒃ ᑎᑎᕋᖅᓯᔪᒪᒧᑦ ᑖᓐᓇ ᕿᒥᕐᕈᔭᐅᕙᓪᓕᐊᑐᐃᓐᓇᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕆᒐᓗᐊᖅᑕᕋ ᒐᕙᒪᒃᑯᑦ ᐸᕐᓇᑦᑑᒐᓗᐊᑦ. ᐃᓐᓇᕐᓄᑦ 

ᐸᕐᓇᐅᑎᒥᒃ ᖃᓄᖅᑑᕈᑎᑦᓴᒥᒃ ᑖᓐᓇ ᐃᑲᔪᕈᑎᐅᓗᐊᖅᑐᒥᓪᓕ ᐃᓐᓇᕐᓄᑦ ᐅᖃᐅᓯᖃᖅᑐᖓ ᐊᒻᒪ ᒫᑦᓯᒥ ᒥᓂᔅᑕ 

ᐅᖃᔪᒻᒪᑦ ᕿᒥᕐᕈᓛᕐᓂᖓᓂᒃ ᐅᖃᓕᒫᒐᕐᒥᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᕙᓪᓕᐊᔭᐅᓯᒪᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᐅᖃᖅᑎᑦᑎᔩ, ᖁᔭᓐᓇᒦᒡᓗ ᐊᐱᖅᑯᑎᒋᒃᑲᓐᓂᕋᕕᐅᒃ. ᓇᓗᓇᐃᒃᑲᓐᓂᕐᓗᒍ ᒫᓐᓇ 

ᐃᓕᖅᑯᓯᓕᕆᔨᒃᑯᓐᓂᒃ ᐃᓕᖅᑯᓯᓕᕆᔨᒃᑯᑦ ᐱᓕᕆᔨᖏᓐᓂᒃ ᑕᒪᒃᑯᐊ ᑎᑎᕋᖅᓯᒫᓂᒃᑐᑦ 

ᑕᐃᒪᓐᓇᓪᓚᑦᑖᖑᒐᓗᐊᕐᒪᖔᑦ ᖃᐅᔨᓴᖅᑕᐅᕙᓪᓕᐊᔪᑦ ᐊᒻᒪ ᑐᖅᑲᖅᑕᕐᕕᐅᔪᐃᑦ ᐊᔾᔨᒋᔪᓐᓃᖃᑎᒋᒻᒪᒋᑦ 

ᓄᖅᑲᖃᑦᑕᖅᑐᓄᑦ. ᑭᖑᕝᕕᖅᑎᐅᔪᓂᒃ ᑎᑎᕋᖅᓯᒪᙱᑦᑐᑦ ᐋᖅᑭᒃᓱᖅᑕᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᒻᒧᑦ ᒥᓂᔅᑕ ᕿᒥᕐᕈᒍᓐᓇᖅᓯᒪᕚ ᐊᑐᐃᓐᓇᐅᓂᖓᓂᒃ  

ᐅᖃᓕᒫᒐᖅ ᐱᒍᓐᓇᖅᓯᒻᒪᑦ ᐊᑐᐃᓐᓇᐅᓯᒪᓕᕐᖓᑦ ᐊᒻᒪᓗ ᑎᒥᐅᔪᓂᒃ ᑭᓱᓂᓪᓘᓐᓃᒃ ᐃᖅᑲᓇᐃᔮᓂᒃ 

ᓇᓗᓇᐃᖅᓯᓯᒪᔪᖃᖅᐸ ᐊᑐᐃᓐᓇᐅᑦᓯᐊᑲᓐᓂᕈᓐᓇᖁᓪᓗᒋᑦ ᑕᒪᒃᑯᐊ ᐱᒻᒪᕆᐅᔪᑦ ᐅᖃᓕᒫᒐᒃᓴᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᑎᑎᖅᑲᖅ ᑎᑎᕋᖅᑕᐅᕙᓪᓕᐊᑐᐃᓐᓇᕐᓂᖓᓄᑦ 

ᐱᓕᕆᔨᕗᑦ ᐊᒥᒐᖃᑦᑕᕐᓂᖏᓐᓄᑦ ᑎᓕᓯᓯᒪᒐᓗᐊᖅᑐᒍᑦ ᑖᒃᑯᐊ ᑐᖅᑲᖅᑕᕐᕕᐅᔪᓐᓇᖅᑐᐃᑦ 

ᑕᒻᒪᖅᓯᒪᙱᑦᑕᕆᐊᒃᓴᖏᓐᓂᒃ ᐊᒻᒪ ᑖᓐᓇ ᑕᐃᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᔭᕆᐊᒃ 

ᐊᑐᐃᓐᓇᐅᒐᓗᐊᕆᐊᒃᓴᖏᓐᓂᒃ ᐃᓄᖃᕋᓗᐊᕆᐊᒃᓴᖏᓐᓂᒃ ᐃᓐᓇᕐᓄᑦ ᑐᕌᖓᔪᑦ ᐅᖃᕐᕕᐅᖃᑦᑕᕈᔭᖅᑐᐃᑦ. 

ᐃᓄᖃᖁᒧᑦ ᖃᐅᔨᓴᖅᑕᐅᕙᓪᓕᐊᔪᑦ ᐊᒡᓛᑦ ᐅᖃᓗᖃᑦᑕᖅᐸᓪᓕᐊᔪᑦ ᑕᐃᒃᑯᓄᖓ ᑐᖅᑲᖅᑕᕐᕕᐅᓇᔭᖅᑐᓄᑦ 

ᑐᓴᕆᐊᕐᕕᐅᓇᔭᖅᑐᓄᑦ.  

 

ᑕᐃᒪᐃᓐᓇᐃᑦᑑᓂᖓᓄᑦ ᑲᑦᑐᖓᔾᔪᑎᒋᕙᐅᒃ ᓴᖅᑭᑲᐅᑎᒋᙱᓚᖅ ᑕᐃᓐᓇ ᐋᖅᑭᒃᓱᖅᑕᐅᓯᒪᔫᒐᓗᐊᖅ. 

ᐅᓪᓗᒥᓕᓴᙳᖅᑎᑕᐅᓇᓱᒃᑐᖅ ᓲᕐᓗ ᐅᓪᓗᒥᒧᑦ ᐊᑐᓕᖅᑎᑕᐅᓇᓱᒃᑐᖅ. ᓱᓕᔪᓂᒃ ᑎᑎᕋᖅᓯᒪᖁᒧᑦ 

ᐃᓄᖃᖅᑐᓂᓪᓗ ᐱᑕᖃᖁᒧᑦ ᑕᐃᒪᐃᓐᓇᐃᓕᖓᔫᓂᖓᓄᑦ.  

 

ᑖᒃᑯᐊ ᐱᑕᖃᓕᕈᑎᒃ ᓄᓇᓕᖕᓂᒃ ᒐᕙᒪᑯᓐᓄᑦ ᑐᖅᑲᖅᑕᕐᕕᖃᐅᕐᒥᒐᑦᑕ ᐅᖃᖃᑎᒋᔪᓐᓇᖅᑕᑦᑎᓐᓂᒃ GLO’s−ᓂᒃ. 

ᑕᐃᒃᑯᓄᖓ ᐊᑐᐃᓐᓇᐅᓂᐊᕐᒥᔪᑦ ᑐᓐᓂᖅᓴᐅᑕᐅᔪᓐᓇᕐᓂᐊᕐᒪᑕ ᐃᓐᓇᕐᓄᑦ ᐱᐊᓂᒃᓯᒪᓕᕈᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  

 

ᐊᐱᖅᑯᑦ 077 - 6(2): ᕿᓂᕐᓂᖅ ᐹᖅᓴᐃᓂᕐᓗ (ᒪᓕᑭ) 

 

ᒪᓕᑭ: ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑦ ᓇᐅᔮᕐᒥᐅᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎᑦᑎᔩ ᐅᓪᓗᒥ 

ᐊᐱᖅᑯᑎᖃᕈᒪᔪᖓ ᓯᕗᓕᖅᑎᒧᑦ ᓄᓇᕗᑦ ᓯᕗᓕᖅᑎᖓᓄᑦ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᓯᕗᓕᖅᑎ ᐃᖅᑲᐅᒪᔪᒃᓴᐅᕗᖅ ᐊᐱᖅᓱᕈᓘᔭᔪᒐᒪ ᐅᑭᐅᖅ ᐃᒃᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᖕᒥ 

ᑐᐊᕕᕐᓇᖅᑐᓕᕆᓂᐅᑉ ᒥᒃᓵᓄᑦ.  

 

ᓯᕗᓕᖅᑎᐅᑉ ᓇᒡᒐᔾᔭᐅᒥ ᐅᖃᐅᓯᕆᓚᐅᕐᓂᖓᓂᒃ ᐅᖃᓚᐅᕐᒪᑦ ᑖᓐᓇ ᑖᒃᑯᐊᓗ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂᒃ 

ᔫᑳᓐ, ᓄᓇᑦᓯᐊᓪᓗ ᓯᕗᓕᖅᑎᖏᑦ ᐅᖃᐅᓯᖃᓵᓚᐅᕐᒪᑕ ᐅᑭᐅᖅᑕᖅᑐᒥ ᓴᐳᓐᓂᐊᕐᓂᐅᔪᒥᒃ ᓄᓇᖃᕐᓂᐅᔪᒥᓪᓗ 

ᐃᓱᒫᓘᑎᒥᓂᒃ ᐅᖃᖅᓱᑎᒃ ᑲᓇᑕᒥ ᓯᕗᓕᖅᑎᕐᔪᐊᒧᑦ ᐊᒻᒪᓗ ᒥᓂᔅᑕᖓᓐᓄᑦ ᐅᓇᑕᖅᑏᑦ ᐅᓇᓖᑦ.  

 

ᓯᕗᓕᖅᑎ ᑐᓴᖅᑎᑦᓯᔪᓐᓇᖅᐸ ᒪᓕᒐᓕᐅᕐᕕᖕᒧᑦ ᖃᓄᖅ ᑭᓱᒥᒃ ᐊᖏᕈᑎᖃᓚᐅᕐᒪᖔᑕ ᒐᕙᒪᑐᖃᒃᑯᓐᓂᒃ 

ᐱᕚᓪᓕᔭᐅᖁᓪᓗᒍ ᑐᐊᕕᕐᓇᖅᑐᓕᕆᓂᖅ ᕿᓂᖅᑐᓕᕆᓂᖅ ᓄᓇᕗᒻᒥ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᕆᕙᕋ ᑖᓐᓇ ᐸᖅᓴᐃᔩᑦ ᕿᓂᖅᑏᑦ 

ᐱᒻᒪᕆᕐᔪᐊᖑᒻᒪᑕ ᓄᓇᓕᑦᑎᓐᓂ. ᐃᑉᐱᒋᑦᑎᐊᖅᑕᕋ ᐊᒃᓱᐊᓗᒃ ᐊᖏᔪᒥᒃ ᑎᒍᒥᐊᓲᖑᒻᒪᑕ ᐊᑐᖅᓯᒪᒻᒥᒐᒃᑯ ᑖᓐᓇ 

ᕿᓂᖃᑕᐅᓯᒪᓪᓗᖓ ᑕᐃᒫᑎᒋ ᐊᖏᔪᒥᒃ.  

 

ᒫᓐᓇᒧᑦ ᓇᓗᓇᐃᖅᓯᒪᙱᑦᑐᐃᑦ ᒐᕙᒪᑐᖃᒃᑯᑦ ᐅᖃᐅᓯᕆᖃᑦᑕᖅᓯᒪᔭᕗᑦ ᑐᔅᓯᕋᖅᓯᒪᔭᕗᑦ ᓂᕆᐅᑦᑎᐊᖅᐳᒍᑦ 

ᑖᓐᓇ ᒥᓂᔅᑕ ᐊᓈᓐ ᑕᕝᕗᖓ ᓄᓇᕗᒻᒧᑦ ᐳᓚᕋᒍᒪᓯᒪᓂᖓ ᑖᓐᓇ ᑕᕝᕗᖓ ᓇᓗᓇᐃᑦᑎᐊᕈᓂ ᓇᓗᓇᐃᖅᓯᒪᔭᕗᑦ 

ᑖᓐᓇ ᐸᖅᓴᐃᓂᖅ ᕿᓂᖃᑦᑕᕐᓂᖅ ᓄᓇᓕᐅᑉ ᐃᓗᐊᓂ ᖃᓄᖅ ᐃᑲᔪᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑎᒍᑦ 

ᐅᖃᐅᓯᕆᒍᒪᓯᒪᓂᐊᕐᓂᑦᑕ ᑖᓐᓇ ᐅᓪᓗᒥᒧᑦ ᓇᓗᓇᐃᕈᓐᓇᖅᐸᕋ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ`ᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᓯᕗᓕᖅᑏ, ᓇᓗᓇᐃᖅᓯᔪᓐᓇᕋᕕᑦ. (ᑐᓵᔨᑎᒍᑦ) ᐅᖃᖅᑕᐅᖃᑦᑕᕐᒪᑦ ᐱᒻᒪᕆᐅᔪᑦ 

ᑐᐊᕕᕐᓇᖅᑐᓕᕆᓂᖅ ᐱᓕᕆᓂᐊᕐᒪᑕ ᓄᓇᓕᖕᒥ ᒥᑦᓯᒪᑕᓕᖕᒥ, ᖃᐅᓱᐃᑦᑐᒥ ᓴᓂᕋᔭᖕᒥᓗ. ᒫᓐᓇ ᖁᕕᐊᓱᑉᐳᖓ 

ᐃᓕᑕᕆᔪᒪᓪᓗᒋᑦ ᐅᓇᓕᓕᒫᖑᔪᑦ ᓄᓇᓕᒻᒥᓗ ᐃᓚᐅᔪᑦ. ᐅᑭᐅᒃᑯᑦ ᐅᖃᐅᓯᕆᔪᒐᒃᑯᑦ ᑐᐊᕕᕐᓇᖅᑐᓕᕆᓂᖅ 

ᑎᒻᒥᓲᖃᑦᓴᐃᓐᓇᕆᐊᖃᕐᓂᖓᓂᒃ ᓄᓇᕗᒻᒦᑦᑐᒥᒃ.  

 

ᓯᕗᓕᖅᑎ ᐅᖃᕈᓐᓇᖅᐸ ᑕᒪᓐᓇ ᐅᖃᐅᓯᕆᓛᕐᒪᖔᒍ ᑲᑎᖃᑎᖃᖅᑎᓪᓗᒍ ᓯᕗᓕᖅᑎᕐᔪᐊᖅ ᐊᒻᒪᓗ ᒥᓂᔅᑕᒥ 

ᐅᓇᑕᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᒪᒥᐊᑉᐳᖓ 

ᐃᑦᓯᕙᐅᑕᐅᓂᕋᖅᑲᐅᒐᒃᑭᑦ ᐊᒻᒪ ᖁᔭᓐᓇᒦᖅᐸᕋ ᐱᒻᒪᕆᐊᓗᒻᒧᑦ ᐊᐱᖅᑯᑎᒋᔭᖓᓄᑦ ᐊᒻᒪ ᐅᐱᒋᔪᒪᒋᕙᒃᑲᖅᑕᐅᖅ 

ᑖᒃᑯᐊ ᓄᓇᓖᑦ ᐱᓕᕆᕙᓪᓕᐊᔪᑦ ᑖᒃᑯᐊ ᖃᐅᔨᒪᑦᓯᐊᕆᐊᖃᕋᑦᑎᒍ ᓯᓚᕗᑦ ᖃᐅᔨᒪᑦᓯᐊᕐᒪᑕᓗ ᓄᓇᕗᒻᒥᐅᑦ 

ᑐᐊᕕᖅᑐᑦ ᕿᓂᖅᑐᓕᕆᓂᕐᒥᒃ. ᖁᔭᓕᓪᓚᕆᑉᐳᖓ ᐱᓕᒻᒪᓴᕐᒪᑕ ᑖᒃᑯᓇᓂ ᓄᓇᓕᓐᓂ ᐱᖓᓱᓂᒃ.  

 

ᐊᒻᒪ ᐱᓕᕆᖃᑎᒋᔪᓐᓇᓕᕐᒥᒐᒃᑯ ᑖᓐᓇ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐱᓕᕆᖃᑎᒋᑦᓯᐊᖅᓯᒪᒐᒃᑯ ᑕᒪᑐᒪᐅᑉ ᐅᖃᐅᓯᐅᔫᑉ ᒥᒃᓵᓄᑦ. ᐊᒻᒪ ᐊᔭᐅᖅᑐᐃᓂᕗᓪᓗ ᑐᐊᕕᕐᓇᖅᑐᓕᕆᔩᑦ 

ᐅᐸᓗᖓᐃᖅᓯᒪᑦᓯᐊᕆᐊᖃᕐᓂᖏᓐᓂᒃ ᕿᓚᒥᑯᓗᒃ ᐊᑯᓂᐅᓗᐊᙱᔾᔫᒥᔪᒃᑯᑦ ᐱᓪᓚᕆᐊᓘᒻᒪᑦ ᐃᓅᓯᕐᒥᒃ 

ᐱᐅᓕᐊᖃᕈᒪᓪᓗᓂ.  

 

ᑕᒪᒃᑯᐊᓗ ᖃᖓᓕᒫᖅ ᐱᕕᖃᓕᕋᐃᒐᑦᑕ ᓯᕗᓕᖅᑎᕐᔪᐊᕐᒥᓪᓗ ᐅᖃᖃᑎᖃᕈᒪ ᐅᖃᐅᓯᕆᑦᓴᐃᓐᓇᕋᓱᑉᐸᑦᑕᒃᑲ 

ᐊᒻᒪᓗ ᐅᖃᖃᑎᖃᕈᒪᓘᓐᓃᑦ ᐅᓇᓕᑦᓴᔭᒃᑯᑦ ᒥᓂᔅᑕᖓᓐᓂᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑖᓐᓇ ᐃᑲᔪᖅᑐᕕᓐᓇᕋᕕᐅᒃ ᓯᕗᓕᖅᑎᐅᑎᓪᓗᑎᑦ. (ᑐᓵᔨᑎᒍᑦ) 

ᖃᐅᔨᒪᒻᒪᑦ ᒥᓂᔅᑕ ᑲᓇᑕᒥ ᐊᓯᖏᓪᓗ 7 ᓄᓇᓕᕐᔪᐊᖑᔪᑦ ᐃᓚᒋᔭᐅᖃᑕᐅᔪᑦ ᐅᑭᐅᖅᑕᖅᑐᒥ 

ᑐᐊᕕᕐᓇᖅᑐᓕᕆᓂᐅᑉ ᒥᑦᓵᓂ ᐊᖏᕈᑎᓕᐅᔪᒻᒪᑕ 2011−ᒥ. ᒫᓐᓇᓵᒃᑯᑦ ᑕᕆᐅᑉ ᐊᑭᐊᓂ ᐅᕌᓯᐊᒥᓗ 

ᐅᓇᑕᕆᐊᓚᐅᕐᓂᖏᓐᓄᑦ ᔫᑯᕋᐃᓐᒥ, ᑲᓄᖅ ᓯᕗᓕᖅᑎ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐹ ᐊᖏᕈᑎᐅᓯᒪᔪᒥᒃ 

ᑕᒪᑐᒧᖓ ᕿᒥᕐᕈᔭᐅᒃᑲᓐᓂᖅᓯᒪᒐᓗᐊᕐᒪᖔᑦ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᖃᖅᑎᑦᑎᔩ, ᑖᓐᓇ ᒪᓕᒐᓕᐅᖅᑎᐅᖃᑎᓐᓄᑦ ᕿᒥᕐᕈᑦᑎᐊᕐᔫᒥᓚᐅᕐᓗᒍ 

ᐅᑎᕐᕕᒋᒍᒪᓂᐊᖅᐸᕋ ᑖᒃᑯᐊ ᐃᓗᓕᑯᓗᖏᑦ ᐱᓯᒪᙱᓇᒃᑭᑦ ᒫᓐᓇᐅᔪᖅ ᓲᖅ ᑖᓐᓇ ᐅᑎᕐᕕᒋᓂᐊᖅᐸᕋ 

ᒪᓕᒐᓕᐅᖅᑎᐅᖃᑎᓐᓅᕙᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 078 - 6(2): ᓄᓗᓇᐃᖅᑕᐅᓂᖓ ᖃᖓᒃᑯᑦ ᖃᐅᔨᒪᓕᓚᐅᕐᓂᖓ ᐊᑦᑐᐊᓗᐊᖅᑐᖃᕐᓂᕐᒥᒃ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐊᐱᖅᓱᕈᑎᖃᕈᓘᔭᕐᒥᒐᒪ ᓯᕗᓕᖅᑎᒧᑦ ᑖᓐᓇ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᔪᖅ 

ᒫᑦᓯ 22−ᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᓴᖅᑭᑕᐅᓚᐅᖅᓯᒪᔪᒥᒃ.  

 

ᐅᖃᖅᑏ, ᒫᑦᓯ 7 ᓯᕗᓕᖅᑎ ᐊᐱᖅᓱᖅᑕᐅᒻᒪᑦ ᐅᕙᓐᓄᓪᓗ ᒥᔅᑕ ᕼᐃᒃᔅᒧᓪᓗ ᐱᖓᓱᐃᖅᓱᑕ ᐊᑐᐊᒐᖅᑕᖃᓚᐅᕐ 

ᓯᖁᒥᑦᓯᔪᖃᓚᐅᙱᒻᒪᒡᒎᖅ ᐊᑐᐊᒐᕐᒥᒃ. ᑎᒃᑯᐊᖅᑕᐅᑎᓪᓗᒍ ᑐᖏᓕᖏᓐᓂᒃ  ᒥᓂᔅᑕᐅᑉ. ᐊᒻᒪ ᖃᐅᑐᐊᕐᖓᑦ 

ᐊᐱᖅᑯᑎᖃᓕᕐᒥᒐᑉᑕ ᑭᐅᒍᑕᐅᓪᓗᓂ ᐅᖃᖅᓱᓂ ᓇᓗᓇᐃᖅᓯᒍᒪᕗᖓ ᑖᑦᓱᒧᖓ ᐊᖏᓚᐅᙱᓇᒃᑯᑦ 

ᑎᒃᑯᐊᖅᑕᐅᔪᖃᓚᐅᖅᓯᒪᓂᖓᑕ ᐊᑦᑐᐊᓗᐊᖅᑐᖃᖅᑐᒥᓂᐅᕙᓪᓚᐃᓂᖓᓂᒃ.  

 

ᖃᓄᖅᑑᒋᐊᓚᐅᖅᐳᖓ ᑕᒪᓐᓇ ᐅᖃᐅᓯᒃᑲ ᐅᑎᖅᑎᑦᓱᒋᑦ. ᐅᖃᖅᑎᑦᓯᔩ ᓇᓗᓇᐃᖅᑕᐅᖁᓪᓗᒍ ᖃᖓᒃᑯᑦ ᐅᓪᓗᖅ 

ᖃᐅᔨᒪᓕᓚᐅᖅᑲ ᓯᕗᓕᖅᑎ ᐊᑦᑐᐊᓗᐊᖅᑐᖃᓕᓚᐅᕐᓂᕐᒪᑦ ᒥᓂᔅᑕᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 

ᐃᖅᑲᓇᐃᔭᖅᑏᑦ ᐃᓚᖓᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᒋᒻᒪᒍ. ᓯᕗᓕᖅᑏᑦ ᒐᕙᒪᕗᑦ ᐊᖏᖅᓯᒪᐃᓐᓇᖅᐳᒍᑦ ᐊᐅᓚᔪᒪᓪᓗᑕ ᒪᑐᐃᖓᑦᓯᐊᕐᓗᑕ 

ᐊᓚᒡᒐᐃᑦᓯᐊᕐᓗᑕᓗ ᒫᓐᓇᓗ ᐱᕕᖃᕈᒪᕗᖓ ᖁᔭᓐᓇᒦᕈᒪᓪᓗᒍ ᐱᑦᓯᐊᕆᐊᕐᓂᕐᒧᑦ ᑲᒥᓯᓇ 

ᐱᓕᕆᑦᓯᐊᓪᓚᕆᓚᐅᕐᒪᑦ ᐱᒻᒪᕆᐊᓘᔪᒥᒃ ᑕᒪᑐᒪᙵᑦ ᕿᓚᒥᒃᑯᓪᓗ ᐅᓂᒃᑲᓕᐅᕈᓐᓇᖅᓯᓚᐅᕐᓂᖓᓄᑦ.  

 

ᐅᖃᕈᓐᓇᕈᒪᒋᕗᖓ ᑭᓱᓕᒫᓂᒃ ᑕᑯᒍᓐᓇᖅᓯᓚᐅᖅᑐᒍᑦ ᑖᑦᓱᒧᖓ ᑎᑎᕋᖅᑕᓕᒫᖏᑦ ᖃᐅᔨᓴᖅᑎᓕᒫᒥᓂᖏᓐᓂᒃ 

ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᔪᒧᑦ ᑕᕝᕙ ᐅᖃᐅᓯᕆᓯᒪᔭᒃᑲ ᐅᓂᒃᑳᓕᐊᖑᓯᒪᔪᒧᑦ ᑕᐃᒪᐃᑦᑑᓯᒪᕗᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔭᐅᓪᓗᖓ ᖃᐅᔨᙱᑦᑎᐊᕋᒪ ᐊᐱᕆᕋᑖᖅᑐᖓ 

ᖃᖓᒃᑯᑦ ᐅᓪᓗᒥ ᓯᕗᓕᖅᑎ ᖃᐅᔨᒪᓕᓚᐅᖅᐸ ᐊᒃᑐᐊᔪᐊᓗᐊᖅᑐᖃᖅᑐᑦᓴᐅᓂᖓᓂᒃ ᒥᓂᔅᑕᐅᓂᖓᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔨᐅᔪᒥᓪᓗ. ᐊᐅᓚᑦᓯᔨᐅᔪᒥᒃ. ᑖᓐᓇ ᓯᕗᓂᐊᒍᑦ ᑭᖑᓂᐊᒍᑦ ᑕᒪᓐᓇ ᐲᖅᑕᐅᒻᒪᑦ 

ᖃᖓᒃᑯᑦ ᖃᐅᔨᓚᐅᖅᐸ ᐊᑦᑐᐊᓗᐊᕐᓂᖅᑕᖃᓚᐅᕐᓂᖓᓂᒃ ᒥᓂᔅᑕᐅᔪᒥᒃ ᐊᒻᒪᓗ ᐊᖓᔪᖅᑳᑦ ᐃᓚᖓᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᐸᐅᓗᓯ ᐊᕿᐊᕈᖅ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕐᓗᒍ ᐄ, 

ᖃᓄᖅᑑᒋᐊᑲᐅᑎᒋᓚᐅᖅᑐᖓ ᑐᓴᑐᐊᕋᒪ ᐊᒻᒪ ᑕᒪᓐᓇ ᐅᖃᐅᓯᕆᓚᐅᖅᖢᒍ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᐅᔪᒧᑦ 

ᑖᒃᑯᐊ ᐅᓪᓗᖏᑦ ᑎᑎᕋᖅᓯᒪᔪᑦ ᐃᓘᓐᓇᑕ ᕿᒥᕐᕈᒍᓐᓇᖅᓯᒪᔭᕗᑦ. ᑖᓐᓇᑦᑕᐅᖅ ᒪᓕᒐᓕᐅᖅᑎ 

ᐅᖃᓕᒫᖅᓯᒪᔪᑦᓴᕆᕙᐅᒃ ᐃᓗᓕᖅᑐᓪᓚᕆᕝᕙᓗᒃᓱᓂ ᑖᒃᑯᐊ ᑐᓴᕋᑦᓴᓕᒫᑦ ᑕᒪᑐᒧᖓᓕᖓᔪᑦ ᐅᖃᐅᓯᐅᓚᐅᖅᑐᑦ 

ᑲᒥᓯᓇᒧᑦ ᐅᓪᓗᖏᑦ ᑕᕝᕙᓃᑦᑐᑦ ᐊᒻᒪᓗ ᐅᖃᕈᓐᓇᕆᓪᓗᖓᑦᑕᐅᖅ ᖃᓄᖅᑑᕆᐊᑲᐅᑎᒋᔪᒐᑉᑕ ᐊᒻᒪ 

ᖁᔭᓐᓇᒦᒃᑲᓐᓂᕐᓗᒍ ᑲᒥᓯᓇᐅᓚᐅᖅᑐᖅ ᐱᓕᕆᓚᐅᕐᓂᖓ ᑕᒪᑐᒪᙵᑦ ᐃᓱᒫᓘᑕᐅᔪᓂᒃ ᐱᓕᕆᐊᖃᓚᐅᕐᓂᖓᓂᒃ. 

ᑕᒪᒃᑯᐊ ᐱᐅᓯᐅᒋᐊᖃᖅᐸᑦᑐᑦ ᒪᓕᑦᑐᒋᑦ.  

 

ᑎᓕᓯᒪᒻᒥᕙᒃᑲ ᐱᓕᕆᔨᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᐱᐅᓯᐅᖃᑦᑕᖅᑐᑦᓴᐅᔪᒥᒃ. ᓲᖑᓯᕙᓪᓕᐊᒋᐊᖃᕐᓂᑎᓂᓪᓗ 

ᐱᐅᓯᐅᒋᐊᓕᓐᓂᒃ. ᖃᓄᕐᓘᓐᓃᑦ ᐊᑐᕐᓂᐅᔭᖃᑦᑕᖅᑕᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ ᑐᓴᖅᑎᑕᐅᓕᓚᐅᕐᒪᑦ ᐃᓱᒪᓕᐅᕋᒥ 

ᑏᓴᕝᕙ 21, 2021−ᖑᑎᓪᓗᒍ. ᑖᓐᓇ ᐅᓪᓗᖅ ᐱᒻᒪᕆᐅᓚᕿᔪᖅ ᑖᓐᓇ ᐱᑦᓯᐊᕆᐊᖃᕐᓂᕐᒧᑦ, ᐱᑦᓯᐊᕆᐊᖃᕐᓂᖅ 

ᑕᕝᕙᓂ ᑕᐃᒪᐃᑦᓴᐃᓐᓇᕆᐊᖃᕐᒪᑦ ᑕᕝᕙᓂ ᐅᖃᖅᑕᐅᔪᓕᒫᑦ ᓂᐱᓕᐅᖅᑕᐅᓲᖑᒻᒪᑕ ᐅᖃᓕᒫᒐᑦᓴᓂᓪᓗ 

ᑎᑎᕋᖅᑕᐅᓲᖑᓪᓗᑎᒃ ᐅᓂᒃᑳᖏᑦ ᐅᖃᓕᒫᕐᓂᐊᕋᒃᑭᑦ.  

 

ᐱᑦᓯᐊᕆᐊᕐᓂᕐᒧᑦ ᑲᒥᓯᓇ, “ᒥᓂᔅᑕ ᓚᐃᑦᓯᑑᓐ ᐅᖃᖃᑎᖃᖅᑐᒥᓂᖅ ᓯᕗᓕᖅᑎᐅᓂᐅᑉ ᓯᕗᓂᐊᓂ ᓯᕗᓕᖅᑎ 

ᑲᑎᓚᐅᖅᑎᓐᓇᒋᑦ ᑕᒪᒃᑯᐊ ᓴᙱᓂᐅᔪᓂᒃ ᓴᙲᓐᓂᐅᔪᓂᒃ ᐱᓕᕆᓂᐅᖃᑦᑕᖅᓯᒪᔪᓂᒃ 

ᐱᓕᕆᓂᐅᖃᑦᑕᖅᓯᒪᙱᑦᑐᓂᓪᓗ ᑕᒪᒃᑯᓇᙵᑦ ᐊᔪᙱᓐᓂᐅᑦᓴᕆᐊᓕᓐᓂᒃ.” ᑖᓐᓇ ᒥᓂᔅᑕ ᓚᐃᑦᓯᑑᓐ 

ᐅᖃᓚᐅᖅᑐᒥᓂᖅ ᓯᕗᓕᖅᑎᒧᑦ ᐅᖃᖅᑐᒥᓂᖅ ᐃᖅᑲᓇᐃᔭᖅᑎᑦᓯᓚᐅᕐᓂᖓᓂᒃ ᐊᐃᑉᐸᕐᒥᓂᒃ.  

 

ᐅᖃᖅᑐᖅ ᑕᕝᕙᓂ ᓯᕗᓂᐊᓂ ᓯᕗᓕᖅᑏᑦ ᑲᑎᓚᐅᙱᑎᓪᓗᒋᑦ ᓱᓕ. ᓴᐴᑎᒐᓱᑦᑐᓂ ᐊᔾᔨᒌᙱᓐᓂᖅᑕᖃᕐᒪᑦ 

ᒥᓂᔅᑕ ᓚᐃᑦᓯᑑᓐ ᐊᐅᓚᔨᔭᖓ ᓯᕗᓕᖅᑎᐅᓪᓗ ᐱᓕᕆᔨᖏᓪᓗ ᐊᐅᓚᔨᔭᖏᑦ ᐅᖃᖅᑕᐅᔪᑦ ᖃᓄᖅ 

ᐅᖃᖅᑕᐅᓂᕐᒪᖔᖅ ᓇᓕᐊᓐᓄᑦ ᓇᓗᓇᖅᖢᓂ.  

 

ᕿᒪᒍᑎᑲᐃᓐᓇᕐᓗᒍ ᑖᓐᓇ ᐱᒻᒪᕆᐊᓘᓚᐅᕐᒪᑦ ᐅᖃᐅᓯᐅᔪᖅ. ᑐᓂᓚᐅᕐᒪᒍ ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᖓᓄᑦᖅ. 

ᑖᒃᑯᐊᓗ ᓇᓗᓇᐃᖅᑕᐅᓗᑎᒃ ᑲᒥᓯᓇᒧᑦ.  

 

ᐊᐱᕆᔪᒪᕙᕋ ᓯᕗᓕᖅᑎ ᓱᒻᒪᑦ ᑕᖅᑭᑦ ᐱᖓᓱᑦ ᐊᓂᒍᕐᒪᑕ ᑭᓯᐊᓂ ᓲᕐᓗ ᖁᔭᓈᖅᑕᐅᓕᑕᐃᓐᓇᓚᐅᕐᓂᖓᓂᒃ 

ᐃᖅᑲᓇᐃᔭᖅᑎᑕᐅᓚᐅᕐᓂᖓ. ᑕᐃᒪᓐᓇᑎᒋᐊᓗᒃ ᓱᒻᒪᑦ ᐊᑯᓂᐅᑎᒋᓕᓚᐅᖅᐸ ᖃᓄᖅᑑᕐᕚᓗᓕᑕᐃᓐᓇᖅᖢᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᕗᑦ 

ᐊᐱᖅᑯᑎᐊᓄᑦ. ᑖᓐᓇ ᐱᐅᓯᐅᕆᐊᓕᓐᓄᑦ ᑎᑎᕋᖅᓯᒪᔪᐃᑦ ᓇᓗᓇᐃᖅᓯᒪᑦᓯᐊᕐᒪᑕ ᖃᓄᑐᐃᓐᓇᖅ 

ᐱᓕᕆᔨᐅᑲᐃᓐᓇᕐᓂᐊᖅᑐᑦ ᐱᔅᓇᓯᒋᔭᐅᔪᓄᑦ ᑲᒪᒋᔭᑦᓴᕆᒻᒪᒋᑦ. 

 

ᑐᓴᖅᑎᑕᐅᓕᕋᒪ ᖃᓄᖅᑑᒋᐊᓯᑲᐅᑎᒋᐅᖅᑐᖓ ᐊᒻᒪ ᕿᓚᒥᐅᓂᖅᓴᒃᑯᑦ ᑐᓴᖅᑎᑕᐅᓐᓂᕋᒪ 

ᕿᓚᒥᐅᓂᖅᓴᐅᓂᐊᓚᐅᕐᒪᑦ ᓱᖁᓯᖅᓯᒪᙱᓚᖅ ᑕᒪᓐᓇ ᑐᓴᖅᑎᑕᐅᓚᐅᕐᓂᕋ ᑕᐅᑦᓱᒪᓂ ᐃᒪᐃᒍᑎᒋᓚᐅᖅᑕᕋ 

ᖃᓄᖅᑑᒋᐊᓚᐅᖅᐳᖓᓗ. ᑕᒪᓐᓇ ᑎᒃᑯᐊᖅᑕᐅᑲᐃᓐᓇᖅᓯᒪᓂᕆᔭᐅᔪᖅ ᐃᖅᑲᓇᐃᔭᖅᑎᒥᒃ 

ᐃᓱᒪᓕᐅᕈᑎᒋᓕᓚᐅᖅᑕᕗᑦ. 

 

ᐅᖃᖅᓯᒪᒐᒪᓗ ᑲᒥᓯᓇ ᐃᓚᒋᑉᓗᒍ ᑕᒪᓐᓇ ᑎᒃᑯᐊᖅᑕᐅᑲᐃᓐᓇᓚᐅᖅᓯᒪᔪᖅ ᐃᖅᑲᓇᐃᔮᒧᑦ 

ᓄᖅᑲᐅᑎᓚᐅᖅᓯᒪᓪᓗᒍ ᐊᒻᒪᓗ ᒥᓂᔅᑕᐅᖃᑎᒃᑲ ᐱᓕᕆᔨᒃᑲᓗ ᐅᖃᐅᔾᔨᓯᒪᓪᓗᒋᑦ ᑕᒪᒃᑯᐊ ᐃᓕᔭᐅᑲᐃᓐᓇᔪᔪᖅ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓪᓗᒍ ᐋᖅᑭᒋᐊᖅᑕᐅᔪᒻᒪᑦ ᓴᙱᓪᓕᒋᐊᕈᑎᒃᑲᓐᓂᐅᓚᖓᒻᒪᑦ ᐱᐅᓯᕆᕙᑦᑕᑎᓐᓄᑦ ᐊᒻᒪᓗ ᑲᒥᓯᓇᐅᑉ 

ᐅᖃᐅᓯᕆᓚᐅᖅᑕᖏᑦ ᒪᓕᑦᓯᐊᖁᓪᓗᑎᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᐃᓚᖓ ᒪᓕᒐᓕᐅᖅᑎ: ᐃᓂᖅᑎᕆᓂᖅ. 

 

ᐅᖃᖅᑎ (ᑐᓵᔨᒃᑯᑦ): ᒥᔅᑕ ᕼᐃᒃᔅ, ᑭᓱ ᒪᓕᒐᖅ ᓱᕋᑦᑕᐅᒻᒪᑦ? ᓇᓗᓇᐃᕈᒃ? ᒥᔅᑐ ᕼᐃᒃᔅ. 

 

ᐃᓂᖅᑎᕆᓂᖅ  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑲᑎᒪᑦᑎᐊᖁᔨᔭᕆᐊᖃᕋᒪ ᓯᕗᓕᖅᑎ ᖃᓄᖅ, ᓱᓕᙱᑦᑐᓂᒃ 

ᐅᖃᖃᑦᑕᕋᑖᕐᖓᑦ. ᑖᒃᑯᐊ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᒋᓚᐅᖅᓯᒪᒻᒥᒐᒃᑯᐃᓛᒃ ᑎᓯᐱᕆ 

12ᖑᑎᓪᓗᒍ ᓯᕗᓕᖅᑎ ᐃᓱᒫᓘᑎᖃᕐᓂᕋᖅᑐᖓ ᒥᓂᔅᑕᐅᔪᒧᑦ ᐊᐃᑉᐸᖃᖅᑐᓂ ᐊᖓᔪᖅᑳᖑᔪᒥ 

ᐃᓱᒫᓗᒋᓚᐅᖅᓯᒪᒐᒃᑯ ᐊᒻᒪ ᒥᓂᔅᑕᒧᑦ ᐊᐅᓪᓚᖅᑎᒍᓐᓇᔪᙱᓐᓇᒃᑯ ᓄᓕᐊᖓ ᑕᕝᕗᖓ ᐊᑦᑐᐊᓂᖃᓗᐊᔪᒻᒪᑦ 

ᓯᕗᓕᖅᑎᖔᒧᑦ ᐊᐅᓪᓚᖅᑎᔪᒐᒃᑯ ᖃᓂᔅᓴᓗᐊᕐᓂᕋᐃᓪᓗᖓ. 

 

ᓱᒻᒪᓐᐃᓐᓇᑭᐊᕐᐊᐃᑦ ᒫᓐᓇ ᓴᖅᑭᖅᑕᐅᕋᑖᙱᓚᖅ ᐅᖃᖅᑎ? ᖁᔭᓐᓇᒦᒃ. 

 

>>ᓂᐱᖃᙱᑲᐃᓐᓇᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ ᐅᑕᖅᑭᑎᑦᑎᑲᐃᓐᓇᕋᒪ. ᒫᓐᓇ ᐋᖅᑭᒍᓐᓇᙱᑕᕋ ᐅᖃᓕᒫᓚᐅᙱᓇᒃᑯ ᑕᐃᓐᓇ 

ᐅᖃᐅᓯᕆᔭᖓ ᑎᑎᕋᖅᓯᒪᔪᕉᖅ, ᓇᓕᐊᓐᓄᑐᐃᓐᓇᖅ ᒫᓐᓇ ᒪᓕᑦᑎᐊᖁᔨᔪᖓ. ᐋᖅᑭᔅᓯᒍᓐᓇᙱᑲᐃᓐᓇᖅᑐᖓ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑑᑉ ᒪᓕᒐᓕᐅᖅᑎᖓ ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 079 - 6(2): ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᓕᕆᓂᖏᑦ ᐊᖏᕐᕋᒥᓂᒃ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕐᓗᖅᑑᑉ ᒪᓕᒐᓕᐅᖅᑎᖓ ᐅᖃᕐᓂᐊᖅᑐᒋᕋᑖᕋᓗᐊᕋᒃᑯ. ᑕᕝᕙᓂ 

ᐅᖃᐅᓯᕐᓂᒃ ᐅᖃᖅᑲᐅᒐᒪ ᐊᐱᕆᓂᐊᕐᓂᕋᖅᑲᐅᒐᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖃᑦᑕᖅᑐᐃᑦ ᐊᖏᕐᕋᖏᓐᓃᑦᑐᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ ᐊᖏᕐᕋᖏᑦ.  

 

ᐅᖃᖅᑏ, ᑕᐃᒪ ᖃᐅᔨᒪᔪᐃᓐᓈᓘᒐᑦᑕ ᒥᓂᔅᑕ ᐅᖃᖅᓯᒪᒻᒪᑦ ᓄᕙᓐᓇᕐᔪᐊᖅ 19 ᑕᒫᓃᖏᓐᓇᕐᓂᐊᓕᕐᖓᑦ ᑖᓐᓇ 

ᐅᖃᓕᒫᖅᑕᕋ. ᐃᓕᓯᓴᓕᕋᑦᑕᒎᖅ ᖃᓄᖅ ᐃᓅᔾᔪᑎᒋᒋᐊᖓ ᑖᓐᓇ ᓄᕙᓐᓇᕐᔪᐊᖅᑕᖃᕋᓗᐊᖅᑎᓪᓗᒍ ᑕᐃᒪᓕ 

ᒪᓕᒐᓕᐅᖅᑎᓕᒫᑦᑎᐊᑦ ᒪᓕᒐᓕᐅᕐᕕᒻᒥ ᑲᑎᓯᒪᒻᒪᑕ ᐅᐱᕐᖔᒃᑯᑦ ᐃᔅᓯᕙᓂᐊᕐᓗᑎᒃ ᓄᓇᑦᑎᓐᓂ ᑎᑭᓯᒪᒐᑦᑕ ᐊᒻᒪ 

ᐊᐅᓪᓚᖁᔭᐅᖃᑦᑕᑎᓐᓇᑕᓗ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦ ᐊᖏᕐᕋᒥᓂᒃ ᐃᖅᑲᓇᐃᔭᕆᐊᖃᖅᑎᓪᓗᒋᑦ 

ᐃᔅᓯᕙᐅᑕᐅᔪᒋᕗᒍᑦ, ᐃᔅᓯᕙᔪᒋᕗᒍᑦ.  

 

ᐄ, ᑕᐃᒪᐃᓕᓚᐅᖅᑐᖓ ᑖᓐᓇ ᓯᐊᒻᒪᔅᓯᒪᓂᐊᓗᒃ ᑐᐊᕕᕐᓇᓗᐊᕈᓐᓃᖅᑑᒐᓗᐊᖅ ᓄᓇᕗᒻᒥᐅᓪᓗ 

ᑲᐱᔭᐅᓯᒪᔪᐃᓐᓇᕈᔫᓕᖅᑐᑎᒃ ᐊᒻᒪᓗ ᖃᐅᔨᒪᑦᑎᐊᕋᓱᑉᐸᓕᖅᑐᑎᒃ ᒪᑐᐊᖅᓯᒪᖃᑦᑕᖅᑐᑎᓪᓗ. ᓱᓕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᖏᕐᕋᒥ ᓱᓕ ᐃᖅᑲᓇᐃᐅᔭᖅᑑᔮᕐᖓᑕ. ᑕᐃᒪᐃᓕᓚᐅᕐᓗᖓ ᒥᓂᔅᑕ ᐅᖃᖅᑎ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᒐᕙᒪᒃᑯᑦ ᐊᑐᐊᒐᕆᔭᖓᓂ ᐱᓪᓗᒋᑦ ᐊᖏᕐᕋᒥ 

ᐅᕝᕙᓘᓐᓃᑦ ᐅᖓᓯᑦᑐᒦᓪᓗᓂ ᐃᖅᑲᓇᐃᔭᕐᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᖁᐊᓴ ᒪᐃᓐ (ᑐᓵᔨᑎᒍᑦ): ᐅᖃᖅᑏ, ᐊᐱᖅᑯᑎᐅᓇ ᑐᕌᖅᑎᑕᐅᕙᓪᓚᐃᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᓱᓕᔪᑎᑦ ᒫᓐᓇ 

ᓄᕙᒡᔪᐊᕐᓇᐅᓚᐅᖅᑎᓪᓗᒍ ᐊᒥᓱᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ ᐊᖏᕋᒥ 

ᐊᖅᑲᓇᐃᔭᖃᑦᑕᕆᐊᖃᖅᐸᓚᐅᕐᖓᑕ, ᑕᐃᒃᑯᐊᓗ ᐃᓚᖏᑦ ᐊᒥᓲᙱᑦᑎᐊᓕᖅᑐᐃᑦ ᑕᐃᒪᐃᑦᑐᑦ ᑐᑭᓯᐅᒪᔭᒃᑯᓪᓕ 

ᐊᒻᒪᓗ ᑖᓐᓇ ᐊᖏᕐᕋᒥ ᐃᖅᑲᓇᐃᔭᕐᓂᖅ ᐊᔭᐅᖅᑐᙱᑦᑎᐊᕋᑦᑎᒍᑦ ᐃᖅᑲᓇᐃᔭᕈᓐᓇᖅᓯᓯᒪᓕᕐᖓᑕ ᒐᕙᒪᒃᑯᑦ 

ᐃᖅᓇᐃᔭᖅᑎᖏᑦ ᐊᓪᓚᕕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᔭᕐᒪᑦ ᑖᔅᓱᒥᖓ, ᐄ. ᐄᓛᖑᒐᓗᐊᖅ 

ᑕᐃᒪᓐᓇᐅᑎᓪᓗᒍ ᑕᐃᒪᓕ ᐋᖅᑭᒃᓯᓯᒪᙱᓐᓂᕋᕋᑖᕐᒪᑦ. ᑕᐃᒪᓕ ᐆᒥᖓ ᐊᐱᕆᔪᒪᓕᖅᑕᕋ ᒥᓂᔅᑕ.  

 

ᑕᐃᒪ ᐅᖃᖅᑲᐅᒐᒪ ᑕᕝᕙᓂ ᑖᒃᑯᐊ ᐱᕚᓪᓕᕈᑎᒃᓴᐃᑦ, ᐃᖅᑲᓇᐃᔮᒃᓴᐃᑦ ᒐᕙᒪᒃᑯᓐᓂᙶᖅᑐᐃᑦ ᖃᓄᖅ 

ᐊᕕᒃᑐᖅᑕᐅᒃᑲᓐᓂᕈᓐᓇᕐᒪᖔᑕ ᓄᓇᓕᖕᓄᑦ ᐅᖃᐅᓯᕆᖅᑲᐅᒐᒃᑯ ᑕᕝᕙᓂ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᒃ 

ᐊᒻᒪᓗ ᑕᐃᒪ ᖃᐅᔨᒪᔪᐃᓐᓇᐅᓕᖅᑐᒍᑦ ᑕᕝᕙᓂ ᐅᓪᓗᒥ ᒫᓐᓇ ᖃᕆᑕᐅᔭᒧᑦ ᐃᖏᕐᕋᓕᕋᑦᑕ. 

 

ᒐᕙᒪᒃᑯᓪᓗ ᖃᕆᑕᐅᔭᖏᑦ ᓄᓇᓕᖕᓂᑦ ᑕᐃᑲᙵᑦ ᓴᓂᕋᔭᒃ ᐆᒃᑑᑎᒋᓗᒍ ᒪᐅᖓ ᑎᑭᑦᑐᓐᓇᖅᓯᑲᐅᑎᒋᖕᒪᑕ 

ᑖᓐᓇ ᐆᒃᑑᑎᒋᑐᐃᓐᓇᖅᑕᕋ. ᑕᐃᒪᓕ ᑕᐃᒪᓐᓇ ᐅᖃᖅᑎᓪᓗᖓ ᑕᐃᒪ ᑕᒪᒃᑯᐊ ᐃᖅᑲᓇᐃᔮᑦ ᑕᒫᓂ ᐃᖃᓗᖕᓂ 

ᓱᓕ ᐃᓐᓄᒃᑕᐅᔪᓐᓇᙱᑎᓪᓗᒋᑦ ᖃᓄᕐᓕᑭᐊᖅ ᑕᐃᒪ ᑕᒪᒃᑯᐊ, ᐃᓛᒃ ᖃᓄᕐᓕᑭᐊᖅ ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᐅᖓ ᐸᕐᓇᒃᓯᒪᓕᖅᐸᑦ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᓇᒧᑦ ᓄᓇᓕᖕᓄᑦ 

ᑐᓐᓴᖅᓴᖅᑕᐅᔪᓐᓇᕐᒪᖔᑕ ᐅᖃᕋᑖᖅᑎᓪᓗᖓ ᖃᕆᑕᐅᔭᒃᑰᕈᓐᓇᖅᓯᑎᓪᓗᑕ. ᑕᐃᒪᓕ ᑖᓐᓇ ᑖᒃᑯᐊ ᒐᕙᒪᒃᑯᒡᒎᖅ, 

ᐄ, ᑖᔅᓱᒥᖓ ᓴᒃᑯᐃᑦᑎᕙᓪᓕᐊᓕᕐᒪᑕ. 

 

ᐆᒥᖓᓕ ᑕᐃᒪ ᐊᐱᕆᔪᒪᓕᖅᑕᕋ. ᐄ, ᑕᒪᓐᓇ ᐃᖏᕐᕋᓂᖃᑦᑎᐊᖅᑐᒃᓴᐅᓚᐅᖅᑐᖅ ᐊᖏᕐᕋᖏᓐᓂᒃ ᑕᒪᒃᑯᐊ 

ᐊᑭᓕᖅᑕᐅᔭᕆᐊᓖᑦ, ᓂᖃᐃᓱᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ 

ᒪᑐᓯᒪᓚᐅᖅᓯᒪᑎᓪᓗᒋᓪᓗ ᐊᑯᓂᑲᓪᓛᕐᔪᒃ ᑖᓐᓇ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ. 

 

ᑕᐃᒪᓕ ᐆᒥᖓ ᐊᐱᕆᔪᒪᓕᖅᐸᕋ ᒥᓂᔅᑕ, ᓇᓗᓇᐃᖅᓯᔪᓐᓇᖅᐳᖃᐃ ᑕᕝᕗᖓ ᐃᒡᓗᕐᔪᐊᕐᒧᑦ ᓱᓕ ᐱᑕᖃᕐᒪᖔᑦ 

ᑖᒃᑯᐊ ᐊᖏᕐᕋᖏᓐᓂ ᐃᖅᑲᓇᐃᔭᓕᖅᑎᑕᐅᓯᒪᓪᓗᑎᒃ ᒫᓐᓇᒧᑦ? ᓇᐃᓴᐅᑎᑕᖃᖅᐸ ᐊᖏᕐᕋᒥᖕᓂ 

ᐃᖅᑲᓇᐃᔭᖅᑐᐃᑦ ᐅᕝᕙᓘᓐᓃᑦ ᑕᐅᓇᓂ ᖃᓪᓗᓈᓂ ᑕᐃᒪ ᒐᕙᒪᒃᑯᑦ ᓱᓕ ᐃᖅᑲᓇᐃᔭᖅᑎᖃᕐᒪᑕ.  

 

ᓇᓗᓇᐃᖅᓯᔪᓐᓇᖅᐸ ᑕᕝᕗᖓ ᐃᒡᓗᕐᔪᐊᕐᒧᑦ ᖃᔅᓯᑦ ᐊᖏᕐᕋᖏᓐᓂᒃ ᐊᒻᒪ ᖃᔅᓯᑦ ᑕᐅᓇᓂ ᖃᓪᓗᓈᓂ 

ᐊᖏᕐᕋᖏᓐᓂᒃ ᐃᖅᑲᓇᐃᔭᕐᒪᖔᑕ, ᓴᓇᖕᒪᖔᑕᓘᓐᓃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕐᖓᑦ. ᑖᓐᓇᓕ 

ᐅᖃᐅᓯᕆᒋᐊᕐᓗᒍ ᓯᕗᓪᓕᖅ ᐊᐱᑯᑎᒋᕋᑖᖅᑕᖓ ᓄᓇᓕᓐᓂ ᖃᓄᒃᑲᓐᓂᖅ ᐃᖅᑲᓇᐃᔮᓂᒃ 

ᓴᖅᑮᒋᐊᒃᑲᓐᓂᕈᓐᓇᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊ ᐊᔾᔨᒌᙱᑦᑑᑏᑦ ᐊᕕᑦᑐᖅᓯᒪᔪᐃᑦ ᒐᕙᒪᒃᑯᑦ 

ᑎᒍᒥᐊᖅᑕᖏᑦ, ᐱᙳᐊᕐᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔮᒥᒃ 

ᖃᓄᖅᑑᕈᑎᔅᓴᒃᑲᓐᓂᕐᓂᒃ, ᐃᓛᒃ ᓴᖅᑮᒋᐊᒃᑲᓐᓂᕐᓂᕐᒥᒃ ᑖᒃᑯᐊᑦᑕᐅᖅ ᐱᓕᕆᖃᑕᐅᖃᑦᑕᕐᖓᑕ ᒐᕙᒪᒃᑯᓐᓄᑦ 

ᑎᒍᒥᐊᖅᑐᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑑᙱᑦᑐᐃᑦ ᐱᓕᕆᖃᑎᒌᑦᑐᑕ ᑕᒪᒃᑯᓂᖓ ᐅᖃᐅᓯᖃᐃᓐᓇᖃ ᑦᑕᖅᑐᒍ ᑲᑎᒪᓂᑦᑕ 

ᐃᓗᐊᓂ. ᑕᐃᒃᑯᐊᓕ ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑐᐃᑦ ᐊᖏᕐᕋᖏᓐᓂ ᐊᒥᓲᓂᖏᓐᓂᒃ 

ᓇᓗᓇᐃᔭᐃᖅᓯᒍᓐᓇᙱᑦᑐᖓ ᖃᓄᐃᑦᑑᒻᒪᖔᑕᓗ ᐃᓱᒪᒋᔪᓇᖅᑕᕋᓗᐊᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

26 

ᓘᒃᑖᑦ ᖃᕆᓴᐅᔭᒃᑯᓘᓐᓃᑦ ᑲᑎᒪᖃᑎᖃᖅᑐᑎᒃ ᓄᓇᓕᒻᒧᑦ ᑕᐃᒪᐃᒍᓐᓇᓲᖅ ᖃᐅᔨᒪᔭᕋᓗᐊᒃᑲ ᑭᓯᐊᓂ 

ᖃᑦᑎᓪᓚᕆᐅᒻᒪᖔᑕ ᐃᖅᑲᓇᐃᔭᖅᑐᐃᑦ ᐊᖏᕐᕋᒥ ᐊᒥᓲᓂᖏᓐᓂᒃ ᓇᓗᓇᐃᔭᐃᒍᓐᓇᙱᑦᑐᖓ ᒫᓐᓇ.  

 

ᑖᒃᑯᐊ ᓴᖅᑭᕆᐊᒃᑲᓐᓂᕈᓐᓇᕋᔭᖅᑕᒃᑲ ᐱᓯᒪᓕᕈᒃᑭᑦ ᑭᓯᐊᓂ ᐅᖃᕋᑖᕋᒪ ᑖᓐᓇ ᐊᑐᓚᐅᖅᑕᕗᑦ ᓄᕙᖕᓇᕐᔪᐊᖅ 

ᐃᖅᑲᓇᐃᔭᕆᐊᖃᙱᑦᑐᒐᓚᐅᖃᑦᑕᖅᐸᓚᐅᕐᖓᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ ᐊᓪᓚᕝᕕᖏᓐᓂ ᑭᓯᐊᓂ 

ᐊᖏᕐᕋᒥ ᐱᓕᕆᔪᓐᓇᕋᓗᐊᖅᑐᑎᒃ.  

 

ᑭᓯᐊᓂ ᒫᓐᓇᐅᓕᖅᑐᑦ ᐊᒥᓱᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐱᔾᔭᐃᒃᑯᑎᔅᓴᓂᒃ ᐱᑎᑕᐅᓯᒪᓂᖅᓴᐅᓕᖅᑎᓪᓗᑕ 

ᓄᓇᓖᑦ ᐃᖅᑲᓇᐃᔭᕐᕕᓐᓂ ᒪᑐᐊᕐᓂᓗ ᐊᑐᕈᓐᓇᖅᑎᑕᐅᓪᓗᑎᒃ ᒪᑯᓂᖓ ᐊᑐᖃᑦᑕᕆᐊᖃᕐᓂᕗᑦ ᑖᒃᑯᐊ ᐄᐳᓪᒥ 

ᓇᓗᓇᐃᔭᖅᑕᐅᔪᒻᒪᑕ ᑖᒃᑯᐊ ᑕᐃᒪᐃᓕᖓᔪᑦ ᐊᒻᒪᓗ ᐅᓪᓗᒥᓕ ᖃᓱᕙᓪᓕᐊᓕᖅᑎᓪᓗᒋᑦ 

ᒪᓕᑦᑕᐅᒋᐊᖃᖅᐸᓚᐅᖅᑐᐃᑦ ᐃᖅᑲᓇᐃᔭᖅᑎᐅᑉᐸᑦ, ᐋᓐᓂᐊᓕᖅᑲᑦ ᑕᐃᒫᔅᓴᐃᓐᓇᖅ ᐃᖅᑲᓇᐃᔭᙱᓚᐅᑲᒍᑎᓂᒃ 

ᑕᑕᑎᕆᒋᐊᖃᓲᖑᐃᓐᓇᕐᒪᑕ ᑖᒃᑯᐊᑦᑕᐅᖅ ᐅᓪᓗᒥᒧᑦ ᐊᑐᖅᑕᐅᔪᑦ ᑭᓯᐊᓂ ᓇᒻᒥᓂᖅ ᓇᓗᓇᐃᖅᓯᒍᓐᓇᙱᑦᑐᖓ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐊᐱᖅᑯᑎᒋᓂᐊᓵᖅᑕᕋ ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᐊᖃᕋᒃᑯ 

ᓈᓴᐅᑎᓂᒃ ᓴᖅᑭᑦᑎᙱᒻᒪᑦ ᐃᑲᔪᖅᓲᑎᑕᖃᖅᑰᔨᙱᖦᖢᓂᓗ. ᐃᒻᒪᖄᖃᐃ ᐃᒪᓐᓇ ᐅᖃᕈᒪᓕᖅᐳᖓᓕ ᑕᐃᒪ 

ᒥᓂᔅᑕ ᐅᓇ ᐊᐱᖅᑯᑎᒋᓂᐊᓵᕋᓗᐊᖅᑕᕋ ᐃᓚᖓᒍᑦ ᑭᐅᕈᔪᖕᒪᒍ. 

 

ᐃᓱᒪᓐᓂᙶᖅᑐᒥᒃ ᓂᓪᓕᕆᐊᕈᑎᖃᓚᐅᕐᒥᓚᖓ. ᑕᒪᒃᑯᐊ ᑕᐃᒪ ᓄᓇᓖᑦ ᒐᕙᒪᒃᑯᓐᓂ 

ᓯᐊᒻᒪᖅᑎᕝᕕᐅᓯᒪᙱᑦᑐᐃᑦ ᐅᕙᖓ ᐅᖃᐅᓯᐊᒍᑦ ᒐᕙᒪᒃᑯᓐᓂ ᑐᖅᑯᖅᑕᕐᕕᐅᓯᒪᙱᑦᑐᐃᑦ, ᖃᐅᔨᒪᔪᐃᓐᓇᐅᔪᓯ 

ᒪᕐᕉᖕᓂᒃ ᓄᓇᓕᖕᓂᒃ ᑭᒡᒐᖅᑐᕋᒪ.  

 

ᐅᖃᖅᑏ, ᐃᒡᓗᓕᒃ ᐊᒻᒪ ᓴᓂᕋᔭᒃ. ᐃᒡᓗᓕᐅᑉ ᐃᓚᖓ ᐊᒻᒪ ᓴᓂᕋᔭᒃ. ᐅᒡᓗᓕᒡᓕ ᑖᓐᓇ ᑐᖅᑲᖅᑕᕐᕕᐅᓯᒪᓪᓗᓂ 

ᒐᕙᒪᒃᑯᓐᓄᑦ ᑖᒃᑯᓄᖓ ᑮᓇᐅᔭᓕᕆᔨᑯᓐᓄᑦ ᐃᓕᖅᑯᓯᓕᕆᔨᒃᑯᓐᓄᓪᓗ. 

 

ᑕᐃᒪᓐᓇ ᐅᖃᖅᑎᓪᓗᖓ ᑕᐃᒪ ᑖᒃᑯᐊ ᐃᖅᑲᓇᐃᔭᒃᓴᖅᑕᖃᓗᐊᖃᑦᑕᙱᒻᒪᑦ ᑖᒃᑯᐊᒃ ᒪᕐᕉᒃ ᓄᓇᓖᒃ ᐃᓛᒃ 

ᑭᒡᒐᖅᑐᖅᑕᓐᓂ ᐱᓗᐊᖅᑐᒥᒃ ᓴᓂᕋᔭᖕᒥ. ᑕᐃᒪᓕᖃᐃ ᑕᐃᒪᓐᓇᐃᓕᑎᓪᓗᖓ ᐅᖃᖅᑲᐅᒐᒪ ᓄᓇᓕᖕᓄᑦ ᑖᒃᑯᐊ 

ᓴᓂᕋᔭᒃ ᐊᒻᒪ ᐃᒡᓗᓕᒃ ᑕᐅᑐᙳᐊᕐᓗᑎᒍᑦ.  

 

ᑕᐃᒪᖃᐃ ᒥᓂᔅᑕ ᑖᓐᓇ ᕿᒥᕐᕈᒃᑲᓐᓂᕈᓐᓇᕋᔭᖅᐸ ᑖᒃᑯᐊ ᖃᓄᖅ ᒐᕙᒪᒃᑯᑦ ᓴᓂᓕᖅᑎᑕᐅᖃᑦᑕᕐᓂᒃᑯᑦ 

ᖃᓄᒃᑲᓐᓂᖅ ᐊᕕᒃᑐᖅᑕᐅᒃᑲᓐᓂᕈᓐᓇᕐᒪᖔᑕ ᓄᓇᓕᖕᓄᑦ ᑖᓐᓇ ᓄᕙᒡᔪᐊᕐᓇᖅ ᐱᑕᖃᕈᓐᓃᕋᓗᐊᖅᑎᓪᓗᒍ ᐊᒻᒪ 

ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᒐᕙᒪᒃᑯᓐᓄᑦ ᐃᓐᓄᒃᑕᐅᔪᓐᓇᙱᑎᓪᓗᒋᑦ.  

 

ᒥᓂᔅᑕᖃᐃ ᑕᕝᕗᖓ ᐃᒡᓗᕐᔪᐊᕐᒧᑦ ᐅᖃᕈᓐᓇᖅᐸ ᖃᓄᒃᑲᓐᓂᖅ ᑖᒃᑯᐊ ᒐᕙᒪᒃᑯᑦ ᐸᕐᓇᒍᓐᓇᕐᒪᖔᑕ ᑖᒃᑯᐊ 

ᐃᖅᑲᓇᐃᔮᒃᓴᐃᑦ ᐊᕕᒃᑐᖅᑕᐅᒃᑲᓐᓂᕈᓐᓇᖁᓪᓗᒋᑦ ᓄᓇᓕᖕᓄᑦ ᐅᕝᕙᓘᓐᓃᑦ ᑕᒪᒃᑯᐊ ᐃᖅᑲᓇᐃᔮᖑᔪᐃᑦ ᒫᓐᓇ 

ᓴᖅᑭᑕᐅᓂᐊᖅᑐᖅ ᖃᓄᖅᑑᖅᓯᒪᖕᒪᖔᑕ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ. ᒥᓂᔅᑕ ᑕᕝᕗᖓ 

ᓇᓗᓇᐃᖅᓯᔪᓐᓇᕐᒪᖔᑦ, ᕿᒥᕐᕈᓂᖃᖅᐸ ᖃᓄᖅ ᐊᕕᒃᑐᖅᑕᐅᔪᓐᓇᕐᓂᖏᓐᓂᒃ ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᒋᒋᐊᒃᑲᓐᓂᕐᖓᒍ ᐅᖃᖅᑲᐅᒐᒪ 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐊᔾᔨᒌᙱᑦᑑᑎᓂᒃ ᑕᕝᕙᓂ ᒐᕙᒪᐅᔪᓂ ᐃᖅᑲᓇᐃᔮ 

ᖃᓄᒃᑲᓐᓂᖅ ᓄᓇᓕᒻᒧᑦ ᓅᑎᕆᔪᐊᓗᑐᐃᓐᓇᓗᑕ ᐊᖏᔫᑕᐅᓂᖅᓴᓄᑦ ᓄᓇᓕᓐᓄᑦ ᑕᐃᒪᐃᓕᐅᕈᒥᓇᙱᒻᒪᑦ 

ᐱᓗᐊᖅᑐᒥᒃ ᐃᖅᑲᓇᐃᔮᑦ ᓄᓇᓕᕋᓛᕐᓂ ᐊᒥᒐᕇᖅᑎᓪᓗᒋᑦ ᑖᒃᑯᐊ ᕿᒥᕐᕈᔭᐅᖏᓐᓇᖅᑐᐃᑦ ᐊᒻᒪᓗ ᖃᓄᒃᑲᓐᓂᖅ 

ᐊᐅᓚᓂᖃᑦᑎᐊᑲᓐᓂᕈᓐᓇᕐᒪᖔᑕ ᕿᒥᕐᕈᒐᓱᐊᕐᒥᔪᒍᑦᑕᐅᖅ ᑖᒃᑯᐊ ᐱᓗᐊᖅᑐᒥᒃ ᐃᖅᑲᓇᐃᔮᑦ ᓅᑕᐅᖁᓇᒋᑦ 

ᓄᓇᓕᕋᓛᖑᖅᓴᓂᒃ ᐃᓛ ᑕᐃᒫᒃ ᐅᖃᕋᑖᕋᒪ.  



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᑲᐃᓐᓇᖅᑐᐃᑦ ᐊᒥᓲᖃᑦᑕᕐᖓᑕ CSAs ᑖᒃᑯᐊᑦᑕᐅᖅ ᕿᒥᕐᕈᔭᐅᖏᓐᓇᖅᑐᐃᑦ 

ᐊᒻᒪᓗ ᐃᓚᖓᓪᓗᐊᕆᐊᑲᓪᓚᑦᓯᒪᓚᐅᖅᑐᐃᑦ ᐱᓗᐊᖅᑐᒥᒃ ᐃᖅᑲᓇᐃᔮᖑᐃᓐᓇᕋᔭᖅᑐᑦ−ᕈᒃᑲᓐᓂᖅᑐᑎᒃ ᐊᒻᒪ 

ᐊᓯᖏᓐᓂᒃ ᐃᖅᑲᓇᐃᔮᓂᒃ ᓴᖅᑮᒃᑲᓐᓂᖅᑐᑎᒃ 120 ᓄᑖᑦ ᐃᖅᑲᓇᐃᔮᑦ ᑖᒃᑯᐊ ᖃᓄᖅᑑᕈᑕᐅᒋᓐᓇᕋᓱᑦᑑᒐᓗᐊᑦ 

ᑕᐃᒫᓪᓕ ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 080 - 6(2): ᑐᑦᑐᓕᕆᓂᖅ ᕿᑎᕐᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᓖᑦ ᕿᑎᕐᒥᐅᓂ ᑐᒃᑐᑦ ᐊᐅᓚᑕᐅᓂᖏᑦ.  

 

ᒥᓂᔅᑕ ᖃᐅᔨᒪᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᐊᕐᒪᑕ ᑕᒫᓂ ᐃᖃᓗᒻᒥ ᑕᒪᑐᒪᓂ ᑕᖅᑭᒥ. 

ᑲᑎᒪᒡᔪᑎᒃᓴᖓᑦ ᐃᓚᖓᑦ ᐱᔾᔪᑎᖃᖅᐳᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᑦ ᐊᓯᔾᔨᖅᓯᖁᔨᓪᓗᒋᑦ Dolphin 

ᐊᒻᒪᓗ Union ᑐᒃᑐᖏᑦ ᐃᓱᒫᓘᑎᒋᔭᐅᓂᖏᑦ ᓄᖑᓕᖅᑑᓂᕋᖅᑕᐅᓕᕐᓗᑎᒃ.  

 

ᐊᑐᕐᓗᒍ ᐆᒪᔪᑦ ᐅᓗᕆᐊᓇᖅᑐᒦᓕᖅᑐᑦ ᒪᓕᒐᕐᔪᐊᖓᑦ. ᑎᑎᕋᖅᑕᐅᓯᒪᓂᐊᕐᒪᑦ ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ 

ᐃᑲᔪᖅᓱᖅᐹᑦ? ᐄᓘᓐᓃᑦ ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓅᖅᑕᐅᓂᐊᕐᒪᑦ. ᐊᒻᒪᓗ ᖃᓄᐃᓕᖓᓂᖅᐳᑦ ᓇᓗᓇᐃᕐᓂᐊᖅᑐᑎᒃᑯᑦ 

ᐅᓗᕆᐊᓇᖅᑐᒦᓕᕐᓂᕋᖅᑕᐅᑎᓪᓗᒋᑦ ᐱᓗᐊᕐᓗᒋᑦ ᑐᒃᑐᑦ. ᐃᑲᔪᖅᓱᐃᒐᔪᙱᑦᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ 

ᑕᐃᒪᐃᑦᑐᒥᒃ ᓇᓗᓇᐃᖅᓯᓇᓱᒃᑎᓪᓗᒋᑦ ᐆᒪᔪᕐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᒪᑐᒪᓂ ᐊᕐᕌᒍᒥ ᐊᐱᖅᑯᑎ 

ᐊᐱᖅᓱᖃᑦᑕᖅᓯᒪᓚᐅᕋᒃᑯ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᐊᒪᕈᑦ ᐱᓪᓗᒋᑦ. ᑕᐃᑦᓱᒪᓂ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᑕᐃᒃᑯᐊ ᐊᒪᕈᑦ ᐊᖑᔭᐅᔪᑦ ᐊᑭᑦᑐᕆᐊᕐᓂᐊᕐᓂᕋᖅᑕᐅᓯᒪᓪᓗᑎᒃ. ᐅᓪᓗᒥᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᒪᓐᓇ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᖑᓇᓱᒃᑐᓕᕆᔩᒃ ᒪᕐᕉᒃ 

ᑕᒪᒃᑯᓄᖓ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ ᐱᔪᒪᓚᐅᕐᒪᑕ ᒫᓐᓇᕈᓘᓂᐊᖅᑐᖅ ᑭᐅᓂᐊᖅᑕᒃᑲ ᐊᒪᕈᑦ ᐊᑭᖏᑦ 

ᐱᓪᓗᒋᑦ. ᓄᓇᑦᓯᐊᕐᒥᐅᑦ ᑲᑎᒪᖃᑎᒋᓂᐊᖅᑕᕗᑦ ᑕᒪᓐᓇ ᑲᑎᒪᕐᔪᐊᕐᓇᖅ ᐱᔭᕇᖅᐸᑦ. ᑕᐃᑲᓂ 

ᓇᓗᓇᐃᖅᓯᔪᒪᓂᐊᖅᑐᖓ ᖃᓄᐃᓕᖓᓂᐊᕐᒪᖔᑦ ᐊᒪᕈᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ Dolphin ᐊᒻᒪᓗ Union ᑐᒃᑐᖏᑦ ᓈᓴᖅᑕᐅᓂᐊᕐᒪᖔᑦ ᐱᓕᕆᕕᖓᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ 

ᐅᓂᒃᑳᑦ ᐅᑭᐊᒃᓵᖅ 2022 ᓴᖅᑭᑕᐅᓂᐊᖅᑐᑦ ᑭᖑᓂᑦᑎᐊᖓᒍᓪᓗ. ᒪᒥᐊᓇᖅ ᑕᒻᒪᖅᑐᐊᓘᓕᕋᒪ. 

Dolphin−ᖑᙱᑦᑐᕈᓗᖕᓂᒃ ᐅᖃᐅᓯᖃᓵᕋᒪ.  

 

ᒫᓐᓇᕈᓘᓚᐅᖅᑐᖅ ᑏᓴᕝᕙ 2021 ᐅᓪᓗᓕᖅᑕᐅᓯᒪᙱᑦᑐᖅ ᖃᖓ ᓈᓴᐃᒃᑲᓐᓂᕐᓂᐊᕐᒪᖔᑦᑕ ᑭᓯᐊᓂ 

ᐃᓱᒫᓘᑎᖃᓕᕌᖓᑕ  ᖃᐅᔨᓴᐃᓲᖑᔪᒍᑦ. ᐃᒻᒪᖄ ᑭᓯᐊᓂ ᐅᓪᓗᖏᑦ ᓇᓗᓇᐃᖅᓯᒪᙱᑕᒃᑲ. ᐊᑯᓂᕈᓗᒃ 

ᖃᐅᔨᓴᐃᓃᑦ ᑕᒪᒃᑯᐊ ᐊᑯᓂᐅᖃᑦᑕᕐᒪᑕ ᐅᓄᖅᑐᓂᒃ ᐆᒪᔪᕐᓂᒃ ᐊᐅᓚᑦᑎᔨᐅᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 081 - 6(2): ᐅᒥᐊᒃᑯᕖᑦ ᓴᓂᕋᔭᖕᒧᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕋᕕᖓ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᑖᑦᓱᒧᖓ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ ᓱᓕ ᐱᔾᔪᑎᒋᓪᓗᒍ ᑖᓐᓇ ᐊᑯᓂ ᐱᔭᐅᔪᒪᖃᑦᑕᖅᑐᖅ 

ᓴᓂᕋᔭᒻᒥᐅᓂᒃ ᐃᒃᓴᕐᕕᒃ ᖃᓪᓗᓈᑎᑐᖅᑲᐃᑦ Water Break.  

 

ᑕᐃᒪ ᐅᖃᖅᑎᑦᑎᔩ ᓇᓗᓇᐃᖅᓯᔪᒪᔪᖓ ᐊᕐᕌᓂ ᑖᒃᑯᐊ ᕼᐋᒻᒪᓚᒃᑯᑦ ᑕᐃᒪ ᓴᓂᕋᔭᒻᒥ ᑖᔅᓱᒥᖓ 

ᖃᐅᔨᓴᕐᓂᖃᖅᑎᑦᑎᓕᓚᐅᕐᒪᑕ ᑖᒃᑯᓂᖓᓗ ᖃᐅᔨᒪᔨᑕᐅᔪᓂᒃ ᓴᓇᔨᒻᒪᕆᒃ−ᖑᓂᕋᖅᑕᐅᔪᓂᒃ ᑎᑭᑎᑦᑎᓚᐅᕐᒪᑕ 

ᐊᐅᔭᐅᔪᖅ ᕿᒥᕐᕈᑎᑦᑎᓪᓗᑎᒃ ᓇᐅᒃᑯᑦ ᐃᒃᓴᕐᕕᑦᑖᕈᒪᓗᑎᒃ ᑕᒪᓐᓇ ᐸᕐᓇᒃᑕᐅᕙᓪᓕᐊᓚᑦᑖᓕᕐᒪᑦ ᐃᓛᒃ 

ᐸᕐᓇᐅᓯᐅᓚᐅᕐᒪᑕ ᑖᔅᓱᒧᖓ ᐃᒃᓴᕐᕕᒃᓴᒧᑦ ᓴᓂᕋᔭᖕᒧᑦ. ᑎᓴᒪᓂᒡᓗ ᓇᓗᓇᐃᖅᓯᓪᓗᑎᒃ ᓇᐅᒃᑯᑦ ᓇᒦᓪᓗᓂ 

ᐊᑲᐅᓛᖑᓇᔭᕐᒪᖔᑦ.  

 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ, ᑖᓐᓇ ᐅᓂᒃᑳᓕᐊᖑᓚᐅᖅᑐᖅ ᕼᐋᒻᒪᓚᒃᑯᓐᓄᑦ ᓴᓂᕋᔭᖕᒧᑦ ᑖᒃᑯᓂᖓ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐱᔭᐅᓯᒪᖕᒪᖔᑦ ᑕᑉᐱᑲᓂ ᖃᐅᔨᓴᕐᓂᖃᓚᐅᖅᑎᓪᓗᒋᑦ ᖃᓄᖅ ᓇᐅᒃᑯᑦ ᐱᐅᓛᖑᖕᒪᖔᑦ 

ᐃᒃᓴᕐᕕᒃᑖᕈᒪᑎᓪᓗᒋᑦ ᑕᑉᐱᑲᓂ ᓴᓂᕋᔭᖕᒥ?  

 

ᐅᖃᕈᓐᓇᖅᐸ ᐱᓯᒪᓕᕐᒪᖔᒍ ᑕᐃᓐᓇ ᐅᓂᒃᑳᓕᐅᖅᑕᐅᓚᐅᖅᓯᒪᔪᖅ ᑏᓴᕝᕙ ᑏᓯᐱᕆ 6-ᖑᑎᓪᓗᒍ 2021? 

ᖁᔭᓐᓇᒦᒃ,  ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᓐᓇ ᐅᓂᒃᑳᖅ 

ᐅᕙᑦᑎᓐᓅᖅᑕᐅᓚᐅᙱᑦᑐᖅ ᓱᓕ ᑭᓯᐊᓂ ᓂᕆᐅᒋᔭᕗᑦ ᑖᒃᑯᐊ 2021−ᖑᑎᓪᓗᒍ $96,000−ᓂᒃ ᐃᑲᔫᑎᓂᒃ 

ᑐᓂᓚᐅᕋᑦᑎᒍ ᓴᓂᕋᔭᒻᒧᑦ. ᑕᐃᒃᑯᐊ ᐅᓂᒃᑳᓕᕈᑎᒃ ᑕᒪᒃᑯᐊ ᐱᓕᕆᐊᕆᔭᐅᔪᒥᓂᕐᓂᒃ ᑐᓂᓯᔭᕆᐊᖃᕐᓂᐊᕐᒥᒻᒪᑕ. 

ᑕᐃᒪ ᓂᕆᐅᒋᑦᑎᐊᖅᑕᕗᑦ ᐅᕙᑦᑎᓐᓅᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᓕᐊᓇᐃᑦ ᓂᕆᐅᒍᓱᒃᑐᖅ ᑖᔅᓱᒥᖓ ᐅᓂᒃᑳᓕᖑᓚᐅᖅᑐᒥᒃ ᑖᒃᑯᐊ 

ᐊᐅᔭᐅᓚᐅᖅᑐᖅ ᐊᕐᕌᓂ ᑕᐃᒪ ᖃᐅᔨᓴᕐᓂᖃᓚᐅᕐᒪᑕᐃᓛᒃ.  

 

ᖃᓄᕐᓕ ᑕᐃᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᐅᑎᒥᒃ ᐅᓂᒃᑳᓕᐊᕆᔭᐅᔪᒥᒃ ᑖᑦᓱᒥᖓ ᐸᕐᓇᑦᑕᐅᓚᐅᖅᑐᒥᒃ 

ᑕᑯᓯᒪᓕᕈᑎᖃᐃ ᑕᐃᒪ ᑕᕝᕗᖓ ᒐᕙᒪᒃᑯᑦ ᐸᕐᓇᐅᑎᖏᓐᓄᑦ ᐃᓕᓯᓕᕈᓐᓇᕋᔭᖅᐸᑦ ᐊᑭᑐᔫᑎᓄᑦ 

ᐸᕐᓇᐅᑎᖃᓕᕈᑎᒃ ᑮᓇᐅᔭᖅᑑᑎᒋᔪᒪᔭᖏᓐᓄᑦ ᑕᒪᑐᒪᓂᐅᙱᑦᑐᖅ ᑭᓯᐊᓂ ᐃᒻᒪᖄᖃᐃ ᐊᕐᕌᒎᓇᔭᖅᑐᒥ 2024-

25 ᑕᑯᙳᐊᕐᓗᒋᑦ?   

ᑖᒃᑯᐊ ᐃᑲᔪᖅᓱᕈᓐᓇᕋᔭᖅᐱᒌᑦ ᑖᓐᓇ ᐅᓂᒃᑳᓕᐊᖅ ᐊᑐᕐᓗᒍ? ᐃᒻᒪᖄ ᑖᒃᑯᐊ ᐅᑭᐅᖅᑕᖅᑐᒥ ᑕᕆᐅᓕᕆᓂᕐᒧᑦ 

ᓯᒡᔭᓕᕆᓂᕐᒧᑦ ᑲᒪᖃᑦᑕᕐᒥᖕᒪᑕ ᑖᔅᓱᒧᖓ. ᑕᐃᒪ ᐃᑲᔪᖅᓱᕈᓐᓇᖁᓇᔭᕋᓗᐊᖅᖢᒋᑦ ᑖᒃᑯᐊ ᑕᐃᒪ ᑕᕝᕗᖓ 

ᐊᖏᕈᓐᓇᖅᐹ ᐃᒡᓗᕐᔪᐊᕐᒧᑦ ᐃᑲᔪᖅᓱᕋᔭᕐᒪᖔᒍ ᑖᑦᓱᒧᖓ ᐃᒃᓴᕐᕕᑦᑖᕆᔪᒪᔭᖓᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊᖏᓛᒃ ᐸᕐᓇᑦᑕᐅᓯᒪᔪᐃᑦ 

ᕿᒥᕐᕈᔭᕆᐊᖃᓲᕆᒐᑦᑎᒍ ᑖᒃᑯᐊᓪᓗ ᐃᑦᓴᕐᕕᓐᓂᒃ ᓴᓇᓇᓱᓕᕋᐃᒻᒪᑕ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᑐᑦᓯᕋᕐᕕᒋᖃᑦᑕᕋᑦᑎᒍ. ᒫᓐᓇᐅᔪᖅ ᑖᒃᑯᐊ ᓄᓇᓕᓕᒫᑦ ᕿᒥᕐᕈᔭᐅᑎᓐᓇᓱᒃᓯᒪᒐᒃᑭᑦ ᑭᖑᕙᖓᓪᓗᓂ ᑕᐃᓐᓇ.  

 

ᑖᓐᓇ ᐃᑲᔫᑎᒋᔾᔪᐊᕐᓂᐊᖅᑐᑦ ᑖᒃᑯᓄᖓ ᕿᒥᕐᕈᔭᐅᑎᓪᓗᒍ ᐊᒻᒪᓗ ᐸᕐᓇᐃᔭᕇᖅᓯᒪᔪᐊᓐᓅᓕᕐᒪᑕ ᓄᓇᓕᓐᓂ 

ᖃᓄᖅ ᑕᑯᔪᒪᒐᔭᖅᑕᖏᓐᓂᒃ. ᑖᓐᓇ ᐃᑲᔫᑎᒋᔭᐅᕐᔪᐊᕐᓂᐊᖅᓱᓂ ᐊᒻᒪᓗ ᑕᒪᒃᑯᐊ ᑐᔅᓯᕋᓱᓕᕈᑦᑕ ᑮᓇᐅᔭᓂᒃ 

ᐊᑭᑐᔫᑎᓄᑦ ᒐᕙᒪᑐᖃᒃᑯᓐᓂᒃ. ᑕᒪᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ ᐃᑲᔫᑎᖃᕐᔪᐊᖃᑦᑕᕐᒪᑕ. ᑕᐃᒪᓐᓇ 

ᓂᕆᐅᑦᑎᐊᕐᓂᐊᖅᑐᖓ.  

 

ᑭᓯᐊᓂ ᒫᓐᓇ ᐅᕗᖓ ᐃᓪᓗᕐᔪᐊᕐᒧᑦ ᓴᓇᓂᐊᓕᖅᐳᒎᓚᒍᓐᓇᖏᓐᓇᒪ ᒫᓐᓇᐅᔪᖅ. ᑖᒃᑯᐊ ᐊᖅᑯᑎᒋᓪᓗᑎᒍ 

ᒐᕙᒪᑐᖃᒃᑯᑦ ᑐᑦᓯᕋᖃᑦᑕᕋᑦᑎᒍ ᑕᐃᑲᙵᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐅᕝᕙᓘᓐᓃᑦ ᑐᕌᓐᔅᐳᐊᑦ ᑲᓇᑕ−ᑯᓐᓂᒃ 

ᖃᓄᖅ ᐊᖏᑎᒋᔪᓂᒃ ᖃᐅᔨᓚᐅᕐᒥᓗᑕ ᑭᓯᐊᓂᖃᑦᑕᕐᒪᑦ ᑕᐃᒪᐃᓐᓇᓕᖓᓪᓗᓂ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᓂᐅᓚᐅᖅᑐᖅ ᒥᓂᔅᑕᐅᓚᐅᑲᓚᐅᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ  

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐅᓂᒃᑳᓕᖅᑎᓪᓗᒍ ᑲᑎᒪᔨᑐᐃᓐᓇᕐᓄᑦ. ᑕᐃᒪ ᑮᓇᐅᔭᖅᑕᖃᓚᐅᖅᓯᒪᖕᒪᒡᒎᖅ ᑕᒻᒪᕈᒪ 

ᐅᖃᕐᓂᐊᖅᐳᑎᑦ $500,000−ᒥᒃ ᑖᔅᓱᒧᖓ ᓯᒡᔭᓕᕆᓂᕐᒧᑦ ᐅᒥᖅᑭᓕᕆᓂᕐᒧᑦ.  

 

ᑖᒃᑯᐊ ᑕᐃᒪ ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥᐅᑦᑕᐅᖅ ᐳᐃᒍᖅᑕᐅᖁᙱᒃᑲᓗᐊᕆᓪᓗᒋᑦ 

ᑮᓇᐅᔭᖅᑕᖃᓪᓚᑦᑖᓕᕐᒪᖔᑕ ᑖᒃᓱᒧᖓ ᑐᒃᓯᕋᐅᑎᒃᓴᒧᑦ ᐅᒦᖅᑭᕕᒃᓴᒧᓪᓘᓐᓃᑦ ᐅᒥᐊᕐᓄᑦ ᑕᒪᒃᑯᓄᖓ ᒥᑭᑦᑐᓄᑦ 

ᐅᒥᐅᒃᑯᕕᒃᓴᕐᓄᓪᓘᓐᓃᑦ ᒥᑭᑦᑐᓄᑦ. ᕿᔪᐊᕐᔪᖕᓂᖃᐃ ᐃᒻᒪᖄ ᓴᓇᓯᒪᔪᓂᒃ.  

 

ᑕᐃᒪ ᑮᓇᐅᔭᖅᑕᖃᕐᒪᖔᑦ ᑐᑭᓯᔪᒪᔪᖓ ᑖᒃᑯᐊ ᐊᔭᐅᖅᑐᕈᒪᓪᓗᒋᑦ ᕼᐋᒻᒪᓚᒃᑯᑦ. ᑕᕝᕙ ᐱᑕᖃᓕᕈᓂ ᑮᓇᐅᔭᕐᒥᒃ 

$500,000−ᖑᓂᕋᖅᑕᐅᖅᑰᓚᐅᕐᒪᓂᓐᓇ ᑕᒻᒪᕈᒪ ᓇᓗᓇᐃᖅᓯᓂᐊᖅᐳᑎᑦ. ᓯᕗᓪᓕᖅᐸᐅᖁᔭᐅᓚᐅᖅᓯᒪᒐᓗᐊᕋᒃᑭᑦ 

ᑖᒃᑯᐊ ᕿᒥᕐᕈᓂᖃᖅᑎᓪᓗᑕ ᐊᑭᑐᔫᑎᓄᑦ. ᓱᓕ ᑕᐃᒪᓐᓇ ᒥᓂᔅᑑᑎᓪᓗᑎᑦ ᑕᕝᕗᖓ ᑕᐃᒪᓐᓇ 

ᑕᑯᒋᐊᑦᑎᐊᕈᓐᓇᕋᔭᖅᐲᑦ ᖃᓄᒃᑲᓐᓂᖅ ᐱᕚᓪᓕᕈᑎᒃᓴᓂᒃ ᐊᒥᖅᑐᕐᒧᑦ ᕿᓂᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᑖᓐᓇ ᖁᔭᓐᓇᒦᑦᑎᐊᖅᐸᕋ 

ᒪᓕᒐᓕᐅᖅᑎᐅᑉ ᑖᓐᓇ ᐊᐱᖅᑯᑎᒋᒻᒪᐅᒃ ᑖᓐᓇ $500,000. ᐊᒻᒪᓗ $1−ᒥᓕᐊᓐᑲᓐᓂᕐᒥᒃ ᑕᒪᒃᑯᓄᖓ 

ᐃᖏᕐᕋᔪᓕᕆᓂᒃᑯᓐᓄᑦ ᓄᓇᓖᑦ ᓴᓇᔪᒪᔭᖏᓐᓂᒃ ᓴᖅᑮᑎᑦᑎᒍᓐᓇᖃᑦᑕᕐᒪᑕ. ᑕᐃᓐᓇ $96,000 

ᐅᖃᐅᓯᕆᖅᑲᐅᔭᕋ ᑖᑦᓱᒪᐅᑉ ᐃᓗᐊᓃᖃᓯᐅᑎᓚᐅᕐᒪᑦ ᑕᒫᓂ ᐊᕐᕌᒍᕆᔭᑦᑎᓐᓂ 2022−ᒥ ᑕᐃᒪ ᔫᓐ 7−ᒥ 

ᑭᓪᓕᖃᕐᓂᐊᖅᑐᑦ ᑕᐃᓐᓇ ᑐᔅᓯᕋᐅᑎᓂᒃ ᓴᖅᑭᑎᑦᑎᔪᒪᒍᑎᒃ ᕼᐋᒻᒪᓚᒃᑯᑦ ᓇᔅᓯᐅᔾᔨᓕᑦ ᐅᕙᑦᑎᓐᓄᑦ. ᑕᐃᓐᓇ ᓱᓕ 

ᒫᓐᓇ ᒪᑐᐃᖓᒻᒪᑦ. ᓄᓇᓕᖁᑎᑦᓯᓐᓂᒃ ᑎᓕᐅᕆᒋᑦᓯ ᑕᒪᒃᑯᐊ ᓄᓇᓕᔅᓯᓐᓂ ᓴᖅᑭᑕᐅᖁᖃᑦᑕᖅᑕᕗᑦ 

ᓴᖅᑭᑕᐅᓇᓱᓐᓂᐊᕐᒪᑕ ᑕᕝᕘᓇ ᐃᖏᕐᕋᔪᓕᕆᓂᒃᑯᑦ ᐊᒻᒪᓗ ᐅᒥᐊᑦ ᒥᒃᓵᓄᑦ.  

 

ᑕᐃᒪᓐᓇᐃᑎᓪᓗᒍ ᐊᑏ ᑐᑦᓯᕋᖃᑦᑕᕆᔅᓯ. ᐊᒻᒪ ᖁᔭᓐᓇᒦᕌᓗᒃ ᑖᓐᓇ ᓂᓪᓕᐅᑎᒋᐊᕐᔪᕈᓐᓇᕋᒃᑯ ᑖᓐᓇ 

ᒪᑐᐃᖓᓂᖓᓂᒃ ᑕᒫᓂ ᐱᓇᓱᐊᕈᓯᕐᒥ. ᓂᕆᐅᑉᐳᒍᑦ ᐊᒥᓱᓂᒃ ᑎᑭᕝᕕᐅᓂᐊᕋᓱᒋᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 082 - 6(2): ᖃᐅᔨᒪᓕᕐᓂᖓ ᐊᒻᒪᓗ ᖃᖓᒃᑯᑦ ᐊᑦᑐᐊᓗᐊᖅᑐᖃᓕᕐᓂᖓ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᐊᑕᐅᓯᐊᒃᑲᓐᓂᕐᓗᒍ ᐊᐱᕆᔪᒪᒐᒃᑯ ᖃᓄᐃᒻᒪᑦ 

ᐱᖓᓱᓄᑦ ᑕᖅᑭᓄᑦ ᐅᑕᖅᑭᑯᑖᓚᐅᖅᓯᒪᖕᒪᖔᑦ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᑦ ᖃᐅᔨᓴᐃᑎᑦᑎᓚᐅᙱᓐᓂᖓᓂᒃ 

ᓯᕗᓕᖅᑎ ᑏᓴᕝᕙ 21−ᓚᓚᐅᖅᖢᓂ ᐋᖅᑭᒋᐊᖦᖤᕆᕚ ᒫᑦᓯ 28−ᒥ, ᓱᓕᑦᑎᐊᕐᓂᕐᒧᒡᒎᖅ ᑲᒥᓯᓇᒧᑦ 

ᐊᐱᕆᒃᑲᓐᓂᕈᒪᓚᐅᕐᒪᑦ.   

 

ᖃᓄᐃᒻᒪᑦ ᐱᖓᓱᑦ ᑕᖅᑭᐊᓗᖕᓂᒃ ᐅᑕᖅᑭᓚᐅᖅᐸᑦ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᐊᖅᓯᓚᐅᙱᓐᓂᕐᒥᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇ ᐅᖃᐅᓯᕆᑦᑎᐊᖅᓯᒪᓪᓗᒋᑦ ᑐᓂᓯᒪᑦᑎᐊᖅᖢᒋᑦ ᑭᓱᓕᒫᑦᑎᐊᑦ ᑖᔅᓱᒪᐅᑉ ᐅᓂᒃᑳᑉ 

ᐃᓗᐊᓂᑦᑐᒧᑦ ᑕᒪᓐᓇ ᑕᐃᔅᓱᒪᓂ ᐅᖃᐅᔾᔭᐅᓱᖓᕋᒪ ᑖᓐᓇ ᐃᓱᓕᐅᑲᐅᑎᒋᓚᐅᖅᓯᒪᒐᒃᑯ ᑖᓐᓇ 

ᐊᓯᔾᔨᕋᓚᐅᙱᑦᑎᐊᖅᑕᕋ ᓱᓕ ᒫᓐᓇᒧᑦ ᑎᑭᖦᖢᒍ ᑭᓯᐊᓂ ᐊᐱᕆᔭᐅᒐᒪ ᑕᕝᕙᓂ ᐃᒡᓗᒥ ᐃᓱᒫᓘᑎᒋᔭᐅᒻᒪᑦ 

ᑖᓐᓇ ᓱᓕᓂᕐᒧᑦ ᑲᒥᓯᓇᒧᑦ ᑐᓂᒍᒪᓕᓚᐅᕋᒃᑯ ᕿᒥᕐᕈᔭᐅᑦᑎᐊᕈᓐᓇᕐᓂᐊᕐᒪᑦ ᑖᓐᓇ ᐊᖅᑯᑎᒋᔭᐅᒻᒪᑦ ᑕᒃᑯᐊ 

ᐃᓱᒫᓘᑏᑦ ᓴᖅᑭᑕᐅᒍᒪᓐᓂᕈᑎᒃ ᑖᓐᓇ ᐊᖅᑯᑎᐅᒻᒪᑦ. ᑖᓐᓇ ᐃᒡᓗᕐᔪᐊᒥ ᐊᐱᕆᔭᐅᒐᒪ ᑕᕝᕗᖓ 

ᓴᖑᑎᓕᓚᐅᖅᓯᒪᕙᕋ ᐊᐱᖅᑯᑎᒋᔭᐅᒐᒥ. 

 

ᑕᐃᑲᙵᑦ ᐱᒋᐊᖅᖢᒍ ᐅᖃᓪᓚᖃᑎᒋᑦᑎᐊᖅᓯᒪᔭᕗᑦ, ᒪᑉᐲᖓᕕᒋᑦᑎᐊᖏᓐᓇᖅᓯᒪᓪᓗᑎᒍᓪᓗ ᑕᐃᒪ 

ᑐᓂᓚᐅᖅᐸᕋ ᓱᓕᓂᕐᒧᑦ ᑲᒥᓯᓇᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᑕᐅᓯᒪᓂᐊᕐᒪᑦ, ᒪᓗᖕᓈᕿᓚᐅᖅᓯᒪᙱᑦᑐᖅ ᑕᐃᔅᓱᒪᓂ 

ᑕᐃᓐᓇ ᒥᓂᔅᑕᐅᑉ ᑐᖏᓕᐊ ᐱᕐᔪᐊᖑᑎᑕᐅᓕᓚᐅᖅᑐᖅ ᑭᓯᐊᓂ ᐅᕙᓂ ᒪᓕᒐᓕᐅᕐᕕᖕᒥ ᐊᐱᖅᑯᑎᒋᔭᐅᑲᑕᓕᕐᒪᑦ. 

ᑕᐃᒫᑦᑎᐊᖅ ᑐᑭᓯᕗᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐸᒻᒪᕆᕐᔪᐊᖑᓚᐅᖅᑐᖅ ᑕᐃᒫᒃ 

ᒪᒃᐲᖓᕝᕕᒋᑦᑎᐊᖅᖢᑎᒍᑦ ᓱᓕᓂᕐᒧᑦ ᑲᒥᓯᓇᒧᑦ ᐅᓪᓗᒥᒧᑦ ᐋᖅᑭᒋᐊᕆᐊᖃᖅᑐᑦ ᑕᕝᕙᓃᓚᐅᕐᓇᑕ ᓱᓕ 

ᐋᖅᑭᒋᐊᖅᑕᐅᒋᐊᖃᖅᑐᑦ ᓇᓗᓇᐃᑦᑎᐊᖅᑕᐅᓚᐅᕐᒪᑕ ᐱᒻᒪᕆᐅᓚᐅᖅᑐᖅ. ᐃᓱᒪᓕᐅᑲᐅᑎᒋᓚᐅᖅᑐᖓ ᑖᓐᓇ 

ᑭᐳᒻᒧᑦ ᑐᓂᔭᐅᒐᒥ, ᓇᓗᓇᐃᖅᑕᐅᒐᒪ ᑕᐅᔅᓱᒪ ᓇᓗᓇᐃᖅᑕᐅᓱᖓᕋᒪ ᐃᓱᒪᓕᐅᑲᐅᑎᒋᓚᐅᖅᓯᒪᕙᕋ ᐱᒻᒪᕆᐅᒻᒪᑦ 

ᑭᓯᐊᓂ ᑖᓐᓇ ᐊᐱᖅᑯᑏᑦ, ᐃᓱᒫᓘᑏᑦ ᑕᕝᕗᖓ ᐃᒡᓗᕐᔪᐊᒧᑦ ᐊᐱᕆᔭᐅᒍᑎᒋᔭᐅᓕᕋᒪ ᑖᓐᓇ ᐊᖅᑯᑎ 

ᐊᑐᕆᐊᖃᕐᒪᑦ ᓵᕝᕕᒋᓚᐅᖅᐸᕋ ᓱᓕᓂᕐᒧᑦ ᑲᒥᓯᓇ ᒫᓐᓇᒧᑦ ᑎᑭᖦᖢᒍ ᓱᓕ ᖁᔭᓕᑦᑎᐊᖅᐸᕋ ᑖᒃᑯᐊ 

ᐊᑲᐅᙱᓕᐅᕈᑎᐅᒍᓐᓇᑐᐃᓐᓇᒋᐊᓖᑦ ᐋᖅᑭᒋᐊᕐᕖᑦ ᓇᓗᓇᐃᑦᑎᐊᖅᓯᒪᓚᐅᕐᒥᒻᒪᒋᑦ ᑕᕝᕘᓇ 

ᕿᒥᕐᕈᑦᑎᐊᓚᐅᖅᓱᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᕐᒥᒃ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᓱᒃᑲᒪ ᑐᑭᓯᓗᐊᕈᓐᓃᕋᒪ ᐅᖃᖅᑎᑦᓯᔨ. 

ᓯᕗᓕᖅᑎ ᐅᖃᖅᑐᖅ ᐱᒻᒪᕆᐅᓚᐅᕐᒪᑦ. ᑕᐃᒪᐃᒻᒪᑦ ᑲᒥᓯᓇᒨᖅᑕᐅᓚᐅᖅᑐᖅ ᑭᓯᐊᓂ ᐅᖃᖅᑎᑦᓯᔨ, 

ᑲᒥᓯᓇᒨᖅᑕᐅᓚᐅᙱᒻᒪᑦ, ᑭᓯᐊᓂ ᐊᐱᖅᑯᑕᐅᓕᕐᒪᑦ ᑭᓯᐊᓂ ᑕᕝᕙᓂ ᐃᒡᓗᒥᒃ. 

ᓇᓗᕗᖓ ᓱᒻᒪᑦ ᐃᒫᑎᒋ ᐊᑯᓂᐅᑎᒋᓚᐅᕐᒪᖔᑦ ᐱᔮᖅᑯᑕᐅᙱᑦᑐᒃᑯᑦ, ᐱᒻᒪᕆᐅᓕᓚᐅᖅᑐᖅ ᑭᓯᐊᓂ 

ᐊᐱᖅᑯᑕᐅᓕᕋᒥ ᐃᒡᓗᒥ? ᐋᖅᑭᒋᐊᖅᑕᐅᖁᔭᐅᒻᒪᑦ? ᑭᓲᒻᒪᑦ ᐋᖅᑭᒋᐊᖅᓯᒍᒪᔾᔪᑎᑦ? 

 

ᐃᓚᖓᑦ ᒪᓕᒐᓕᕆᔨ: ᐃᓂᖅᑎᖅ. 

 

ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕆᔪᖅ. ᒥᔅᑕ ᒪᐃᓐ. 

 

ᐃᓂᖅᑎᕆᓂᖅ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ ᐊᐱᕆᓕᖅᑭᓗᐊᓕᕐᒪᑦ ᑖᔅᓱᒥᖓᔅᓴᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑭᐅᓯᓇᓱᑐᐃᓐᓇᕐᒪᑦ, ᐊᐱᖅᑎᓄᑦ ᑲᔪᓯᑐᐃᓐᓇᕐᓂᐊᖅᐳᑎᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕᕗᖅ ᓯᕗᓕᖅᑎ ᑭᐅᔭᐅᙱᑦᑕᕌᖓᑦᑕ 

ᑭᐅᔭᐅᒍᒪᓂᖅᓴᐅᓯᓲᖑᒐᑉᑕ, ᑭᐅᔭᐅᑦᓴᕆᐊᖃᕋᑉᑕ ᑐᓴᕈᒪᙱᒃᑲᓗᐊᕈᕕᐅᒃ ᑭᓯᐊᓂ ᓱᓕᔪᒥᒃ ᑭᐅᔭᐅᓱᖓᑐᐊᕈᑦᑕ.  

 

ᐅᖃᖅᑏ, ᓯᕗᓕᖅᑎ ᐊᐱᕆᒃᑲᓐᓂᕐᓚᒍ. ᓱᒻᒪᑦ ᑖᓐᓇ ᓯᕗᓕᖅᑎ ᑲᒥᓯᓇᒨᑲᐅᑎᒋᓚᐅᙱᑉᐸᐅᒃ ᐅᖃᐅᓯᐅᔪᖅ 

ᑭᓯᐊᓂ ᐅᖃᐅᓯᐅᓚᐅᖅᑎᓪᓗᒍ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦ,ᒃ ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑎᒐ. ᑖᓐᓇ 

ᐱᒻᒪᕆᕐᔪᐊᖑᒻᒪᑦ ᓴᖅᑭᑕᐅᒐᒥ ᓄᖅᑲᖅᑎᑕᐅᑲᐅᑎᒋᓚᐅᖅᓯᒪᕙᕋ. ᑐᓴᐅᒪᔭᓐᓂᒃ ᑕᐅᔅᓱᒪᓂ 

ᐃᓱᒪᓕᐅᑲᐅᑎᒋᒐᓱᒋᓕᓚᐅᖅᓯᒪᕗᖓ ᐅᓪᓗᒥᒧᑦ ᑎᑭᖦᖢᒍ. ᓱᓕ ᐃᓱᒪᓕᐅᒃᑲᓐᓂᕋᔭᖅᑐᖓ. ᑖᓐᓇ 

ᐊᐱᖅᑯᑎᒋᔭᐅᒐᒥ ᕿᒥᕐᕈᒃᑲᓐᓂᓕᓚᐅᖅᐸᕗᑦ.  

 

ᑕᐃᒪ ᓴᖅᑭᑕᐅᓂᖓ ᓵᕝᕕᒋᓚᐅᖅᐸᕋ ᓱᓕᓂᕐᒧᑦ ᑲᒥᓯᓇ ᑖᒃᑯᐊ ᐃᓱᒪᓕᐅᕐᓂᖏᑦ ᑲᔪᓯᑦᑎᐊᖅᓯᒪᓕᖅᐳᖅ 

ᐅᓪᓗᒥᒧᑦ ᑭᓯᐊᓂ ᑕᐃᔅᓱᒪᓂ ᐃᓱᒪᓕᐅᖅᑕᕋ, ᐃᓱᒪᓕᐅᑲᐅᑎᒋᓚᐅᖅᑕᕋᐃᓛᒃ ᑭᐳᓐᓅᖅᑕᐅᒐᒥ ᑖᓐᓇ ᓄᑖᖅ ᒫᑦᓯ 

7ᖑᓕᕋᒥ ᑖᔅᓱᒪ ᒪᓕᒐᓕᐅᖅᑎᐅᑉ ᐊᐱᕆᒻᒪᖔ ᐱᒻᒪᕆᐅᓂᖓ ᕿᒥᕐᕈᒃᑲᓐᓂᖅᑕᐅᒋᐊᖃᕋᓱᒋᓪᓗᒍ 

ᓵᕝᕕᒋᓕᓚᐅᖅᐸᕋ ᑕᐃᒪ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᖁᔭᓐᓇᒦᒃ ᐅᑕᖅᑭᑦᓯᐊᕋᔅᓯ. ᐊᑎᖁᑎᖃᕈᓐᓃᕋᒪ. 

ᐊᐱᖅᑯᑎᔅᓴᒃᑲᓐᓂᕐᓂᒃ ᐃᓱᒪᔅᓴᖅᓯᐅᕐᓂᐊᖅᐳᖓ. ᐊᐱᕆᓕᖅᑭᖃᑦᑕᖅᑲᐅᒋᐊᖓᓂᒃ 

ᐃᓱᒪᔅᓴᔅᓯᐅᕈᑎᖃᕐᓂᐊᖅᐳᖓ. ᐊᑎᕈᑎᖃᕈᓐᓃᕋᒪᐃᓛᒃ. 7ᖓᓐᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᐅᑎᕈᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᐅᓯᒪᔪᓄᑦ. 9. ᑭᐅᔾᔪᑏᑦ ᒪᑐᐃᕈᑎᐅᓚᐅᖅᑐᒧᑦ. 10. ᑭᐅᔾᔪᑏᑦ ᑮᓇᐅᔭᖅᑐᕈᑎᑦᓴᐃᑦ 

ᒪᑐᐃᕈᑎᐅᓚᐅᖅᑐᒧᑦ. 11. ᐊᑎᓕᐅᖅᑕᐅᓯᒪᔪᑦ ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 13. ᐅᓂᒃᑳᑦ ᑲᑎᒪᔨᑐᐃᓐᓇᐃᑦ 

ᑲᑎᒪᔨᕋᓛᓪᓗ ᒪᓕᒐᑦᓴᓂᒃ ᐊᓯᖏᓐᓂᓪᓗ. 14. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. 15. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. 

16. ᑐᓴᕈᑏᑦ ᐱᒋᐊᖅᑕᐅᔪᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᓂᒃ ᒪᓕᒐᒃᓴᓂᒃ.   

 

ᒪᒥᐊᓇᖅ, ᒪᓕᒐᓕᐅᖅᑎᓂᒃ ᐅᖃᓕᒫᒧᑦ ᓱᒃᑲᓕᓗᐊᓕᕋᑖᕋᒪ ᐅᖃᓕᒫᖅᑕᓐᓂᒃ. ᐅᑎᕐᓗᑕ 14−ᒧᑦ. ᓴᖅᑭᑕᐅᓂᖏᑦ 

ᑎᑎᕋᖅᓯᒪᔪᑦ. ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 022 - 6(2): ᑎᑎᖅᑲᐃᑦ ᓯᕗᓕᖅᑎᒧᑦ ᐱᔾᔪᑎᒋᓪᓗᒍ ᐊᑦᑐᐊᓗᐊᖅᑐᖃᕐᓂᖓ 

(Hᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓐᓂᒃ ᐅᐊᑦᓯᐊᖅ ᓄᖅᑲᑎᑦᓯᒍᑎᒋᖅᑲᔭᓂ ᓴᖅᑭᑎᑦᓯᒍᒪᕗᖓ 

ᓯᕗᓕᖅᑎᒧᑦ ᑎᓯᐱᕆ 2021ᒥ ᐃᑭᐊᖅᑭᕕᒃᑯᑦ ᑎᑎᖅᑲᐅᓯᐊᕆᓚᐅᖅᑕᖏᑦ ᑖᒃᑯᐊ ᐃᓗᓕᖏᑦ ᑎᑎᕋᖅᓯᒪᔪᑦ 

ᑖᑦᓱᒧᖓ ᐅᖃᐅᓯᐅᔪᒧᑦ ᐊᑦᑐᐊᒻᒪᑦ. 

 

ᑖᒃᑯᐊ, ᐅᖃᖅᑏ, ᑖᒃᑯᐊ ᐃᓗᓕᖏᑦ ᐃᑦᓯᕙᖃᑎᒋᔪᓐᓇᕈᒃᑯ ᐅᖃᓕᒫᖃᑎᒋᔪᓐᓇᖅᑕᕋ ᑖᒃᑯᐊ ᐱᓚᐅᖅᑕᒃᑲ 

ᐅᓂᒃᑳᖏᓐᓄᑦ ᑲᒥᓯᓇᐅᔪᒧᑦ ᑐᓴᓚᐅᖅᓱᖓ ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᔪᒥᒃ ᑭᓱᒥᒃ ᐅᖃᐅᓯᖃᕈᓐᓇᕐᓂᕐᓂᒃ 

ᐅᖃᕈᓐᓇᙱᓐᓂᕐᓗ.  

 

ᐃᓚᐃᓐᓇᖏᑦ ᐅᖃᓕᒫᕐᓗᒋᑦ. “ᐅᓪᓗᒃᑯᑦ ᓯᕗᓕᖅᑎ, ᒥᓂᔅᑕ ᓚᐃᑦᓯᑑᓐ ᓄᓕᐊᖓ ᐊᑦᑐᐊᖃᑕᐅᒻᒪᑦ 

ᐊᑦᑐᐊᓪᓚᕆᓚᖓᔪᖅ ᑖᓐᓇ ᒥᓂᔅᑕ ᐃᓚᐅᑉᐸᑦ. ᓂᕆᐅᑉᐳᖓ ᐊᓪᓚᕝᕕᓯ ᓇᒻᒥᓂᖅ ᕿᒥᕐᕈᓂᐊᕋᔅᓯ.” 

ᑐᓴᖅᑎᓛᖅᐸᕐᒪᖔᑦ ᑖᓐᓇ ᐃᖅᑲᓇᐃᔭᖅᑎ ᑐᓴᖅᑎᑕᐅᓯᒪᓕᕐᒪᖔᑦ, ᑐᓴᖅᑎᑕᐅᒃᑲᓐᓂᕈᓐᓇᓛᕐᒪᑕᓗ.  

 

ᑭᐅᓚᖅᐳᖅ ᓯᕗᓕᖅᑎ, “ᖁᔭᓐᓇᒦᒃ, ᐅᓪᓗᒃᑯᑦ ᔪᐊᔾ. ᖁᔭᓐᓇᒦᒃ ᑖᑦᓱᒪᙵᑦ ᑲᙳᓇᖅᑐᒥᒃ ᐅᖃᐅᓯᖃᕈᓐᓇᕋᕕᑦ. 

ᑖᓐᓇ ᓇᓗᓇᐃᕈᓐᓇᖅᐱᐅᒃ ᐱᐊᓂᒃᓯᓯᒪᖕᒪᖔᒍ ᓴᖅᑭᑕᐅᓯᒪᔪᖅ ᕿᒥᕐᕈᔭᐅᓂᖓ ᑲᔪᓯᒋᐊᕈᓐᓇᖅᓯᓛᕐᒪᑦ? 

ᖁᔭᓐᓇᒦᒃ, ᐸᐅᓗᓯ ᐊᕿᐊᕈᖅ.” ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᑎᑎᕋᖅᓯᒪᔪᓂᒃ ᑲᑎᒪᔾᔪᑎᑦᓴᑦ 15. ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ. 16. ᑐᓴᕈᑏᑦ ᐱᒋᐊᖅᑎᑕᐅᔪᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᑦ ᒪᓕᒐᒃᓴᐅᔪᑦ. ᑲᑎᒪᔾᔪᑎᔅᓴᖅ 

17. ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 18. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ ᒪᓕᒐᒃᓴᐃᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 1 ᐊᒻᒪᓗ 2, ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᑎᓪᓗᒍ. 

 

ᑖᒃᑯᐊ ᑎᑎᕋᖅᓯᒪᔪᑦ ᒫᓐᓇᐅᔪᖅ ᑭᑐᑯᓗᙱᓐᓄᑦ. ᑲᑎᒪᔾᔪᑎᔅᓴᖅ 18. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ  

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1 ᐊᒻᒪᓗ 2. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓂᐊᕐᓗᓂ. ᑲᔪᓯᓚᐅᙱᓂᑦᑎᓐᓂ 

ᑲᑎᒪᑐᐃᓐᓇᓂᕐᒧᑦ 20 ᒥᓂᑦᓯᒥᒃ ᓄᖅᑲᖓᖔᑲᐃᓐᓇᓂᐊᖅᑐᒍᑦ. ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:46ᒥ ᑲᔪᓯᒃᑲᓂᖅᑐᑎᓪᓗ 16:12ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᑕᐃᓐᓇᕆᕙᔅᓯ ᐱᒋᐊᕈᓐᓇᖅᓯᒻᒥᒐᑉᑕ. 

ᑲᔪᓯᒃᑲᓐᓂᑐᐃᓐᓇᕐᓗᑕ ᑲᑎᒪᓂᑐᐃᓐᓇᓂᕐᒧᑦ ᐋᓐᓂᐊᖅᑐᓕᕆᔨᒃᑯᑦ ᐱᓪᓗᒋᑦ. ᑲᑎᒪᔨᑐᐃᓐᓇᐃᑦ ᐅᑯᐊ ᒪᓕᒐᒃᓴᖅ 

1 ᐊᒻᒪᓗ 2 ᐱᓕᕆᐊᕆᓂᐊᕋᑉᑎᒍ. ᖃᓄᐃᑦᓱᒪᕙᑦ ᑲᑎᒪᔨᑐᐃᓐᓇᑦ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᑖᒃᑯᐊ ᕿᒥᕐᕈᓗᒋᑦ 2022-2023 ᐊᑭᑐᔪᖅᑑᑎᑦ ᐊᒻᒪ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕐᓗᑎᒍ ᐊᒻᒪ ᐱᐊᓂᒍᓐᓇᕈᑦᑎᒍ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ ᐊᐱᖅᓱᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ ᒪᓕᒐᒃᓴᖅ 1-ᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᓪᓗᒍᓗ ᒥᓂᔅᑕ, ᐱᓕᕆᔨᖁᑎᓐᓂᒃ ᑕᒫᓃᖃᑎᖃᕈᒪᕕᑦ? ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐃᒃᓯᕙᐅᑖᖅ, ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑖᒃᑯᐊ ᒥᓂᔅᑕᐅᑉ ᐱᓕᕆᔨᖏᑦ ᓵᓐᓂᑦᓱᓐᓇᕐᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᒃᑰᓂᖏᑦ ᐅᖃᕆᐊᑐᖅᑰᖏᒻᒪᑦ ᐅᖃᖅᑕᐅᒌᓚᐅᕐᒪᑕ. ᒪᒥᐊᓇᖅ ᑎᑎᕋᖅᓯᒪᒋᐊᖃᕐᒪᑦ. 

ᐅᖃᒃᑲᓐᕆᐊᖃᖅᑐᑎᑦ ᑭᒃᑰᓂᖏᓐᓂᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥ ᐊᐅᓚᑦᓯᔨ ᐱᓕᕆᕝᕕᑎᓐᓄᑦ ᒥᔅᑕ ᐹᑉᓯᑖᒃ 

ᐊᒻᒪ ᒪᓇᐃ ᐃᓐᐳᒃᓴᓐ ᐸᕐᓇᐃᓂᕐᒧᑦ ᐊᑐᐊᒐᓄᓪᓗ. ᐊᒻᒪᓗ ᑐᓴᒐᒃᓴᖃᒃᑲᓂᐊᕐᔪᒋᓪᓗᖓ ᑲᑎᒪᔨᑐᐃᓐᓇᕐᓄᑦ 

ᑖᔅᓱᒧᖓ ᐱᒍᓐᓇᕐᓂᐊᕈᒪ. (ᑐᓵᔨᑎᒎᖏᑦᑐᖅ) ᒪ’ᓇ ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄᓛᒃ. H−4-ᒦᒃᑲᑦᑕ ᓱᓕ ᐋᓐᓂᐊᖅᑐᓕᕆᓂᕐᒥ. ᑖᓐᓇ ᑭᖑᓪᓕᖅᐹᖅ ᒥᔅ 

ᐳᕉᔅᑐ ᐱᐊᓂᒃᑯᕕᑦ. ᐃᓚᒋᐊᕈᑎᒋᔭᕐᓂᒃ H−5 ᐋᓐᓂᐊᖅᑐᓕᕆᓂᖅ ᑲᒪᒋᓂᐊᖅᐸᕗᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᐱᕕᖃᕈᒪᓪᓗᖓ ᑭᐅᒍᒪᓪᓗᖓ 

ᐊᐱᖅᑯᑎᐅᓚᐅᖅᑐᒧᑦ ᐃᑉᐸᒃᓴᖅ ᐊᑕᐅᓯᐅᓐᖏᑦᑐᓄᑦ ᓯᕗᓪᓕᖅ, ᑎᒃᑯᐊᖅᓯᕙᓐᓂᖅ ᐃᖅᑲᓇᐃᔮᕐᒧᑦ 

ᐋᖅᑭᒋᐊᕆᔪᒪᓂᖅ ᖃᑦᓯᑦ ᑎᒃᑯᐊᖅᑕᐅᓪᓗᐊᑕᖅᓯᒪᒻᒪᖔᑕ 2021-22−ᒧᑦ, 2021-ᒥ 38 

ᑎᒃᑯᐊᖅᑕᐅᓪᓗᐊᓚᐅᖅᑐᐃᑦ ᑎᒃᑯᐊᖅᑕᐅᔪᓐᓇᑐᑦᓴᐅᔪᑦ ᓇᓗᓇᐃᖅᑕᐅᓚᐅᖅᑐᑦ 2021-22 17 ᑲᔪᓯᓚᐅᖅᑐᑦ.  

 

ᐋᓐᓂᐊᖅᑐᓕᕆᓂᖅ ᓱᓕ ᕿᒥᕐᕈᐃᓐᓇᖅᑐᑦ ᐃᖅᑲᓇᐃᔭᒡᒐᐃᓐᓇᖅᐸᑦᑐᓂᓪᓗ ᑎᒃᑯᐊᖅᑕᐅᑐᓐᓇᒋᐊᖃᖅᑐᓂᒃ. 

ᑕᒪᒃᑯᐊᓗ ᐊᓯᐊᓄᑦ ᓅᑕᐅᔪᑦ ᐃᖅᑲᓇᐃᔮᒧᑦ ᐃᓄᐃᑦ ᐅᖃᐅᓯᕆᓚᐅᕋᒃᑭᑦ ᓅᑕᐅᓯᒪᔪᑦ ᒪᐃ 31 ᑎᑭᑦᑐᒍ 2022 

ᑕᓪᓕᒪᐃᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᓅᑕᐅᓯᒪᔪᑦ ᐊᓯᐊᓄᑦ ᐃᖅᑲᓇᐃᔮᒧᑦ. ᐊᒻᒪᓗ ᓱᖏᐅᒪᑎᑕᐅᓂᖏᑦ 

ᐋᓐᓂᐊᓲᖅᑎᐅᓂᕐᒧᑦ ᐱᓕᕆᐊᖃᖅᐸᑦᑐᑦ ᐋᓐᓂᐊᓲᑎᒥᒃ ᐱᓕᕆᕙᑦᑐᓄᑦ ᓄᓇᕗᒻᒥ.  

 

ᐱᓕᕆᓯᒪᔪᐃᓐᓇᐅᔪᑦ ᐃᓕᓐᓂᐊᖅᑎᑕᐅᓂᖏᓪᓕ ᐊᔾᔨᖏᓐᖏᑦᑐᑦ ᓱᖏᐅᒪᑎᑕᐅᓯᒪᕙᒌᕐᖓᑕ ᐋᓐᓂᐊᖅᑐᓕᕆᓂᖅ 

ᓄᓇᕗᒻᒥ ᐊᒻᒪᓗ ᐃᓕᖅᑯᓯᕐᒧᑦ ᖃᐅᔨᒪᑦᓯᐊᕐᓂᖏᑦ ᐊᒻᒪᓗ ᐱᓕᒻᒪᒃᓴᖅᑎᑕᐅᓪᓗᑎᒃ, ᑭᓐᖑᖅᑕᖏᓐᓂᓪᓗ 

ᓱᖏᐅᒪᑎᑕᐅᓪᓗᑎᒃ ᖃᓄᐃᓕᖓᓂᖏᓐᓂᒃ ᐃᓂᓪᓚᖓᐅᑏᑦ ᐱᓇᓲᑎᒋᔪᓐᓇᖅᑕᖏᓐᓂᓪᓗ ᐊᒻᒪᓗ 

ᑲᑎᓐᖔᖅᑐᓂᒃ ᓇᐅᑦᓯᖅᑐᖅᑕᐅᕙᓐᓂᖏᓐᓂᒃ ᓴᖅᑭᐸᓪᓕᐊᒍᓐᓇᖅᑐᓂᓪᓗ ᖃᓄᐃᒍᑕᐅᒍᓐᓇᖅᑐᓄᑦ 

ᐃᓕᓐᓂᐊᖅᑎᑕᐅᕙᒻᒥᔪᑦ ᐃᖅᑲᓇᐃᔭᖅᑏᑦ ᐋᓐᓂᐊᕐᕕᒻᒦᑦᑐᑦ ᐋᓐᓂᐊᓲᖅᑎᐅᓂᕐᒧᑦ ᐱᓕᒻᒪᒃᓴᕙᒃᑐᓄᑦ.  

 

ᑖᒃᑯᐊ ᐊᑎᓕᐅᖅᑕᐅᓯᒪᔪᑦ ᐋᓐᓂᐊᓲᖅᑎᒻᒪᕇᑦ ᓇᒥᑐᐃᓐᓈᕋᓗᐊᕈᑎᒃ ᐱᔨᑦᑎᕋᓗᐊᕆᓪᓗᑎᒃ ᖃᕆᑕᐅᔭᒃᑯᑦ 

ᓄᓇᕗᒻᒥ ᐊᑎᓕᐅᖅᓯᒪᒋᐊᖃᖅᑐᑦ ᓲᕐᓗ ᐊᐅᐴᑕᒦᒃᑯᓂ ᐋᓐᓂᐊᓲᖅᑎ ᖃᕋᐅᔭᒃᑯᓪᓗ ᐃᑲᔪᖃᑦᑕᕈᓂ 

ᓄᓇᕗᒻᒥᐅᓂᒃ ᐊᑎᓕᐅᖅᓯᒪᔭᕆᐊᖃᕐᒥᔪᖅ ᐋᓐᓂᐊᓲᖅᑎ ᑲᑐᔾᔨᖃᑎᒌᓐᖏᓐᓄᑦ ᓄᓇᑦᓯᐊᒥ/ᓄᓇᕘᒥᓗ. 

ᐅᓐᓂᕐᓘᑕᐅᑉᐸᓪᓗ ᑖᒃᑯᐊ ᑎᒥᖁᑖᓄᑦ ᑲᒪᒋᔭᐅᓇᔭᖅᑐᑦ. ᑖᒃᑯᐊ ᐃᑉᐸᑦᓴᕐᓂᖅ ᐱᔪᓂᒃ ᐱᐊᓂᒍᑎᒋᑦᑕᑉᐸᒃᑲ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᓴᖅᑎᑦᓯᒋᐊᒃᑲᓂᕐᒪᑦ. ᑲᔪᓯᑐᐃᓐᓇᕐᓗᑕ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᕈᑎᒋᑐᐃᓐᓇᕐᓗᒍ ᐊᐱᖅᑯᑎᒃᓴᖄᕐᔪᑐᐃᓐᓇᖅᑐᖓ ᒪᕐᕉᓐᓂᒃ ᓱᓕ. 

ᐊᐱᖅᓱᕈᒪᓪᓗᖓ ᓱᒻᒪᑦ ᑐᖏᓕᐅᑉ ᒥᓂᔅᑕᐅᑉ ᑐᖏᓕᖓ ᓵᓐᓃᖃᑕᐅᔾᔭᖏᒻᒪᖔᖅ ᐅᑉᓗᒥ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅᑉ ᑐᖏᓕᖓ ᓄᓇᕗᑦ ᓯᓚᑖᓂ 

ᐊᐅᓪᓚᖅᓯᒪᔪᖅ ᒫᓐᓇ. (ᑐᓵᔨᑎᒎᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ  ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᕈᒪᔪᖓ ᑭᐅᔾᔪᑎᒋᓚᐅᖅᑕᕐᓄᑦ ᐃᑉᐸᔅᓴᖅ ᑕᐃᒃᑯᐊ 

ᐱᓕᕆᓂᐅᔪᖅ ᓄᖅᑲᕐᓂᐅᓴᓕᖅᑐᖅ ᒥᓂᔅᑕᐅᑉ ᑐᖏᓕᖓᑕ ᑲᒪᒋᔭᖓ. ᐊᐱᕆᒌᖅᐸᓪᓚᐃᓚᐅᕋᓗᐊᕆᒃᑭᑦ 

ᖃᐅᔨᓴᕐᓂᐅᑉ ᒥᔅᓵᓄᑦ, ᖃᓄᖅ ᐊᑦᑐᖅᓯᓯᒪᒻᒪᖔᖅ ᓄᕙᓐᓇᕐᔪᐊᖅ.  

 

ᖃᐅᔨᒪᒍᒪᑦᑕᕋᓗᐊᖅᑯᖓᓕ ᖃᐅᔨᓴᖅᑕᐅᓛᕐᒪᖔᑕ ᐊᑦᑕᓇᖅᑐᓂᒃ ᐅᐊᑦᑎᓂᕆᖃᑦᑕᓚᐅᖅᑕᖏᑦ ᐊᒻᒪᓗ 

ᐱᓕᕆᒋᐊᕐᓂᕆᖃᑦᑕᓚᐅᖅᑕᖏᑦ ᐊᒻᒪᓗ ᒪᑐᐃᖅᓯᕙᓪᓕᐊᓂᕆᒐᓱᓚᐅᖅᑕᖏᑦ ᓄᕙᓐᓇᔾᔪᐊᖅ ᐱᔾᔪᑕᐅᓪᓗᓂ? 

ᐊᑦᑐᐃᓯᒪᒻᒪᖔᑕ ᐃᓄᐃᑦ ᖃᓄᐃᓐᓂᖏᓐᓂᒃ ᑎᒥᖏᑎᖑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑕᖅ. (ᑐᓵᔨᒃᑯᑦ) ᑐᑭᓯᑦᑎᐊᕈᒃᑯ ᐊᐱᖅᑯᑎᖓ ᐱᔾᔪᑎᖃᖅᑐᖅ ᖃᓄᖅ 

ᐃᓕᓐᓂᕐᒪᖔᑦᑕ ᓄᕙᓐᓇᔾᔪᐊᕐᓂᕆᓪᓗᑕ ᐊᑦᑕᓇᖅᑐᓂᒃ ᐊᐅᓚᑦᑎᒐᓱᓐᓂᕐᒥᑦ ᑭᒃᑯᓕᒫᓪᓗ 

ᐋᓐᓂᐊᖅᑕᐃᓕᓕᕆᓂᖏᓐᓂ ᐊᐱᖅᑯᑎᖓ ᑐᑭᓯᑦᑎᐊᕈᒃᑯᐃᓛᒃ, ᓇᓗᓇᐃᑦᑎᐊᕈᓐᓇᖅᑲᐅᒃ 

ᐊᐱᖅᑯᑎᕆᕋᑖᖅᑕᖓ? (ᑐᓵᔨᑎᒎᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᖅᑯᑏᑦ ᓇᓗᓇᐃᑦᑎᐊᕈᓐᓇᖅᑭᐅᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒍᒪᔪᖓᓕ ᕿᒥᕐᕈᐊᕋᐃᒐᑦᑕ ᓄᕙᓐᓇᕐᔪᐊᒥᒃ ᐊᒻᒪ 

ᓄᕙᓐᓇᕐᔪᐊᒥ ᐱᓕᕆᐊᒃᓯᒪᓂᐅᔪᐃᑦ ᑲᓇᑕᒥ ᓯᓚᕐᔪᐊᒥᓗ ᐃᓕᒐᔅᓴᑦᑕᖃᖅᓯᒪᒻᒪᑦ ᖃᐅᔨᔭᐅᓯᒪᔪᓂᒃ. ᖃᓄᖅ 

ᐱᕙᓪᓕᐊᔾᔪᓯᕐᓂᒃ ᐋᖅᑭᑦᑎᕆᓯᒪᒻᒪᖔᑕ ᖃᓄᐃᑦᑐᓂᒃ ᐊᒻᒪᓗ ᓄᐊᓴᐃᓂᖅ ᖃᐅᔨᓴᕋᔅᓴᓂᒃ ᐊᑦᑕᓇᕈᓐᓇᖅᑐᓄᑦ 

ᑭᒃᑯᑐᐃᓐᓇᕐᓄᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖃᐅᔨᒪᔭᐅᒌᑐᐃᓐᓇᕆᐊᓖᑦ ᖃᓄᖅ ᐊᑦᑕᓇᕐᒪᖔᖅ ᑕᒪᓐᓇ. ᐊᑦᑐᐊᓂᖃᕐᓂᖓ 

ᐊᑐᐃᓐᓇᕈᔅᓴᐃᓯᒪᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ. ᒪᑯᐊᓗ ᐱᖁᑎᓪᓚᕇᑦ ᐱᖁᑎᕐᔪᐊᑦ ᐱᖃᑕᐅᓪᓗᑎᒃ. 

ᐊᕐᕌᓂᒃᑕᐅᖅ ᑐᓴᖃᑦᑕᔪᒐᑦᑕ ᐅᓪᓗᒥᓘᕙᓪᓚᐃᔪᖅ ᑐᓴᖅᑲᐅᒻᒥᔭᕗᑦ. ᐋᓐᓂᐊᖅᑐᒡᒎᖅ ᖃᑦᑎᒃᑭᐊᖅ 

ᐅᑎᓛᓕᕐᒥᒻᒪᑕᒎᖅ ᐃᖅᑲᓇᐃᔭᖅᑎᑭᓗᐊᕐᓂᑯᒧᑦ ᐊᐅᔭᖅ ᐃᖅᑲᓇᐃᔭᖅᑎᑭᓗᐊᕐᓂᕐᒨᓛᓕᕐᒥᒻᒪᑕ ᐊᐅᔭᐅᓂᖓᓂᒃ.  

 

ᑕᐃᒪ ᑐᐊᕕᕐᓇᖅᑐᓕᕆᔩᑦ ᑎᑭᑎᑕᐅᖃᑦᑕᕆᐊᖃᓪᓛᖅᑐᔅᓴᐅᓕᕐᒥᒻᒪᑕ ᐋᓐᓂᖅᑐᓕᕆᔩᑦ. ᐃᓱᒪᖃᖅᑎᓪᓗᑕ 

ᓄᕙᓐᓇᕐᔪᐊᖅ ᐊᓯᖏᓪᓗ ᑐᐊᕕᕐᓇᖅᑐᐃᑦ ᐊᑦᑐᐊᓂᖏᑦ ᐃᓱᒪᒋᓪᓗᒋᑦ ᐱᒻᒪᕆᐊᓘᓱᒋᒐᒃᑯ ᐅᕙᑦᑎᓐᓄᑦ. 

ᐊᑕᐅᑦᑎᒃᑯᑦ ᐱᓕᕆᒋᐊᖅᑐᐊᓗᑐᐃᓐᓇᐅᓐᖏᓪᓗᑕ ᐊᒻᒪᓗ ᐱᓕᕆᒋᐊᖅᓯᒪᓂᕗᑦ ᕿᒥᕐᕈᔭᐅᓗᑎᒃ 

ᖃᓄᐃᑦᑑᒻᒪᖔᑕ, ᖃᓄᐃᑦᑑᓂᕐᒪᖔᑕ ᐊᒻᒪ ᐊᑦᑕᓇᖅᑐᓂᒃ ᓴᖅᑭᖅᑐᖃᕈᓐᓇᖅᑐᒥᓂᕐᓂᒃ ᐱᓕᕆᒋᐊᕋᓱᑦᑐᑎᒃ 

ᐊᑦᑕᓇᖅᑐᒨᖃᑦᑕᖅᑐᒥᓂᐅᓂᖏᓐᓂᓪᓗ.  

 

ᐊᒻᒪ ᐃᓚᓗᒍ ᖃᐅᔨᒍᒪᓪᓚᕆᒻᒥᒐᒪ ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᐄ, ᐅᕝᕙᓘᓐᓃᑦ ᐋᒡᒐ 

ᑲᑐᔾᔨᖃᑎᖃᕋᓱᓐᓂᐊᕐᒪᖔᑕ ᖃᐅᔨᓴᖅᑎᓂᒃ? ᖃᐅᔨᓴᕐᓂᓕᕆᓂᐅᔪᓂᓘᓐᓃᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᓗᐊᓃᓐᖔᖅᑐᓂᒃ ᖃᐅᔨᓴᖅᑐᓂᒃ ᖃᓄᖅ ᐊᑦᑐᐃᓯᒪᒻᒪᖔᑕ ᒪᑯᐊ ᒪᑐᓯᒪᖃᑦᑕᕆᐊᖃᓚᐅᖅᑐᐃᑦ ᐃᓚᒌᓪᓗ 

ᐱᑦᑎᐊᖃᑦᑕᐅᑎᓐᖏᓐᓂᖏᓐᓂᒃ ᐃᓚᓕᐅᑎᓯᒪᒻᒪᖔᖅ?  

 

ᑕᒪᒃᑯᐊ ᖃᐅᔨᓴᖅᑕᐅᒋᐊᖃᖅᑐᒋᒐᒃᑭᑦ ᐊᑦᑐᖅᑕᒥᓂᐅᔪᐃᑦ ᓂᕿᓂᒃ ᐊᔪᖅᓴᖃᑦᑕᖅᑐᓂᒃ 

ᐃᑲᔫᑕᐅᒐᓱᓚᐅᖅᓯᒪᔪᐃᑦ ᓄᕙᓐᓇᕐᔪᐊᒧᑦ. ᓄᕙᓐᓇᕐᔪᐊᑕᓕᐊᓘᓕᕐᖓᑦ ᐃᓄᐃᑦ 

ᓂᕆᑎᑕᐅᑦᑎᐊᓂᖅᓴᐅᑦᑕᓕᕐᓂᖅᑯᐃᑦ ᓄᓇᕗᑦ ᒐᕙᒪᖓᑕᓗ ᑮᓇᐅᔭᖏᑦ, ᑮᓇᐅᔭᖃᖅᑎᑕᐅᖃᑦᑕᓛᕐᖓᑕ 

ᓄᓇᕗᒻᒥ ᐃᓄᓐᓄᑦ, ᓄᓇᕗᒻᒥᐅᓕᒫᓄᓂᓛᒃ.  

 

ᓂᕿᔅᓴᖃᑦᑎᐊᖃᖃᑦᑕᖏᑦᑐᓄᑦ, ᖃᐅᔨᒍᑦᑕᐃᓛᒃ ᑭᓱᑦ ᐱᐅᔪᑦ ᓴᖅᑭᓂᕐᒪᖔᑕ ᑕᕝᕙᓐᖓᑦ ᓂᕿᖃᑦᑎᐊᓂᕐᓗ 

ᑕᒪᓐᓇ ᐱᖃᑕᐅᓪᓗᓂ ᐱᒻᒪᕆᐊᓘᒻᒪᑦ. ᑲᑐᔾᔨᖃᑎᒌᓲᕗᑦ ᐱᓕᕆᖃᑎᒋᓪᓗᑎᒍ ᒐᕙᒪᑐᖃᒃᑯᓪᓗ ᐅᕝᕙᓘᓐᓃᑦ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᓄᐃᑦ ᑎᒥᖁᑎᖏᑦ ᓂᕿᖃᑦᑎᐊᖏᓐᓂᖅ ᐱᓕᕆᐊᖑᓇᓱᐊᖅᑐᓂ ᑕᕝᕘᓇ 

ᓴᖅᑭᖅᑎᒍᓐᓇᖅᑐᖃᕋᓗᐊᕐᖓᓂᓛᒃ ᖃᐅᔨᓴᕋᔅᓴᐅᔪᓂᒃ ᖃᓄᖅ ᓯᕗᓂᑐᖃᖅᑎᓐᓄᑦ ᐊᑦᑐᖅᑕᐅᒻᒪᖔᑕ ᐃᓄᐃᑦ 

ᑎᒥᖏᑦ.  

 

ᐊᒻᒪ ᑭᓪᓕᓕᐅᖅᑐᖃᕐᓗᓂ ᐅᕙᓐᖓᑦ ᐱᒋᐊᖅᓯᒪᔪᓃᓐᖔᓚᓗᑎᒃ. ᖃᐅᔨᒐᓱᒍᓐᓇᕐᓂᐊᕋᑦᑕ ᖃᓄᖅ 

ᐊᑦᑐᖅᓯᓯᒪᒻᒪᖔᖅ ᐃᓄᐃᑦ ᑎᒥᖏᓐᓂᒃ. ᐅᑎᒧᑦ ᐊᕐᕌᒍᑦ ᐊᒥᓱᑦ ᐊᓂᒍᖅᑲᑕ ᐅᑎᒧᑦ ᕿᒥᕐᕈᐊᕈᓐᓇᓛᕋᑦᑕ ᒪᑯᐊ 

ᒥᑭᔫᑕᐅᓂᖅᐹᑦ ᐃᓕᓐᓂᐊᕆᐊᖅᓴᔪᐃᑦ 70%−ᓂᒡᒎᖅ ᑳᖃᑦᑕᒥᒻᒪᑕ.  

 

ᐊᕐᕌᓂᓕ ᑕᐃᒫᒃ ᖃᑦᑎᒃᑭᐊᕐᖓᐃᑦ ᐃᓕᓐᓂᐊᕆᐅᔅᓴᔪᐃᑦ ᑳᖃᑦᑕᓂᖅᑲᑦ ᓱᓕ? ᐱᒻᒪᕆᐅᓱᒋᒐᒃᑯ ᑕᒪᓐᓇ 

ᖃᐅᔨᔭᐅᑉᐸᑦ ᓇᓗᓇᐃᖅᓯᒍᓐᓇᓛᕋᑦᑕ ᓱᒻᒪᑦ ᐱᒻᒪᕆᐊᓘᒻᒪᖔᖅ. ᑳᖃᑦᑕᕐᓂᖅ ᑲᒪᒋᔭᐅᒋᐊᖓ 

ᓂᕿᔅᓴᖃᑦᑎᐊᖏᓐᓂᖅ ᑲᒪᒋᔭᐅᒋᐊᖓ. ᒪᒥᐊᒃᑲᓗᐊᖅᑐᖓᐃᓛᒃ ᑕᑭᔪᕕᔾᔪᐊᕌᓗᒻᒥᒃ ᓇᓗᓇᐃᖅᑐᐃᒐᒪ. ᑭᓯᐊᓂ 

ᖃᐅᔨᒍᒪᒐᒪ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᒋᐊᖅᓯᒪᔭᖏᓐᓂᒃ ᐊᒻᒪᑦᑕᐅᖅ ᖃᓄᖅ ᐊᑦᑐᖅᑕᐅᓯᒪᒻᒪᖔᑕ 

ᑎᒥᖏᑦ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒫᒃ ᑕᑭᔪᐊᓗᒻᒥᒃ ᓇᓗᓇᐃᖅᓯᓚᐅᕐᓗᑎᑦ ᒥᓂᔅᑕᐅᖅᑲᐃ ᑐᑭᓯᓂᐊᓕᖅᑲᐅᒃ? 

ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᖓ ᐱᓪᓗᒍ ᖃᐅᔨᓴᕐᓂᐅᑉ ᒥᔅᓵᓄᑦ ᑖᓐᓇ 

ᑭᐅᖅᑳᕐᓗᒍ. ᐃᓚᖓ ᐃᓚᒋᔭᐅᓱᒋᒐᒃᑯᐃᓛᒃ ᐃᓕᑕᒥᓂᑦᑎᓐᓄᑦ ᐃᓕᓚᐅᖅᑕᑎᓐᓄᑦ ᓄᓇᓕᓐᓂᑦ ᐃᑲᔪᖅᓰᔾᔪᑎᓐᓂᒃ 

ᓄᓇᓖᑦ ᐃᑲᔪᖅᓯᖅᑕᐅᖃᑦᑕᓚᐅᕐᖓᑕ.  

 

ᑲᑐᔾᔨᖃᑎᒌᓐᓂᐅᑉ ᐱᒻᒪᕆᐅᓂᖓ ᐊᑑᑎᖃᕈᓐᓇᕐᓂᖓ ᑲᑐᔾᔨᖃᑎᖃᖃᑦᑕᕐᓂᕗᓪᓗ ᓄᓇᓕᓐᓂᑦ ᐃᓄᐃᑦ 

ᑎᒥᖁᑎᖏᓐᓂᒃ ᓄᓇᓖᑦ ᑎᒥᖁᑎᖏᓐᓂᒃ, ᐃᓄᐃᑦ ᑎᒥᖁᑎᖏᓐᓂᓪᓗ, ᕿᓚᒥᑯᓗᒃ ᐊᒃᓱᐊᓗᒃ ᓴᖅᑭᖅᓯᔪᓐᓇᕋᑦᑕ 

ᑕᕝᕗᖓᔅᓴᐃᓐᓇᖅ ᑐᕌᖓᒍᑦᑕ.  

 

ᖃᐅᔨᓴᕐᓂᕐᓕ ᐱᓪᓗᒍ ᐅᑎᒧᑦ ᕿᒥᕐᕈᐊᕆᐊᕐᓂᕐᓗ ᐃᑲᔫᑏᑦ ᓴᖅᑭᖃᑦᑕᖅᓯᒪᔪᐃᑦ ᓂᕿᓪᓗ, 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᓴᕐᓂᐅᔪᓂᒃ ᐊᐅᓚᑦᑎᖏᑦᑎᐊᖅᑐᑦ, ᐊᑕᐅᓯᖅ ᑕᐃᒪ ᖃᐅᔨᓴᕐᓂᖅ 

ᖃᐅᔨᒪᔭᕋᓗᐊᕋ. ᖃᐅᔨᒋᐊᖅᑎᒃᑯᓐᓄᑦ ᐊᐅᓚᑕᐅᔪᖅ. ᐋᓐᓂᐊᖅᑕᐃᓕᓕᕆᓂᕐᒥᒃ ᖃᐅᔨᒋᐊᑏᓂᓂᒃᑯᐊ ᐃᓚᖓᓂᒃ 

ᐊᑎᖃᖅᑑᒐᓗᐊᑦ.  

 

ᐃᖅᑲᓇᐃᔭᖅᑎᕗᑦ ᐱᖃᑕᐅᓂᐊᖅᑐᐃᑦ, ᖃᐅᔨᓴᖅᑐᐃᑦ ᓄᕙᓐᓇᔾᔪᐊᖅ ᐊᑦᑐᐃᓂᒪᓂᖏᓐᓂᒃ ᓄᓇᓕᓐᓂᑦ 

ᑐᑭᓯᒐᓱᐊᖅᑐᑎᒃ ᖃᓄᕈᓘᔭᖅ ᐊᔾᔨᒌᓐᖏᑦᑎᑐᒍᑦ ᐊᑦᑐᖅᑕᐅᔾᔪᑎᒥᓂᕐᓂᒃ. ᓇᐃᓗᐊᖅᐸᓪᓚᐃᔫᒐᓗᐊᖅ ᑭᐅᔾᔪᑎᒐ. 

ᖃᐅᔨᒐᓱᑦᑐᑕᓕ ᒐᕙᒪᒃᑯᑦ ᐱᓕᕆᒋᐊᖅᓯᒪᓂᖏᓐᓂᒃ ᐊᑑᑎᖃᕈᓐᓇᖅᑐᒋᔭᕋ ᑐᑭᓯᒍᑦᑕ ᑭᓱ ᐊᐅᓚᑦᑎᐊᓂᕐᒪᖔᑕ 

ᑭᓱᑦ ᐊᐅᓚᑦᑎᐊᓂᓐᖏᒻᒪᖔᑕ ᓄᕙᓐᓇᕐᔪᐊᓕᕆᑯᓪᓗ ᐊᓪᓚᕝᕕᒃ.  

 

ᖃᐅᔨᓴᕆᐊᔅᓴᖅ ᐃᓱᒪᖅᓴᖅᓯᐅᕈᑎᖃᖅᑐᖅ ᐱᓕᕆᒋᐊᕐᓂᐅᓯᒪᔪᓂᒃ ᑭᓱᓂᒃ ᐃᓕᕝᕕᖃᕐᓂᕐᒪᖔᑦᑕ ᖃᐅᔨᒐᓱᑦᑐᑎᒃ. 

ᐋᓐᓂᐊᖅᑕᐃᓕᓕᕆᔨᒃᑰᓪᓗᑕᑦᑕᐅᖅ ᐊᓪᓚᑯᑦᑕ ᐃᓗᐊᓂ ᐱᓕᕆᑎᑦᑎᒻᒥᔪᒍᑦ. ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ 

ᐊᓪᓚᑯᖓ ᐅᓂᒃᑳᓕᐅᕋᓱᑦᑐᖅ ᑐᐊᕕᕐᓇᖅᑑᓚᐅᖅᑑᑉ ᒥᔅᓵᓄᑦ.  

 

ᖃᖓᒃᑯᑦ ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᕋᔭᕐᒪᖔᑦᑎᒍ ᐅᓂᒃᑳᓕᐊᒥᓂᖅ ᖃᐅᒪᓐᖏᑦᑐᒍᑦ ᓱᓕ. ᐃᓛᒃ 

ᐊᒡᒋᖅᑑᒐᓗᐊᖅ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕕᖓ ᑲᓇᑕᒥ ᐅᓂᒃᑳᓕᐅᖅᓯᒪᒻᒥᒪᑦᑕᐅᖅ. ᑲᐴᑏᑦ 

ᐊᐅᓚᑕᐅᖃᑦᑕᕐᓂᖏᓐᓂᒃ ᓯᐊᕐᒪᑕᐅᖃᑦᑕᕐᓂᕆᓚᐅᖅᑕᖏᓐᓂᓪᓗ ᓄᓇᖃᖅᑳᖅᑐᒥᓂᕐᓂᒃ ᓄᓇᖁᑎᖏᓐᓂᒃ. 

ᐱᓕᕆᐊᖑᔪᕉᖅ ᑖᓐᓇ ᒫᓐᓇ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᑯᓐᖓ, ᑭᐅᒐᓛᒃᑲᕕᓐᖓ. ᐃᓱᒪᒐᒪᓕ 

ᑭᓇᑐᐃᓐᓇᖅ ᖃᐅᔨᒪᓂᖃᖅᑳ ᐱᒻᒪᕆᐅᓂᖓᓂᖅ ᖃᐅᔨᓴᕐᓂᐅᑉ ᐊᖏᕋᔭᖅᑐᖅ ᑭᓪᓕᖓᓂᒃ ᑕᒪᓐᓇ 

ᐱᒋᐊᕐᕕᒥᓂᖓᓂᖅ ᖃᐅᔨᒪᓂᖅ ᐱᒻᒪᕆᐅᓘᒐᔭᖅᑐᖅ. ᓄᕙᓐᓇᔾᔪᐊᒧᑦ ᐱᓕᕆᒋᐊᖅᓯᒪᓂᐅᔪᐃᑦ 

ᐅᖃᐅᓯᕆᒋᐊᒃᑲᓂᕐᓗᒋᑦ ᐊᑦᑐᖅᑕᐅᓂᕆᓚᐅᖅᑕᕗᑦ ᐃᓄᑑᖃᑦᑕᕆᐊᖃᕐᓂᖅ ᐱᔾᔪᑕᐅᓪᓗᓂ.  

 

ᐃᓄᑑᖃᑦᑕᖅᑐᓂ ᓄᕙᓐᓇᔾᔪᐊᒧᑦ ᒪᓕᑦᑕᐅᖁᔭᐅᔪᓄᑦ ᐃᓚᒋᔭᐅᓪᓚᕆᓚᐅᕐᖓᑦ. ᐊᒻᒪᓗᑦᑕᐅᖅ ᐱᓕᕆᓂᐅᔪᓄᑦ 

ᖃᐅᔨᓴᕋᓱᐊᖅᑐᑎᒃ ᓄᕙᓐᓇᔾᔪᐊᒧᑦ ᐱᓕᕆᐊᕐᓂᐅᓯᒪᔪᓂᒃ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ. ᐱᓕᕆᔪᖃᕋᓗᐊᕐᒪᖔᖅ 

ᕿᒥᕐᕈᒐᓱᑦᑐᓂᒃ ᖃᓄᖅ ᐊᑦᑐᑕᐅᓐᓂᒪᕐᖔᑕ ᐃᓄᑑᑎᑦᑎᖃᑦᑕᕐᓂᒥᓂᖅ ᐃᓅᑑᑎᑦᑎᓐᓂᖃᑦᑕᕐᓂᐅᕙᓚᐅᖅᑐᖅ 

ᐃᓄᓐᓂᒃ. ᐊᒻᒪᓗ ᖃᓄᖅ ᐊᑦᑐᐊᓂᖃᕐᒪᖔᖅ ᐅᕙᖓ ᐅᖃᐅᓯᕆᕋᑖᖅᑕᖏᓐᓄᑦ ᐃᓚᒌᑦ 

ᐱᑦᑎᐊᖃᑦᑕᐅᑎᓐᖏᓐᓂᕆᕙᑦᑕᖏᑦ  

ᐃᒥᐊᓗᒻᒥᓪᓗ ᐋᖓᔮᕐᓇᖅᑐᒥᓪᓗ ᐊᑐᓗᐊᕐᓂᕐᒥᒃ. ᐊᒃᑐᐃᓯᒪᓂᖏᑦ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ.  

 

ᐃᑉᐱᓂᐊᕐᔪᖃᖅᑎᓪᓗᒍ ᖃᓄᖅ ᐃᓱᒪᒋᔭᐅᓕᕐᒪᖔᑕ ᐋᓐᓂᐊᖅᑕᐃᓕᓕᕆᔨᒃᑯᑦ. ᖃᑦᑎᒻᒪᕆᐅᔪᒻᒪᑕᑭᐊᖅ ᐃᓄᐃᑦ 

ᐃᓱᒫᓘᑎᖃᓪᓚᕆᓐᓂᕋᖅᑐᑦ ᐃᓄᑑᒋᐊᖃᖅᑎᑕᐅᓂᕐᒥᓂᒃ ᐊᒻᒪᓗ ᖃᓄᑎᒋ ᐃᓱᒪᖏᑎᒍᑦ ᐊᒃᑐᑕᐅᓂᕐᒪᖔᑕ 

ᐃᓄᑑᑎᑕᐅᓪᓗᑎᒃ. ᐱᐅᙱᑐᒃᑯᒡᒎᖅ ᐊᒃᑐᖅᑕᐅᖃᑦᑕᓂᕐᖓᑕ ᐊᒃᓱᕈᕐᓂᑯᒧᑦ ᐃᓄᑑᑎᑕᐅᓪᓗᑎᒃ.  

 

ᖃᐅᔨᒋᐊᖅᑕᐅᔪᓐᓇᖃᖅᑲᐃ ᖃᓄ ᑕᒪᒃᑯᐊ ᐱᒻᒪᕆᐅᒍᓐᓃᖅᑎᑕᐅᕙᓪᓕᐊᒍᓐᓇᕋᔭᕐᒪᖔᑕ 

ᒥᑭᓪᓕᒋᐊᖅᑕᐅᒍᓐᓇᕋᔭᕐᒪᖔᑕ ᐊᔅᓱᕈᕐᓇᑐᒃᑰᖅᑐᒥᓃᑦ? ᑖᓐᓇ ᑭᖑᓪᓕᖅᐹᕋ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒥᑦᑕᐅᖅ ᐊᐱᕆᒐᕕᑦ. ᑐᓯᓯᒪᔭᕋᓕ ᑖᓐᓇ 

ᐋᓐᓂᐊᖅᑕᐃᓕᓕᕆᔨᒻᒪᕆᐅᑉ ᐅᓂᒃᑳᖏᑦ ᐅᓂᒃᑳᖃᔾᔮᓛᖅᐸᓪᓚᐃᙱᒻᒪᑕ ᐃᓗᓕᖏᓐᓂ ᐃᓗᓕᓪᓚᕆᑯᓗᖏᓐᓂ.  

 

ᐊᒃᑐᖅᑕᐅᓯᒪᓂᐅᔪᑦ ᑕᑯᓐᓈᖅᑕᐅᒐᔭᖅᑐᐃᑦ ᐋᓐᓂᐊᖃᕐᓇ36ᑐᓕᕆᔨᒃᑰᓪᓗᑎ ᑕᑯᓐᓈᖅᑕᖏᓐᓂ. ᐊᒻᒪ 

ᐊᒃᑐᐊᓂᖃᕐᒪᖔᑕ ᑭᓱᑐᐃᓐᓇᐃᑦ ᑕᕝᕗᖓ ᐅᓂᒃᑳᒧᑦ ᐅᖃᐅᓯᒃᑲᓐᓂᕈᓐᓇᓛᕐᒥᔪᖅ. ᐃᓄᑑᑎᑕᐅᖃᑦᑕᕐᓂᖅ 

ᐃᓄᑑᑎᑦᑎᖃᑦᑕᕐᓂᖅ ᐊᒃᑐᐃᖃᑦᑕᓚᐅᖅᑐᖅ ᑭᒃᑯᑐᐃᓐᓇᕐᓂ ᖃᓄᕈᓘᔮᓗᒃ.  

 

ᓇᓗᓇᙱᓪᓚᕆᖃᑦᑕᓚᐅᖅᑐᖅ ᒥᓂᔅᑕᕈᕋᒪ ᐆᒥᑯᕌᓐ ᑖᓐᓇ ᓄᕙᓐᓇᕐᔪᐊᖅ ᐊᔾᔨᒌᙱᑦᑐᕕᔾᔪᐊᕌᓘᓚᐅᖅᑐᐃᑦ 

ᐃᓄᐃᑦ ᑭᒃᑯᑐᐃᓐᓇᐃᑦ ᐃᓄᑑᒍᓐᓇᑕᖅᑯᐃᑦ ᐊᖏᕐᕋᒥ ᐊᒻᒪ ᐃᓪᓗᖃᑦᑎᐊᓂᕐᒥᑦᑕᐅᖅ 

ᐃᓱᒪᖃᕆᐊᖃᑦᑕᖅᐸᓕᓚᐅᕆᕗᒍᑦ ᐃᓄᒋᐊᓗᐊᙱᒃᑲᓗᐊᕐᒪᖔᑕ. ᐊᓯᐊᑦᑕᐅᖅ ᓴᖅᑭᓕᕐᒥᔪᖅ 

ᐳᓛᕆᐊᕆᐊᖃᙱᑎᑦᑎᑕᐅᔪᐃᑦ ᐊᒻᒪ ᐱᔨᑦᑎᕋᐅᑎᓄᓪᓗ ᐃᓕᙵᔭᖏᓐᓄᑦ ᐅᐸᒋᐊᖃᕈᓐᓃᖅᑐᑎᑦ. ᓘᒃᑖᖅ 

ᐹᑐᓴᓐ ᐱᓕᕆᖃᑎᒋᓯᒪᓪᓗᒍ ᖃᓂᒋᓪᓗᒍᐃᓛᒃ ᑕᖅᑭᒐᓚᑲᓪᓚᓐᓂᒃ ᑕᐃᓐᓇ ᐱᒻᒪᕆᐊᓘᑎᑦᑎᕙᓚᐅᖅᑐᖅ 

ᐋᖅᑭᑦᑕᖏᓐᓂ ᒪᓕᑦᑕᐅᖁᔭᖏᓐᓂᒃ ᐃᓱᒪᔅᓴᖅᓯᐅᕈᑎᖃᑦᑎᐊᖃᑦᑕᓚᐅᖅᑐᖅ ᖃᓄᖅ ᐊᒃᑐᖅᑕᐅᒐᔭᕐᒪᖔᑕ 

ᐃᓱᒪᒃᑯᓪᓗ ᐊᒻᒪ ᐅᒃᐱᕈᓱᓐᓂᒃᑯᑦ ᐋᓐᓂᐊᖅᑕᐃᓕᓕᕆᓂᕐᒥᑦᑕᐅᖅ ᑕᒪᐅᓇ ᐊᒃᑐᖅᑕᐅᓯᒪᒻᒪᑕ.  

 

ᐊᐳᖅᑕᕈᑎᓕᐊᖑᓯᒪᔪᐃᑦ ᒥᓂᔅᑕᕈᕋᒪ ᐅᕙᓂ ᐃᔅᓯᕚᓕᕋᒪ ᑐᑭᓯᑦᑕᐅᑎᒋᔭᕐᓂᖏᑦᑐᕕᔾᔪᐊᕌᓘᕙᓚᐅᖅᑐᐃᑦ 

ᐋᖅᑭᑦᑕᒥᓂᐅᑦᑕᖅᑯᐃᑦ ᐊᒥᓱᐊᓗᓐᓂᒃ ᐱᔾᔪᑎᖃᖅᑐᒥᓂᐅᕙᓚᐅᕐᖓᑕ ᓱᒻᒪᑦ ᐋᖅᑭᑕᐅᓐᓂᕐᒪᖔᑕ 

ᖃᐅᔨᒐᓱᒐᐃᒐᒪ. ᐋᓐᓂᐊᖅᑕᐃᓕᓕᕆᔨᒃᑯᑦ ᑕᐃᒃᑯᐊ ᐃᓄᓕᕆᖃᑦᑕᖅᓯᒪᔪᐃᑦ ᖁᔭᓕᒋᐊᖃᓪᓚᕆᑦᑕᕗᑦ 

ᑕᖃᔪᐃᑦᑑᓪᓗᑎ ᐱᓕᕆᖃᑦᑕᖅᐸᓚᐅᕐᖓᑕ ᑕᖅᑭᓂ ᐊᓂᒍᕋᑖᖅᓯᒪᔪᓂ ᐊᕐᕌᒎᓐᓂᓪᓗ ᒪᕐᕉᓐᓂᒃ. (ᑐᓵᔨᑎᒍᑦ) ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-4, $65,953,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): H-5, ᐅᖁᒪᐃᓐᓂᓂᐊᕐᕕᒃ. ᑕᕝᕗᖓᓪᓗᐊᑕᖅ ᐊᐱᖅᑯᑎᒋᔪᒪᔭᐃᑦ ᑖᓐᓇᓪᓗᐊᑕᖅ 

ᐅᖃᐅᓯᕆᖃᑦᑕᕐᓗᒍ ᒥᓂᔅᑕᕗᑦ ᑕᐃᒪᓐᓇ ᑐᓴᕈᒥᓇᕐᒪᑦ ᑭᒃᑯᓕᒫᓂ ᐊᑐᕈᒫᕐᓂᐊᖅᑐᓂᓪᓗ ᑕᒪᒃᑯᓂᖓ 

ᐱᓕᕆᐊᖃᕋᑦᑕ. ᑖᒃᑯᐊ ᐊᑐᕈᒫᕐᓂᐊᖅᑐᑐᐊᑦ ᓵᙵᓗᑎᒃᑯᑦ. ᖁᔭᓐᓇᒦᒃ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕐᕕᒋᓪᓗᒍ ᑖᓐᓇ. ᐱᒋᐊᕈᑎᒋᓗᒍ ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᒎᖅ ᐅᓂᒃᑳᖅᑕᕐᓂᐅᑉ ᒥᒃᓵᓄᑦ ᐱᐅᒃᑲᓂᖅᑐᓂᒃ 

ᓴᖅᑭᑦᑎᔪᒪᒻᒪᑕ.  

 

ᒥᓂᔅᑕ ᐆᒃᑑᑎᖃᕈᓐᓇᖅᐸ ᖃᓄᐃᑦᑐᑦ ᐅᖁᒪᐃᓐᓂᓂᐊᕐᓂᕐᒧᑦ ᑐᕌᖓᔪᑦ ᐅᓂᒃᑲᐅᑦᑎᓕᐅᕐᕕᐅᖃᑦᑕᓂᐊᕐᒪᖔᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᒪ’ᓈᖅᖢᒍ (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᒋᔭᓐᓂ. 

ᐊᖏᖅᓯᒪᑦᑎᐊᖅᑐᒍᑦ ᑕᒪᒃᑯᐊ ᐅᓂᒃᑳᖅᑕᕐᓂᐅᖃᑦᑕᖅᑐᑦ ᐅᖁᒪᐃᓐᓂᓂᐊᕐᕕᒦᖔᖅᑐᑦ ᐱᐅᓯᒃᑲᓐᓂᖁᓪᓗᒋᑦ 

ᑐᓴᐅᒪᑦᑎᐊᖁᓪᓗᒋᑦ ᐃᓄᐃᑦ ᓲᕐᓗ ᓄᕙᔾᔪᐊᕐᓇᖅᑎᓪᓗᒍ.  

 

ᑕᒪᒃᑯᓂᖓ ᓴᖅᑭᑎᑦᑎᖃᑦᑕᕈᓘᔭᖃᑦᑕᓚᐅᖅᓯᒪᒐᑦᑕ ᖃᔅᓯᑦ  ᑲᐱᔭᐅᓯᒪᓕᕐᒪᖔᑕ ᖃᔅᓯᓪᓗ 

ᓄᕙᔾᔪᐊᕐᓇᖃᓕᕐᒪᖔᑕ ᓄᓇᓕᓐᓂ. ᖃᓄᐃᓕᖓᓕᕐᒪᖔᓪᓗ ᑕᐃᒃᑯᐊ ᐱᖓᓱᑦ ᐊᐃᑦᑐᕐᓂᓪᓗ ᓄᓕᐊᕐᓂᒃᑯᑦ 

ᐊᐃᑦᑐᕐᓂᓪᓘᖃᑦᑕᖅᑐᑦ ᐱᖓᓱᓪᓗᐊᑕᐃᑦ. ᑕᒪᒃᑯᐊ ᒥᔅᓵᓅᖓᔪᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᐊᒻᒪᓗ ᑳᓐᓱᖃᖅᑐᑦ 

ᑕᒪᒃᑯᐊ ᐱᓕᕆᐊᕆᕙᓪᓕᐊᒻᒥᔭᕗᑦ. ᒫᓐᓇ ᑕᐃᒪ ᑖᒃᑯᐊᓪᓗᐊᑖᒃ ᐱᓕᕆᐊᕆᔭᕗᑦ. (ᑐᓵᔨᑎᒍᑦ) ᒪ’ᓇ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᔅᓱᒧᖓᖃᐃ, ᓯᕗᓪᓕᐅᔾᔭᐅᔪᑦ 2022-2023 ᓯᕗᓪᓕᖅᐹᖅ 

ᓇᐅᑦᑎᓱᖅᑕᐅᓂᖏᓐᓇᖃᑦᑕᓂᐊᖅᑐᒡᒎᖅ ᐊᑐᖅᑕᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᕗᓪᓗ ᐱᔾᔪᑎᒋᓪᓗᒍ 

ᖃᔅᓯᑦ ᑲᐱᔭᐅᓯᒪᓕᕐᒪᖔᖏᑦ.  

 

ᑕᒻᒪᖅᓯᒪᔪᖅᓯᐅᕈᑎᖃᕐᓂᐊᕐᕙᓗᑦᑐᑦ ᑕᐃᒃᑯᐊ ᑲᐴᑏᑦ ᓇᒧᙶᑎᖅᑕᐅᖃᑦᑕᕐᓂᖏᑦ ᓄᓇᓕᓐᓂ. ᑕᒪᓐᓇ 

ᐱᕐᔪᐊᖑᓂᐊᕋᓱᒋᔭᕋ ᐃᖏᕐᕋᑦᑎᐊᓚᐅᕐᒪᖔᓪᓘᓐᓃᑦ ᐃᓄᐃᑦ ᐅᓄᙱᓐᓂᖏᑦ ᓄᓇᓖᓪᓗ ᐅᖓᓯᒌᑦᑑᓂᖏᑦ. 

ᑕᐃᒪᐃᑦᑑᒐᓗᐊᖅᑎᓪᓗᒍ ᐃᖏᕐᕋᑎᐊᖅᑐᕐᔪᐊᒻᒪᕆᐊᓘᓚᐅᖅᓯᒪᔪᑦ ᑕᐃᒃᑯᐊ ᑲᐴᑏᑦ 

ᓄᓇᓕᓐᓄᐊᖅᑕᐅᖃᑦᑕᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᑦᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᔪᖅ.  

 

ᓂᕆᐅᑉᐳᖓ ᐃᖅᑲᓇᐃᔭᖅᑎᕗᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᓂ ᐃᖅᑲᓇᐃᔭᖃᑎᖃᕐᓂᐊᕐᓂᖏᓐᓂᒃ. 

ᐱᔭᕐᓂᖏᑦᑐᕐᔪᐊᖑᖃᑦᑕᖅᑐᖅ ᑕᒪᒃᑯᐊ ᐃᓱᓕᑦᑕᕐᕖᑦ ᑕᒪᒃᑯᐊᖑᑎᓪᓗᒋᑦ ᑲᐴᑏᓪᓗ ᓄᓇᕗᓕᒫᖅ 

ᓄᓇᓕᖏᓐᓄᐊᕋᓱᒃᖢᑎᒃᑯᑦ. ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑕᒻᒪᖅᓯᒪᔪᖅᓯᐅᑏᑦ ᓇᓗᓇᐃᖅᓯᔪᓐᓇᓂᐊᖅᑐᒍᑦ ᓇᐅᒃᑯᑦ 

ᑲᔪᓯᑦᑎᐊᒪᐅᕐᒪᖔᖅ ᓇᐅᒃᑯᓪᓗ ᐊᐳᖅᑕᐅᑎᖃᓗᐊᙳᐊᓚᐅᕐᒪᖔᑦᑕ ᓱᑲᓐᓂᖅᓴᐅᔪᒃᑯᑦ ᑕᒪᒃᑯᐊ 

ᐊᐅᓪᓚᖅᑎᑕᐅᔪᓐᓇᕐᓂᐊᕐᒪᑕ. ᐱᖁᑎᕐᔪᐊᖃᙱᓐᓂᕐᓗ ᑕᒪᓐᓇ ᐊᐳᖅᑕᐅᑎᒐᐅᖃᓯᐅᔾᔭᐅᓚᐅᖅᓯᒪᔪᑦ.  

 

ᖃᐅᔨᒪᑦᑎᐊᖅᖢᑎᒃᑯᓪᓗ ᑕᒪᒃᑯᐊ ᐱᔭᕐᓂᑭᔾᔪᑎᒋᔭᐅᖃᑦᑕᖅᑐᑦ ᓄᓇᕗᒻᒥ ᑕᑯᓐᓇᕐᓗᑎᒃᑯ ᑲᓇᑕᒥᐅᑕᐅᖃᑎᕗᑦ 

ᐊᒻᒪᓗ ᖃᓪᓗᓈᑦ ᓄᓇᖏᑦ ᐊᒻᒪᓗ ᐊᑭᑐᔪᐊᓘᓂᖓ ᑕᒫᓂ ᓄᓇᖃᖅᖢᓂ. ᑕᒫᓂᓗ ᐃᓅᓕᓴᐃᓂᖅ 

ᐊᑭᑐᔪᖅᔪᐊᖑᑎᓪᓗᒍ. ᐅᖃᐅᓯᖃᓗᐊᙳᐊᕈᒪᓂᐊᕐᒥᔪᒍᑦ ᐃᒡᓗᖃᖅᑎᑕᐅᓂᖏᑦ ᐃᖅᑲᓇᐃᔭᖅᑎᕗᑦ ᓲᕐᓗ 

ᐋᓐᓂᐊᓯᐅᖅᑎᓯᐅᕐᓂᖅ. ᐋᓐᓂᐊᓯᐅᖅᑎᓯᐊᕋᓗᐊᕐᓗᑕ ᓇᓂᓕ ᓯᓂᖃᑦᑕᓂᐊᕐᒪᑦ ᑕᒪᓐᓇᐅᓕᓲᖑᒻᒥᒻᒪᑦ 

ᐃᒡᓗᑭᔅᓴᕐᓂᖅ ᐱᔾᔪᑎᒋᓪᓗᒍ. (ᑐᓵᔨᑎᒍᑦ) ᒪ’ᓇ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᖁᒻᒥᔭᕋ ᑕᒪᓐᓇ ᐃᓚᒋᔭᐅᖃᓯᐅᔾᔭᐅᓂᐊᖅᐸ 

ᑲᐱᔭᐅᔪᒪᙱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᑕᒪᓐᓇ 

ᐃᓚᓕᐅᔾᔭᐅᖃᓯᐅᔾᔭᐅᓯᒪᓂᐊᖅᑐᖅ ᐅᓂᒃᑳᑦ ᐃᓗᐊᓂ ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᓄᓇᕗᒻᒥᐅᑦ ᐅᐱᒋᔭᒃᑲ 

ᐊᑭᕋᖅᑐᖅᑐᓂᑦ ᑕᒪᒃᑯᓂᖓ ᑕᑯᓚᐅᙱᓐᓇᑦᑕ ᐊᒻᒪᓗ ᑲᐴᑎᖏᑦ ᐊᑭᕋᖅᑐᖅᑐᑦ ᖃᓄᐃᓕᐅᕈᓘᔭᓚᐅᙱᒻᒪᑕ. 

ᐅᐱᒋᔭᒃᑲ ᑕᐃᒪᓐᓇ ᒪᑯᐊᓗ ᓱᓕᙱᑦᑐᑦ ᒪᑯᓂᖓᓗ ᖃᕋᓴᐅᔭᕋᓛᕐᓂᒃ ᐃᓕᓯᓂᕋᐃᔪᑦ ᐅᕕᓂᑉᐱᑦ ᐊᑖᒍᑦ 

ᑕᒪᒃᑯᐊᕈᓘᔭᐃᑦ ᓱᓕᙱᑦᑐᑦ.  

 

ᑭᓯᐊᓂ ᒪᑯᐊ ᐅᖃᓕᒫᖅᑕᐅᒐᔪᒃᑐᑦ ᐃᑭᐊᖅᑭᕕᒃᑯᑦ ᑕᐃᒃᑯᐊ ᐊᖅᑯᑎᒋᓪᓗᑎᒃᑯᑦ ᓇᓗᓇᐃᔭᐃᓇᓱᓚᐅᖅᑐᒍᑦ 

ᓱᓕᙱᑦᑐᓂᒃ ᐱᑕᖃᐅᓚᐅᕐᒪᑦ. ᑐᓴᐅᒪᔾᔪᑎᓕᕆᓂᖅ ᑕᒪᓐᓇ ᑐᙵᕕᒋᓪᓚᕆᑦᑕᕗᑦ ᑕᒪᒃᑯᓂᖓ 

ᐅᖃᐅᓯᖃᖅᑎᓪᓗᑕ. (ᑐᓵᔨᑎᒍᑦ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᐊᖏᖃᑎᒋᑦᑎᐊᖅᐸᒋᑦ. ᑕᐃᒃᑯᐊ ᕙᐃᔅᐳᒃ−ᑯᑦ ᐊᓯᖏᓪᓗ 

ᐊᑑᑎᓕᓪᓚᕆᐊᓘᔪᓐᓇᖅᑐᑦ ᐊᑑᑎᖃᙱᑎᐊᒻᒪᕆᒍᓐᓇᕆᓪᓗᑎᒃ.  

 

2022-23-ᒥ ᑭᖑᓪᓕᖅᐹᖅ ᐋᖅᑭᙳᐊᖅ, ᒪᑯᐊ ᓂᖀᑦ ᐊᑦᑕᓇᔾᔭᐃᖅᑕᐅᓯᒪᓂᖏᑦ ᒪᑯᐊᓗ ᐃᒦᑦ ᐃᒥᖅᑕᖅᑕᕗᑦ 

ᑕᒪᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ ᒪᑯᐊ ᓂᕆᕖᑦ ᓇᒻᒥᓂᕆᔭᐃᓪᓗ ᓂᕿᓕᕆᕈᔪᑦᑐᑦ ᓂᐅᕐᕈᑎᖃᖅᐸᑦᑐᓪᓗ. 

ᒥᓂᔅᑕᐅᖃᑕᐅᓚᐅᖅᓯᒪᔪᖅ ᐊᕐᕌᒍ ᖃᔅᓯᐅᓕᖅᑐᒃᑭᐊᖅ ᑕᒪᒃᑯᐊ ᑎᑎᖅᑲᖁᑎᕈᔪᐃᑦ ᕿᓪᓕᖅᑕᓄᑦ 

ᐃᓕᐅᖅᑲᖅᑕᐅᕙᓪᓕᐊᓂᐊᓚᐅᕐᒪᑕ ᐊᒡᒐᒧᑦ ᑎᑎᕋᖅᓯᒪᔪᕕᓂᐅᒐᓗᐊᑦ.  

 

ᐅᓂᒃᑳᕐᕕᐅᔪᒪᔪᖓ ᖃᓄᐃᓕᖓᓕᒪᖔᖅ ᑖᓐᓇ ᕿᓪᓕᖅᑕᓄᑦ ᐃᓕᐅᖅᑲᖅᑕᐅᓯᒪᓕᖅᐸ ᐊᒻᒪᓗ ᓱᑯᑦᑎᐊᓃᑉᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᖦᖢᒍ ᐸᕐᓇᐅᓯᐅᓪᓚᕆᔅᓯᒪᙱᑦᑐᒍᑦ 

ᑕᐃᒪᐃᓕᐅᕐᓂᐊᕐᒪᖔᑦᑎᓐᓂᒃ. ᑕᐃᒃᑯᐊ ᐃᒃᑯᐊ ᓂᕆᕕᓐᓂᒃ ᖃᐅᔨᓴᐃᔭᕌᖓᒥ ᑎᑎᕋᖅᑕᐅᓲᖑᒻᒪᑕ 

ᑕᖅᑲᐅᖓᖅᑕᐅᖃᑦᑕᕐᓂᐊᓕᖅᑐᒡᒎᖅ ᒪᓕᒐᓕᐅᕐᕕᒻᒥᓗ ᑕᒪᒃᑯᐊ ᓂᓪᓕᐅᑎᒋᔭᐅᖃᑦᑕᖅᓯᒪᓪᓗᑎᒃ ᑕᐃᒪᐃᑦᑐᓂᒃ 

ᐱᑕᖃᕆᐊᖃᕐᓂᖓᓂᒃ. ᕿᒥᕐᕈᓇᕐᓂᐅᑉ ᑕᒪᓐᓇ ᐃᓚᒋᓂᐊᖅᑕᖓ. ᐅᑯᑎᒎᓇᖅ ᓇᓗᓇᐃᖅᑕᐅᓯᒪᒻᒪᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ. ᓇᓗᓇᐃᖅᓯᓪᓚᕆᒍᓐᓇᙱᑦᑐᖓ ᑕᐃᒪᐃᓕᐅᕐᓂᐊᕐᒪᖔᑦᑕ. (ᑐᓵᔨᑎᒍᑦ) ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᕙᓪᓗᓐᓂᖅ ᑖᓐᓇᓗ ᒥᓂᔅᑕ ᖃᐅᔨᒪᓪᓗᓂ ᓄᓇᓕᓕᒫᑦ ᐃᒃᑯᐊ 

ᖃᐅᔨᓴᖅᑕᐅᖃᑦᑕᖅᓯᒪᒻᒪᑕ ᐳᕙᓪᓗᑐᖃᕐᒪᖔᖓ. ᐃᖅᑲᓇᐃᔭᖃᑎᒌᓪᓗᑎᒃ ᐃᓄᐃᑦ ᑕᐱᕇᒃᑯᓐᓂ ᑐᙵᕕᒃᑯᓂᓪᓗ 

ᑮᓇᐅᔭᓂᑦ ᐱᓇᓱᓚᐅᖅᑐᑦ ᐳᕙᓪᓗᓐᓇᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂ.  

ᑕᒪᓐᓇ ᐱᔭᕐᓂᖏᑦᑑᔾᔪᑎᒋᔭᕗᑦ ᓄᓇᕘᓕᒪᒥ. ᒫᓐᓇ ᐃᖅᑲᓇᐃᔭᖃᑎᒋᔭᕗᑦ ᑕᐃᒃᑯᐊ ᐃᓄᐃᑦ ᑲᑎᒪᔨᕋᓛᖏᑦ 

ᐃᓄᐃᑦ ᑎᒥᖁᑎᖏᓐᓃᖔᖅᑐᓂᒃ ᑲᓇᑕᐅᓪᓗ ᓄᓇᕗᓪᓗ ᒐᕙᒪᒃᑯᖏᓐᓂ ᑭᒡᒐᑐᐃᔩᑦ ᑕᕝᕙᓂ ᐃᒃᓯᕚᖃᑕᐅᓪᓗᑎᒃ 

ᐊᒻᒪᓗ ᐳᕙᓪᓗᑦᑐᓕᕆᔩᑦ ᑲᑎᒪᔨᕋᓛᖏᓐᓂᒃ ᐃᒃᓯᕙᐅᑕᖃᖃᑕᐅᔪᒍᑦ ᑕᐃᓐᓇ ᓘᒃᑖᖅ ᐹᑐᓴᓐ 

ᐃᒃᓯᕙᐅᑕᕆᔭᐅᓪᓗᓂ ᐊᒻᒪᓗ ᐊᕕᒃᑐᖅᓯᒪᔪᓂᒃ ᐳᕙᓪᓗᒃᑐᓕᕆᔩᑦ ᑕᐃᑲᐅᒋᕗᑦ. ᐃᓄᐃᑦ ᑎᒥᖁᑎᖏᑦ ᑕᕝᕙᓂ 

ᐃᒃᓯᕚᖃᑕᐅᓪᓗᑎᒃ ᐊᓯᖏᓪᓗ.  

 

ᒫᓐᓇ ᓄᓇᕗᑦ ᑐᙵᕕᒃᑯᑦ ᐱᔭᕇᖅᓯᕙᓪᓕᐊᒻᒪᑕ ᐊᕕᒃᑐᖅᓯᒪᔪᓂᒃ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ 

ᐳᕙᓪᓗᓐᓂᖅ ᐱᓪᓗᒍ. ᑖᓐᓇ ᑭᖑᕙᕆᐊᖅᑕᐅᓯᒪᓪᓚᕆᑦᑐᖅ ᐱᔾᔪᑎᒋᓪᓗᒍ ᓄᕙᔾᔪᐊᕐᓇᖅ. ᑭᓯᐊᓂ ᑕᐃᒪᙵᓕᒫᖅ 

ᐱᓕᕆᐊᕆᔭᐅᙱᓐᓇᖅᑐᖅ. ᐊᕕᒃᑐᖅᓯᒪᔪᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᑐᑭᓯᐅᒪᖃᑎᒌᓐᓂᒧᓪᓗ ᐊᖏᕈᑏᑦ  

ᑎᑎᕋᖅᑕᐅᕙᓪᓕᐊᔪᑦ ᐱᔭᕇᑕᐅᕙᓪᓕᐊᓕᖅᖢᑎᒡᓗ, ᐱᔭᕇᖅᑕᐅᑉᐸᑦ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓂᐊᖅᑐᑦ 

ᐊᖏᖅᑕᐅᔪᒃᓴᒫᖑᓗᓂ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐊᑎᖁᑎᖕᓂ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᑐᙵᓱᒋᑦ ᐊᒻᒪ ᐱᓕᕆᔨᑎ. ᓯᕗᓪᓕᖅᐹᖑᓗᒍ ᐊᐱᖅᑯᑎᒋᔪᒪᔭᕋ ᑖᓐᓇ 

2023-2024, ᐋᒃᑲ 2024-2025, ᒪᒥᐊᓇᖅ. (ᑐᓵᔨᒃᑰᓕᖅᑐᖅ) ᐊᕙᑎᐅᑉ ᐃᓗᓯᖓᓂᒃ ᐃᑲᔪᖅᓲᑏᑦ 

ᐋᖅᑭᒃᓱᐃᕙᓪᓕᐊᑎᒡᓗᒋᑦ ᓄᓇᕗᒻᒧᑦ.  (ᑐᓵᔨᒃᑰᕈᓐᓃᓖᖅᑐᖅ) ᑖᒃᑯᐊ ᓱᓇᒥᒃ ᐃᓗᓕᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ ᐃᓱᓕᑦᑕᕐᕕᖏᑦ, ᕿᒥᕐᕈᓇᒐᔭᖅᑐᒍᑦ 

ᐊᕙᑎᓕᕆᓂᕐᒧᑦ ᑲᒪᔩᑦ ᖃᓄᐃᑦᑐᓂᒡᓗ ᐱᔨᑦᑎᖃᑦᑕᕐᒪᖔᑦ, 6-ᖑᔪᑦ ᒫᓐᓇ. ᕿᒥᕐᕈᓇᒐᔭᑦᑐᑦ ᖃᓄᐃᑦᑐᓂᑦ 

ᐱᔨᑦᑎᕈᑎᓂᑦ ᐊᑐᐃᓐᓇᕈᐃᖃᑦᑕᕐᒪᖔᑦ, ᐃᖅᑲᓇᐃᔮᕆᖃᑦᑕᖅᑕᖏᒡᓗ. ᓇᐅᒃᑯᑦ ᐱᐅᓯᒋᐊᒃᑲᓐᓂᖁᒡᓗᒍ 

ᑕᐃᒪᓐᓇᐃᓕᐅᖅᑐᒍᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑐ, ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑐ ᑭᐅᔪᓐᓇᕋᖕᓂ. ᑖᒃᑯᐊ ᑕᒡᕙᓂ ᐃᓗᓕᒋᖃᑕᐅᕙᖏᑦ, ᓲᕐᓗ 

ᓂᕐᔪᑏᑦ ᐊᖑᔭᐅᔪᐃᑦ ᖃᐅᔨᓴᖅᑕᐅᓂᖏᑦ ᑕᕝᕙᓃᖃᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᕐᔪᑎᓄᑦ ᑐᕌᖓᔪᑦ, ᐄ ᑖᒃᑯᐊ 

ᐃᓚᒋᔭᐅᖃᓯᐅᔾᔭᐅᔪᑦ, ᑕᐃᒃᑯᐊ ᖃᐅᔨᓴᐃᓲᑦ ᐃᓕᓐᓂᐊᖅᑎᑦᑎᖃᑦᑕᖅᖢᑎᒡᓗ, ᓲᕐᓗ ᖃᓄᖅ ᓴᓗᒪᑎᒋᖕᒪᖔᑦ 

ᑖᓐᓇ ᐃᒡᓗ, ᓂᕿᓃᖔᖅᑐᑦ, ᐃᒥᕐᒥᒡᓘᓐᓃᑦ ᐋᓐᓂᐊᓕᕈᑕᐅᔪᓐᓇᖅᑐᑦ, ᓲᕐᓗ ᒪᑯᐊᓗ ᐱᒃᖤᖏᓴᖅᑐᑦ ᐊᓯᖏᒡᓗ.  

 

ᐃᒥᖅ ᐃᒥᑦᑎᐊᕙᐅᖕᒪᖔᑦ ᒪᑯᐊᓗ ᑭᓈᓗᖃᕐᕖᑦ, ᓂᑮᒡᓗ, ᒪᑯᐊᓗ ᑕᕝᕚᑮᑦ ᐊᐅᓚᑕᐅᓂᖏᑦ.  ᐅᓄᕈᓘᔭᖅᑐᓂᑦ 

ᐱᔭᑦᓴᖅᑖᖅᑎᑕᐅᓯᒪᔪᑦ ᐱᓕᕆᐊᒃᓴᒥᖕᓂᑦ. ᐃᓛᒃ ᐊᒥᓱᕈᓘᔭᕐᓂᑦ ᕿᒥᕐᕈᓇᖃᑦᑕᖅᑐᑦ ᐊᖕᒪᓗ ᒪᑯᐊ ᐃᒥᓕᕆᕝᕖᑦ, 

ᑭᓈᓗᖃᕐᕖᑦ, ᐸᐃᕆᕖᑦ  ᑕᒪᑯᐊᕈᓘᔭᐃᑦ ᖃᐅᔨᓴᖅᑕᐅᖃᑦᑕᖅᑐᑦ. 39ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᓇ. ᒥᔅᑐ, ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑐ. ᑖᓐᓇ ᐊᐱᖅᑯᑎᒋᔪᒪᔭᕋ, ᐊᐃᕖᑦ ᓲᕐᓗ 

ᖃᐅᔨᓴᖅᑕᐅᓂᖏᑦ ᑕᒡᕙᓂ ᐃᓗᐊᓃᖃᑕᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐊᐃᕖᑦ ᖃᐅᔨᓴᖅᑕᐅᑕᕐᓂᕆᔭᖏᑦ ᐊᐅᓚᑕᐅᔪᖅ 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑎᒥᖓᒍᑦ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑕᒪᑐᒥᖓ ᖃᐅᔨᓴᕐᓂᐅᓱᖅᑐᒥᑦ 

ᐊᐅᓚᑦᑎᔪᑦ. 40ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᓇ. ᒥᔅᑐ, ᒪᓕᑭ.  

 

ᒪᓕᑭ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑐ ᑖᓐᓇ ᓇᓗᓇᐃᕈᖕᓇᕋᕐᓂ. ᑖᓐᓇ ᐊᐱᖅᑯᑎᒋᔪᒪᓕᕐᒥᔭᕋ 

(ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᖏᑦ ᐊᑕᐅᓯᐅᖏᑦᑐᓂᑦ ᐱᓕᕆᐊᒃᓴᖃᓚᐅᕐᒪᑕ 

ᑲᒪᒋᔭᑦᓴᓂᒡᓗ ᑎᒍᓯᓪᓗᑎᑦ ᓄᕙᒡᔪᐊᕐᓇᖅ 19 ᐱᔾᔪᑕᐅᓪᓗᓂ. ᑭᑐᑦ ᑮᓇᐅᔭᐃᑦ ᓴᓂᕐᕙᑦᑕᐅᓚᐅᖅᐸᑦ 2022-

2023-ᒧᑦ  ᓄᕙᒡᔪᐊᖅ ᐱᓪᓗᒍ ᐱᓕᕆᐊᒃᓴᐅᔪᓄᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐊᑐᐃᓐᓇᐅᓚᐅᖅᓯᒪᔪᑦ ᑮᓇᐅᔭᖃᖅᑎᑕᐅᔪᑦ  

ᑕᕝᕙᓃᐅᔾᔭᖏᑦᑐᖅ ᓯᕗᓂᐊᓂ ᑐᕌᖓᑎᑕᐅᔪᓃᓚᐅᖅᑐᑦ ᐃᑉᐸᓴᖅ ᐅᖃᖅᑕᐅᓚᐅᕐᒥᒻᒪᑦ, ᑕᐃᒫᒃ 

ᐱᒃᑲᓐᓂᕆᐊᖃᕈᑦᑕ ᑮᓇᐅᔭᓂᑦ ᐊᑐᐃᓐᓇᐅᑎᒋᐊᕋᔭᖅᑕᕗᑦ ᑮᓇᐅᔭᖅᑐᕈᑎᒃᓴᖃᒃᑲᓂᕐᓂᐊᖅᐸᑦ ᐃᓚᒋᐊᕈᑎᑦᓴᓂᑦ 

ᓴᖅᑮᖃᓐᓂᕋᔭᕐᒥᔪᒍᑦ. ᑭᓱᓪᓘᓐᓃᑦ ᐅᐸᓗᖓᐃᖅᓯᒪᑦᓯᐊᖅᑎᒋᓂᕗᓪᓘᓐᓃᑦ ᐱᔾᔪᑎᒋᓪᓗᒋᑦ ᒥᔅᑐ ᕚᕝᑖᒃ 

ᑭᐅᒋᐊᓪᓚᖁᓂᐊᖅᐸᕋ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᕚᕝᑖᒃ. 

 

ᕚᕝᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᑕᐃᒪ ᖃᓄᑐᐃᓐᓇᖅ 

ᑮᓇᐅᔭᖅᑐᕈᑎᑦᓴᓄᑦ ᐱᓕᕆᔭᕌᖓᑕ ᓇᐅᑦᓯᖅᑐᑦᓯᐊᕋᓱᑉᐸᑦᑐᒍᑦ ᓄᕙᔾᔪᐊᓇᕐᒧᑦ ᑐᕌᖓᒐᓚᑦᑐᓕᒫᓂᑦ, ᑖᒃᑯᐊ 

ᓇᕝᕚᑲᐅᑎᒋᔪᓐᓇᖅᐸᓂᐊᕋᑦᑎᒍ ᐊᒡᒍᖅᓯᒪᑦᓯᐊᖅᓱᒋᑦ ᐊᓯᖏᓐᓂᑦ ᑮᓇᐅᔭᖅᑐᕈᑕᐅᕙᑦᑐᓂᑦ. ᑖᒃᑯᐊᓕ ᑕᐃᒪᓐᓇ 

ᐱᓕᕆᐊᕆᕙᑦᑕᕗᑦ ᐱᓕᕆᕝᕕᑎᓐᓂ. 

 

ᐃᓕᑕᕆᒍᑉᑎᒍ ᕙᓐᓇ ᑮᓇᐅᔭᖅᑐᕈᑎᖃᒃᑲᓐᓂᕆᐊᕋᖃᕈᑦᑕ ᐃᓚᒋᐊᕈᑎᖃᕆᐊᖃᖅᐸᑦ, ᓲᕐᓗ ᓄᕙᔾᔪᐊᓂᕐᒧᑦ 

ᐊᑐᐊᔪᓂᑦ ᓴᖅᑭᐸᓪᓕᐊᔪᖃᖅᐸᑦ, ᐃᓚᒋᐊᕈᑏᑦ ᐃᓪᓗᒨᖅᑕᐅᓇᔭᕐᒥᔪᑦ ᑐᒃᓯᕋᐅᑕᐅᓕᕐᒥᓗᑎᒃ. ᒫᓐᓇᓕ 

ᐊᐅᓚᒍᓐᓇᖅᓯᓯᒪᔪᒍᑦ ᐃᓗᐊᒍᑦ, ᐊᕐᕌᒍ ᒪᕐᕉᖅ ᐃᓗᐊᓂ ᓴᓂᐊᓂ ᐱᔪᓐᓇᖅᓯᓯᒪᔪᒍᑦ ᐱᓕᕆᕝᕕᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑐ, ᒪᓕᑭ. 

 

ᒪᓕᑭ: ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᑭᐅᔪᓐᓇᕐᒥᒐᔅᓯ. (ᑐᓵᔨᑎᒎᓕᖅᑐᖅ) ᑖᑉᑯᐊ 

ᐃᓄᒋᐊᑦᓯᕙᓪᓕᐊᓃᑦ ᐋᓐᓂᐊᖅᑐᓕᕆᓂᕐᒥᑦ ᑕᑯᓚᖓᒻᒪᑕ $278.000 2022-23. ᑭᓱᑦ ᓄᑖᑦ 

ᐱᓕᕆᐊᑦᓴᐅᕙᓐᓂᐊᖅᐸᑦ ᑮᓇᐅᔭᖃᒃᑲᓐᓂᕈᑕᐅᔭᕆᐊᖃᕐᓂᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓄᕙᔾᔪᐊᕐᓂᖅ ᐱᓪᓗᒍ ᐊᐱᖅᑯᑎᐅᖅᑲᐅᔪᒧᑦ, 

ᐃᓚᒋᐊᑐᐃᓐᓇᕐᓗᒍᖃᐃ. ᖃᓄᖅ ᐱᓇᓱᐊᕐᓂᕆᓯᒪᔭᕗᑦ ᑲᓇᑕᓗᑦᑖᖅ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᑭᓱᒥᓪᓗ 

ᑐᓴᐅᒪᑎᑦᓯᕙᒻᒪᖔᑕ, ᐊᔭᐅᖅᑐᐃᕙᓪᓕᐊᔪᑦ ᐅᐸᓗᖓᐃᖅᓯᒪᑦᓯᐊᖁᓪᓗᒋᑦ ᓇᐅᑦᓯᖅᑐᑦᓯᐊᖁᔨᑦᓯᐊᖅᓱᑎᒃ, 

ᖁᔭᓈᖅᓯᓯᒪᑐᐃᓐᓇᖏᔅᓱᑎᑦ ᓄᕙᔾᔪᐊᕐᓇᖅ ᐱᔾᔪᑎᒋᓪᓗᒍ ᐃᓚᒋᐊᕈᒪᑐᐃᓐᓇᕋᑖᖅᑕᕋ. 

 

ᖃᓄᐃᓐᓂᖏᓪᓕ ᐃᓄᐃᑦ, ᑖᒃᑯᐊ ᑕᑯᑎᑦᓯᔪᑦ ᑳᓐᑐᕌᖅᑕᐅᕙᑦᑐᓂᑦ ᐋᓐᓂᐊᓯᐅᖅᑎᐅᔪᓂᑦ, ᑖᓐᓇ 

ᐅᓄᖅᓱᒋᐊᖅᓯᒪᓂᖓ ᑕᒪᑐᒧᖓ ᐊᑦᑐᐊᔪᖅ, ᑮᓇᐅᔭᖃᖅᑎᑦᓯᒍᔫᒍᔪᑦᑐᓂᑦ ᐊᒡᒍᖅᑕᐅᕙᑦᓂᑦ ᐃᖃᓗᓐᓂ 

ᐋᓐᓂᐊᕐᕕᒻᒥ, ᑭᕙᓪᓕᕐᒥᓗ, ᕿᑎᕐᒥᐅᓂᓗ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑐ, ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)  ᐱᓕᕆᕝᕕᓯ 2022-2026 ᐸᕐᓇᐅᑎᑦᓯᓐᓄᑦ ᑎᑎᕋᒋᐊᕐᖓᐅᑎᓯ 

ᓇᓗᓇᐃᕆᓯᒪᒻᒪᑕ ᐋᓐᓂᐊᖅᑐᓕᕆᔨᒃᑯᑦ ᐋᖅᑮᓂᐊᕐᒪᑕ ᓂᕆᐅᑦᑕᐅᔪᓂᑦ ᐊᑐᓕᖅᑎᑕᐅᒍᒫᕐᓂᖓ ᐱᔾᔪᑎᒋᓪᓗᒍ 

ᑕᕝᕚᑲᒧᑦ ᓯᒡᒐᓕᐊᒧᓪᓗ ᐱᖁᔭᖅ. ᖃᖓ ᐊᑐᓕᖅᑎᑕᐅᔪᒫᕐᒪᑦ? ᓈᓴᐅᑎᖃᖅᑐᖅ 24 ᐅᖂᑕᖑᐊᖅ 2, 4−ᒧᑦ  

ᐃᒡᓗᕆᔭᐅᔪᓂᑦ ᓱᐴᖅᑐᕐᕕᐅᖃᑦᑕᕆᐊᖃᕈᓐᓃᕐᓂᖏᓐᓂ ᒐᕙᒪᒃᑯᓪᓗ ᐃᓪᓗᖁᑎᖏᓐᓂᑦ. ᖃᓄᖅ ᑕᐃᒪ 

ᐅᐸᓗᖓᐃᔭᖅᓯᒪᕕᓰ ᐃᓪᓗᖁᑎᖃᖅᑐᐃᑦ ᐊᑐᖅᑐᐊᐸᑦᑐᓪᓗ ᐱᓪᓗᒋᑦ ᐊᑐᓕᖅᑎᑕᐅᓛᕐᓂᖓᓂᑦ ᑖᓐᓇ 

ᓈᓴᐅᑎᖃᖅᑐᖅ 24 ᒪᓕᒐᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᐅᑎᖃᕋᓗᐊᖅᐳᒍᑦ. ᐅᖃᖅᑕᐅᕋᑖᔪᒻᒪᑦ 

ᑐᓴᐅᒪᑎᑦᓯᕙᓪᓕᐊᓚᖓᒐᑦᑕ ᓱᐴᖅᑐᕐᕕᐅᔪᓐᓇᖏᑦᑐᓂᑦ ᒪᓕᒐᕐᒦᑦᑑ ᐃᓚᖓᓃᑦᑐᒧᑦ. ᑕᒪᒃᑯᐊᓗ 

ᐃᒡᓗᖁᑎᖃᖅᑐᐃᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᕙᓪᐊᓯᒪᔭᕗᑦ ᑭᓱᒥᑦ ᐅᓐᓂᖅᓯᐅᕈᑎᑦᓴᒥᒃ 

ᐱᑕᖃᓪᓗᐊᖏᑦᑐᒍᑦ ᒫᓐᓇ. ᖃᐅᔨᒋᐊᒃᑲᓐᓂᕈᒪᓐᓂᕈᔅᓯ ᖃᐅᔨᒐᓱᒍᓐᓇᕋᔭᖅᐳᖓ ᑐᓴᕋᑦᓴᑲᓐᓂᕐᒥᒃ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑐ, ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᕆᐅᒋᓂᐊᖅᐸᕋ. (ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓱᓕᕆᔨᒃᑯᑦ 

ᐋᓐᓂᐊᑖᕈᑕᐅᕙᑦᑐᓄᑦ ᖃᐅᔨᓴᕈᑎᑦᓴᓂᑦ ᑕᒪᒃᑯᐊ ᑭᑐᑦ ᓴᖅᑭᑕᐅᓯᒪᕙᑦ ᐱᓕᕆᐊᕆᓇᓱᑦᓯᒪᔭᑉᓯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙ ᑐᓴᒋᐊᕈᑏᑦ ᖃᐅᔨᓴᕈᑎᐅᕙᑦᑐᑦ 

ᐋᓐᓂᐊᑖᕈᑕᐅᕙᑦᑐᓄᑦ, ᑖᓐᓇ ᐊᑐᓕᖅᑎᑕᐅᕙᓪᓕᐊᓕᓵᖅᑐᖅ ᑖᓐᓇ ᐅᐱᕐᖔᖑᑎᓪᓗᒍ 2021 

ᐱᒋᐊᓚᐅᖅᓯᒪᓪᓗᓂ, ᒪᑯᐊ ᐸᕐᓇᕈᑎᓪᓚᕆᐅᓱᓂᑦ ᐱᓕᕆᐊᑦᓴᐅᔪᓐᓇᖅᑐᒧᓪᓗ ᐱᔭᕆᐊᖃᕋᔭᖅᑐᐃᑦ, 

ᐃᓗᓕᖅᑐᓪᓚᕆᑦᓱᑎᒃ ᑖᑉᑯᐊ, ᖃᓄᖅ ᐅᖃᑦᓯᐊᕋᓱᒃᑲᓗᐊᖅᑕᒃᑲ.  

 

ᑖᒃᑯᐊ ᕿᒥᕐᕈᔨᐅᓇᔭᖅᑐᑦ ᐋᓐᓂᐊᕐᕕᒻᒥᑦ ᖃᐅᔨᓴᕐᕕᒻᒥᑦ, ᖃᐅᔨᓴᕐᓂᐅᑉ ᐃᓚᒋᖃᓯᐅᑎᒐᔭᕐᒪᒍ. ᒫᓐᓇ ᑲᒪᒋᔭᐅᔪᖅ 

ᑲᑎᒪᔨᕋᓛᓄᑦ, ᑕᖅᑭᑕᒫᓪᓗ ᑲᑎᒪᕙᒃᖢᑎᒃ. ᐊᕐᕌᒍ ᓯᕗᓪᓕᖅᐹᖓᓂ ᐊᑐᓕᖅᑎᑦᓯᕙᓪᓕᐊᓯᒪᓕᑕᐃᓐᓇᖅᑐᑦ. 

ᓴᖅᑮᐸᓪᓕᐊᔪᑦ, ᒫᓐᓇ ᓱᓕ ᑐᑭᓯᓇᓗᐊᖅᓯᒪᖏᑐᐃᓐᓇᖅᑐᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑐ, ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᑐ ᐋᓐᓂᐊᖅᑖᐸᑦᑐᓄᑦ ᐊᒻᒪᓗ ᐃᑲᔪᖅᑎᐅᕙᑦᑐᑦ ᐋᓐᓂᐊᑖᖅᑐᓂᑦ 

ᐊᑐᐃᓐᓇᐅᑎᑕᐅᕙᑉᐸᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᑉᑯᐊ ᐋᓐᓂᐊᑖᕈᑕᐅᕙᑦᑐᓄᑦ ᐃᑲᔫᑏᑦ ᐅᕝᕙᓗ 

ᐃᖢᐊᖅᓴᐅᑎᐅᕙᑦᑐᑦ, ᖃᐅᔨᓴᕐᓂᒧᑦᑕᐅᖅ ᐱᒻᒥᒻᒪᑦ... ᐄ, ᒪ’ᓇ. ᑖᒃᑯᐊ ᐋᓐᓂᐊᑖᖅᓯᒪᔪᓂ ᐃᓱᐊᖅᓴᐅᑏᑦ 

ᐃᓚᖓᓂ ᐃᓱᐊᖅᓴᐅᑎᖃᕋᓱᑉᐸᒃᓗᐊᖅᑐᒍᑦ, ᑭᓯᐊᓂ ᓄᓇᕗᑦ ᓯᓚᑖᓃᑦᓴᕆᐊᖃᖅᐸᒻᒥᔪᑦ ᐅᓄᕐᓂᖅᓴᐃᑦ 

ᐋᓐᓂᐊᑖᕈᑕᐅᔪᓄᑦ ᑲᒪᒋᔭᐅᔭᕆᐊᓖᑦ ᐊᕕᑦᑐᖅᓯᒪᔪᓂ, ᓇᑭᕐᖔᓂᖓᑦ ᑲᒪᒋᔭᐅᓂᐊᕈᑎᒃ ᐋᑐᕚᒥ, ᐅᐃᓇᐱᐊᒡ, 

ᐃᐊᒪᑕᒥᓘᓐᓃᑦ, ᔨᐊᓗᓇᐃᒥᓘᕝᕙ.  

ᑖᒃᑯᐊᓗ ᑲᓇᑕᒥ ᑲᑐᔾᔨᖃᑎᒌᑦ ᐋᓐᓂᐊᑖᕆᔭᐅᕙᑦᑐᓄᑦ ᐱᓕᕆᖃᑎᖃᖅᐸᑦᑐᒍᑦ. ᑖᒃᑯᐊ ᐱᓕᕆᐊᕗᓪᓗ 

ᐱᕙᓪᓕᐊᖏᓐᓇᖅᓱᑎᒃ ᑕᐃᒃᑯᓄᖓ, ᐊᕐᕌᓂᓂᑦ ᑕᐃᒃᑯᐊ ᐱᓕᕆᖃᑎᒋᓯᒪᔭᕗᑦ. ᐊᒻᒪ ᐋᑐᕙᒥ ᐆᒻᒪᑎᓕᕆᔨᒃᑯᑦ 

ᐊᒻᒪᓗ ᐋᑐᕚᒥ ᓛᒐᒃᑯᑦ ᐋᓐᓂᐊᑖᕆᔭᐅᕙᑦᑐᑦ ᓱᐴᖅᑐᐸᑦᑐᓄᑦ, ᓄᓇᕗᒻᒥᐅᑦ ᑖᒃᑯᐊ ᐋᓐᓂᐊᑖᖅᓯᒪᔪᑦ ᖃᓪᓗᓈᓂ 

ᑲᒪᒋᔭᐅᑦᓴᕌᖓᑕ. ᑖᓐᓇ ᐋᓐᓂᐊᑖᕈᑕᐅᕙᑦᑐᓄᑦ ᐊᑦᑐᐊᓴᖅᐳᖅ.  

 

ᐊᒻᒪᑦᑕᐅᖅ ᖄᒃᑲᓐᓂᐊᒍᑦ ᐄᔭᒐᖅᑖᕐᕕᖃᑦᑕᖅᐳᒍᑦ ᕿᑭᖅᑕᓂᑦ, ᑖᑉᑯᐊ ᐃᓚᐅᕈᑎᖏᑦ ᓈᒻᒪᑦᓯᐊᖃᑦᑕᖁᓪᓗᒋᑦ 

ᐃᓱᐊᖅᓴᐅᑏᑦ ᐋᓐᓂᐊᑕᖅᓯᒪᔪᓄᑦ ᑲᒪᒋᔭᐅᒍᓐᓇᑦᓯᐊᖁᓪᓗᒋᑦᑕᐅᖅ, ᑕᐃᒪᓐᓇ ᑕᐃᒪᐃᑦᑐᒥᒃ ᐋᖅᑮᓯᒪᔪᒍᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᐊᐱᕆᒃᑲᓐᓂᐊᕐᔪᒡᓗᖓ. ᑖᓐᓄᒥᒃ ᓄᖑᓴᖅᑕᐅᔪᑦ ᓄᓇᕗᒻᒥ 

ᑲᒪᒋᔭᐅᓗᐊᕈᓐᓇᙱᒻᒪᑦ, ᖃᑯᒍᓕᐅᓇ ᐸᕐᓇᒍᑕᐅᔪᒫᖅᑐᖅ ᓄᓇᕗᒻᒥ ᖃᐅᔨᓴᖅᑕᐅᑦᑎᐊᕐᓗᑎᒃ ᐊᒻᒪ 

ᑲᒪᒋᔭᐅᔪᓐᓇᖅᓯᓗᑎᒃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᐅᑐᓪᓗᐊᑕᖅᖢᒋᑦ ᓯᕗᓪᓕᖅᐹᒥ 

ᖃᐅᔨᓴᕈᑎᐅᕙᓪᓕᐊᒍᓐᓇᖅᑐᓂᒃ ᐋᓐᓂᐊᑖᕈᑕᐅᕙᑦᑐᒧᑦ ᐃᓚᖓᓄᑦ ᖃᐅᔨᓴᖅᑕᐅᒐᔪᑦᑐᒥᒃ ᐃᑎᒃᑯᑦ, ᓇᐅᒃᑯᑦ 

ᐋᓐᓂᐊᑖᕆᕙᑦᑐᑦ ᐃᖅᖢᒃᑯᑦ ᐱᓪᓗᐊᑕᕆᓂᖅᓴᕆᔭᕗᑦ. ᐃᓱᐊᖅᓴᖅᑕᐅᓂᖏᓪᓕ ᐸᕐᓇᐅᑎᖃᙱᑦᑐᒍᑦ ᒫᓐᓇ 

ᐱᒋᐊᓪᓚᒃᑲᓐᓂᕈᑎᑦᓴᐅᓇᔭᖅᑐᒥᒃ ᓄᓇᕗᒻᒥ ᐃᓕᓴᖅᓯᒪᑦᓯᐊᕆᐊᖃᓲᖑᒻᒥᒻᒪᑕ ᓘᑦᑖᑦ ᐋᓐᓂᐊᑖᕆᔭᐅᕙᑦᑐᓄᑦ 

ᑕᒪᒃᑯᓄᖓ ᓈᒻᒪᙱᑦᑐᒥᒃ ᖃᓄᐃᓕᒐᔭᖁᓇᒋᑦ ᐃᓱᐊᖅᓴᐅᑎᓄᑦ. ᐅᖃᖅᐳᖓᖃᐃ ᐱᔭᕆᑐᔫᒻᒪᑦ ᑲᒪᒋᒋᐊᖓ 

ᐃᓱᐊᖅᓴᐃᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᓯᕗᓪᓕᐅᔾᔭᐅᓯᒪᔪᖅ ᐃᓚᖓ 2022-23−ᒥ ᐸᕐᓇᐅᑎᔅᓯᓐᓂ ᐅᖃᖅᓯᒪᒻᒪᑦ 

ᐋᓐᓂᐊᖅᑐᓕᕆᔨᒃᑯᑦ ᐋᖅᑮᓂᐊᕐᒪᑕ ᑲᔪᓯᒃᑲᐃᓗᑎᓪᓗ ᐅᓪᓗᖅᓯᐅᑎᓂᒃ ᐋᖅᑭᒋᐊᕈᑎᑦᓴᐅᔪᓄᑦ 

ᐅᓂᒃᑳᕆᔭᐅᒋᐊᓕᓐᓄᑦ ᑭᒃᑯᓕᒫᓄᑦ ᑕᒪᒃᑯᓇᙵᑦ ᐋᓐᓂᐊᖅᑐᓕᕆᓂᕐᒨᓕᖓᔪᑦ. ᑭᓱᓪᓚᑦᑖᖑᕙᑦ ᐅᖃᐅᓯᐅᕙᑦᑐᑦ, 

ᑭᐅᔾᔪᑕᐅᓇᔭᕐᒪᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒪ’ᓇ, ᒪᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪ ᐅᐊᑦᑎᐊᕈ ᐱᓕᕆᐊᖃᕋᑦᑕ 

ᐅᓂᒃᑳᓕᐊᔅᓴᓂᒃ ᑳᓐᓲᑉ ᐱᔅᓵᓄᑦ ᓄᖑᔪᐃᑦᑐᖅ ᐊᒻᒪᑦᑕᐅᖅ ᐊᓯᐊ ᐅᓂᒃᑳᓕᐅᕈᑎᒋᔪᒪᒻᒥᔭᕗᑦ ᖁᐱᕐᕆᖃᑦᑕᖅᑐᐃᑦ 

ᓄᓕᐊᕐᓂᒃᑯᑦ. ᑖᒃᑯᐊ ᑕᕝᕙ ᒪᕐᕉᒃ ᐅᓂᒃᑳᓕᐊᕆᒐᓱᐊᖅᑲᕗᑦ ᒫᓐᓇ ᐊᒻᒪ ᕿᒥᕐᕈᖃᑦᑕᖅᑕᕗᑦ 

ᐅᓂᒃᑳᓕᐊᕈᓯᕆᕙᑦᑕᕗᑦ, ᐅᓂᒃᑳᕗᑦ ᐊᑐᖅᑕᐅᕖᙵᖃᑦᑕᕈᓐᓇᖁᓪᓗᒋᑦ.  

 

ᓄᓇᓕᓐᓂᑦᑕᐅᖅ ᐃᖅᑲᓇᐃᔭᖅᑎᓄᑦ ᐱᓕᒻᒪᔅᓴᐃᖃᑦᑕᕐᓗᑕᓗ, ᑲᙳᓇᖅᑐᓕᕆᓂᕐᓗ ᑲᒪᒋᔭᐅᖃᑦᑕᕐᓗᓂ 

ᓄᓇᓕᓐᓂ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᓂᒃᑳᖏᑦ ᐱᓪᓗᒋᑦ. ᐃᑉᐸᔅᓴᖅ ᐅᖃᓚᐅᕐᒥᒐᑦᑕ ᑖᒃᑯᐊ ᑐᑭᓯᐅᒪᔾᔪᑏᑦ 

ᐱᓯᒪᓲᕗᑦ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕᐃᓛᒃ ᑲᙳᓇᕐᖓᑕ. ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᙱᒻᒪᑕ. 

ᖃᐅᔨᒪᑦᑎᐊᕋᓱᓲᕆᔭᕗᑦ ᐊᑦᑐᖅᑕᐅᓂᕆᒍᓐᓇᖅᑕᖏᑦ ᓴᖅᑭᖅᓯᒐᐃᒐᑦᑕ ᑭᒃᑯᑐᐃᓐᓇᕐᓂᒃ ᐊᑦᑐᐃᒍᓐᓇᕐᓂᖏᓐᓂᒃ 

ᐃᓱᒪᖃᐃᓐᓇᓲᖑᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ. ᑖᓐᓇ ᑭᐅᑦᑎᐊᕈᓐᓇᕐᒥᒐᕕᖓ. ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᔅᓴᖏᑕ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᕿᒥᕐᕈᒋᐊᓛᕐᖓᑕᒎᖅ ᓄᓇᕗᒻᒥ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᙱᑦᑎᐊᕋᓱᓐᓂᕐᒧᑦ ᐊᖏᖃᑎᒌᒍᑎᐅᔪᒥ. ᑖᒃᑯᐊ ᐃᓛᒃ ᐊᑕᐅᑦᑎᒃᑯᑦ ᑮᓇᐅᔭᑦ ᒐᕙᒪᑐᖃᒃᑯᓐᓄᑦ ᑐᓂᔭᐅᓲᑦ 

ᓄᓇᖃᖅᑳᖅᑐᒥᓂᕐᓂᒃ ᐱᔨᑦᑎᕋᖅᑎᒃᑯᓐᓂᑦ ᑲᓇᑕᒥ. ᖃᓄᖅ ᐅᓇ ᖃᐅᔨᓴᕐᓂᖅ ᐊᑐᖅᑕᐅᓂᐊᖅᑲ ᓯᕗᓂᑦᑎᓐᓂ 

ᑮᓇᐅᔭᖅᑖᕆᖃᑦᑕᓛᖅᑕᖏᓐᓂ ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒻᒥ ᖃᓄᐃᙱᑦᑎᐊᕋᓱᓐᓂᕐᒧᑦ 

ᐊᖏᖃᑎᒌᒍᑎ ᖁᓕᓄᑦ ᐊᕐᕌᒍᓄᑦ ᐊᖏᖃᑎᒌᒍᑎᐅᔪᖅ. ᐊᕐᕌᒍᖓ ᑕᓪᓕᒪᖓᓃᓕᖅᑐᖅ. ᖃᐅᔨᓴᖃᑦᑕᕐᓃᑦ 

ᑕᕝᕙᙶᖅᓯᒪᔪᑦ ᑕᐃᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐊᒻᒪ ᖃᐅᔨᔭᒥᓃᑦ ᖃᐅᔨᓴᕐᓂᒃᑯᑦ ᑭᓲᒐᔭᕐᒪᖔᑕ. 

ᒪᓕᑦᑕᐅᖃᑦᑕᕋᔭᖅᑐᖅ ᑮᓇᐅᔭᖅᑖᕈᑎᒋᖃᑦᑕᕐᓗᑎᒍᑦ ᒐᕙᒪᑐᖃᒃᑯᓐᓂᑦ.  

 

ᑕᑯᔅᓴᐅᑎᑦᑎᖁᓇᖅᑑᒐᓗᐊᑦ ᐊᑑᑎᖃᕐᓂᕆᓚᐅᖅᑕᖏᓐᓂᒃ ᓂᕿᓕᕆᓂᐅᑉ ᐊᒻᒪ ᓂᕿᑦ ᑐᔅᓯᕌᕕᔾᔪᐊᕌᓘᒻᒪᑕ 

ᓇᓗᓇᐃᖅᓯᒪᓪᓚᕆᒻᒪᑦ ᑕᕝᕙᓂ ᐃᓅᓱᑦᑐᒐᓚᐅᑎᓪᓗᒋᓪᓗ ᓄᓇᕗᒻᒥ. ᑐᓴᖃᑦᑕᕋᑦᑕ ᑲᑐᔾᔨᖃᑎᑦᑎᓐᓂ ᑖᒃᑯᐊ 

ᑮᓇᐅᔭᐃᑦ ᐊᑦᑐᐃᑦᑎᐊᓪᓚᕆᖃᑦᑕᕐᖓᑕ ᓄᓇᓕᓐᓂ ᓄᓇᕗᒻᒥ ᐊᒻᒪ ᖃᐅᔨᓴᖅᑕᐅᓂᖓ ᐅᕙᑦᑎᓐᓂᒃ 

ᐃᑲᔪᕐᓂᖃᕐᓂᐊᖅᑐᖅ. ᓇᒧᑦ ᑐᕌᖓᑎᒋᐊᖃᕐᓂᐊᕐᒪᖔᑦᑎᒍᑦ ᑮᓇᐅᔭᑦ ᐊᕐᕌᒍᓂ ᑕᓪᓕᒪᓂ ᐊᒡᒋᖅᑐᓂ. 2027-ᒥ 

ᑖᒃᑯᐊ ᓄᖅᑲᕕᔅᓴᖃᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎᓯ ᒪᒃᐱᒐᖓ 141, 2022-23. ᐱᖓᔪᐊ ᑲᑎᙵᐅᖅᑐᖅ. 

ᓴᖅᑭᔮᖅᑎᑕᐅᒋᐊᕐᓗᑎᒃ ᓄᓇᓕᓐᓂ ᐊᑦᑐᖅᑕᐅᖃᑦᑕᖅᑐᒥᓂᕐᓂᒃ ᓴᐃᒻᒪᐃᒋᐊᕐᓗᑎᒃ ᐱᓕᒻᒪᔅᓴᐃᓂᐅᖃᑦᑕᖅᑐᓂ. 

ᐃᖅᑲᓇᐃᔮᓂᓗ ᓴᖅᑭᑦᑎᕆᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᒫᓐᓇ ᐅᖃᓴᕋᐃᓗᐊᕋᔭᖅᑐᖓ ᐃᖅᑲᓇᐃᔮᑦ 

ᓇᒧᙵᕋᔭᕐᒪᖔᑕ ᓴᖅᑭᖅᑕᐅᔪᑦ. ᐊᑐᓕᖅᐸᓪᓕᐊᑐᐃᓐᓇᕋᑦᑕ ᖃᕋᓴᐅᔭᒃᑯᑦ ᐱᔨᑦᑎᕋᕐᓂᕐᒥᒃ, 

ᑕᐃᒪᐃᑐᐃᓐᓇᕆᐊᖃᖅᐳᖅ ᑖᒃᑯᐊ ᐃᖅᑲᓇᐃᔮᑦ ᓄᓇᓕᒻᒦᙱᑐᐃᓐᓇᕆᐊᓖᑦ ᐱᔨᑦᑎᕋᖅᑕᖏᓐᓂ ᑭᓯᐊᓂ 

ᐋᖅᑭᑦᑕᐅᓯᒪᙱᑦᑐᖅ ᖃᓄᖅ ᐃᖅᑲᓇᐃᔭᖅᑎᖓ ᐋᖅᑭᑎᖅᓯᒪᒐᔭᕐᒪᖔᑕ. ᐃᓕᓯᒪᔪᕕᔾᔪᐊᕌᓗᒐᑦᑕ 

ᓄᕙᓐᓇᕐᔪᐊᓕᕆᓪᓗᑕ ᑕᒪᒃᑯᐊ ᐊᑦᑐᖅᑕᒥᓃᑦ ᐊᐃᑦᑐᖅᑕᒥᓂᐅᓱᒋᔭᕗᓪᓗ ᖃᐅᔨᓴᖅᑕᐅᑎᓪᓗᒋᑦ, ᐊᓯᖏᓪᓗ 

ᐃᓯᒫᓘᓐᓇᖅᑐᐃᑦ ᒪᑯᐊ ᐳᕙᓪᓗᓇᖅᑐᐃᑦ ᐊᓯᖏᑦᑕᐅᖅ ᐊᐃᑦᑐᕐᓘᑕᐅᒍᓐᓇᖅᑐᐃᑦ. 

 

ᐊᓯᔾᔨᐸᓪᓕᐊᖏᓐᓇᕐᖓᑕᑦᑕᐅᖅ ᖃᐅᔨᒪᒐᓱᐊᖏᓐᓇᕈᒪᔭᕗᑦ ᐃᓕᕝᕕᒋᕙᓪᓕᐊᓗᑎᒍᑦ ᐃᓕᓯᒪᔭᕗᓪᓗ 

ᓄᕙᓐᓇᕐᔪᐊᓕᕆᓪᓗᑕ ᐊᑐᕈᒪᔭᕗᑦ ᐋᓐᓂᐊᖅᑕᐃᓕᓕᕆᔾᔪᓯᕗᑦ ᓴᙱᓕᖅᑎᒋᐊᕈᓱᓪᓗᑎᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᔪᒪᔭᕋ. 

(ᑐᓵᔨᑎᒍᑦ) ᐃᓚᖓ ᑕᐃᒪ ᓯᕗᓪᓕᐅᖁᔭᐅᓯᒪᔪᖅ ᑎᑎᕋᖅᓯᒪᔪᖅ 2022-2026 ᐱᓕᕆᐊᔅᓴᖏᓐᓄᑦ 

ᐸᕐᓇᐅᑎᖏᓐᓂ ᓇᓗᓇᐃᖅᓯᒪᒻᒪᑦ ᑖᓐᓇᒎᖅ ᐱᓕᕆᕕᒃ ᐃᑲᔪᖅᓰᖏᓐᓇᓂᐊᕐᖓᑦ ᐃᓕᓴᕕᒻᒥ ᓂᕆᑎᑦᑎᓂᐅᔪᓂᒃ 

ᓄᓇᓕᓐᓂ ᑲᑐᔾᔨᖃᑎᖃᕐᓗᑎᒃ ᑲᑐᔾᔨᖃᑎᒋᓲᖏᓐᓂᒃ.  

 

ᖃᓄᕐᓕ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓗᓐᓂᐊᖅᑐᓕᕆᔨᒃᑯᓐᓂᒃ ᐱᓕᕆᖃᑎᖃᕐᓂᐊᖅᑲᑦ ᑕᒪᓐᓇ 

ᓴᖅᑭᖅᑕᐅᒐᓱᓪᓗᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᖃᑎᒌᒍᑎᒥᒃ ᑎᒍᒥᐊᖅᑎᐅᓂᐊᖅᑐᒍᑦ 

ᓂᕿᓕᕆᓃᑦ ᐱᓪᓗᒋᑦ, ᓂᕿᓕᕆᔾᔪᑎᔅᓴᐃᑦ ᑮᓇᐅᔭᐃᑦ ᐱᓪᓗᒋᑦ. ᖃᓄᐃᙱᑦᑎᐊᕋᓱᓐᓂᕐᒥᒃ ᐊᖏᖃᑎᒌᒍᑎᑎᒍᑦ 

ᐊᖁᑎᒋᔭᐅᓗᑕ. ᐄ, ᐅᕝᕙᐅᑯᐊ ᑭᐅᔾᔪᑎᔅᓴᒃᑲ. ᐊᕐᕌᒍᓄᑦ ᐊᑕᐅᓯᐅᙱᑦᑐᓄᑦ ᐊᖏᖃᑎᒌᒍᑎᖃᕋᑦᑕ ᕼᐋᒻᓚᐃᓪᓗ 

ᓂᕿᖃᖅᑎᑦᑎᓃᑦ ᐱᓪᓗᒋᑦ. ᓄᓇᓕᓐᓂ ᖃᓄᐃᙱᑦᑎᐊᕋᓱᓐᓂᕐᒧᑦ ᐸᕐᓇᐅᑎᖏᑎᒍᑦ ᐃᓛᒃᑯᑦ ᓄᓇᓖᑦ 

ᐸᕐᓇᐅᑎᖏᑦ ᑮᓇᐅᔭᓂᒃ ᑐᔅᓯᕋᖃᑦᑕᕆᐊᓖᑦ ᐃᓕᓴᕕᒻᒥ ᓂᕆᑎᑦᑎᒍᑎᔅᓴᓄᑦ. ᑖᒃᑯᐊᓗ ᑮᓇᐅᔭᑦ ᐋᖅᑭᑦᑕᐅᓲᑦ 

ᓄᓇᓕᓐᓄᑦ ᖃᑦᑎᐅᖁᔭᐅᒻᒪᖔᑕ ᐊᒻᒪᓗ ᓂᖀᑦ ᐃᓕᓐᓂᐊᖅᑎᓄᑦ ᑐᓂᔭᐅᖃᑦᑕᓲᑦ ᐃᓕᓐᓂᐊᖅᓕᕆᔨᒃᑯᑦ 

ᑲᑎᒪᔨᖏᓐᓂ ᐃᖅᑲᓇᐃᔭᖅᑎᖏᓐᓂᓗ ᐃᓕᓴᕕᐅᑉ ᐱᓕᕆᖃᑎᖃᖅᑐᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᑕᐃᒪ ᐊᐱᖅᓱᕈᒪᓕᕐᒥᔪᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᑎᖃᑲᐃᓐᓇᕐᓗᖓᖃᐃ ᑖᒃᑯᐊ ᒪᓕᑲᐃᓐᓇᕐᒥᓗᒋᑦ. ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᑯᐊ (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖅᑕᐃᓕᓕᕆᔨᒃᑯᓄᑯᐊ ᑮᓇᐅᔭᖃᖅᑎᑦᑎᓲᖑᒻᒪᑕ ᐊᖏᖃᑎᒌᒍᑎᑎᒍᑦ ᓄᓇᓕᓐᓂ ᑐᙵᕕᖃᖅᑐᓄᑦ 

ᐋᓐᓂᐊᖅᑕᐃᓕᓕᕆᔨᐅᔪᓄᑦ ᕼᐋᒻᓚᒃᑯᑦ ᑲᑎᒪᔨᕋᓛᖏᓐᓄᑦ. ᖃᓄᖅ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᓕᕆᖃᑎᖃᖅᐸᑉᐸᑦ ᑲᑎᒪᔨᕋᓛᓂ ᐋᓐᓂᐊᙳᖃᑦᑕᖅᑐᐃᑦ ᐋᓐᓂᐊᖅᑕᐃᓕᓕᕆᓂᕐᒧᑦ ᐃᓱᒫᓘᑎᒋᔭᐅᔪᐃᑦ 

ᓄᓇᓕᓐᓂ  ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑕᖅᓯᓯᒪᔪᒍᑦ ᕼᐋᒻᓚᓐᓂᒃ 

ᐱᓕᕆᖃᑎᖃᕆᐊᔅᓴᖅ ᐊᑑᑎᖃᕈᓐᓇᓪᓚᕆᒻᒪᑦ ᖃᐅᔨᓯᒪᔭᕗᑦ ᓄᕙᓐᓇᕐᔪᐊᓕᕆᓚᐅᖅᑐᑕ. ᑕᐃᒃᑯᐊ 

ᒐᕙᒪᐅᒻᒪᑕᑦᑕᐅᖅ ᖃᓂᔅᓴᓛᖑᓪᓗᑎᑦ ᓄᓇᖃᖅᑐᓂ ᓄᓇᖏᓐᓂ.  

 

ᐋᓐᓂᐊᑕᐃᓕᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᓪᓗᒋᑦ ᐃᖅᑲᓇᐃᔭᖅᑎᕗᓪᓗ ᓄᓇᓕᓐᓂ ᐃᑲᔪᖅᓰᖃᑦᑕᖅᑐᐃᑦ 

ᑕᐃᒃᑯᓂᖓ ᑲᑎᒪᔨᕋᓛᓂ. ᓄᓇᓕᓐᓂ ᐃᓱᒫᓗᒋᔭᐅᔪᐃᑦ ᐱᓪᓗᒋᑦ ᐋᓐᓂᐊᖅᑕᐃᓕᓕᕆᓂᕐᒨᖓᔪᐃᑦ. 

ᐋᓐᓂᐊᖅᑕᐃᓕᓕᕆᔨᒃᑰᓪᓗᑕᓕ ᐊᐅᓚᑦᑎᒐᓱᓗᐊᖅᐸᙱᑦᑐᒍᑦ ᑲᑎᒪᔨᕋᓛᓂᑦ ᑕᐃᒃᑯᐊ ᑮᓇᐅᔭᖃᖅᑎᑕᕋᓗᐊᕗᑦ 

ᑭᓯᐊᓂ ᐊᕐᕌᒍᑕᒫᑦ ᐅᓂᒃᑳᓕᐅᕆᐊᖃᖅᑎᐸᙱᑕᕗᑦ. ᐊᒻᒪᓗ ᑐᑭᓯᓯᒪᔭᒃᑯᑦ ᑲᑎᒪᔨᕋᓛᑦ ᐱᓕᕆᓲᑦ 

ᓂᕈᐊᖅᑕᐅᓯᒪᔪᐃᑦ ᖃᓄᐃᓕᐅᖁᔨᓂᖏᓐᓂ ᑲᑎᒪᔩᑦ ᖃᓄᐃᓕᐅᖁᔨᓂᖏᓐᓂ. ᐃᑲᔪᖅᓯᖃᑦᑕᖅᑕᕗᑦ 

$10,000−ᓂᑦ ᐊᕐᕌᒍᑕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᐃᑦ $10,000 ᓱᓇᒧᓄᓇ ᓴᖅᑭᔮᖅᑎᑦᑎᓂᕐᒥᒃ ᐅᕝᕙᓗ 

ᑲᑎᒪᔾᔪᓯᐊᔅᓴᓄᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᕼᐋᒻᓚᒃᑯᑦ ᐃᓱᒪᖅᓱᑎᑦᑕᕗᑦ ᓱᓇᓄᑦ ᐊᑐᕈᐊᕐᒪᖔᒋᑦ 

ᑮᓇᐅᔭᑦ. ᑲᑎᒪᔾᔪᑎᔅᓯᐊᔅᓴᑦ ᐊᑐᖅᑕᐅᔫᓪᓗᐊᖅᖢᑎ ᐅᕝᕙᓘᓐᓃᑦ ᐊᓯᖏᓐᓄᑦ ᑐᕌᖅᑎᑕᐅᔫᓪᓗᐊᖅᑐᑦ ᑕᐃᒃᑯᐊ 

ᑮᓇᐅᔭᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᑭᓯᔭᕋ. ᑕᐃᒪᓕ ᐅᕗᖓ 

ᐊᐱᖅᑯᑎᖃᕆᐊᙵᕈᒪᓕᕐᒥᔪᖓ, ᐃᑲᓂ ᓅᕖᕝᕙ 2021, (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᐋᓐᓂᐊᖅᑕᐃᓕᓕᕆᔨᒻᒪᕆᖓ ᑐᓴᖅᑕᐅᑎᑦᑎᓚᐅᖅᓯᒪᒻᒪᑦ ᐳᕙᓪᓗᓂᒎᖅ ᓯᐊᒻᒪᒻᒪᑦ ᐸᓐᓂᖅᑑᒥ ᓴᓂᓪᓕᑎᓐᓂ. 

ᖃᓄᐃᓕᖓᓕᖅᑲᓂᒃᑯᐊ ᐳᕙᓪᓗᖃᑦᑕᖅᑐᐃᑦ ᓄᓇᕗᓕᒫᒥ ᐊᒻᒪᓗ ᖃᓄᖅ ᐸᕐᓇᐅᑎᖃᖅᑭᓯ ᐳᕙᓪᓗᑦᑐᖃᕐᒪᖔᖅ 

ᖃᐅᔨᓴᕐᓂᖅ ᐱᓪᓗᒍ ᓄᓇᕗᒻᒥ ᓄᓇᓕᓕᒪᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᕙᓪᓗᓐᓇᐅᑉ ᖃᓄᐃᓕᖓᓕᕐᓂᖓ 

ᓄᓇᕘᓕᒪᒥ ᐅᖃᐅᓯᕆᒍᓐᓇᖅᑕᕋ. ᐋᓐᓂᐊᖅᑕᐃᓕᓕᕆᔨᒃᑯᑦ ᓱᓕ ᐱᓕᕆᐊᕆᔭᖓ ᓄᓇᓖᑦ ᐃᓛᒃᑰᕐᓗᒋᑦ 

ᐅᖃᐅᓯᕆᒍᓐᓇᑕᒃᑲᐃᓛᒃ ᐃᓱᓕᑦᑕᕐᕕᖃᕐᒥᒻᒪᑕ ᓇᒧᑦ ᐱᓕᕆᑎᑦᑎᒐᓱᐊᕐᒪᖔᑦᑕ ᓇᒥ. ᐃᓚᖏᑦ ᑕᐃᒪ ᓄᓇᓖᑦ 

ᐅᖃᕈᓐᓇᕋᓗᐊᖅᑐᖓ ᐊᒥᓲᓂᖅᓴᓂ ᐳᕙᓪᓗᑦᑐᖁᑎᓖᑦ ᐊᓯᖏᓐᓂ.  

 

ᑕᐃᒪᓕ ᐱᓕᕆᔾᔪᑎᕈᓘᔭᐃᑦ ᐳᕙᓪᓗᑦᑐᓕᕆᔾᔪᑎᔅᓴᐃᑦ ᓱᒐᐃᕈᑎᔅᓴᐃᑦ ᒪᓕᖃᑦᑕᖅᑐᐃᑦ ᐊᒥᓲᓂᖏᓐᓂ. 

ᐃᒪᐃᓕᖓᙱᑦᑐᖅ ᑭᒃᑯᑐᐃᓐᓇᕐᓄᑦ ᓈᒻᒪᒍᓐᓇᕐᓗᓂ ᑖᓐᓇ ᐱᓕᕆᔾᔪᑎᕗᑦ. ᐸᓐᓂᖅᑑᒥ ᑖᓐᓇ ᐆᒃᑑᑎᔅᓴᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᒋᐊᖅᓯᒪᓂᕆᔭᖏᓐᓄᑦ. ᐱᓕᕆᔾᔪᑎᔅᓴᓂ ᑕᑉᐸᐅᖓᖅᓯᑲᓐᓂᔪᒐᑦᑕ ᐊᒥᓲᓂᖏᑦ 

ᐱᔾᔪᑎᒋᓪᓗᒋᑦ ᐳᕙᓪᓗᓇᖅᑐᓖᑦ ᐊᒻᒪ ᐳᕙᓪᓗᓇᖅᑐᖃᕈᓐᓇᖅᑐᐃᑦ. ᑖᓐᓇ ᑕᕝᕙ ᐆᒃᑑᑎᒋᕙᕋ. ᐱᓕᕆᓂᕗᑦ 

ᐱᓕᕆᔾᔪᑎᕗᓪᓗ ᓇᒧᑦ ᑐᕌᖅᑎᑕᐅᓯᒪᒻᒪᖔᑕ ᖃᐅᔨᒪᔭᐅᔪᐃᑦ ᒪᓕᑦᑕᐅᓪᓗᑎᑦ ᓄᓇᓕᓐᓂ.   

 

ᐅᖃᕈᓐᓇᖅᑐᖓ ᐳᕙᓪᓗᓐᓇᐅᑉ ᒥᔅᓵᓄᑦ ᐱᓕᕆᐊᖑᖃᑦᑕᖅᑐᐃᑦ ᐊᕐᕌᒍᖓᓐᓂ ᒪᒥᓴᖅᑕᐅᒋᐊᖃᓲᑦ ᐊᕐᕌᒍᒐᓚᓐᓂ. 

ᑕᐃᒪᐃᑦᑑᒪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᑎᑭᑐᐃᓐᓇᕐᓗᑎᒃ ᑕᖅᑭᒐᓚᑲᓪᓚᑐᐃᓐᓇᕐᓂ ᐲᔭᖅᑕᐅᓗᑎᒃ, ᐊᓯᖏᖅ 

ᐊᐃᑦᑐᕐᓘᑕᐅᒍᓐᓇᖅᑐᐃᑦ ᑕᐃᒫᒃ ᐋᖅᑭᒐᔅᓴᐅᒐᓗᐊᑦ ᑭᓯᐊᓂ ᐳᕙᓪᓗᓐᓇᖅ ᑕᐃᒫᒃ ᐱᑐᐃᓐᓇᐅᖏᒻᒪᑦ. 

ᐊᑯᓂᐊᓗᒃ ᑲᔪᓰᓐᓇᖅᑐᓂ ᐃᓅᓕᖅᓴᖅᑕᐅᔪᖃᕆᐊᖃᓲᖑᒻᒪᑦ. ᑕᐃᒫᒃ ᑕᕝᕙ ᐱᒡᒐᓇᖅᑐᕕᔾᔪᐊᕌᓘᕗᖅ 

ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ ᐱᖁᑎᕐᔪᐊᑭᓗᐊᕐᓂᖏᑦ ᐃᖅᑲᓇᐃᔭᖅᑎᑭᓗᐊᕐᓂᖏᓪᓗ ᐱᓪᓗᒋᑦ. 

ᐊᐳᖅᑕᕈᑎᑕᖃᓪᓚᕆᒻᒪᑦ ᐋᓐᓂᐊᕕᓐᓂ ᓄᖑᑦᑎᑦᑎᒍᒪᒐᓗᐊᖅᑎᓪᓗᑕ ᓄᓇᕘᒥ.  

 

ᑕᐃᒫᕝᕙ ᑕᕝᕙ ᐱᒻᒪᕆᐊᓘᕗᖅ ᑲᑐᔾᔨᖃᑎᕗᑦ ᐱᓕᕆᖃᑎᒌᓐᓇᕈᑦᑎᒍᑦ ᒐᕙᒪᑐᖃᒃᑯᓐᓂ ᐊᒻᒪᓗ ᐃᓄᐃᑦ 

ᑎᒥᖁᑎᖏᓐᓂ. ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᖅᓯᒪᔪᒥᑦ ᐸᕐᓇᐅᑎᓗᑕ ᖃᓄᖅ ᑕᒪᓐᓇ ᓄᖑᑦᑎᑕᐅᒍᓐᓇᕋᔭᕐᒪᖔᖅ. 

ᑐᕌᒐᕆᓪᓚᕆᒃᑲᑦᑎᒍ 2030, ᐳᕙᓪᓗᑦᑐᖃᕈᓐᓃᖁᓪᓗᑎᒍ, ᐱᔭᕆᐊᑐᓂᐊᖅᑐᖅ ᑕᐃᒪᐃᒐᓱᒋᐊᔅᓴᖅ 

ᓄᕙᓐᓇᕐᔪᐊᖅ-19 ᐱᔾᔪᑎᒋᔭᐅᒋᓪᓗᓂᑦᑕᐅᖅ ᐃᓱᒫᓗᓇᖃᑕᐅᖏᓐᓇᕐᖓᑦ ᓱᓕ. 

 

ᒪᒥᐊᒃᑲᓗᐊᖅᑐᖓ ᑕᐅᕗᖔᓗᑐᐃᓐᓇᐅᓕᕋᒪ ᑭᓯᐊᓂ ᐊᔭᐅᕆᓪᓚᕆᔾᔪᑎᐅᔪᖅ ᓄᓇᕘᒥ ᐊᕕᑦᑐᖅᓯᒪᓂᖏᑕ 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎᖓ ᐱᔭᕇᖅᐸᓪᓕᐊᓕᖅᑕᕋᓗᐊᕗᓂᒃᑯᑦ ᓄᓇᕗᑦ ᑐᙵᕕᒃᑯᑦ ᐱᖃᑎᒋᓪᓗᒍ. ᑕᐃᓐᓇ 

ᒪᓕᑦᑕᐅᒐᔭᖅᑐᖅ ᖃᓄᒃᑲᓐᓂᖅ ᐱᓕᕆᒋᐊᕆᐊᖃᕐᒪᖔᑕ ᑐᕌᒐᓕᐅᕐᓗᑕᓗ ᐱᓕᕆᐊᖑᒋᐊᖃᓛᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᑭᐅᔾᔪᑏᑦ ᑖᓐᓇ ᑐᑭᓯᓇᖅᓯᑎᑦᑎᐊᕋᕕᐅᒃ. ᑖᓐᓇ 

ᐱᒻᒪᕆᐅᓂᖓᓂᖏᓛᒃ ᑮᓇᐅᔭᖃᑦᑎᐊᕆᐊᖃᓪᓚᕆᓐᓂᖓ ᐃᑲᔪᖅᓯᑕᐅᓯᒪᓗᓂ ᐱᒻᒪᕆᐅᓂᖓᓂᒃ ᐃᓛᒃ, 

ᐃᓚᒋᐊᒃᑲᓐᓂᕈᒪᑐᐃᓐᓇᖅᑐᒍ ᑕᕝᕙᓂ ᐃᓪᓗᒥ. ᐃᒫᒃ, ᐳᕙᓪᓗᓇᕐᒥ ᐃᓛᒃ, ᖃᐅᔨᓴᕐᓂᖅᑕᖃᖅᑎᓪᓗᒍ ᓄᓇᓕᓐᓂ 

ᑕᕝᕗᖓᐃᓐᓇᖅ ᑐᕌᖓᖃᑦᑕᖏᒻᒪᑦ ᐳᕙᓪᓗᓇᕐᒧᑦ ᖃᐅᔨᓴᖅᑕᐅᓂᕐᒧᑦ.  

 

ᖃᐅᔨᓯᒪᒐᑦᑎᒍ ᑖᕙᓂ ᕿᑭᖅᑕᕐᔪᐊᕐᒧ ᖃᐅᔨᓴᕐᓂᖅᑕᖃᖅᑎᓪᓗᒍ ᑕᒪᔅᓱᒥᖓ ᓄᓇᓕ ᑕᕝᕙᓂ ᓄᓇᖃᖅᑎᐅᔪᒍᑦ 

ᐊᑕᖏᑲᓴᐅᔭᓚᐅᖅᓯᒪᒐᑦᑕ. ᐃᒻᒪᖃ, 5%-ᖑᖅᑰᖏᑦᑐᕐᓘᓐᓃᑦ ᐱᔪᙱᒻᒪᑕ ᐅᕝᕙᓗᑭᐊᖅ ᐊᑕᖏᖅᓯᒪᓕᖅᑯᑦ 

ᐅᓪᓗᒥᒨᓕᖅᑐᖅ. 

 

ᑭᓯᐊᓂ ᖃᐅᔨᓚᐅᖅᓯᒪᒐᑦᑕ ᐳᕙᓪᓗᓐᓇᕐᒧᑦ ᐊᓯᖏᓐᓂ ᐊᑲᐅᙱᓕᐅᕈᑎᓖᑦ ᐋᓐᓂᐊᖅᑖᓕᖅᑐᒥᓃᑦ ᐅᕝᕙᓗ 

ᓄᑕᕋᐅᓪᓗ ᑎᒥᒥᓄᑦ ᐊᑲᐅᙱᓕᐅᕈᑎᖃᐅᔭᖅᑐᒥᓃᑦ ᓇᓂᓯᕕᐅᓪᓗᑎᒃ ᐊᔾᔨᒌᙱᑦᑐᓂᒃ. ᐊᓪᓛᑦᑕᐅᖅ 

ᐱᖃᖅᑐᒋᙱᑦᑐᒍᑦ Laten-ᒥᑦ ᑕᐃᔭᐅᔪᖅ, ᑕᒪᒃᑯᓂᖓ ᑕᐃᒫᖑᓚᐅᖅᓯᒪᒻᒪᑦ. ᐱᓪᓚᕆᐊᓘᓂᖓ ᐱᔾᔪᑎᒋᓪᓗᒋᑦ 

ᐃᓚᒃᑲᓐᓂᕆᐊᕈᒪᑐᐃᓐᓇᖅᑐᕋ ᑖᓐᓇ, ᐃᒫᒃ ᐊᑭᕋᖅᑐᐱᔅᓴᕐᓗᒍᓘᓐᓃᑦ ᐱᒋᐊᖃᙱᑦᑎᐊᖅᑐᖅ ᓄᓇᓕ ᐃᒫᒃ, 

ᑭᙴᒪᑦᑎᑎᓪᓗᒍ ᖃᐅᔨᓴᖅᑕᐅᔪᒪᓂᕐᒥᒃ ᑮᓇᐅᔭᖃᖅᑎᑕᐅᒋᐊᖃᓪᓚᕆᓐᓂᖓ ᑕᕝᕙ ᓄᓇᕗᑦ ᒐᕙᒪᒥ 

ᐃᑲᔪᖅᓯᖅᑕᐅᓯᒪᓗᓂ. ᑖᓐᓇ ᐅᖃᐅᑐᐃᓐᓇᐅᓪᓗᒍ ᓂᓪᓕᐅᑎᒋᑐᐃᓐᓇᖅᑲᕋ.  



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕗᖓ ᓴᖑᔪᒪᔪᖓ ᑖᒃᑯᓇᓂ ᐱᓕᕆᕕᐅᑉ ᐸᕐᓇᐅᑎᖓᓂ ᒪᑉᐱᖅᑐᒐ 140-ᒦᑦᑐᒥᒃ. ᑖᓐᓇ ᐅᖃᖅᓯᒪᓂᖓ 

ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) ᐱᓕᕆᔾᔪᑎᓂ ᓴᖅᑭᖅᑎᕆᓂᐊᕐᓗᑎᒃ ᑕᕝᕚᑲᓄᑦ ᓱᐴᖅᑐᓂᕐᒧᓪᓗ ᓄᑖ 

ᓴᖅᑭᐸᓪᓕᐊᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᓗᓕᖃᖃᓯᐅᑎᒻᒪᖔᖅ ᐃᒻᒪᖃ, (ᑐᓵᔨᑎᒎᓕᖅᑐᖅ) 

ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᐃᓗᓕᒃᑲᓐᓂᖏᑦ (ᑐᓵᔨᑎᒎᕈᓐᓃᖅᑐᖅ) ᐱᒻᒪᕆᐅᓂᖓ ᑕᒪᓐᓇ ᑕᑯᓐᓇᖅᑐᒍᐃᓛᒃ 

ᓱᕈᓯᓛᑯᓗᐃᑦ. ᐃᒻᒪᖃ ᑖᓐᓇ ᐃᕕᖅᑎᑰᖏᑦᑑᒐᓗᐊᖅ ᑭᓯᐊᓂ ᐃᓱᒫᓗᒋᓪᓚᕆᑦᑕᑎᓐᓂᑦᑕᐅᖅ 

ᐃᓱᒫᓗᒋᓪᓚᕆᑦᑕᓐᓂ ᓱᕈᓰᑦ ᐱᒋᐊᖅᑎᑕᐅᖃᑦᑕᓕᕐᓂᖏᑦ ᓯᒡᒐᓕᐊᒧᑦ ᐱᔾᔪᑎᒋᓪᓗᒍ. ᑖᓐᓇ ᓇᓗᓇᐃᕐᓗᒍ 

ᑐᓴᒃᑲᓐᓂᕈᒪᑐᐃᓐᓇᕋᓗᐊᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓗ ᑕᒪᓐᓇ ᐊᐱᖅᓲᑎᒋᒐ’ᓂ. ᑖᓐᓇ ᐱᖁᔭᕐᔪᐊᖅ 

ᐊᖏᖅᑕᐅᓚᐅᖅᓯᒪᒻᒪᑦ 2021-ᒥ ᐊᕐᕌᓂ, ᐅᑭᐅᖅ ᐊᑕᐅᓯᙳᕐᓂᐊᖅᓕᖅᖢᓂ. ᑖᓐᓇ ᐱᖁᔭᕐᔪᐊᖅ ᑐᕌᒐᖃᖅᑐᖅ 

ᐅᑯᐊ ᓄᓇᕗᒻᒥᐅᑦ ᐅᖃᐅᓯᕆᐊᓂᓵᖅᑕᖏᑦ ᒪᓕᒐᓕᐅᖅᑎᐅᑉ ᐳᓗᐊᖅᓯᓱᖅᑭᖏᑦᑐᒍᓕ ᓱᐴᖅᑐᓗᖅᑭᖏᑦᑐᑦ ᓱᓕ 

ᒪᒃᑯᒃᑐᑦ, ᐱᒋᐊᖁᓐᓇᖏᒃᑲᓗᐊᕐᒪᑕ ᒪᒃᑯᓚᐅᕐᓂᖏᓐᓂᒃ.  

 

ᐊᒻᒪᓗ ᓄᓇᕗᒻᒥᐅᑦ ᐳᓗᐊᖅᓯᓱᐃᑦᑐᑦ ᖃᓄᖅ ᐊᑦᑐᖅᑕᐅᖁᓇᒋᑦ ᐳᓗᐊᖅᓯᓱᖅᑐᓄᑦ second hand smoke. 

ᐊᒻᒪ ᑐᕌᒐᖃᖅᑐᖅ ᑖᓐᓇ ᐱᖁᔭᕐᔪᐊᖅ ᖃᓄᖅ ᐊᓯᐊᙳᖅᑎᕇᓐᓂᕐᒥᒃ ᖃᓄᖅ ᐳᓗᐊᑦᓯᔭᓂᒃ ᖃᓄᖅ ᑕᐅᑐᒻᒪᖔᑖ 

ᓄᓇᕗᒻᒥᐅᒃᖢᑕ. ᓇᓂᓪᓗᒃᑖᖅ ᑕᑯᒃᓴᐅᓱᕐᒪᑕ ᐳᓗᐊᑦᓯᔪᑦ ᓱᐴᖅᑐᖅᑐᑦ, ᓲᕐᓗ ᐅᑉᓗᑕᒫᖅᓯᐅᑎᒋᓗᐊᖅᓘᔭᕋᑉᑎᒍ. 

ᐅᑉᓗᑕᒫᖅᓯᐅᑕᐅᓗᐊᕈᕐᓃᕐᓗᓂ ᑕᑯᓐᓇᓗᐊᕈᓐᓃᕐᓗᓂ ᑐᕌᒐᖃᖅᑐᖅ. ᐊᒻᒪ ᑭᖑᓪᓕᖅᐹᖅ ᐃᑲᔪᖅ ᑕᒡᕘᓇ 

ᐱᖁᔭᕐᔪᐊᖅᑎᒍᑦ ᐃᑲᔫᑎᒃᓴᓂᒃ ᓴᖅᑮᓂᓗᒃᑐᒍᑦ ᓄᖅᑲᕈᐊᖅᑐᓄᑦ. 

 

(ᑐᓵᔨᑎᒎᓕᖅᑐᖅ) ᐄ, ᓄᖅᑲᖅᖢᓂ ᑕᒪᓐᓇ ᐱᐅᓲᙱᖑᒻᒪᑦ ᑭᓯᐊᓂ ᑕᕝᕚᑭᒧᑦ ᓄᖅᑲᖅᖢᓂ ᐱᐅᔪᖅ. ᑕᒪᒃᑯᐊ 

ᐃᑲᔫᑕᐅᔪᓐᓇᖅᑐᑦ ᑕᕝᕗᖓ ᐃᓕᖅᑲᖅᐸᓪᓕᐊᔭᕗᑦ ᐃᓚᒋᔭᐅᖃᑕᐅᔪᖅ ᐊᑐᓕᑎᖅᑕᐅᓂᖓ ᑖᓐᓇ ᓄᑖᖅ 

ᐱᖁᔭᕐᔪᐊᖅ. ᓄᓇᕗᒻᒥᐅᓂᒃ ᑐᓴᓚᐅᕋᑦᑕ ᑐᑭᓯᓇᓱᖕᓂᖃᖅᑎᓪᓗᑕ ᑖᔅᓱᒪ ᐱᖁᔭᒃᓴᐅᑉ ᒥᒃᓵᓄᑦ ᓄᓇᕗᒻᒥᐅᑦ 

ᑕᑯᔪᒪᒃᑲᓐᓂᓚᐅᖅᑐᑦ ᐊᑐᓕᖅᑕᐅᓂᖓ ᑕᒪᒃᑯᐊ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ.  

 

ᑕᒪᒃᑯᐊ ᐱᓕᕆᐊᕆᔭᕗᑦ ᒫᓐᓇ ᐊᒻᒪ ᐱᔭᓪᓕᐊᔪᒃᑯᑦ ᓴᖅᑭᑎᑦᑎᖃᑦᑕᕐᓗᑕ ᓴᖅᑭᑎᒃᑎᓵᓚᐅᖅᖢᑕᓗ ᐃᑉᐸᒃᓴᖅ 

ᑕᕝᕚᑭᐅᑉ ᐅᓪᓗᕆᓚᐅᕐᒪᒍ. ᑕᒪᒃᑯᐊ ᑐᓴᐅᒪᔾᔪᑏᑦ ᐃᓗᓕᖃᖃᑕᓯᐅᔾᔨᓂᐊᖅᑐᑦ ᒪᑯᓂᖓ ᓈᓚᐅᑎᒃᑰᖅᑐᒃᓴᓂᒃ, 

ᑕᓚᕖᓴᒃᑯᓪᓗ, ᐊᑭᕐᖓᒥᐅᓂᒡᓗ. ᓯᒡᒐᓕᐊᖅᑐᕐᕕᐅᔭᕆᐊᖃᙱᑦᑐᓪᓗ ᑕᒪᒃᑯᐊ ᑕᕝᕘᓇ ᓴᖅᑭᑕᐅᓂᐊᖅᑐᑦ. 

ᑕᐃᒃᑯᐊᓗ ᓄᓇᓖᖕᓂ ᑭᒡᒐᖅᑐᐃᔩᑦ ᑐᓴᐅᒪᑎᑦᑎᔨᒋᓂᐊᕐᒥᔭᕗᑦ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᒋᒐᕕᐅᒃ. ᑭᖑᓪᓕᖅᐹᕐᓗᒍ ᐊᐱᖅᑯᑎᒋᔪᒪᓪᓗᒍ 

ᑐᑭᓯᖃᑎᒋᓯᒪᒍᒪᓪᓗᒋᑦ ᑐᑭᓯᓯᒪᑦᑎᐊᕐᓗᖓᓗ ᑲᑦᑐᖓᐃᖅᓯᒪᒍᑎᒋᔪᒪᓗᐊᒧᑦ ᓂᓪᓕᐅᑎᒋᒃᑲᓐᓂᑦᑎᐊᕐᓗᒍ 

ᐊᐱᖅᑯᑎᒋᔪᒪᔭᕋ ᑖᒃᑯᓇᓂ ᓄᓇᓕᓐᓂᑦ ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐅᕝᕙᓗ ᑲᒪᔨᖏᑦ. 

(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᒐᕙᒪᒃᑯᓐᓂ. ᖃᓄᐃᑦᑐᑦ ᐱᓕᕆᐊᖑᖅᑎᑕᐅᓯᒪᔪᑦ 

ᐱᔨᑦᑎᕈᑏᓪᓗ ᑖᒃᑯᑎᒎᓇ ᓴᖅᑭᑕᐅᖃᑦᑕᖅᐸᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑲᑎᒪᔨᕋᓛᑦ ᐅᖃᖅᑲᐅᒐᒪ 

ᐅᓄᖅᑐᕈᓘ...ᐃᓱᒪᒃᓱᕐᓂᖃᕕᔾᔪᐊᖅᑐᖅ ᖃᓄᐃᓕᐅᖅᑎᑦᑎᓂᐊᕐᒪᖔ ᓄᓇᒥᒃᑕ ᐃᓗᐊᓂ. ᐃᓚᖏᑦ ᑲᑎᒪᔨᕋᓛᑦ  

ᐱᓕᕆᓂᖅᓴᐅᔪᑦ, ᐃᓚᖏᑦ ᐃᓱᒪᓕᕆᓂᕐᒧᑦ ᓵᙵᓪᓗᐊᖅᖢᑎᒃ, ᐃᓚᖏᓪᓗ ᑐᑭᓯᐅᒪᓂᕋᒪᓕᒃᖢᒍ. ᒪᑯᐊ 

ᐃᑲᔫᑦᑕᐅᒃᑲᓐᓂᕈᓐᓇᖅᑐᑦ ᐃᓅᓕᓴᐃᓂᐅᒃ ᒥᒃᓵᓄᑦ ᑕᒪᒃᑯᓂᖓ ᓵᙵᓂᖅᓴᐅᔪᖅ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

47 

ᒫᓐᓇ ᑲᑎᒪᔩᑦ ᐅᕙᑦᑎᓐᓄᑦ ᐅᓂᒃᑳᖅᑎᖃᑦᑕᖏᑦᑐᑦ ᐊᕐᕌᒍᑕᒫᑦ, ᑕᐃᒪᐃᑎᑦᑐᓐᓇᕋᓗᐊᖅᖢᑎᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ. ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ ᐅᕙᑦᑎᓐᓃᖔᖅᑐᑦ ᐅᓄᙱᑦᑐᑯᓘᖕᒪᑕ 

ᐅᓂᒃᑳᖅᑕᖃᑦᑕᕆᐊᖃᖅᑐᓰᕕᒋᓯᒪᙱᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑖᓐᓇ ᐅᖃᐅᓯᕋᑖᖅᑑᒐᓗᐊᖅ 

ᑕᕝᕙᓂ ᐸᕐᓇᐅᑎᒋᔭᔅᓯᓐᓂ ᒪᑉᐱᖅᑐᒐᖓ 140, ᐱᓂᐊᒃᓯᒍᒪᒐᔅᓯᒎᖅ ᑕᒪᔅᓱᒥᖓ ᕿᒥᕐᕈᓂᒥᒃ ᑕᒪᒃᑯᐊ ᓂᖀᖅ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᐊᒐᖏᑦ ᐊᒻᒪᓗ ᑕᒪᓐᓇ ᐃᒪᖃᑦᑎᐊᕐᓂᖅ. ᖃᓄᖅ ᐊᒃᑐᐃᓂᖃᕐᒪᖔᖅ 

ᓄᓇᓂᓐᓄᑦᑕᐅᖅ ᑖᓐᓇ ᒪᓕᒐᖅ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒪᓕᒃᑕᖓ. 

 

(ᑐᓵᔨᑎᒎᓕᖅᑐᖅ) 140 ᕿᒥᕐᕈᓇᖕᓂᖅ ᓂᖀᑦ ᐊᑦᑕᓇᕐᔭᐃᖅᓯᒪᓂᕐᒧᑦ ᒪᓕᒐᖏᑦ ᐃᒥᑦᑎᐊᕙᓕᕆᓂᕐᒧᓪᓗ 

ᒪᓕᒐᐃᑦ, (ᑐᓵᔨᑎᒎᕈᓐᓃᖅᑐᖅ) ᑕᐃᒪᓕᖅᑲᐅᑎᓪᓗᑎᑦ ᑕᕝᕙᓂ ᑮᓇᔭᐅᖅᑑᑎᒋᔪᒪᔭᔅᓯᓐᓄᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᓴᐳᔾᕙᐅᓂᖅ. ᑕᐃᒪ ᐅᓇ ᓂᓪᓕᐅᑎᒋᖅᑳᕐᓚᒐ, ᐃᖅᑲᓇᐃᔭᖅᑐᖁᑎᖃᕋᔅᓯᒎᖅ ᑖᔅᓱᒥᖓ 

ᐊᕙᑎᓕᕆᓂᕐᒧᑦ ᐋᓐᓂᐊᖃᖅᑕᐃᓕᑎᑦᑎᑯᓐᓂ ᖃᐅᔨᓴᖅᑎᐅᓪᓗᓂ Environmental Health Officer. ᑕᕝᕙᓂᓗ 

ᐅᓇ ᑕᑯᓗᐊᕋᑖᕋᒃᑯᑦ ᑕᒪᒃᑯᐊ ᓄᑕᐅᙱᓗᐊᖅᑐᒥᒃ ᐃᒡᓗᖃᖅᑐᐃᑦ ᐊᒻᒪᓗ ᐅᖁᖃᓗᐊᕐᓂᕐᒥ ᐃᒡᓗᖃᖅᑐᐃᑦ. 

ᑕᒪᓐᓇ ᐊᒃᑐᐊᓪᓚᕆᖕᒪᑦ ᑕᕝᕗᖓ ᐋᓐᓂᐊᖃᖅᑕᐃᓕᑎᑦᑎᑯᓐᓄᑦ. 

 

ᑖᓐᓇ ᑕᐃᒪ ᐅᖁᓕᕆᓂᖅ ᑕᒫᓂ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᐱᒋᐊᖅᑕᐅᓂᐊᓕᖅᑎᓪᓗᓂ ᑕᐃᑲᓂ 

ᐊᒥᑦᑐᕐᒥᒃ, ᐃᖅᑲᓇᐃᔭᖅᑎᑕᖃᕋᔭᖅᐹ ᑕᑉᐱᑲᓂ ᐃᓛᒃ, ᓄᓇᓕᖕᓂ ᐃᖅᑲᓇᐃᔭᖅᑎᒃᓴᓂ ᓴᖅᑭᑦᑎᔪᓐᓇᕋᔭᖅᐱᓰ 

ᑖᓐᓇ ᑮᓇᐅᔭᖅᑑᓯᒋᔪᒪᔭᓯ ᑕᒪᑐᒧᖓ ᐊᕐᕌᒍᒧᑦ ᐹᓂᑲᓪᓚᐅᑎᓪᓗᓂ? ᐃᖅᑲᓇᐃᔭᖅᑎᓂ ᑕᐃᒪᓐᓇ 

ᕿᒥᕐᕈᔨᑐᐃᓐᓇᑦᑎᐊᓂᒃ ᐃᒡᓗᓄᑦ ᐅᖁᖃᓗᐊᖅᑐᓄᑦ. ᐃᖅᑲᓇᐃᔭᖅᑎᓂ ᑕᕝᕗᖓ ᐸᕐᓇᐃᓯᒪᖕᒪᖔᓯ? 

ᓯᕗᓪᓕᖅᐹᒥᒃ ᐊᐱᕆᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᒃᑯᓂᖓ ᐃᒡᓗᔪᐊᕆᔭᐅᔪᓂᒃ ᐅᖁᖃᕐᓂᖏᑕ ᒥᒃᓵᓄᑦ 

ᖃᐅᔨᓴᖅᑐᖃᕋᔪᓪᓗᐊᖏᑦᑐᖅ, ᑐᑭᓯᐅᒪᔭᒃᑯᑦ. ᖃᖁᑎᒃᑰᒐᓗᐊᖅ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᒻᒪᖄ ᑐᕌᕐᕕᐅᑕᖅᑐᑦ 

ᑕᒪᒃᓱᒪ ᒥᒃᓵᓄᑦ, ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ ᐅᖁᓕᕆᓂᕐᒥᒃ ᐅᖁᓕᕆᒍᓂᖅᓴᐅᒻᒪᑕᐃᓛᒃ ᐃᒡᓗᕐᔪᐊᕐᓄᑦ 

ᑐᕌᖓᑎᒃᖢᒍ. ᑕᕝᕘᓇ ᐃᒍᒥᐊᖅᑕᐅᓪᓗᐊᖅᑐᑦ ᑕᒪᓐᓇ ᐃᒡᓗᓕᕆᕐᔪᐊᒃᑯᓐᓄᑦ ᐃᒡᓗᓕᕆᔨᐊᓛᓄᓪᓘᓐᓃᑦ. Local 

housing organizations. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᐅᑎᒋᕙᖃᑖᖅᑲᕋ ᑖᓐᓇ ᑕᕝᕙ ᐊᑦᑕᕐᓇᖅᑕᐃᓕᒪᖕᒪᑦ ᐊᒻᒪ 

ᓴᐳᔾᔨᖁᔾᔨᖃᓱᖕᓂᕐᒧᑦ ᑮᓇᐅᔭᖅᑑᑎᖃᕈᒪᒐᔅᓯ. ᑖᓐᓇᓗ ᑕᒪᒃᑯᐊ ᐃᒡᓗᖏ ᐅᖁᖃᓗᐊᖅᑐᐃᑦ ᑕᒪᓐᓇ ᐊᓂᕐᓂᒧᑦ 

ᐊᒃᑐᐃᖕᒪᑦ, ᐅᕕᓂᖕᒧᑦ ᐊᒃᑐᐃᖕᒪᑦ. ᑕᐃᒪᓐᓇ ᐊᐱᕆᓗᐊᕋᑖᖅᐳᖓ ᐃᖅᑲᓇᐃᔭᖅᑎᒥᒃ ᑕᕝᕙᖓᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓃᖔᖅᑐᒥᒃ ᑖᒃᑯᐊ ᐸᕐᓇᐅᑎᖃᖃᑦᑕᖅᑎᓪᓗᓯᑦᑕᐅᖅ ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒋᖃᑦᑕᖅᑕᓯ. ᐃᒻᒪᖄ, ᑕᒪᓐᓇ ᒥᒃᖠᒋᐊᕈᓐᓇᕋᓱᒋᓪᓗᒍ ᑖᓐᓇ 

ᓂᒡᓕᐅᑎᒋᕋᑖᕋᒃᑯ ᑕᒪᒃᑯᐊ ᐃᓐᓄᒃᑕᐅᔪᓐᓇᖏᑦᑐᐃᑦ ᐅᕝᕙᓘᓐᓃᑦ ᐃᖅᑲᓇᐃᔮᒃᓴᐃᑦ ᓄᑖᑦ.  

 

ᐱᒋᐊᕈᑎᖄᕐᒧᒍᓐᓇᖅᐱᑕᖃᐃ ᖃᐅᔨᓴᕐᓂᖃᕐᓗᑎᑦ ᑕᒪᓐᓇ ᑕᕝᕙᓐᖓᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ 

ᐃᖅᑲᓇᐃᔭᓕᖅᑎᑦᑎᓗᓯ ᓄᓇᓕᓐᓂᑦ? ᓲᕐᓗ ᖃᐅᔨᓴᕐᓂᒃᑯᑦ ᐃᖅᑲᓇᐃᔭᖅᑎᑕᐅᑲᒡᓗᓯᐅ ᑕᒪᓐᓇ ᐃᖅᑲᓇᐃᔮᖓ 

ᐃᖏᕐᕋᑦᑎᐊᖅᐸᑦ ᐊᑦᑐᐃᑦᑎᐊᓕᖅᐊᑦ ᐊᑦᑕᓇᖅᑕᐃᓕᒪᓂᖅ ᑕᐅᑐᒃᖢᒍ ᐊᒻᒪ ᐃᓪᓗᖃᑦᑎᐊᕋᓱᓐᓂᕐᒧᑦ ᑕᐅᑐᒃᖢᒍ 

ᑕᒪᓐᓇᖃᐃ ᐃᓱᒪᖅᓴᖅᓯᐅᕈᑎᒋᔪᓐᓇᕋᔭᖅᐱᐅᒃ ᒥᓂᔅᑑᑎᓪᓗᑎᑦ ᑕᒡᕗᖓ ᐋᓐᓂᐊᖃᑦᑕᐃᓕᔨᒃᑯᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᑦᓇ. ᒥᓂᔅᑕ ᒪᐃᓐ. 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᖠᕙᐅᑕ. ᑕᒪᓐᓇ ᐃᓱᒪᖅᓴᒋᐅᓪᓗᐊᔭᕋ ᑭᒥᐊᓂ, ᑭᓯᐊᓂᑕᖃᕐᒥᔪᖅ ᐄᑯᓗᒃ, 

ᖃᓄᖅ ᐱᓕᐅᒃᑲᓐᓂᕋᔭᕐᒪᖔᑦᑕ ᐃᓱᒪᖅᓴᖅᓯᐅᕈᑎᒋᐊᓂᖅᓯᒪᒍᒃᑯ ᓱᓇᓂᑦ ᓴᖅᑭᖅᑐᖃᕐᓂᐊᕐᒪᖔᖅ ᐅᖃᕐᓂᖅ 

ᐊᔪᖅᑐᖓ ᒫᓐᓇ. ᑭᓯᐊᓂ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᑕᒪᓐᓇ ᓱᓕᔪᖅ, ᑕᒪᓐᓇ ᐃᒡᓗᕐᔪᐊᖃᕐᓂᕆᔭᐅᔪᖅ 

ᐊᑦᑐᐃᓱᖅᑐᖅ ᐃᓅᓯᕐᒥᑦ, ᑎᒥᒥᑦ, ᐃᓱᒪᒥᓪᓗ ᐊᑦᑐᐃᕐᔪᐊᓱᖅᑐᖅ ᓄᕙᕐᓇᕐᔪᐊᖅ ᐆᑦᑑᑎᒋᓗᒍ.  

 

ᖃᐅᔨᓕᓚᐅᕋᑉᑕ ᓄᕙᕐᓇᕐᔪᐊᖅᑕᖃᓕᖅᑎᓪᓗᒍ ᓄᓇᕗᑦ ᐃᓗᐊᓂ ᐅᑯᐊ ᐃᒡᓗᕐᔪᐊᒥ ᐊᑕᐅᓯᕐᒥᑦ ᐊᒥᓲᓗᐊᖅᑐᑦ, 

ᐃᓄᒋᐊᓗᐊᖅᑐᑦ ᐊᑦᑐᖅᑕᐅᓂᖅᓴᐅᑕᓕᕐᒪᑕ ᑕᕝᕘᓇ. ᐆᑦᑑᑎᑐᐃᓐᓇᖅ ᑕᒪᓐᓇ ᐊᓯᖏᑦᑕᐅ ᑕᐃᒪ ᐳᕙᓪᓗᓐᓂᖅ, 

ᐊᓯᖏᑦ ᐃᓱᒪᓕᕆᓂᖅ, ᐃᓪᓗᕐᔪᐊᖃᑦᓯᐊᖏᓐᓂ, ᐃᓪᓗᕐᔪᐊᖅᐳᑦ ᐊᒥᒐᖅᑐᕐᔫᒻᒪᑕ ᓄᓇᕘᒥ ᐊᑦᑐᐃᓱᖅᑐᐃᕐᔫᒻᒪᑦ 

ᑕᒪᓐᓇ ᐋᓐᓂᐊᓕᕈᑕᐅᑐᐃᓐᓇᕆᐊᓕᕋᔭᖅᑐᓂᓗ ᖃᐅᔨᒪᔭᐅᔪᖅ ᑕᒪᓐᓇ ᑲᑐᔾᔨᖃᑎᒌᒃᖢᑕ ᑕᕝᕙ ᐃᒡᓗᓕᕆᓂᕐᒧᑦ 

ᓵᓐᖓᑦᑎᐊᖅᐳᒍᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᓪᓗᓕᕆᓂᖅ ᐃᕚᓪᓕᖅᐸᑦ ᐋᓐᓂᐊᖅᑕᐃᓕᑎᑦᓯᓂᖅ 

ᐱᕚᓪᓕᖃᑕᐅᓂᐊᖅᑐᖅ ᓄᓇᕗᑦ ᐃᓗᓂ, ᑕᒪᒃᑯᐊ ᐊᑦᑐᐊᑐᕋᐅᓂᖏᑦ ᐃᓱᒪᒋᑉᓗᒋᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓂᓪᓕᐅᑎᒋᕋᑖᑉᐸᕋ ᑕᒪᒃᑯᐊ ᑕᐃᒫᒃ ᐃᓪᓗᒥᑦ ᐊᑐᖅᑐᐊᖅᑐᐃᑦ 

ᑖᒃᑯᓇᓂ ᐃᓪᓗᕆᔨᒃᑯᓐᓂ local housing ᑕᐃᒪ ᐃᓗᐊᖅᓴᐃᔨᓂᒃ, ᐃᓗᐊᖅᓴᐃᔩᓚᒍᒪ ᓇᔭᓐᖑᐊᑦ, 

ᑐᑭᓯᓐᖏᒃᖤᕐᓂᐊᕋᕕᓐᖓ. ᐊᒻᒪ  ᑖᒃᑯᐊ ᐊᑐᕋᓱᖃᑦᑕᕐᒥᒻᒪᑕ ᐋᓐᓂᐊᕐᕕᓕᐊᖅᖢᑎᒃ ᖃᓄᖅ ᐃᑲᔪᓚᐅᕐᖓ 

ᐃᖢᐊᖅᓴᐃᔨᐅᓗᑎᒃ ᐅᕝᕙᓘᓐᓃᑦ ᓘᑦᑖᒥᓂᒃ doctor−ᒥ ᑎᑭᑕᐃᑐᐃᓐᓇᕌᖓᑕ ᐃᑲᔪᖅᑕᐅᔪᒪᒐᓗᐊᖅᑎᓪᓗᒋᑦ 

ᐃᓚᖏᑦ ᑕᕝᕘᓇ ᑕᑯᔭᐅᓗᐊᖃᑦᑕᕈᓐᓇᖏᒻᒪᑕ ᐃᓪᓗᖏᑦ ᐅᖂᑎᓪᓗᖏᑦ. ᐃᒻᒪᖃ ᑕᒪᓐᓇ 

ᑮᓇᐅᔭᖅᑑᑎᒋᓇᔭᖅᐸᓯ ᐊᑉᐸᓐᓂᖅᓴᖅ ᒥᒃᖠᒋᐊᕋᔭᖅᑐᖅ ᐅᓇ ᑕᐅᑐᓐᖑᐊᕐᓗᒍ ᖃᖓᑕᔾᔪᑎᒋᖃᑦᑕᖅᑕᕗᑦ ᑕᒫᓂ 

ᓄᓇᕘᒥ ᐊᑭᑐᔫᑎᓪᓗᓂ.  

 

ᑖᓐᓇ ᑕᕝᕙ ᓂᓪᓕᐅᑎᒋᔪᒪᓵᕋᒃᑯ ᑕᒪᓐᓇ ᖃᐅᔨᓴᕐᓂᒃᑯᑦ ᓴᖅᑭᒍᓐᓇᕋᔭᕐᒪᖔᔅᓯᐅ ᓄᓇᓕᓐᓂᑦ ᐱᒋᐊᕈᑎᖃᕐᓗᓯ 

ᐊᖏᓇᔭᖅᑑᒐᓗᐊᖅ ᑮᓇᐅᔭᖅ ᐊᑐᕋᔭᖅᐸᓯ ᐃᖅᑲᓇᐃᔮᒃᓴᒧᑦ ᑭᓯᐊᓂ ᓯᕗᓂᒃᓴᑲᓪᓚᒧᑦ ᑕᑯᒋᐊᖁᔅᓯ ᒐᕙᒪᒃᑯᓪᓗ, 

ᕼᐋᒻᓚᒃᑯᑦ, ᐃᒡᓗᓕᕆᔨᒃᑯᑦ ᑕᒪᒻᒥᑦᑎᐊᖅ ᐊᔾᔨᒌᑦᑐᒥᑦ ᐱᓂᐊᕐᓂᖃᕈᓐᓇᕋᓱᒋᓪᓗᒋᑦ ᑕᒪᓐᓇ ᓂᓪᓕᐅᑎᕋᑖᕋᒃᑯ. 

ᑖᓐᓇ ᐃᓱᒪᖅᓴᖅᓯᐅᕈᑎᑐᐃᓐᓇᐅᑎᓪᓗᒍ ᐃᓕᓐᓄᑦ ᑐᓂᕙᕋ. ᐊᒻᒪᓗ ᓱᓕ ᑕᕝᕙᓃᑎᓪᓗᑕ ᑕᐃᒪ 

ᐊᑎᑦᑎᐊᖓᓃᑦᑐᖅ ᑖᓐᓇᑦᑕᐅ population health ᐋᓐᓂᐊᖃᑦᑕᐃᓕᓂᕐᒧᑦ ᐃᓄᓕᒫᑦ ᓄᓇᕘᒻᒥ.  

 

ᐅᕙᓂ ᑕᑯᕋᑖᕐᒥᒐᒃᑯ ᑕᒪᓐᓇᒎᖅ ᓂᕿᑦᑎᐊᔭᖃᕐᓂᖅ ᐊᒻᒪ ᐊᐃᕕᓕᕐᒧᑦ ᒪᓕᒐᓕᐅᖅᑎ ᓂᓪᓕᐅᑎᒋᕋᑖᖅᑕᖓ 

ᑕᒪᒃᑯᐊ ᐊᐃᕖᑦ ᓂᓪᓕᐅᑎᖏᓚᐅᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᖃᓄᖅ ᑖᒃᑯᐊ ᓴᖅᑭᑦᑎᓇᔭᕐᒪᖔᑕ 

ᐃᖅᑲᓇᐃᔮᒃᓴᓂᑦ ᓱᓕ ᑕᕝᕙᓂ ᐊᕐᕌᒍᒋᔭᑦᑎᓐᓂ ᐅᕝᕙᓘᓐᓃᑦ ᐊᕐᕌᒍᒋᓂᐊᖅᑕᑦᑎᓐᓂ ᑕᐃᒪ ᐃᒡᓗᓕᒻᒥ ᑕᑉᐱᑲᓂ 

ᖃᐅᔨᓴᕐᕕᑦᑕᖃᕐᒪᑦ ᑖᓐᓇᓗ  

ᒥᓂᔅᑕ ᐊᕙᑎᓕᕆᓂᕐᒧᑦ ᓇᓗᓇᐃᓚᐅᖅᓯᒪᓪᓗᓂ ᑕᑉᐱᑲᓂᒎᖅ ᐊᐃᕕᕐᓂᑦ ᐊᒻᒪ ᑐᑦᑐᓂᑦ ᖃᐅᔨᓴᓲᖑᒻᒪᑕ. 

ᑕᐃᒃᑯᐊᒎᖅ ᐊᐃᕝᕙᑦᑕᐅᔪᑦ ᑕᑉᐹᓂ ᒪᐅᖓ ᐃᖃᓗᓐᓄᑦ ᑕᒪᓐᓇ ᑭᐳᓯᒪᒋᒐᒃᑯ ᑕᐅᑐᒐᔭᕈᑦᑎᒍ.  

 

ᐃᒍᓇᓕᐅᖅᐸᑦᑐᑎᒡᓗ ᐃᓚᖓ ᐅᖏᕐᓚᑦᑕᐅᑲᐅᑎᒋᕙᒃᖢᑎᒃ ᓴᓐᓇᖅᓴᖅᑕᐅᑎᓪᓗᒋᑦ ᑕᒪᓐᓇᑦᑕᐅ ᑕᐅᓚᐅᕋᒃᑯ, 

ᑕᐃᒪᓕᖃᐃ ᑕᒪᓐᓇ ᒥᓂᔅᑑᓗᑎᑦ ᑖᓐᓇ ᐃᒻᒪᖄ ᑕᑉᐱᑲᓂ ᐃᒡᓗᓕᒻᒥ ᑐᑦᑐᓕᕆᓂᖅ ᒪᐅᓐᖓᖔᕐᓗᒍ ᑕᒫᓃᑦᑐᖅ 

ᐊᐃᕕᓕᕆᓂᖅ ᖃᐅᔨᓴᕐᓂᖅ ᐃᒡᓗᓕᒻᒧᐊᕐᓗᒍ, ᑖᓐᓇ ᑐᑭᖃᕐᓂᖅᓴᐅᓇᓱᒋᒐᔭᕋᒃᑯ ᐊᖏᖃᑎᒋᒍᓐᓇᖅᐱᓐᖔ 

ᑕᒪᐃᓐᓇ ᑖᓐᓇ ᑕᐅᑐᓕᖅᑎᑕᐅᖔᕐᓗᒍ ᐅᓐᓃᑦ ᑕᒪᑐᒪᓂ ᐊᕐᕌᒎᔪᒥᑦ ᐊᐅᔭᐃᓐᓇᕐᒥ ᖃᓄᖅ 

ᐃᖏᕐᕋᑎᒋᒐᔭᕐᒪᖔᖅ ᖃᐅᔨᕐᓂᖃᕐᓗᒍ. ᑕᐃᒪᐃᓐᓇᐅᔪᓐᓇᖅᐳᖃᐃ ᐃᖅᑲᓇᐃᔮᑦ ᑕᑉᐹᓂ 

ᓴᖅᑭᖅᐹᓪᓕᒍᓐᓇᕋᓱᒋᓪᓗᒋᑦ ᑕᕝᕘᓇ ᐋᓐᓂᐊᖃᑦᑕᐃᓂᕐᒧᑦ ᐃᓄᓕᒫᓂᑦ ᑲᒪᑦᑎᐊᕋᓱᓐᓂᖅ ᑕᐃᒪᓐᓇ 

ᐱᒋᐊᕋᓐᓇᕋᓱᒋᒍᓐᓇᕐᒪᖔᖅᐱᑦ ᐊᐱᕆᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᖠᕙᐅᑕᖅ. ᐄ ᑐᑭᓯᐊᔭᕋ ᑕᒪᓐᓇ ᐊᐱᖅᓲᑎᒋᔮ ᑭᓯᐊᓂ ᑕᒪᓐᓇ 

ᑎᒍᒥᐊᓐᖏᓇᑦᑎᒍ ᖃᐅᔨᓴᖅᑕᕐᓂᐅᔪᖅ ᒫᓐᓇᐅᔪᖅ, ᓄᓇᕗᒥ ᑭᓪᓕᓯᓂᐊᕐᓂᕐᒧᑦ ᐱᔨᕆᕕᒃᑯᓐᓄ ᖃᐅᔨᓴᕐᓂᖅ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒫᓂ ᐊᐅᓚᑕᐅᑉᓗᓂ ᐊᒻᒪ ᑕᐃᓐᓇ ᑎᑎᕋᕐᕕᒃ ᐊᐱᖅᓲᑎᒋᔮ. ᑐᑭᓯᐅᒪᔭᒃᑯ ᐃᒡᓗᓕᒻᒥ ᐊᕙᑎᓕᕆᔨᒃᑯᑦ 

ᐊᐅᓚᖅᑰᖅᖢᓂᒡᔪᒃ ᐃᑲᔪᖅᑐᐃᔪᒎᒐᓗᐊᖅ ᐋᓐᓂᐊᖅᑕᐃᓕᔪᓕᓕᕆᓂᕐᒧᑦ ᑐᕌᖓᒻᒪᑦ ᑭᓯᐊᓂ ᐊᐅᓚᓐᖏᑕᑉᑎᓐᓂ 

ᖃᓄᖅ ᐃᓱᒪᑕᖅ ᐅᖃᕐᓂᖅ ᐊᔪᕋᑦᑕ ᑐᑭᓯᓐᓇᑦᓯᐊᓚᐅᖅᑐᕐᓗ ᐅᐊᑦᓯᐊ ᐊᐃᕕᓕᕐᒧᑦ ᒪᓕᒐᓕᐅᖅᑎ ᐊᐃᕖᑦ 

ᒥᒃᓵᓄᑦ ᐊᐱᖅᓱᓚᐅᕐᒪᑦ ᓈᒻᒪᓈᖅᑑᔭᓚᐅᕐᒪᑦ ᑕᒪᓐᓇ, ᐃᒃᓯᕙᐅᑖᖅ, ᐅᔾᔨᕆᓚᐅᕋᒃᑯ. ᒪᑦᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓴᖅᑭᓚᕿᕋᑖᖅᑕᕋ ᐃᖢᐊᓐᓂᖅᓴᐅᓇᔭᖅᑰᕐᒪᑦ ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖁᓐᓇᕋᔭᖅᑐᐃᑦ ᐊᕙᑎᓕᕆᔨᒃᑯᓐᓂ ᐱᓇᓱᑦᑕᐅᔪᓐᓇᖅᑐᑦ 

ᐃᖅᑲᓇᐃᔮᖑᔪᓐᓇᖅᑐᑦ ᐃᓱᒪᒋᑉᓗᒋᑦ ᑕᐃᒪᐃᒻᒪᑦ ᐅᖃᐅᓯᕆᓪᓚᕆᖅᑲᐅᕙᕋ ᑲᒪᒋᔭᐅᒍᓐᓇᖅᖤᕐᒪᖔᑦ 

ᖃᐅᔨᓴᕐᕕᐅᔭᑦᑐᓂᑦ? ᐅᖃᐅᓯᔅᓴᑐᐃᓐᓇᐅᒐᓗᐊᖅ. ᐊᐱᖅᑯᑎᓄᑦ ᐊᐃᑉᐹᓄᑦ. ᓴᖅᑭᑎᑦᑎᔪᖃᕐᓂᐊᖅᐸᑦ ᒪᓕᒐᐅᔪᑦ 

ᑕᒪᒃᑯᐊ ᐃᒥᖅᑕᐅᕙᑦᑐᑦ ᐱᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᑦᑐᒍ ᐃᖅᑲᓇᐃᔮᓂᑦ 

ᓄᐃᑦᓯᑲᓐᓂᕈᑕᐅᓇᔭᖅᐸᑦ ᓂᕿᑦᑎᐊᖃᕆᐊᖃᕐᓂᖅ ᐃᒥᑦᑎᐊᖃᕆᐊᖃᕐᓂᕐᓗ ᐱᔾᔪᑎᒋᓗᒍ ᒪᓕᒐᐃᑦ ᐊᑖᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᕐᓕ ᐃᖅᑲᓇᐃᔭᖅᑎᓂᒃ 

ᓴᖅᑭᖅᑐᖃᕋᔭᖅᑐᑦᓴᐅᓐᖏᓚᖅ ᒪᓕᒐᖃᕐᓂᖅ ᑕᒪᒃᑯᐊ ᐊᐅᓚᑕᐅᖁᓪᓗᒋᑦ ᖃᓂᒃᑯᑦ ᓇᐅᒃᑯᑦ 

ᐋᓐᓂᐊᖃᖅᑕᐃᓕᒪᑎᑦᓯᓂᖅ ᐊᒻᒪᓘᓐᓃᑦ ᓂᕿᑦᓴᖃᑦᑎᐊᕆᐊᖃᕐᓂᖅ ᐃᒥᑦᓴᖃᑦᑎᐊᕆᐊᖃᕐᓂᕐᓗ 

ᐊᐅᓚᑕᐅᓂᖏᓐᓄᑦ ᑭᓯᐊᓂᓕ ᓇᐅᒃᑯᑦ ᒪᓕᒐᐃᑦ ᓴᖅᑭᓯᒪᒻᒪᑕ ᓇᐅᒃᑯᑦ ᐱᔨᑦᑎᑦᓯᐊᑲᓐᓂᕈᓐᓇᕐᒪᖔᑕ ᓄᓇᕗᒻᒥ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑉᐱᕆᕙᕋᑦᑕᐅ ᓴᖅᑮᒍᓐᓇᕋᔭᕐᓂᖓᓂ 

ᐃᖅᑲᓇᐃᔮᒃᓴᑲᓐᓂᕐᓂᑦ ᓄᓇᓕᐸᐅᔭᐅᓐᖏᓂᖅᓴᓂᑦ ᑕᒪᒃᑯᐊ ᓂᖀᑦ ᐃᒥᕐᒧᓪᓗ ᒪᓕᒐᐃᑦ ᐱᔾᔪᑎᒋᓪᓗᒋᑦ ᑕᕝᕗᖓ. 

ᐊᐱᖅᑯᑎᖃᖔᓕᕐᓚᖓ ᐊᑐᓕᖅᑎᑕᐅᓂᐊᕐᓂᖓ ᑐᐹᑭᓄᑦ ᓱᐴᖅᑐᓂᕐᒧᓪᓗ ᒪᓕᒐᖅ. 2022−ᒥ ᓯᕗᓪᓕᐅᔾᔭᐅᔪᓂᒃ 

ᑕᒪᒃᑯᐊᓗ ᐊᑐᓕᖅᑎᑕᐅᓂᐊᖅᑐᑦ  

ᑕᐹᑭᒧᑦ ᒪᓕᒐᕐᒧᑦ ᑭᓱᒥᑦ ᓴᖅᑮᔪᖃᕐᓂᐊᖅᐸ ᐃᖅᑲᓇᐃᔮᓂᑦ ᑲᔪᓯᑦᑎᑕᐅᒃᑲᐃᓂᔅᓴᖏᓐᓄᑦ ᒐᕙᒪᒃᑯᑦ 

ᓄᓇᖁᑎᖏᓐᓃᑦᑐᑦ ᐱᓗᐊᖅᑐᒥᑦ ᐊᑦᑐᐊᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᓕᖅᑎᑕᐅᓂᖓᓄ ᐊᑐᓕᖁᔨᓯᒪᔪᒍᑦ 

ᓯᑕᒪᓂᒃ ᓱᐴᖅᑐᖅᑕᐅᕙᑦᑐᓂᒃ ᓱᐴᖅᑐᓪᓗᒐᕐᓄᓪᓗ ᐱᖁᔭᖅ ᐊᑐᓕᖅᑎᑕᐅᓂᐊᕐᓂᖓ, ᐊᑐᓕᖅᑎᑕᐅᒋᐊᖃᕋᔭᕐᒪᑕ 

ᐱᖁᔭᒦᑦᑐᖅ. ᒪᕐᕉᓐᓂᒃ ᕿᑭᖅᑕᓂ ᐊᑕᐅᓯᖅ ᑭᕙᓪᓕᖅ, ᕿᑎᕐᒥᐅᓂᑦ ᐊᑕᐅᓯᒃᑲᓂᕐᒥᑦ ᐃᖅᑲᓇᐃᔮᓪᓚᕆᓐᓂᑦ 

ᐊᒻᒪᓗ ᓅᑦᓯᒍᒪᒋᐊᖅ ᑮᓇᐅᔭᓂᒃ ᐃᖅᑲᓇᐃᔮᒃᓴᓂᑦ ᑖᒃᑯᓄᖓ ᐃᓱᒪᖅᓴᖅᓯᐅᖅᑐᒍᑦ 

ᐱᔪᓐᓇᕐᓂᖃᖅᑎᑕᐅᓇᔭᖅᖢᑎᓪᓗ ᑖᒃᑯᐊ ᒪᓕᒐᕐᒦᑦᑐᓂᑦ ᒪᓕᒐᕈᓯᓐᓂᓪᓘᓐᓃᑦ ᐊᑐᓕᖅᑎᑦᓯᒍᓐᓇᕐᓗᑎᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᒃᑯᐊ ᑮᓇᐅᔭᓂᒃ ᐃᓛᒃ ᐃᖅᑲᓇᐃᔮᓂᒃ 

ᓄᐃᑦᓯᒍᑕᐅᒐᔭᕐᓂᖏᓐᓄᑦ ᒪᓕᒐᐅᑉ ᐊᑖᒍᑦ. ᐊᓯᐊᓂᑦᑕᐅ ᑕᕝᕙᓂ ᑕᑯᓐᖏᑕᐃᓐᓇᕋᒪ ᑭᒃᑯᓕᒫᑦ 

ᖃᓄᐃᓐᖏᑦᓯᐊᕐᓂᖏᓐᓄᑦ ᓴᖅᑭᖅᑐᖃᕋᔭᖅᐸᓘᓐᓃᑦ ᐃᖅᑲᓇᐃᔮᒥᑦ ᑕᒪᑐᒧᖓ ᐊᑭᑐᔪᔅᓴᐅᒻᒪᐃᓛᒃ 

ᑎᑭᑎᑦᓰᓐᓈᓗᖃᑦᑕᕆᐊᑦᓴᖅ ᓄᓇᒥᓂᓪᓗ ᕿᒪᐃᒋᐊᖃᖅᐸᑦᑐᑎᑦ.  

 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᓯᒪᔪᖃᖅᐹ ᑕᒪᒃᑯᐊ ᓂᕿᑦᓯᐊᕙᓕᕆᓂᕐᒧᑦ ᐱᓕᕆᐊᑦᓴᐅᓂᐊᖅᑐᑦ ᐱᔾᔪᑎᒋᓪᓗᒍ ᑖᒃᑯᐊᓗ ᓄᓇᓕᓐᓂ 

ᐋᓐᓂᐊᖃᖅᑕᐃᓕᒪᓂᖅ ᑲᑎᒪᔨᐊᓛᓂᑦ ᐱᓕᕆᖃᑎᖃᖅᐸᑦᑐᑦᓴᐅᓂᖏᑦ ᖃᓄᖅ ᐃᓛᒃ ᒪᒥᐊᓇᖅ, 

ᐃᕐᓂᓱᔅᓰᖃᑦᑕᓂᕐᒧᑦ ᐱᔪᒧᑦ ᑭᓱᓂᑦ ᓴᖅᑭᖅᑐᖃᕐᓂᐊᖅᐸ? ᐄ, ᐃᕐᓂᓱᖅᓰᖃᑦᑕᕐᓂᖅ ᐊᑖᓃᒻᒪᑦ ᒪᑉᐱᒐᐅᑉ 

ᐊᐃᑉᐹᓂ ᐋᓐᓂᐊᖅᑕᐃᓕᒪᑎᑦᓯᓂᐅᑉ ᐋᓐᓂᐊᖅᑐᓕᕆᓂᕐᒧᑦ ᐊᑐᓕᖅᑎᑕᐅᕙᑦᑐᓂᑦ ᑕᒪᒃᑯᐊ ᐃᕐᓂᓱᔅᓰᕙᑦᑐᑦ 

ᓄᓇᓕᓐᓂᑦ ᐊᑕᐅᓯᐅᓐᖏᑦᑐᓂᑦ ᓇᓗᓇᐃᖅᓯᓯᒪᕗᒍ ᓯᕗᓪᓕᐅᔾᔭᐅᔪᓂᒃ ᒪᑉᐱᒐᐅᑉ ᐊᐃᑉᐹᓂ 

ᕿᒥᕐᕈᓂᐊᕈᒪᓪᓗᑕᓗ ᐱᖁᔭᒥᑦ. ᐊᑕᐅᓯᐅᓐᖏᑦᑐᑦ ᐅᖃᐅᓯᐅᓯᒪᔪᑦ ᐱᖁᔭᐅᕙᒌᖅᑐᒥᑦ ᕿᒥᕐᕈᓪᓗᑎᒍ ᓇᐅᒃᑯᓪᓗ 

ᐋᖅᑭᒋᐊᕆᔪᓐᓇᕐᒪᖔᑦᑎᒍ ᐱᖁᔭᒥᑦ ᖃᐅᔨᒪᒻᒪᑦ ᒪᓕᒐᓕᐅᖅᑕ ᐊᑦᑐᐃᓚᖓᒻᒥᒻᒪᑦ ᖃᓄᖅ ᑕᒪᓐᓇ 

ᐃᕐᓂᓱᖅᓰᕙᓐᓂᖅ ᐱᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕐᒥᒐᒪ. ᐋᓐᓂᐊᖅᑐᓕᕆᓂᕐᒧᑦ page 5 ᓈᓴᐅᑎᒦᑦᑐᒥᑦ, 

ᐋᓐᓂᐊᖅᑐᓕᕆᓂᕐᒧᑦ page 5, $25,323−ᒥᓕᐊᑦ ᐊᖏᖅᐱᓯ? 

 

ᐃᓘᓐᓇᑎᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᕼᐊᐃ. ᒪᑉᐱᒐᐅᑉ ᐊᐃᑉᐹᓅᓕᕐᒥᓗᑕ. ᐱᔨᑦᑎᖃᐅᑎᓄᑦ ᐋᓐᓂᐊᖅᑐᓕᕆᓂᕐᒥᑦ. ᒥᔅᑕ 

ᖂᕿᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒪᑐᐃᓐᓇᐅᔪᑦ ᐊᐱᖅᑯᑎᒃᓴᒃᑲ. ᐃᓱᒪᓕᕆᓂᖅ, 

ᐊᔪᕈᑎᑖᖅᓯᒪᔪᓪᓗ, ᐱᓕᕆᕙᑦᑐᑦ $7−ᒥᓕᐊᓂ ᑮᓇᐅᔭᖅᑖᑲᓐᓂᓚᖓᒻᒪᑕ 2022-23−ᒥᑦ ᑭᑐᑦ ᐃᓱᒪᓕᕆᓂᕐᒧᑦ 

ᐋᓐᓂᐊᖅᑐᓕᕆᓂᖅ ᐊᔪᕈᑎᖃᖅᑐᓪᓗ ᐱᔨᑦᓯᕋᐅᑏᓪᓗ ᓴᖅᑭᑕᐅᓂᐊᖅᐸᑦ ᖃᓄᕐᓗ ᓴᖅᑭᑕᐅᓂᐊᖅᐸᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᑕᐃᒪ ᑖᒃᑯᐊ ᐅᓄᖅᓯᒋᐊᖅᑕᐅᓂᖏᑦ ᐊᒡᒍᖅᑐᕋᔭᕈᑦᑎᒍ 

ᐊᒡᒍᖅᑐᒍᒪᐃᓐᓇᖅᐸᒃᑲᓗᐊᖅᑕᒃᑲ  

ᑲᑎᒪᔨᑐᐃᓐᓇᕐᓂ ᐱᒃᑯᓇᖅᑰᔨᓲᖑᖕᒪᑦ ᑕᐃᒪᓐᓇ. ᑕᕝᕙ $7-ᒥᓕᐊᓐ ᑮᓇᐅᔭᑦ ᐅᓄᖅᓯᒋᐊᕐᓂᖓ ᐊᒡᒍᖅᑐᖅᓯᒪᔭᕋ 

ᐃᓱᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ ᐊᑐᓕᖅᑎᑕᐅᓂᖓᓄᑦ $1.46-ᒥᓕᐊᓐ ᑮᓇᐅᔭᑦ ᐱᔪᒪᓪᓗᑕ ᓄᓇᕗᑦ ᓯᓚᑖᓄᑦ. 

ᒪᒥᓴᖅᑕᐅᓂᖏᓐᓄᑦ $4-ᒥᓕᐊᓐᓃᒃᖤᖅᐳᖅ, ᐱᕚᓪᓕᔭᐅᒃᓴᖏᓪᓗᑦ ᓴᐳᓐᓂᐊᕈᑎᒃᓴᓄᑦ ᐋᓐᓂᐊᓲᑎᑖᕈᑎᓄᓪᓗ 

$126,000-ᒦᑦᑐᓂ. 

 

ᐊᐱᖅᑯᑎᐅᔪᒥᒃ ᑭᑐᒥᒃ ᐱᓕᕆᐊᒃᓴᓂᒃ ᐱᔨᔅᓯᕋᐅᑎᓂᓪᓗ ᓴᖅᑭᑎᑦᓯᓂᐊᖅᐹ ᐃᓱᓕᕆᓂᕐᒧᑦ ᐊᔪᕈᑎᖃᖅᑐᓄᓪᓗ 

ᐊᑐᓕᖅᑎᑦᑎᒍᑎᐅᔪᒧᑦ? ᑖᓐᓇ ᓯᕗᒧᐊᕈᑎᒋᓂᐊᖅᑕᑎᓐᓄᑦ ᐱᔨᑦᓯᕋᐅᑎᖃᕐᓂᖅᓴᐅᓗᑕ ᓄᓇᓕᓐᓂ 

ᒪᒥᓴᕈᑎᐅᕙᒃᑐᓄᑦ ᓄᑖᒦᒻᒪᑦ ᐱᖁᔭᒥᒃ. ᓇᑦᓯᖅᑐᕈᑏᓪᓗ ᐃᓱᒪᓕᕆᓂᕐᒨᖓᔪᓄᑦ ᐱᖃᓯᐅᑎᓯᒪᒻᒥᔪᑦ ᑮᓇᐅᔭᓂᒃ 

ᑐᖅᑯᖅᑕᐅᔪᒃᓴᓂᒃ. ᐃᓱᒪᓕᕆᓂᕐᒧᓪᓗ ᐊᔪᕈᑎᖃᖅᑐᓄᓪᓗ ᖃᓄᖅᑑᕈᑎᐅᔪᒥᒃ. ᐊᒻᒪ ᓯᓚᑖᓄᑦ ᐃᑲᔪᖅᑕᐅᔪᒃᓴᓄᑦ 

ᑖᓐᓇ ᐊᕐᕌᒍᒐᓚᓐᓄᑦ ᐊᖏᓪᓕᕙᓪᓕᐊᖏᓐᓇᖅᓯᒪᖕᒪᑦ. 

 

ᑐᓴᕈᒥᓇᖅᑐᓂ ᑭᓯᐊᓂ ᐃᓱᒫᓗᓇᓯᓐᓇᑦ, ᑐᓴᕈᒥᓇᖅᑐᑦ ᐅᓄᕐᓂᖅᓴᐃᑦ ᐃᑲᔪᖅᑕᐅᒋᐊᖅᑐᖅᐸᓕᕐᒪᑕ 

ᓄᓇᕗᒻᒥᐅᑕᑦ. ᐊᔪᕈᑎᖃᕈᑎᒃ ᐃᓱᒪᒃᑯᑦ ᑭᓱᒧᓪᓘᓐᓃᑦ, ᑮᓇᐅᔭᑎᒍᓪᓕ ᐊᒃᓱᕈᒃᑲᓐᓂᕈᑕᐅᕙᒻᒥᖕᒪᑦ ᐅᕙᑦᑎᓐᓄᑦ. 

ᐃᒫᒃ, ᓇᐅᒃᑯᑦ ᑭᓱᓪᓚᒃᑖᒧᑦ ᐃᑲᔪᖅᑕᐅᒍᒪᔪᓂᒃ ᑕᑯᒍᒪᔪᓂ ᑕᑯᑐᐃᓐᓇᕈᒪᖏᒻᒥᒐᑦᑕ. ᐅᑭᐅᑐᐃᓐᓇᕈᒪᙱᑦᓱᑕ 

ᒪᒥᐊᓇᖅ, ᐊᕐᕌᒎᓛᖅᑐᖅ ᐊᑐᐃᓐᓇᐅᓕᖅᐸᑕ ᑭᓯᐊᓂ ᐅᑎᖔᓛᓕᖅᐳᑏᓚᒍᒪᙱᓇᑦᑕ.  

 

ᑖᒃᑯᐊ ᓯᕗᓪᓕᐅᔾᔭᕆᐊᖃᖅᓱᑎᒃ ᐃᑲᔪᖅᐸᑦᑕᕗᑦ ᐋᓐᓂᐊᕕᓕᐊᖅᑐᑦ ᑮᓇᐅᔭᖅᑐᕈᑎᒃᓴᓄᑦ ᐃᓱᒪᒋᒋᐊᖅᓯᒪᓪᓗᑎᒍ 

ᐊᙳᒻᒪᓇᓱᒋᐊᕈᑎᒋᒐᑦᑎᒍ ᐱᔨᔅᓯᕋᐅᑎᒋᕙᑦᑕᕗᑦ ᑕᒪᒃᑯᐊ $4-ᒥᓕᐊᓐ ᑮᓇᐅᔭᑦ ᐊᒡᒍᑐᖅᓯᒪᓚᕿᕗᖅ 

ᐊᕕᑦᑐᖅᓯᒪᔪᓄᑦ ᐊᔾᔨᒌᙱᑦᑐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖁᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᓇᕗᒻᒥ 

ᑐᔅᓯᕌᖑᔪᕕᔾᔪᐊᕌᓘᖃᑦᑕᕐᖓᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᖅ ᐱᓕᕆᖃᑎᖃᖅᑲᑦ ᓯᓚᑦᑐᓴᕐᕕᑯᓐᓂ ᓄᓇᕘᒥ? 

ᕿᓂᖅᑐᓯ ᐱᓕᒻᒪᔅᓴᐃᓪᓗᓯᓗ ᓄᓇᕗᒻᒥᐅᓂᒃ ᐃᓱᒪᓕᕆᔨᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᓚᑦᑐᓴᕐᕕᒃᑯᑦ ᐱᓕᕆᖃᑎᒋᓂᕗᑦ ᐱᓪᓗᒋᑦ, 

ᐃᑉᐸᔅᓴᖅ ᑕᐃᒪ ᐊᑐᐊᖃᑎᒌᑦᑐᓂᑦ ᐱᓕᕆᐊᖃᕋᑦᑕ ᓯᓚᑦᑐᓴᕐᕕᓐᓂ ᐃᓕᓐᓂᐊᕋᔅᓴᐅᔪᓂ 

ᐃᓄᓕᕆᔨᕈᕆᐅᖅᓴᔪᓄᑦ. ᑕᕝᕘᓇ ᐃᑲᔪᕋᓗᐊᖅᑐᒍᓂᓛᒃ ᐃᓱᒪᓕᕆᓂᕐᒧᑦ ᑐᕌᖓᖏᑦᑐᒥ. 

ᐱᓕᕆᖃᑎᒋᑦᑎᐊᖅᑖᓗᒋᒐᑦᑎᒍ ᐋᓐᓂᐊᓯᐅᖅᑎᓂ ᐃᓕᓐᓂᐊᕐᓂᖅ ᐱᔾᔪᑕᐅᓪᓗᓂ. ᐊᒻᒪ ᐅᑯᐊ ᐃᓱᒪᓕᕆᓂᕐᒧᓪᓕ 

ᑐᕌᖓᔪᑦ ᐱᓕᒻᒪᒃᓴᐃᓂᕐᒥᒃ.  

 

ᑕᒪᒃᑯᐊ ᖃᐅᔨᒪᔨᑕᕈᖅᐸᓪᔾᓕᐊᑎᑦᑎᒐᓱᓐᓂᕗᑦ ᐋᒃᓯᒪᔪᑦ ᐃᓕᑉᐹᓕᖅᑎᑕᐅᒐᓱᓐᓂᖏᑦ, 

ᐃᓕᑉᐹᓕᖅᑎᑕᐅᒐᓱᒍᓐᓇᕐᓗᑎᒃ, ᐱᓕᒻᒪᒃᓴᐅᒍᓐᓇᕐᓗᑎᒃ ᐋᓐᓂᐊᕕᐅᑉ ᐃᓗᐊᓂ ᑕᒫᓂ. ᑕᕝᕙ 

ᐃᖅᑲᓇᐃᔭᖅᓯᓐᓈᓂᓛᒃ ᐱᓕᕆᑎᑕᐅᓗᑎᒃ ᐱᓕᒻᒪᒃᓴᖅᑕᐅᓗᑎᒃ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. ᐊᒥᓲᓂᖅᓴᐃᑦ 

ᓄᓇᕗᒻᒥᐅ ᐃᓯᕈᓐᓇᕐᓂᐊᕐᖓ ᑕᐃᒪᐃᑦᑐᓂ ᐃᖅᑲᓇᐃᔮᓄᑦ.  

 

ᒫᓐᓇ ᐱᓕᕆᔾᔪᑎᖃᙱᑦᑐᒍᑦ ᓯᓚᑦᑐᓴᕐᕕᒻᒥ ᑲᑐᔾᔨᖃᑎᖃᙱᑦᑐᒍᑦ ᐃᓱᒪᓕᕆᓂᖅ ᐱᔾᔪᑎᒋᓪᓗᒍ, 

ᐅᖃᖃᑎᖃᕈᓐᓇᕐᓂᖅ ᐃᔾᔪᑕᐅᓪᓗᓂ. ᑕᐃᒫᒃ ᐃᓕᓴᖅᓯᕕᒃᑯᑦ ᑕᒪᒃᑯᓂᖓ ᑲᒪᑦᑎᐊᖅᑐᐊᓘᖃᑦᑕᕐᖓᑕ 

ᐱᓕᕆᔾᔪᑎᔅᓴᓕᐅᖅᑐᑎᒃ ᐃᑲᔪᕈᑎᔅᓴᓕᐅᖅᑐᑎᓪᓗ. ᑕᐃᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ ᐱᔨᑦᑎᕋᖅᑏᑦ ᐱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2018-ᖑᑎᓪᓗᒍ ᓄᓇᕘᑦ ᒐᕙᒪᖓᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑦ 

ᓯᕗᓂᑐᖃᑦᑎᓐᓄᑦ ᐸᕐᓇᐅᑎᓂᑦ ᑲᒪᔾᔪᑎᐅᓂᐊᖅᑐᓂᒃ ᐃᓱᒪᓕᕆᓂᕐᒧᑦ ᓄᓇᕘᒥ. ᓴᖅᑭᖅᓯᓪᓗᑎᒃ 

ᐊᔪᓕᕈᑎᖃᖅᓯᒪᔪᓄᑦ ᐅᖁᐊᖅᓵᖅᓯᒪᔪᓄᑦ ᒪᒥᓴᐃᒐᓱᓐᓂᕐᒥ ᓄᓇᕘᒥ ᐅᓂᒃᑳᓂ. ᐸᕐᓇᐅᑎ ᐃᓚᒋᓚᐅᖅᓯᒪᒻᒪᒍ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕈᒪᓪᓗᓯ ᒪᒥᓴᐃᖃᑦᑕᖅᕋᔭᖅᑐᓂᒃ, ᖃᓄᕐᓕ ᐱᕙᓪᓕᐊᔪᖃᖅᓯᒪᕙᓯᒪ ᑕᒪᑐᒪ ᒥᒃᓵᓄᑦ? 

ᐃᖅᑲᓇᐃᔭᖅᑎᑖᕋᓱᐊᕐᓂᓯᓐᓂ ᐱᓕᒻᒪᔅᓴᐃᓂᔅᓯᓐᓂ ᐃᓄᓐᓂᒃ ᐱᔨᑦᑎᕋᕈᓐᓇᖅᓯᑎᑕᐅᓗᑎᒃ ᐊᔪᓕᕈᑎᖃᖅᓯᒪᔪᓂᒃ 

ᖁᐊᖅᓵᖅᓯᒪᔪᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐅᓚᑦᑎᔾᔪᓯᕗᑦ ᑕᑯᓐᓇᕐᓗᒍ 

ᐃᓗᐃᓐᓇᖓ ᐃᓪᓗᒥᒧᑦ, ᑕᐃᒃᑯᐊ ᐊᐅᓪᓚᔾᔨᖃᑦᑕᖅᑐᐃᑦ ᐊᐅᓪᓚᔾᔭᐅᓪᓗᑎᒃ ᒪᒥᓴᖅᑕᐅᖃᑦᑕᑐᐃᑦ ᓄᓇᕘᑦ 

ᐱᖓᓱᓂ ᐊᕕᑦᑐᖅᓯᒪᓂᕆᔭᖓᓂᒃ ᐋᖅᑭᑎᖅᑕᐅᕙᓪᓕᐊᑕᖅᑯᐃᑦ. ᑕᕝᕗᖓ ᑐᕌᖓᒋᐊᖅᓯᒪᒻᒪᑕ. ᓄᓇᕘᒥᓕ 

ᒪᒥᓴᕐᕕᐅᒐᔭᖅᑐᖅ ᐱᓕᕆᐊᕆᔭᕗᑦ ᑎᑎᕋᐅᔭᖅᑕᐅᓂᕆᒐᔭᖅᑕᖓ ᐊᒻᒪᓗᑦᑕᐅᖅ ᐸᕐᓇᐅᑎᓕᐅᕆᓪᓗᑕ ᓄᓇᕘᑦ 

ᑐᙵᕕᒃᑯᑦ ᐱᖃᑕᐅᓪᓗᑎᒃ.  

 

ᖃᓄᖅ ᑖᓐᓇ ᐃᓪᓗ ᐊᐅᓚᒐᔭᕐᒪᖔᖅ, ᓇᒻᒪᑦᑐᓂᒃ ᐃᖅᑲᓇᐃᔭᖅᑎᑖᖁᓛᕋᑦᑎᒍ ᑕᐃᒃᑯᐊ ᓴᖅᑭᑕᐅᑉᐸᑕ 

ᓇᒻᒪᒋᓂᕋᕋᔭᖅᑕᕋ. ᐱᓕᒻᒪᔅᓴᐃᑐᐃᓐᓇᕈᒪᙱᓇᑦᑕ ᑭᒃᑯᑐᐃᓐᓇᕐᓂ ᐱᓕᒻᒪᔅᓴᐃᓴᕋᓗᐊᕈᒪᒐᔭᙱᑦᑕ 

ᐱᔭᕇᖅᑕᐅᓚᐅᖅᑎᓐᓇᒍ ᐃᓪᓗᔅᓴᖓ. ᐱᓕᒻᒪᔅᓴᖅᑕᐅᖁᔨᒐᔭᕋᒪ ᑕᐃᓐᓇ ᒪᑐᐃᖅᑲᑦ ᓈᒻᒪᓈᖅᓯᒪᓗᑎᒃ 

ᐃᖅᑲᓇᐃᔭᖅᑎᖏᑦ ᐱᒋᐊᕈᓐᓇᓯᑦᑕᐅᑎᒋᓗᑎᑦᑕᐅᖅ. 

 

ᓄᓇᕗᑦ ᑐᙵᕕᒃᑯᑦ ᐊᖏᖅᓯᒪᓂᖃᖅᑐᐃᑦ ᑮᓇᐅᔭᓂᒃ ᑐᓂᓯᓂᐊᕐᓂᕋᖅᑐᑎᒃ ᐱᓕᒻᒪᔅᓴᖅᑕᐅᓂᖏᓐᓄᑦ 

ᐃᖅᑲᓇᐃᔭᖅᑎᖏᑦ ᑖᔅᓱᒪ ᐃᓪᓘᑉ. ᖁᔭᓕᓪᓚᕆᑦᑕᒃᑲ ᑖᒃᑯᐊ ᐃᑲᔪᖅᓰᓂᖏᑦ, ᐊᖏᖅᓯᒪᒻᒪᑕ $11.8-ᒥᓕᐊᓐ 

ᑮᓇᐅᔭᓂᒃ ᐃᓕᓯᓂᐊᕐᓂᕋᖅᑐᑎᒃ ᒪᑭᒋᐊᖅᑕᓂ ᑮᓇᐅᔭᓂᒃ. ᐱᓕᒻᒪᔅᓴᐃᒍᑎᔅᓴᓂ ᐊᕐᕌᒍᓄᑦ ᓯᕗᓪᓕᖅᐹᖏᓐᓄᑦ 

ᑕᓪᓕᒪᓄᑦ ᐊᐅᓚᓕᖅᑲᑦ. 

ᑭᐅᒐᓗᐊᖅᑲᕋᖃᐃ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᒪᐃᓐ, ᑭᐅᒐᕕᙵ ᐃᓱᒪᓕᕆᓂᐅᑉ 

ᒥᔅᓵᓄᑦ. ᑖᒃᑯᐊ ᑕᕝᕙ ᓂᕈᐊᖅᑎᒋᓯᒪᔭᓐᓄᑦ ᐃᓱᒫᓗᒋᔭᐅᖃᑦᑕᓚᐅᕐᖓᑕ. ᒫᓐᓇᓕ ᐊᐱᖅᑯᑎᖃᕈᒪᓕᕐᒥᔪᖓ 

ᑐᔪᕐᒥᕕᐅᖃᑦᑕᖅᑐᓂ ᐋᓐᓂᐊᕕᓕᐊᖅᑐᓄᑦ.  

 

ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᔾᔮᔪᐊᓘᖃᑦᑕᕐᖓᑕ ᑐᔪᕐᒥᕕᐅᖃᑦᑕᖅᑐᓂ ᐱᔨᑦᑎᕋᐅᑎᓂᓪᓗ ᐋᓐᓂᐊᕕᓕᐊᖅᑐᓄᑦ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᖅ ᖃᐅᔨᒪᒐᓱᐊᖃᑦᑕᖅᑲᑦ ᖃᐅᔨᓴᖃᑦᑕᖃᓪᓗ ᐱᔨᑦᑎᕋᐅᑎᓂ ᐊᑐᐊᒐᖏᓐᓂᓪᓗ, 

ᑕᒪᒃᑯᐊ ᐊᑲᖅᓴᖏᑦᑐᐃᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᔪᕐᒥᕖᑦ ᐋᓐᓂᐊᕕᓕᐊᖅᓯᒪᔪᓄᑦ ᐅᖃᐅᓯᕆᓗᒋᑦ 

ᒪᕐᕉᓕᖅᑲᖓᒻᒪᑕ ᖃᐅᔨᒪᔾᔪᑎᒋᓲᕗᑦ ᐱᓕᕆᒋᐊᕈᑎᒋᓲᕗᓪᓕ. ᑳᓐᑐᕌᒃ ᐊᐅᑕᐅᓂᖓᒍᑦ ᐊᑕᐅᓯᖅ, 

ᑐᓴᐅᒪᖃᑎᖃᕋᓱᐊᖏᓐᓇᖃᑦᑕᖅᑐᒍᑦ ᑲᑎᒪᖃᑎᖃᖅᐸᑦᑐᑕᓗ ᑐᔪᕐᒥᕖᑦ ᐊᐅᓚᑦᑎᔨᖏᓐᓂᑦ. ᐃᓱᒫᓗᒋᔭᐅᔪᓂᑦ 

ᑐᓴᖅᑕᐅᑎᑦᑎᒐᓱᐊᖅᑐᑦ ᐱᓕᕆᐊᖃᕋᓱᐊᖅᑐᑕᓗ.  

 

ᑕᒪᒃᑯᐊ ᐃᓱᒫᓗᒍᑎᖃᕈᓐᓇᖅᑐᒍᑦ ᐅᕝᕙᓘᓐᓃᑦ ᑕᐃᒃᑯᐊ ᐊᐅᓚᑦᑎᔩᑦ ᑐᔪᕐᒥᕕᓐᓄᑦ ᐃᓱᒫᓘᑎᒥᓂᒃ 

ᓴᖅᑭᖅᓯᒍᓐᓇᕐᒥᔪᐃᑦ. ᑲᑎᒪᓂᕗᑦ ᐱᒻᒪᕆᐅᖃᑦᑕᖅᑐᑦ ᐃᖅᑲᓇᐃᔭᖅᑎᕗᓪᓗ ᐳᓛᕆᐊᖃᑦᑕᕐᖓᑕ ᑐᔪᕐᒥᕕᓐᓂ 

ᖃᐅᔨᓴᕆᐊᖅᑐᑎᒃ ᐊᐱᖅᓱᕆᐊᖅᑐᖅᑐᑎᓪᓗ ᐃᓱᒫᓘᑎᑕᖃᕐᒪᖔᖅ. 

 

ᐊᓯᐊᒍᑦᑕᐅᖅ ᑐᔪᕐᒥᕕᓐᓄᑦ ᐃᓱᒫᓗᓇᖅᑐᐃᑦ ᖃᐅᔨᔭᐅᓲᖑᒻᒥᔪᑦ ᐅᕐᓂᓗᔅᓴᕐᕕᒃᑯᑦ ᐋᓐᓂᐊᕕᓕᐊᖅᑐᒥᓂᕐᓄᑦ. 

ᑐᑭᓯᓯᒪᔭᒃᑯᓂᓛᒃ, ᑖᒃᑯᐊ ᐅᕐᓂᓗᔅᓴᕐᕕᒃ ᐋᓐᓂᐊᕕᓕᐊᖅᑐᒥᓂᕐᓄᑦ ᐋᖅᑭᑦᑎᕆᓯᒪᒻᒪᑕ ᐃᓱᒫᓗᓇᖅᑐᖃᓕᕋᐃᑉᐸᑦ 

ᑭᓱᑐᐃᓐᓇᕐᒥᒃ ᖃᐅᔨᒪᒐᓱᐊᕈᑎᖃᕐᖓᑕ.  

 

ᓇᓪᓕᒃᑭᑕᐃᑐᐃᓐᓇᖃᑦᑕᙱᑦᑐᐃᑦ ᐃᓱᒫᓗᒋᔭᐅᔪᓂᑦ ᑭᓱᓂ ᐊᔾᔨᒌᓂ ᐃᓱᒫᓘᑎᓂ ᓴᖅᑭᖅᑐᖃᖅᐸᓪᓕᐊᒻᒪᖔᖅ 

ᖃᐅᔨᒐᓱᐊᓲᑦ ᐊᒻᒪ ᓂᕿᐅᑎᑕᐅᓲᓂᑦ ᑐᔪᕐᒥᔪᓄᑦ. ᑖᒃᑯᐊ ᐅᓐᓂᓗᔅᓴᕐᕕᒃ ᐊᓪᓚᕝᕕᒃ ᖃᐅᔨᒍᓐᓇᖅᑐᐃᑦ 

ᑕᒪᒃᑯᓂᖓ ᐊᒻᒪ ᐱᓕᕆᐊᖑᔭᕆᐊᖃᓕᖅᑎᑦᑎᑕᖅᑯᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ.  

 

ᑕᐃᒫᒃ ᐱᐅᔫᔮᖅᑐᖅ ᑖᓐᓇ ᐅᓐᓂᓗᔅᓴᕐᕕᒃ ᐊᓪᓚᕝᕕᒃ ᐋᓐᓂᐊᕕᓕᐊᖅᑐᒥᓂᕐᓄᑦ. ᐱᓂᖅᓴᐅᖃᑦᑕᓕᕐᖓᑕᖃᐃ 

ᑐᓴᖅᑎᑕᐅᓂᖅᓴᐅᖃᑦᑕᓕᕐᖓᑕ ᑕᐃᒫᒃ ᓱᒋᐊᖃᑦᑕᕈᓐᓇᓂᖅᓴᐅᖃᑦᑕᖅᑯᒍᑦ ᐋᓐᓂᐊᖅᑕᐃᓕᓕᕆᔨᐅᓪᓗᑕ 

ᐋᖅᑭᒋᐊᕆᒐᓱᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. ᓯᕿᙳᔭᖅ ᐃᓕᓴᕆᒋᐊᖃᕐᓂᐊᓕᕋᒃᑯ ᓇᐃᓈᕐᓗᒍ 

ᐊᐱᕆᑲᐃᓐᓇᕈᓐᓇᕈᕕᑦ ᐊᒻᒪ ᓇᐃᓈᕐᓗᒍᑦᑕᐅᖅ ᑭᐅᓂᐊᖅᑲᑦ ᓈᒻᒪᓯᔾᔭᐅᓕᕋᑦᑕ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᓚᕝᕕᒻᒥ ᐅᓐᓂᓗᔅᓴᕕᒻᒥ ᐊᓪᓚᕝᕕᒻᒥ ᐅᖃᐅᓯᖃᕋᑖᕋᕕᑦ 

ᒥᓂᔅᑕ, ᑖᓐᓇ ᐱᒻᒪᕆᐊᓘᓪᓗᓃᓛᒃ ᐅᓐᓂᓗᔅᓴᕐᕕᐅᖃᑦᑕᕐᖓᑦ ᐊᑲᖅᓴᙱᑦᑐᖃᕋᐃᒻᒪᑦ ᐋᓐᓂᐊᕕᓕᐊᖅᑐᑎ 

ᑲᒪᒋᔭᐅᓂᒥᓂᖏᓐᓄᑦ ᓄᓇᕗᒻᒥᐅᑕᐃᑦ. ᖃᖓ ᒥᓂᔅᑕ ᐅᓂᒃᑳᓕᐊᒥᓂᕐᓂ ᓴᖅᑭᖅᓯᓛᖅᑲ ᑖᔅᓱᒪ ᐊᓪᓚᕝᕕᐅᑉ 

ᐊᐅᓚᑕᐅᓂᖓᑕ ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᕆᖁᔨᖅᑲᐅᒐᒪ. ᒥᔅᑕ ᒪᐃᓐ.   

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᐱᓕᕆᐊᕆᔭᕗᑦ 2020-ᓕᓴᐃᑦ ᐅᓂᒃᑳᓕᐊᒥᓃᑦ. 

ᒫᓐᓇ ᐅᓪᓗᕐᒥ ᖃᐅᔨᒪᙱᑦᑐᒍᑦ ᖃᖓ ᒪᓕᒐᓕᐅᕐᕕᒻᒧᑦ ᓴᖅᑭᓛᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᓂᕆᓯᒪᔭᕗᑦ ᐅᓂᒃᑳᕆᔭᐅᖁᓕᖅᑕᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᖅᑯ ᐅᓂᒃᑳᕈᒪᓕᖅᑐᖅ ᐱᕙᓪᓕᐊᓂᕆᓯᒪᔭᑦᑎᓐᓂ 

ᑖᓐᓇᓗ ᐊᐃᕙᔾᔪᑎᔅᓴᐅᒐᓂ. ᐱᖁᔨᕗᖔᕈᒻᒥ ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᓵᓚᐅᒌᕆᕗᑎᑦ. ᒫᓐᓇ 

ᓂᑯᕕᙳᓱᓕᖅᑯᖓ ᐱᕙᓪᓕᐊᓯᒪᔭᑦᑎᓐᓂ ᐅᓂᒃᑳᖃᕐᓗᖓ.  

 

ᐃᖅᓱᒃᑏ, ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ ᐅᖃᕆᐊᖅᑐᖅᓯᒪᔪᑦ.  

 

ᐅᖃᖅᑎ: ᐃᖏᓪᓗᓯ. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 1-

ᒥᑦ ᐱᕙᓪᓕᐊᓯᒪᓂᕋᕐᓗᑎ ᐅᓂᒃᑳᕈᒪᔪᑦ. ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅ ᑯᕌᔅ. ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 20. ᐱᖓᔪᐊᓐᓂ ᐅᖃᓕᒪᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᔅᓴᖅ 21. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᕐᓗᓯ 6:15 ᒪᓕᒐᓕᐅᖅᑏᓕᒫᑦ ᑲᑎᒪᓂᐊᕐᖓᑕ 

ᓇᓄᖅ ᑲᑎᒪᕕᕋᓛᖓᓂ ᐊᒻᒪ ᓇᓄᖅ ᑲᑎᒪᕕᖓᓂᑦᑕᐅᖅ ᒪᓕᒐᓕᐅᖅᑎᑐᐃᓐᓇᐃᑦ 9-ᒨᖅᑲᑦ ᑲᑎᒪᓛᕐᒥᔪᐃᑦ 

ᐊᒻᒪᓗ ᒪᓕᒐᓕᕆᓂᕐᒧᑦ ᑲᑎᒪᔨᕋᓚᖏᑦ 10:30 ᑲᑎᒪᓗᑎᑦ.  

 

ᑲᑎᒪᔾᔪᑎᔅᓴᐃᑦ ᔫᓂ 2:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 



ᐱᖓᑦᓯᖅ, ᔫᓂ 1, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

54 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᒫᓐᓇ ᑲᑎᒪᕐᔪᐊᖅᕕᒃ ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ ᖃᐅᑉᐸᕈᕋᓱᐊᕐᓂᖓᓂ ᔫᓂ 

2, 1:30 ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᓄᖅᑲᖅᑐᑦ 18:00ᒧᐊᖅᑎᓪᓗᒍ



 

 

 


